
Di chantunal dal Grischun a l’Expo.02
� En bleras vischnancas dal Grischun
è el restà preschent fin oz: Il capricorn
colurà che regorda al di chantunal dal
Grischun a l’Expo.02. La publicaziun
commemorativa ch’il Chantun ha reali-
sà il 2003 lascha reviver las impressi-
uns da l’«invasiun da capricorns» dals
31 d’avust 2002 a Neuchatel. En il cen
ter da la represchentaziun grischuna a
l’Expo è stà il capricorn, l’animal da vo
pna dal Grischun. Scolaras e scolars da tut
las vischnancas grischunas han colurà
209 capricorns, ils quals han populà quest
di l’arteplage da Neuchatel. Numerusas
represchentaziuns musicalas ed artisticas
han dà ina bun’atmosfera. Ed er las spe
zialitads culinaras dal Grischun han fatg
or dal di chantunal in eveniment.

Las directivas che la direcziun da l’Ex
po.02 aveva fixà èn stadas las suandantas:
«Mitus e temp preschent» (sco tema ge
neral da l’Expo.02 per ils dis chantunals);
realisaziun dal di chantunal dal Grischun

sin l’arteplage
da Neuchatel,
sa basond sin
«aua extrema»;
concentraziun
a l’arteplage,
naginas occur
renzas secun

daras; limità dal temp ennà sin in di; via
di cun il tren.

Sa basond sin questas directivas ha il 
Grischun sviluppà in concept ch’è sa 
gruppà enturn ils quatter elements «de
legaziun» – «divertiment» – «culina
rium» – «inscenaziun dals capricorns» e 
mess quel sut il motto: «Grischun natiral 
è colurà».

«Aua extrema e di chantunal
sco puncts culminants»

Cusseglier guvernativ Klaus Huber, il
2002 chau dal Departament da l’intern e
da l’economia publica dal Grischun, clo
ma en memoria en la publicaziun ils dus
accents chantunals da l’Expo.02:

In’exposiziun naziunala è mintga gia
da in eveniment spezial per la Svizra. Ella
pussibilitescha da sa scuntrar e da far pa
tratgs sur dal temp preschent e l’avegnir
dal pajais. A l’exposiziun naziunala duain
las visitadras ed ils visitaders viver la mi
dada, tgirar il dialog, formular giavischs e
speranzas, reponderar l’atgna identitad,
però er pudair far festa. En la persvasiun
che questas valurs n’hajan er a l’entschat
ta dal nov millenni betg pers lur munta
da, ha la Regenza sustegnì l’Expo.02 da
bell’entschatta ed è er stada pronta da sa
participar activamain.

En ina collavuraziun exemplarica cun
ils auters chantuns orientals Glaruna,
Schaffusa, ils dus Appenzell, Son Gagl e
Turgovia è vegnida realisada l’exposiziun
«aua extrema» sin l’arteplage a Neuchatel.
La tematica aua è stada sco fatga per il
Grischun cun sia naiv, sias muntognas e
las funtaunas che sburflan da quellas.
L’aua entretscha il Grischun cun il mund.
«Aua extrema» ans ha fatg anc pli bain
conscient che la ritgezza d’aua en la Sviz
ra è in regal, dal qual nus stuain avair
grond quità. Bunamain 2000000 pes
nivs durant tschintg mais èn il resultat
impressiunant dad «aua extrema».

Il motto dal di chantunal è stà «Gri
schun natiral e colurà». Correspundenta
main èn stads variads tant il program cul
tural da basa sco er il «culinarium» ed ils ca
pricorns. Cun il capricorn ha la marca Gri
schun dumagnà si’emprima represchenta
ziun cun success. Zunt grond plaschair ma
fai che tantas Grischunas e tants Grischuns
èn viagiads a Neuchatel e ch’il Grischun è
sa preschentà cun gronda cordialitad.

«In veritabel di da festa»
Davart las sfidas e la realisaziun dal di
chantunal s’exprima il mainaproject Beat
Ryffel sco suonda:  L’incumbensa era da
represchentar il Grischun durant in di a
l’Expo.02. Ideas devi bleras, da sa decider
per la dretga era uschia tant pli grev. Nus
na vulevan betg ina fitg pretensiusa para
da da prestaziuns chantunalas. Nus avain
tschertgà in punct da partenza ch’includa
la populaziun dal Grischun, che mussa en
moda cordiala la diversitad da noss Chan
tun e che sa mantegna sur in di ora. Nus
essan ans decidids per il capricorn sco ele
ment central e per il motto: «Grischun
natiral e colurà». Il program dueva avair
insatge per mintgin: per la populaziun dal
Grischun ch’ans ha accumpagnà, per las
Grischunas ed ils Grischuns che laschan
encrescher e natiralmain per las visitadras
ed ils visitaders da l’Expo a Neuchatel.

Nus avain integrà las vischnancas gri
schunas en noss project, scolaras e scolars
han pudì colurar mintgamai in capricorn.
Uschia ha il project gì ina vasta basa, quai
ch’è stà da grond’impurtanza per reussir.
Tut las vischnancas e tut las scolas han im
mediatamain collavurà. Quai ans ha fatg
plaschair ed ans ha motivà. Cura che nus
avain admirà ils emprims capricorns co
lurads, ans èsi stà cler che nus avevan
prendì la dretga via.

Gia durant la primavaira avain nus re
servà tar las Viafiers federalas trens spe
zials cun ca. 1500 plazs. Sper la delega
ziun uffiziala ed ils giasts envidads èn anc
vegnidas bundant 60 delegaziuns da
vischnancas, da quellas pli grondas e da
quellas pli pitschnas. Ils plazs danvanz èn
vegnids offrids a la publicitad. Per noss
plaschair è la dumonda stada considera

blamain pli gronda che quai che nus avain
spetgà, uschia ch’ils trens èn stads cum
plettamain occupads entaifer paucs dis.
Ensemen cun las Grischunas ed ils Gri
schuns ch’èn viagiads individualmain a
Neuchatel cumpigliava la delegaziun a la
fin pliras milli persunas.

Bleras furmaziuns, gruppas ed organi
saziuns, gidantras e gidanters, las vi
schnancas, magistras e magisters, scolaras
e scolars, ils artists sco er ils sponsurs han
part al success. Il padrinadi svizzer per
vischnancas da muntogna ha regalà a
vischnancas deblas da finanzas «lur» ca
pricorn.

Tuts han purtà buna luna, igl era
bell’aura, il program ha constà. Il di chan
tunal dal Grischun è daventà ina festa!

L’animal da vopna dal
Grischun en il center

Tge duevan il capricorn ed ensemen cun
e l’entira occurrenza a Neuchatel effec
tuar? En furma conscienta da sasez è ve
gnida mussada – cun l’animal da vopna
en il center – la singularitad dal Grischun.
Tenor il motto: «Il capricorn: noss simbol
e noss ambassadur».

L’idea era pia naschida, ma il capricorn
betg anc realitad. Quai ha el però stuì es
ser, e quai gist en 210 exemplars – in
exemplar per mintga vischnanca ed in per
il Chantun. Sco invasiun d’ina gronda
rotscha duevan quels occupar il di chan
tunal l’arteplage da Neuchatel.

La realisaziun
Dal model da lain al capricorn da poliester
Il model dal capricorn è vegnì stgaffì dal 
sculptur da lain grischun Daniel Cotti. 
L’artist ch’è creschì si a Sur (Surses) ha 
creà en ses atelier a Ramosch l’animal da 
vopna e furmà il model. «La natira inspi
rescha e motivescha mai per mias crea
ziuns artisticas. Jau copiesch la natira, pe
rò betg mo, ella m’instruescha, uschia 
che jau possia crear en plaina libertad. 
Cun grond plaschair m’èsi reussì da re
producir il capricorn tenor la natira en 
duas differentas posiziuns.»

Ils animals en grondezza natirala èn si
naquai vegnids producids dals frars Fredi
e Hamp Odermatt (Büren, NW) or da
poliester.

«Finalmain a chasa, nua che jau tutg»
Sco proxim pass èn ils animals vegnids
transportads a Cuira e deponids en la Ca
serna. Là èn els vegnids tractads per ina re
preschentaziun adattada a l’Expo.02. Sco
laras e scolars da tut las 209 vischnancas
han skizzà e projectà ed èn alura sa mess
cun colur, penel e grond entusiassem a la
lavur. L’acziun da malegiar ha durà 22 dis
ed è stada sut la direcziun artistica da Hu
bert Bezzola da San Murezzan. Var 1250
giuvenils han prestà ina contribuziun im
purtanta al di chantunal. Igl è vegnì lavu
rà a moda intensiva ed exacta, adina tenor
il motto: «natiral e colurà».

En preschientscha da cusseglier guver
nativ Klaus Huber e dal manader artistic
Hubert Bezzola è silsuenter vegnì infur

mà sur dal bun decurs dal project per il di
chantunal. Il padrinadi svizzer per vi
schnancas da muntogna ch’ha sustegnì il
project ha colurà ensemen cun repre
schentants dal Chantun il capricorn
chantunal. Per l’emprima giada è sa pre
schentada a la publicitad l’entira rotscha
da capricorns: animals unids en la multi
fariadad da las colurs, ma tuttina mintga
exemplar insatge spezial.

La preschentaziun
L’acziun da notg a Neuchatel
Cun trais camiuns èn ils capricorns gri
schuns vegnids transportads la notg dals
30 als 31 d’avust a Neuchatel. Vers las
2.00 èn arrivads ils trais camiuns cun ils
capricorns sco er auters vehichels cun il
rest dal material.

Uss han cumenzà las preparativs per 
propi. Var tschuncanta persunas èn sta
das permanentamain en acziun. Il culi
narium, la paraid da raiver, l’aperitiv e las 
installaziuns da la tribuna han stuì esser 
pronts enfin la damaun e tut ils capri
corns repartids. En l’«acziun da notg» ha 
l’arteplage da Neuchatel vis ina vaira in
vasiun: strusch in passadi, en il qual ins 
na veseva betg l’ambassadur colurà.

Ils giasts arrivan
Durant ch’i vegniva anc lavurà a Neucha
tel èn las 1500 persunas da la delegaziun
grischuna sa messas sin via en dus trens
spezials vers la Svizra franzosa. En il tren
è vegnì legì, ris, discutà e fatg politica…
Suenter in viadi divertent ha la delega
ziun grischuna cuntanschì Neuchatel. A 
la staziun ha il president da la citad Eric 
Augsburger beneventà las Grischunas ed 
ils Grischuns. Il president da la regenza 
Claudio Lardi ha engrazià per il cordial 
bainvegni en la Svizra franzosa. 

A las 10.30 ha ina gronda rotscha da
giasts giudì il concert cun ils giuvenils da
l’orchester grischun d’instruments da flad.

L’act festiv
Las preschentaziuns attractivas da la cul
tura da musica grischuna èn vegnidas en
ramadas dals pleds dal president dal Cus
segl grond Vitus Locher, dal president da
la regenza Claudio Lardi e da la directura
da l’Expo Nelly Wenger.

Sco punct culminant absolut ha pudì
vegnir preschentà in capricorn incumpa
rabel da glatsch. El è vegnì stgaffì en 20
uras da 10 sculpturs d’objects da glatsch
(Atelier Odermatt), è 20 tonnas grev e 5
meters aut. Las visitadras ed ils visitaders
da l’Expo èn stads intgantads ed han ad
mirà la sculptura passagera.

Igl è suandà il ballet da raiver Danse
Verticale, accumpagnà da tuns da la tiba.
La truppa dad Erika Engler ha fascinà cun
saut giun plaun sco er en 5 m autezza, sin
la puntanada, il chau avant.

E suenter l’act festiv suonda il «culina
rium» grischun. I vala la paina da star en
colonna – las spezialitads grischunas èn
dumandadas.

Er il suentermezdi cuntinuescha il di
vertiment: Sin tribuna vegn fatg musica e

«quaida per il Grischun». Sin l’entira ar
teplage vegnan admirads, charsinads e fo
tografads ils capricorns ch’èn ils stars da
quest di.

Aua extrema
Betg il davos han tuttas e tuts er vulì visi
tar «aua extrema», il project uffizial da la
Conferenza da las regenzas dals chantuns
da la Svizra Orientala per l’EXPO.02.
Qua en furma curta in’impressiun da quai
che spetgava a l’intern da l’exposiziun:

«Aua extrema» – en quest’exposiziun
cun il titel rumantsch survegnan las vi
sitadras ed ils visitaders pes bletschs! Els
entran a pe blut, chaminan tras il guaud
da l’aua, chattan la chasa da las flurs da
glatsch, admiran la fotografia a vista
d’utschè, sa recreeschan en la bar d’aua.
L’aua è la «rait da las raits» che collia las
auas da la Svizra da l’Ost cun ils oceans.
Il medem mument gioga «aua extrema»
er gugent cun cuntraris. La chasa da las
flurs da glatsch è in lieu da fradaglias,
schizunt l’auta stad; en ella creschan
cristals da glatsch che svaneschan,
sch’ins als tutga, e sa furman suenter pu
spè danovamain.

L’istorgia cuntinuescha
Il team da l’Expo ha gì in intensiv di: En
in’ulteriura acziun da notg èn ils capri
corns vegnids preparads per il transport a
Cuira. Gia la proxima damaun èn els sa
preschentads als visitaders da la GEHLA.

Las vischnancas han gì l’occasiun d’ac
quistar lur capricorn per 1200 francs.
L’interess d’acquistar in dals otg capri
corns ch’èn restads è sco spetgà stà grond.
A la GEHLA èn vegnids pajads pretschs
maximals fin circa sismilli francs.

Oz stattan 200 capricorns colurads en
las vischnancas; sco regurdientscha ad
in’occurrenza, a la quala il Grischun è sa
preschentà a l’entira Svizra sco chantun
varià e da tuttas colurs.

«Impressiuns che restan
en buna memoria»

Christian Durisch, il coordinatur dal pro
ject, concluda il cudesch commemorativ
cun las suandantas impressiuns persuna
las: Da celebrar la varietad culturala dal
Grischun sut il motto «natiral e colurà» è
stà la gronda mira per noss di chantunal.
Medemamain han ins vulì exprimer la
simpatia dal Grischun per l’Expo.02 sco
er per la Svizra franzosa. Ils giasts envi
dads dal Chantun, ils represchentants da
numerusas vischnancas sco er la popula
ziun han furmà durant quest di ensemen
cun otgtschient collavuraturs la ferma de
legaziun grischuna.

Entamez ils animals da vopna gri
schuns da bellezza colurs èn sa muventa
das durant il di passa 27 000 persunas sin
l’arteplage da Neuchatel. Tut questas per
sunas n’èn betg mo vegnidas pervi da l’ex
posiziun, mabain er per «vesair» il Gri
schun. Quai ha laschà crescher in’atmo
sfera da vacanzas.

Grischuns, Grischuns che laschan en
crescher, visitaders da l’exposiziun, ils 
giasts romands sco er la glieud da l’Expo 
èn s’avischinads ed han giudì la purschi
da variada. Igl è vegnì admirà, fotografà, 
discurrì e rinfrestgà regurdientschas. 
Dunnas en costums han repartì scarnuzs 
cun paun, charn, aua, vin, café, latg, ger
vosa, turta da nuschs e croccanta. In pro
gram ch’era orientà a giuven e vegl ha do
minà l’arteplage da Neuchatel cun musi
ca, chant ed in incumparabel ballet da 
raiver. Ins po discurrer d’in di chantunal 
cun success che vegn a restar ditg en bu
na memoria.

Cuverta da la publicaziun commemorativa dal 2003.

La preschentaziun:
Departament da l’intern e da l’econo
mia publica dal Grischun: Di chantu
nal dal Grischun a l’Expo.02. Cuira 
2003.

Dapli infurmaziuns:
chatta.ch/?hiid=662
www.chattà.ch

Ils veritabels stars dal di èn stads ils capricorns colurads. En text e maletg accumpogna 
la publicaziun la realisaziun da quels da l’emprima skizza fin a lur gronda parada a Neu-
chatel.

Tradiziuns vivas da la Svizra dal Nordvest
Usits vegls e pli novs en las regiuns ruralas dals chantuns Soloturn, Basilea-Champagna ed Argovia

� La Svizra dal Nordvest cumpiglia –
sper la citad da Basilea che vegn pre-
schentada separadamain – la regiun
dal chantun Soloturn situada al nord dal
Giura, il chantun Basilea-Champagna
ed ils districts Rheinfelden e Laufen-
burg dal chantun Argovia. L’emprim
vegnan preschentadas las tradiziuns dals
singuls chantuns; alura suondan las tradi-
ziuns communablas da dus u plirs chan-
tuns che mussan quant entretschada che
la regiun da la Svizra dal Nordvest è tant
geograficamain sco culturalmain.

Soloturn
Marienstein
Il pelegrinadi a «Maria im Stein» ha cumen-
zà il 14avel tschientaner, cur ch’igl è capità
in emprim miracul en ina grotta da spelm.
Oz sa chatta en quel lieu la chaplutta da gra-
zias cun ina statuetta da Nossadunna. Pe-
legrins da tut la Svizra e da l’exteriur vischin
visitan quest lieu. En spezial vegnan umans
da differentas etnias che vivan en Svizra a
«Maria im Stein». Schizunt ils Tamils hin-
duistics fan viadis a quest lieu da grazia. La
grond’attracziun sur ils cunfins etnics e re-
ligius ora e l’effect integrativ da quest lieu
da pelegrinadi èn sa sviluppads senza ina
promoziun instituziunalisada.

Cun in’interrupziun durant il temp da
revoluziun procuran ils Benedictins da la

claustra Beinwil
(Soloturn) dapi
l’onn 1636 per la
pastoraziun da
pelegrinadi. Els
han dischlocà lur
claustra l’onn

1648 a Mariastein. Quella è vegnida secu-
larisada l’onn 1874 durant il cumbat cul-
tural. Il pelegrinadi è però sa mantegnì ed
è vegnì tgirà vinavant dals Benedictins.
L’avat e la cuminanza èn ids en l’exil en
Frantscha e pli tard en Austria, nua ch’els
èn vegnids spedids l’onn 1941. Sut il dretg
d’asil han els dastgà turnar en la claustra
veglia ch’è vegnida reconstituida tenor il
dretg public l’onn 1970/71.

Scuntrada da motos a Hauenstein
Durant la stagiun – da mez mars fin l’oc-
tober – è la scuntrada da motos da Hauen-
stein in inscunter da pliras tschients per-
sunas entusiasmadas per motos, ch’ha lieu
mintga gievgia tar il restaurant «Isebähn-
li» a Trimbach en il chantun Soloturn.
Motociclists arrivan natiers da tut la Sviz-
ra, da la Germania dal Sid, da l’Alsazia e
da las parts da l’Italia damanaivlas dal cun-
fin svizzer. Durant quest temp daventa il
«Restaurant zur Eisenbahn» in «Mecca»
per motos e bain mintga motociclist en
Svizra enconuscha quest’ustaria. Cun
liongias da brassar e cola vegnan contem-
pladas las motos ch’arrivan e partan ed
examinadas las maschinas parcadas, vegni
discurrì davart motos e passentà in temp
patgific en cumpagnia.

La scuntrada da motos da Hauenstein
exista dapi l’onn 1968 e n’è «betg pli uschè
selvadia sco quai ch’ins temeva ina giada».
Naschida è ella mez dals onns 1960 en il
restaurant «Sonne» a Buckten, chantun
Basilea-Champagna. Suenter la mort da
l’ustiera da la «Sonne» l’onn 1968 è l’in-
scunter vegnì spustà a l’«Isebähnli» a
Trimbach. Sin la segunda stagiun en l’«Ise-
bähnli» è cumparì il film «Easy Rider».
Quai ha mess ad ir la scuntrada da motos
per propi e rotschas da novs visitaders èn
vegnids en l’«Isebähnli» – ina tendenza
ch’è sa mantegnida fin oz.

Basilea-Champagna
«Nüünichlingler»
La saira dals 24 da december sa radunan
umens vestgids cun mantels sin il «Hü-
bel». Cur che l’ura ha finì da dar las nov,
sa metta il cortegi en viadi. Ils umens van
en colonnas da trais tras il vitg, il «Bäse-
maa» a la testa. Quel ha sco unic ina bar-
ba alva e porta cun sai in lung fist vi dal
qual penda in sdratsch da fulin. Ils auters
umens portan cilinders d’ina autezza da

fin a quatter meters. Quests chapels surdi-
mensiunads, ch’èn resultads en la concur-
renza plaschaivla dals participants per il ci-
linder il pli aut, èn fatgs or da bischens da
chartun nair, ston vegnir sustegnids cun
lattas da tetg e ston vegnir fermads vi dal
corp cun tschintas. Ils umens passan sen-
za discurrer. Enturn culiez pendan gronds
scalins che sunan en il tact regular da lur
pass. Il cortegi nocturn tras il vitg ha ina
tempra misteriusa. Suenter circa 45 minu-
tas finescha la processiun. Ussa na dastgan
ils scalins betg pli tunar. Ils participants
van a l’ustaria u a la messa da mesanotg.

«Chienbäse»
L’emprima dumengia da curaisma, la du-
mengia suenter la mesemna da la tschen-
dra, han lieu en il chantun Basilea-Cham-
pagna numerus cortegis da tschaiver e da
faclas. A Liestal, en la chapitala chantuna-
la, è il cortegi da faclas sa sviluppà durant
ils onns 1930 – sin iniziativa d’ina gruppa
da l’uniun da gimnastica – ad in immens
spectacul da fieu. Il cortegi dals «Chienbä-
se» vegn organisà oz dal Comité da tschai-
ver da Liestal per incumbensa da la citad
da Liestal. A quest cortegi vegnan purta-
das grondas faclas ardentas («Chienbäse»)
e tratgs tras la citad var 20 chars en flom-
mas. Ils «Chienbäse» vegnan producids
dals participants sezs or da laina da tieu.
Er ils chars en flommas preparan ils
«Füürwägeler» sezs per il cortegi. La laina
– mintg’onn da quai da 90 sters – vegn
messa a disposiziun da la vischnanca bur-
gaisa. Avant il spectacul da fieu ha lieu il
cortegi da laternas. Accumpagnadas da
schumbers e da fiffas, portan las cliccas la-
ternas picturadas tras la citad.

Argovia
Il chant al bigl da la Confraternitad da Son
Bastiaun
Mintg’onn ils 24 da december van ils du-
desch umens da la Confraternitad da Son
Bastiaun a Rheinfelden en la baselgia da la
citad da Son Martin per la laterna da la
pestilenza e portan quella suenter l’ultim
tuc dal zain da las 23.00 tras la citad veglia
stgirentada. Ils umens che portan mantels
e cilinders nairs passan en ina colonna da
trais tar 6 bigls da la citad. Arrivads al bigl
schlian els lur furmaziun da marschar,
stattan en rudè e chantan lur chanzun da
Nadal. Suenter il gir che dura in’ura ha
lieu la messa tradiziunala da Nadal. Ils 31
da december a las 21.00 vegn l’usit repetì
cun ina chanzun da Bumaun e terminà
dapi intgins onns cun in concert d’orgla
en la baselgia da Son Martin.

La Confraternitad da Son Bastiaun è
vegnida fundada l’onn 1541 a chaschun
d’ina pestilenza repetida ed ella ha silsuen-
ter introducì l’usit da Nadal e da Bumaun
dal chantar al bigl. Dapi il temp medieval

è il Son Bastiaun l’ultim refugi per mal-
sauns da la pesta. Perquai ha la Confrater-
nitad da Son Bastiaun tschernì quest
num. Las chanzuns duain purtar la bene-
dicziun e proteger cunter ulteriuras pesti-
lenzas. Il chant en il silenzi ed en la stgi-
rezza da la citad veglia da Rheinfelden du-
rant la legria da la festa da Nadal regorda
al temp da sgarschur da pli baud cura che
la pestilenza era derasada en il pajais.

Son Gisep a Laufenburg
Il di da son Gisep ha ses origin en Sicilia,
nua ch’igl ha lieu ils 19 da mars ina festa
en onur da quest sontg. Ad el, il sontg pa-
trun per umans en miseria, sa drizzavan las
famiglias cun suffragis ed uraziuns, emp-
ermettend ch’ellas installeschian in altar
cun victualias e ch’ellas partian questas do-
naziuns cun auters. Immigrants da la cita-
dina siciliana da Leonforte han purtà
questa tradiziun a Laufenburg. L’emprim
festivavan els en in rom privat, fin che la
festa è vegnida integrada avant 17 onns en
la lavur da la plaiv.

Las festivitads en onur da son Gisep
han lieu durant ina fin d’emna enturn ils
19 da mars. La festa vegn preparada cun
premura ed i vegn fatg paun e preparà au-
tras victualias. Suenter ina messa tudestga
e taliana suondan la processiun, in fieu ar-
tifizial e la benedicziun da l’altar. Durant
la notg ha alura lieu la vegliada cun ura-
ziun e cun chant, e quella finescha la du-
mengia la damaun cun ina messa e cun la
ceremonia dals set sontgs. Suenter vegnan
repartidas las donaziuns da l’altar.

Questa tradiziun viventa n’ha betg mo
intents caritativs, mabain promova er
l’avischinaziun, il barat e la chapientscha
vicendaivla ed ha perquai in caracter fitg
integrativ.

Tradiziuns cuminaivlas
da la Svizra dal Nordvest

«Eierläset» – Rimnar ovs (SO / BL / AG)
«Eierläset» è in vegl usit da primavaira e da
fritgaivladad per stgatschar l’enviern che
vegn tgirà da las uniuns da gimnastica lo-
calas en numerusas vischnancas dals chan-
tuns Argovia, Soloturn e Basilea-Cham-
pagna. Mintgamai 80 fin 100 mantuns da
resgim vegnan plunads en dus vials e sin
mintga mantun vegn mess in ov. Duas
gruppas giogan ina cunter l’autra: ina re-
preschenta l’enviern, l’autra la primavaira.
Mintga gruppa sa cumpona da plirs cur-
riders e dad in u dus tschiffaders.

Ils curriders curran tar l’ov il pli lontan
dal vial, prendan cun sai quel, curran ena-
vos ed al bittan en il vonn da paglia dal
tschiffader. Sch’in ov croda per terra, sto il
traject vegnir percurrì anc ina giada, sen-
za dentant dastgar purtar in nov ov al
tschiffader. La medema incumbensa han
tut ils ulteriurs curriders. Tar mintga

dieschavel ov sto plinavant vegnir schlia-
da in’incumbensa speziala. Gudagnar gu-
dogna quella gruppa ch’ha deponì sco
emprima tut ils ovs tar il tschiffader. Qua
e là datti dentant intervenziuns per garan-
tir che la primavaira gudognia.

En intginas paucas vischnancas dal
chantun Argovia existan variantas cun fi-
guras pompusas sco per exempel il
«Schnäggehüsler», il «Stächpälmler» u il
«prer». Questas figuras èn attribuidas a
l’enviern u a la primavaira. Entant ch’ils
curriders èn en viadi, datti groppas dispi-
tas simbolicas tranter las duas gruppas.

Bindels da saida e taisser bindels (SO / BS /
BL / AG)
Taisser bindels è stà ina branscha indu-
striala impurtanta en la regiun da la Sviz-
ra dal Nordvest. En ils chantuns Argovia
e Soloturn exista quest artisanadi fin oz.
En ils dus mezs chantuns da Basilea è il
taisser bindels da saida svanì bunamain
dal tuttafatg durant ils onns 1920; l’onn
1988 ha l’ultima tessunza da bindels da
saida, che lavurava a domicil, dà si ses ma-
stergn, l’onn 2004 è vegnida serrada l’ul-
tima tessaria.

Il taisser bindels da saida è vegnì purtà
en la regiun da Basilea durant il 16avel
tschientaner tras persunas ch’han stuì fu-
gir da l’Italia e da la Frantscha per motivs
confessiunals. L’onn 1670 ha il Cussegl da
Basilea permess ils emprims talers da pli-
ras bartginas, pussibilitond uschia in’in-
dustrialisaziun tempriva. En la champa-
gna da Basilea vegnivan producids sin tals
talers bindels da saida en lavur a domicil.
Quai tenor il sistem d’atelier per in «signur
da bindels» en la citad. Pir en il decurs dal
19avel tschientaner èn vegnidas construi-
das fabricas, l’emprim en la citad e pli tard
er sin la champagna. Durant il 20avel
tschientaner han quels da la champagna
empruvà da cumbatter cunter il declin dal
taisser cun agid da l’electrificaziun dals ta-
lers. L’onn 1904 avevan perquai gia 35
vischnancas da Basilea-Champagna elec-
tricitad en ils vitgs.

Il saut popular en il nordvest da la Svizra
(BE / BL / BS / AG / ZH)
La tradiziun dal saut popular ha passentà
suenter la Segunda Guerra mundiala in
moviment da renovaziun ch’ha cumenzà
en la regiun da Basilea e ch’ha gì per con-
sequenza ch’il stil da tut il saut popular
svizzer è sa midà. Il motor da quest movi-
ment è stada la Basilaisa Annelis Aenis-Bit-
terli (1917–1996). Aenis ha choreografà
in grond dumber da sauts populars svizzers
novs, tranter quels en spezial er ils 74 sauts
da la Suite Bâloise che vegn sautada enfin
oz da bleras gruppas en tut la Svizra e che
vala sco ragisch da la tradiziun dal saut po-
pular svizzer. Ses sauts han in caracter vu-

lidamain inscenà per cuntanscher dapli ef-
fect tar las aspectaturas e tar ils aspectaturs.
Caracteristics per sias choreografias èn ils
blers geners da pass novs ch’èn inspirads da
numerusas tradiziuns da sauts populars
esters e la midada svelta da figuras e da po-
sturas. Bleras melodias ch’han servì per si-
as choreografias, ha Annelis Aenis surpi-
glià da la collecziun da Hanny Christen da
Basilea-Champagna.

«Stäcklibuebe» (SO / AG)
Cun «Stäcklibuebe» u «Stellbuebe» eran
oriundamain manegiads ils giuvens
ch’eran obligads da far per l’emprima gia-
da servetsch militar e ch’eran vegnids at-
tribuids avant ad in’unitad. La notg suen-
ter la mustra na turnavan els betg a chasa,
mabain bavevan l’in u l’auter magiel alco-
hol e faschevan da tuttas sorts filistuccas.
Dapi l’introducziun da sis gronds centers
da recrutaziun en l’entira Svizra l’onn
2003 è questa tradiziun dals «Stäcklibue-
be» ida a perder.

Fin oz èn ils «Stäcklibuebe» dentant ac-
tivs en intginas vischnancas dals chantuns
Soloturn ed Argovia, ed en il fratemp dat-
ti er «Stäcklimeitli». La notg dals 30 d’a-
vrigl al prim da matg rimnan ellas ed els
chaussas dals curtins avant chasa. La me-
dema notg tschentan ils «Stäcklibuebe» er
si en bleras vischnancas las uschenumna-
das plantas da matg. Perquai sa numnan
els er «Maibuebe». En intginas vischnan-
cas èn ils «Stäcklibuebe» e las «Stäcklimeit-
li» er responsabels per il fieu dal prim
d’avust u per il fieu da tschaiver, quai ch’è
per part collià cun ina tradiziun dal «trair
schibettas».

Planta da matg sco decoraziun da bigls (BL
/ AG)
La notg sin il prim da matg vegnan plaz-
zads pigns ornads sin ils bigls da passa la
mesadad da las vischnancas da Basilea-
Champagna. En blers lieus èn responsa-
bels ils burgais giuvens per postar las plan-
tas da matg. Las emprimas perditgas en
scrit ch’èn enconuschentas da questa pra-
tica derivan da l’onn 1544. Ultra dal po-
star la planta da matg datti en differentas
vischnancas er il chantar da matg d’ina
gruppa da costums u d’in chor viril. La
gronda part da las gruppas da costums
sauta er il saut da matg che la gruppa da
costums da Liestal, fundada l’onn 1932,
ha introducì en il chantun Basilea-Cham-
pagna. Il saut da matg è in saut cun bin-
dels ch’è stà spezialmain caracteristic per
la regiun da Basilea pervia da sia industria
da bindels da saida.

«Pfingstblitter» (Pfingstblütter, Pfingst-
sprützlig) (BL / AG)
Ad Ettingen (BL) sco er a Sulz e Gansin-
gen (AG) va la damaun marvegl da
Tschuncaisma ina gruppa dad umens giu-
vens en il guaud per tagliar frastgas verdas
da fau, per lura sa vestgir cun quellas. Ve-
stgids sco chaglias returnan els en il vitg.
Suenter il cult divin passan els sunond e
givlond tras il vitg. En differents lieus s’en-
clinan ils giuvens e fan reverenzas. Durant
la tura vegn er bavì bler. Pli baud vegnivan
ils «Pfingstblütter» tratgs a la fin da l’oc-
currenza en il bigl da la vischnanca. En il
decurs dal temp è il batten en il bigl den-
tant vegnì transfurmà: Ils giuvens sezs han
cumenzà a bagnar ils attatgaders en il bigl.
Cun frastgas bletschas emprovan els oz da
sprizzar sin ils aspectaturs. Oravant tut las
giuvnas èn la mira dals giuvens vestgids
cun chaglias. A la fin fan ils «Pfingstblüt-
ter» sezs in bogn en il bigl. Suenter surve-
gnan els ina dunsena.

Regiun rurala dal Fricktal (AG). BERGGEIST/PIXELIO

La preschentaziun:
Dossier «Tradiziuns vivas en la Svizra 
dal Nordvest».

Dapli infurmaziuns:
chatta.ch/?hiid=4209
www.chattà.ch

Bizanz a Mustér – fragments da la pictura 
monumentala dal bizantinissem tempriv

� Cun far exchavaziuns sin l’intschess
da la claustra da Mustér èn vegnids a la
glisch en il decurs dal 20avel tschienta
ner millis tochins da liadira da chal
tschina colurada. Sco che las retscher
tgas mussan, sa tracti tar quests frag
ments da restanzas da represchenta
ziuns dal giuvenessendi e da la mort da
Maria (coimesis) che sa laschan attri
buir a l’art bizantin tempriv. Tranter il no
vember 2005 ed il mars 2006 ha il Mu
seum retic a Cuira mussà l’exposiziun «Bi
zanz a Mustér». En rom da quella èn ils
fatgs cumplexs e disciplinarmain vasts ve
gnids preschentads uschia ch’ils muments
ed ils temas centrals da quest chapital fasci
nant da l’istorgia d’art han pudì vegnir vi
vids directamain er senza stuair leger me
mia blera teoria. Il catalog accumpagnant
preschenta las enconuschientschas las pli
impurtantas da l’istorgia d’art e cumpiglia
er resumaziuns en rumantsch, talian ed
englais.

Il pli impurtant en furma concisa
La claustra benedictina da s. Martin a
Mustér è vegnida fundada enturn l’onn
700 sin territori francon.

A chaschun da midadas da construc
ziun la fin dal 19avel tschientaner han ins
chattà rests dals edifizis claustrals sparids.
Las emprimas baselgias cumprovadas tras
exchavaziuns archeologicas dateschan dal
8avel tschientaner. Enturn l’onn 800

èn suandadas
duas tipicas
baselgias reti
cas cun sala a
trais apsidas
(quellas da s.
Martin e da s.
Maria) e la

chaplutta da s. Peder. En la baselgia da s.
Martin sa chattava la cripta da s. Placi che
furma cun quella da s. Gliezi a Cuira ina
da las pli veglias criptas da la Svizra. Tenor
la tradiziun è il cumplex claustral dal temp
carolingic vegnì destruì tras ils invasurs
«ungarais», tenor la perscrutaziun tras ils
Saracens (enturn il 940).

In’emprima exchavaziun da las anteriu
ras baselgias è vegnida fatga l’onn 1906
dad E.A. Stückelberger. Durant ils onns
1981–1983 ha H.R. Sennhauser extendì e
terminà las retschertgas archeologicas. Er
ils trais edifizis sparids da la baselgia da s.
Martin èn vegnids fatgs libers. En quest
connex èn vegnids recuperads var 12 000
fragments pitschens da liadira e da stuc
picturà e da maulta da chaltschina. Quels
sa chattavan cunzunt en la planivaziun dal
nivel da construcziun da la baselgia da s.
Martin da l’onn 800. Quests chats pon
vegnir attribuids oz a la baselgia ch’era ve
gnida amplifitgada enturn l’onn 750 cun
ina sala rectangulara.

Gia pli baud avevan ils remartgabels
fragments da stuc chattà lur plaz en la per
scrutaziun. Othmar Steinmann ha referì
surlonder a chaschun d’in congress davart
il temp medieval tempriv l’onn 1954. Ed
er las exchavaziuns extendidas dals onns

1980 han dà chaschun a novas interpreta
ziuns e speculaziuns. Il connex surpren
dent cun la pictura bizantina è però pir sa
mussà en si’entira dimensiun grazia a la
perscrutaziun intensiva che Walter Studer
da l’Institut per la tgira da monuments da
la Scola politecnica federala a Turitg ha fatg
ils onns 1990/2000.

Sco che l’evaluaziun scientifica mussa,
sa tracti tar ils fragments da rests d’ina pic
tura monumentala cun accents plastics e
d’excellenta qualitad tecnica ed artistica.
Sin basa dal stil e da l’iconografia (program
da la pictura) ha ella pudì vegnir designa
da sco bizantina. Ella è probablamain ve
gnida stgaffida da dus muntgs bizantins
enviads da Roma a Mustér, d’uschenum
nads fugitivs da l’iconoclassem.

Lur program iconografic cuntegneva
tranter auter ina preschentaziun enorma
dal giuvenessendi (che sa cumpona da set
anghels cun posaunas, d’ina vasta gloria
d’anghels e da sontgs che tegnan pergiami
nas rulladas) sco er d’ina preschentaziun
bizantina da la mort da Nossadunna (coi
mesis).

Ils rests da questas duas preschentaziuns
monumentalas da Mustér – dal giuvenes
sendi e da la coimesis – ston vegnir carac
terisads sco sensaziunals, perquai ch’i sa
tracta da las preschentaziuns las pli veglias
da quest tip iconografic ch’ins po cumpro
var materialmain, e quai sin l’entir mund.

Gia dà baud en egl: la coluraziun
extraordinaria

En general ston ins differenziar duas grup
pas da fragments: quels che valan en emp
rima lingia sco prestaziuns sculpturalas en
trais dimensiuns, lura la gruppa nua che la
furma da stuc serva sulettamain a l’intent
da prender si colur. Questa segunda grup
pa è gia dada baud en egl pervi da sia colu
raziun. En in text cumparì il 1989 – pia
anc avant la perscrutaziun fatga da Walter
Studer – descrivan Christoph e Dorothee
Eggenberger il fragment d’in chau ch’è sa
mantegnì fitg bain. Els al caracteriseschan
sco suonda:

Il fragment dal chau persvada tras 
si’excellenta qualitad picturala ch’è unica 
en nossas regiuns. El regorda vi da la mo
da da malegiar impressiunistica, sco che 
nus la chattain a Roma, per exempel en 
las stresas da l’uschenumnà bel anghel da 
la paraid da palimpsest da Santa Maria 
Antiqua al pe dal Palantin. I n’è betg sim
pel da cumparegliar questas ovras, ma igl 
è la suletta pussaivladad per chapir la si
gnificaziun dal chau da Mustér. Co pu
dess ins uschiglio declerar las finas nian
zas da colurs, la modellaziun delicata da 
las gautas che na vegn betg cuntanschida 

cun meds plastics, mabain cun ina leva 
stresa cotschna che sa lascha cumpare
gliar cun in fin makeup.

L’idea dal stuccatur e dal pictur era da
furmar in chau en maniera uschè charina
sco be pussaivel. La cosmetica era ed è anc
adina in med usità per cuntanscher questa
finamira. In cuntrast a la modellaziun de
licata èn ils gronds egls en furma da man
del cun las enormas pupillas nairas. L’eglia
da para da fixar l’aspectatur en moda ma
gica. Sur l’egl na ves’ins betg be la survan
tscheglia spessa tratga sco lartg stritg nair,
mabain er ina lingia brina che marca la fau
da en il viertgel da l’egl. La frisura limi
tescha il fragment vers ensi, giusut ves’ins
gist anc la part sura da la bucca sco er la le
va stresa cotschna da la foppa tranter la
bucca ed il nas. Las qualitads impressiuni
sticas vegnan pir propi vesaivlas, sch’ins
cumpareglia cun ils auters chaus e frag
ments da vestgadira, sin ils quals domine
scha la furma lineara, fixada sin la surfa
tscha.

Giuvenessendi e mort da Nossadunna
Paucs onns pli tard ha Walter Studer cu
menzà si’impurtanta lavur da perscruta
ziun, da la quala dueva resortir il connex
surprendent dals fragments da Mustér cun
l’art bizantin. En il catalog d’exposiziun re
sumescha Walter Studer sia lavur e sias scu
vertas dals onns 1990/2000 sco suonda:

Ils bunamain 12 000 fragments pi
tschens e fitg pitschens da liadira e da stuc
picturà e da maulta da chaltschina èn ve
gnids recuperads sco chats cun exchavar ils
rests dals anteriurs edifizis claustrals a Mu
stér. Fin avant paucs onns eran els enconu
schents mo ad in pitschen public sco
uschenumnà «stuc da Mustér». Oz, suen
ter intgins onns da perscrutaziun intensi
va, ston ils chats da Mustér – cuntrari a las
anteriuras interpretaziuns falladas – vegnir
definids en lur totalitad ed en las determi
nantas essenzialas da lur program icono
grafic. Qua è vegnida applitgada ina meto
da da registrar, d’interpretar e da preschen
tar ils chats ch’è vegnida sviluppada expres
sivamain per quest cas. La metoda sa refe
rescha ad in grond dumber da continents
interpretabels ed ademplescha necessaria
main ina pretensiun interdisciplinara e
multidisciplinara. (Continent: in frag
ment grond che sa cumpona d’almain dus
fragments reunids).

La pictura monumentala da bleras
parts, per gronda part cun accents plastics,
d’excellenta qualitad tecnica ed artistica
sto vegnir designada – sin fundament da la
summa da las caracteristicas – sco bizanti
na tempriva. En favur da quai pledan
l’elecziun dal material, il stil e l’iconografia

(il program iconografic en sia descripziun,
determinaziun ed interpretaziun). La pic
tura è vegnida stgaffida cun gronda proba
bilitad da dus muntgs bizantins enviads da
Roma a Mustér (fugitivs da l’iconoclas
sem).

Lur program iconografic cuntegneva
tranter auter cumprovadamain ina pre
schentaziun surdimensiunada da la dretgi
ra dals set anghels cun posaunas tenor la
Pal. 8,6. Plinavant ina preschentaziun sur
dimensiunada da passa 17 sontgs d’em
prim rang che tegnan rollas (rotuli) e dals
quals ils vestgiments èn ornads cun gam
madia (bustabs e segns sumegliants a bu
stabs). Alura ina vasta gloria d’anghels, al
main da grondezza natirala, tenor Mt. 25,
31–32 e Pal. 5, 11–12. Questas trais pre
schentaziuns ensemen inditgeschan ina
preschentaziun enorma dal giuvenessendi.
La finala sa lascha distinguer ina coimesis
almain da grondezza natirala, ina pre
schentaziun bizantina da la mort da Nos
sadunna, fatga essenzialmain tenor ils apo
crifs dal pseudo Melitus e da Gion da Tes
saloniki.

En ils chats da Mustér pon vegnir cum
provads directamain tut en tut 100 singuls
chaus almain da grondezza natirala e figu
ras surdimensiunadas fin ad in quart. Dal
program iconografic da la dotaziun da
Mustér fascheva dentant part bler dapli
che las figuras respectivamain ch’ils chaus
directamain cumprovabels. Uschia pon ins
presumar per exempel mo tar la gloria
d’anghels – sin fundament da la simmetria
e da la dimensiun supponida da questa
preschentaziun – ultra da las 45 figuras
d’anghel da grondezza natirala anc ulteriu
ras 45 figuras d’anghel appartegnentas.

Ils chats cuntegnan – ultra da lur figu
rativitad multifurma e da lur differentas
parts scrittas – in grond dumber d’ele
ments ch’accumpognan e che distinguan
l’architectura. Sco revestgiments da paraid
èn quai per exempel duas colonnas che
s’avran en artgas sco paraids da fanestras,
diversas curnischs accentuadas figurativa
main en furma da fils da la vit, da frastga e
d’acantus, da meander u da giatter a forsch
e.u.v. Tut quests elements èn unids en ina
maschaida che vegn chapida fin uss mo per
part, da la quala il grond potenzial scienti
fic sto anc vegnir exaurì.

Il context istoric
La situaziun al nord da las Alps
Suenter il 454 era la provinza romana Rae
tia prima vegnida sut squitsch tras pievels
germans (surtut ils Alemans). Ma anc sut
il retg ostrogotic Theoderich (493–526)
furmava quella ina part dal territori da
cunfin alpin cun l’Italia. L’orientaziun vers

nord è succedida en quel mument che la
Rezia è vegnida integrada, bain vers il
536/537, en il Reginavel dals Francs me
rovingic. L’expansiun francona (6avel
tschientaner) ed il moviment colonisatoric
aleman (6avel–7avel tschientaner) han
spustà definitivamain ils cunfins da la ve
glia provinza. Els èn indizis d’ina ferma
colliaziun cun l’Imperi francon a l’en
tschatta dal 7avel tschientaner. En conse
quenza da la suveranitad indeblida dals
Francs en il 7avel ed a l’entschatta dal 8avel
tschientaner ha la Currezia cuntanschì ina
posiziun relativamain autonoma a l’ur dal
Reginavel dals Francs ch’ha permess a la fa
miglia indigena dals Zaccons/Victorids da
surpigliar la pussanza.

La situaziun al sid da las Alps
En l’Italia aveva Odoaker, il cumandant
d’in’armada da mercenaris germans, desti
tuì il 476 l’ultim imperatur roman Romu
lus Augustus. Intimà da l’imperatur da la
Roma orientala Zenon (474–491) è Theo
derich sa rendì cun ils Gots en l’Italia ed ha
victorisà sur Odoaker. Dal temp da l’im
peratur bizantin Justinian (527–565) è il
Reginavel dals Ostrogots ì a fin (553) e
l’Italia è vegnida incorporada in’ultima
giada en l’Imperi roman. Ma il domini da
la Roma orientala en l’Italia n’è betg stà da
lunga durada. Gia a partir dal 568 ha la
stirpa germana dals Langobards prendì
possess da la Lumbardia – che porta fin oz
lur num – e da parts da l’Italia dal Sid. Da
mai ch’ils conquistaders na disponivan da
nagina flotta, als èn però restadas serradas
impurtantas citads da port sco Ravenna u
Roma, nua ch’ils Bizantins ed il papat han
pudì sa mantegnair. Fin a sia conquista tras
ils Langobards l’onn 751 ha l’exarchat da
Ravenna furmà la pitga da la pussanza bi
zantina en l’Italia. Ma gia il 774 ha Carl il
Grond conquistà las possessiuns dals
Langobards ed integrà quellas en il Regi
navel francon.

Ils fragments da Mustér en il context pli vast
Ils rests da Mustér èn ina fanestra en in
temp ch’è documentà fitg mal, en il qual
Constantinopel – la segunda Roma – era
però anc adina il center dal mund e da la
cultura cristiana. Ina perioda, en la quala
ses territori da cunfin diffus è sa separà al
vest ed al nord da la part da l’ost en stauschs
dramatics – quai politicamain, cultural
main sco er teologicamain – ed ha furmà
in sistem per entant anc instabil e fitg cun
travers.

La mesadad dal 8avel tschientaner ha la
nova dinastia roiala francona fatg in’allian
za cun il patriarc da Roma, pia cun il papa.
Da quest’allianza han omaduas partidas
pudì profitar. Questa lia che sto er vegnir
chapida sco ina gronda reglamentaziun, ha
determinà silsuenter las intenziuns e l’agir
da Carl il Grond. Questa maschaida geo
politica è stada l’emprim prototip da
l’Europa ch’ha tschertgà e chattà en la suc
cessiun culturala dal mund antic, cristian
tempriv e bizantin surtut in’identitad ed
ina legitimaziun.

La dotaziun bizantina tempriva da s.
Martin a Mustér furma il cumenzament
d’ina concepziun artistica che culminescha
pli tard en l’art carolingic. I dat motivs per
supponer ch’almain la dotaziun e cun ella
er l’edifizi appartegnent da la baselgia da s.
Martin a Mustér sajan ina fundaziun da
Pippin III, l’emprim retg da la dinastia ca
rolingica (ch’è vegnida denominada suen
ter ses figl Carl il Grond).

La baselgia clau
strala odierna (A) è 
vegnida terminada 
il 1704. Las anteriu
ras baselgias da s. 
Maria (al nord) e 
da s. Martin (al sid) 
dateschan dal 
8avel tschientaner 
(nair), dal temp dal 
Testament da Tello 
(violet), dal temp 
carolingic (co
tschen) e dal temp 
enturn l’onn 1000 
(verd). Ils frag
ments da la pictura 
bizantina apparte
gnan a la baselgia 
da s. Martin (en ses 
stadi nair/violet).

FUNTAUNA: LIR

La preschentaziun:
Walter Studer. Bizanz a Mustér. Frag
ments da la pictura monumentala dal 
bizantinissem tempriv. [Catalog d’ex
posiziun]. Cuira 2005.

Dapli infurmaziuns:
chatta.ch/?hiid=4214
www.chattà.ch

Frontispizi dal catalog d’exposiziun. MAD

Fugitivas e fugitivs en scola 
� Durant l’instrucziun da gimnastica 
sa zuppa in giuvenil tuttenina sbragind 
en il local d’urdains. – Suenter ch’in 
mat ha savì far in di senza problems ils 
quints declerads, para el d’avair em-
blidà tut il di suenter. – In uffant fugitiv 
plunta in auter uffant da la medema 
vegliadetgna senza in motiv constata-
bel d’ordaifer. Tge è capità en tals cas? 
E co reagir sin in tal cumportament? 
Ina broschura realisada dal Servetsch 
psicologic da scola dal Grischun en 
collavuraziun cun persunas dal fatg 
duai dar respostas curtas e concretas 
sin talas dumondas.  Blers uffants fugi
tivs han fatg tras chaussas terriblas en lur 
pajais da derivanza e sin la fugia. Els de
rivan d’in auter milieu da vita cun in’au
tra lingua, cun autras normas e structu
ras. Tuttenina ston els s’orientar en in 
mund ch’è ester per els, senza pudair dis
currer lur lingua e duvrar lur pleds per il 
spavent fatg tras. Ils geniturs èn savens 
traumatisads er els, emprovan da suppri
mer quai ch’els han fatg tras e na pon 
strusch sustegnair lur uffants en lur svi
lup. Els ston l’emprim s’occupar da la no
va situaziun da vita, chattar qua la storta 
e reponderar lur disas. 

Fugitivas e 
fugitivs en 
Svizra han 
bain ina vita 
relativamain 
segira, savens 
però sut cun
diziuns fi

nanzialmain difficilas ed isoladas. Povra
dad chaschuna sentiments da turpetg. Er 
remartgas xenofobas u sguards spre
tschants rendan uffants e giuvenils fugids 
supplementarmain malsegirs e chaschu
nan temas. Las sfidas che famiglias da fu
gitivs ston dumagnar èn numerusas e 
n’èn betg da sutvalitar en lur intensitad. 

Trauma 
In trauma è il far tras ina smanatscha 
existenziala che chaschuna ina despera
ziun profunda tar las persunas pertutga
das. En quest connex po la persuna esser 
stada confruntada sezza, sco perditga u 
tras raquints cun quai ch’è capità. Umans 
reageschan en moda fitg differenta sin ex
perientschas grevamain stressantas. Sch’i 
restan enavos disturbis permanents suen
ter l’eveniment traumatic, discurran ins 
d’in disturbi traumatic consecutiv.

Ina furma fitg frequenta d’in disturbi 
traumatic consecutiv è l’uschenumnà 
disturbi posttraumatic da stress. Quest 
disturbi sa manifestescha tras las suan
dantas quatter caracteristicas principalas: 
regurdientschas che returnan adina pu
spè – evitaziun – patratgs negativs – sur
excitaziun. I suonda ina curta descrip
ziun da questas quatter caracteristicas.
Regurdientschas che returnan adina puspè: 
Regurdientschas da las experientschas 
traumaticas returnan adina puspè en mo
da nuncontrollada en furma da «flash
backs» u da nauschs siemis, saja quai en 
scola, en il mintgadi u durant la notg. Sa

vens na reusseschi betg da far svanir 
quests maletgs, quai po chaschunar gron
das temas e desperaziuns. Tals maletgs 
vegnan clamads da stimuls (ramurs, 
odurs e.u.v.) u er d’emoziuns che stattan 
en in connex cun las experientschas trau
maticas. Tals stimuls che cloman las nau
schas regurdientschas èn savens difficils 
d’identifitgar per l’uffant e per ses am
bient. 
Evitaziun: Perquai che las regurdient
schas nunvulidas a las experientschas 
traumaticas èn uschè engrevgiantas, 
emprovan las persunas pertutgadas d’evi
tar e d’emblidar tut quai che las tira en
dament quel eveniment sgarschaivel 
(discurs, lieus, patratgs, tschertas situa
ziuns u tscherts umans e.u.v.). Er quai na 
reussescha savens betg. Savens è l’evita
ziun er colliada cun ina retratga dal min
tgadi e da la famiglia. 
Patratgs negativs: Blers uffants e giuvenils 
traumatisads han in’opiniun fitg negati
va da sasezs, dal mund e da lur avegnir. 
Patratgs da suicidi pon en rars cas esser 
ina consequenza da tals patratgs negativs. 
Surexcitaziun: Uffants e giuvenils trau
matisads sa chattan savens en ina pron
tezza d’alarm permanenta per sa proteger 
cunter ina traumatisaziun futura. Ac
cumpagnada vegn quella da tensiun, 
problems cun il sien, difficultads da con
centraziun, excitabladad e spaventusa
dad. 

Per part sa mussan supplementarmain 
als sintoms numnads qua survart er sin
toms dissociativs. Dissociaziuns èn ina 
pussaivladad per surviver psichicamain 
situaziuns che sa repetan e ch’èn extrema
main smanatschantas. Qua supprima la 
persuna pertutgada sentiments e sensi

bladads. Questa moda da reagir vegn re
petida, sche privels sa mussan puspè. Ta
las modas da sa cumportar protegian 
cunter tema e mitigeschan per il mument 
la miseria. A pli lunga vista però chaschu
nan ellas che la persuna na considerescha 
ina part da ses sentiments e da sias expe
rientschas betg pli sco ses agens.

Consequenzas ed 
intervenziuns en scola 

La premissa ch’ils uffants e giuvenils pon 
s’integrar ed emprender è ch’els vesan e 
pon prender la scola sco lieu segir. In rom 
quiet, fidà e previsibel è la basa per quai. 
Uffants e giuvenils traumatisads base
gnan en scola persunas d’instrucziun 
ch’als tractan cun stima e ch’als sustegnan 
e promovan en lur stadi da svilup. Per in 
uffant fugitiv avess la persuna d’instruc
ziun dad esser ina persuna da confiden
za, cun la quala el pudess – sch’el vuless 
quai da sai anora – discurrer da sias expe
rientschas terriblas. La persuna d’in
strucziun na dastga però mai dumandar 
ora l’uffant!

Persunas d’instrucziun avessan
d’avair ina tenuta che s’orientescha vi da
las resursas. Ir enturn cun scolaras e sco
lars traumatisads po esser ina chargia
per las persunas d’instrucziun. Perquai
stuessan las persunas d’instrucziun dar
adatg d’enconuscher lur cunfins persu
nals. Ellas n’èn naginas psicoterapeutas.
I dovra però ina prontezza d’extender
las atgnas ideas e cumpetenzas pedago
gicas per pudair s’occupar da las modas
da cumportament dals uffants e giuve
nils pertutgads. Ultra da l’autoreflexiun
e da la cussegliaziun colleghiala po ve
gnir recumandada la supervisiun. Igl è
impurtant che las persunas d’instruc
ziun tractian ina l’autra cun attenziun e
stima e ch’ellas hajan tgira da sasezzas.
Pli bain che quai gartegia e pli bain
ch’ellas pon esser qua per ils uffants e
giuvenils.

Concentraziun/attenziun 
Pervi da la prontezza d’alarm perma
nenta han uffants e giuvenils traumati
sads grondas difficultads da sa concen
trar. Pervi da la spaventusadad ch’è col
liada cun quai èn els distracts. Vitiers
vegnan savens disturbis dal sien. Per
quest motiv èn uffants e giuvenils stan
clentads ed han supplementarmain dif
ficultads da sa concentrar sin l’instruc
ziun.

Intervenziuns: Laschar seser l’uffant/
il giuvenil en vischinanza da la persuna 
d’instrucziun, porscher structuraziun re
gulara e sustegn d’ordaifer, s’atschertar 
tar incumbensas, sche quellas èn vegni
das chapidas. Tematisar eventualmain 

cun l’uffant e cun ses geniturs il sien e 
l’igiena da sien. 

Emprender 
Il tscharvè d’uffants e da giuvenils trau
matisads n’è betg en cas da prestar il me
dem sco in d’uffants e da giuvenils sauns. 
Uschia dovran uffants e giuvenils trau
matisads savens dapli temp per empren
der novs cuntegns. 

Intervenziuns: Pazienza da vart da las
persunas d’instrucziun, far connexs uschè
concrets sco pussaivel en l’intermedia
ziun da la materia, repeter adina puspè las
basas, sclerir cun quità il stadi da savida
actual (cun stimar quai ch’è vegnì em
prendì fin ussa resguardond ils cuntegns
specifics per la cultura da l’uffant u dal
giuvenil). Er sch’els han ina buna intelli
genza, han uffants traumatisads savens in
cler retard tar l’emprender en scola.

Stadis dissociativs 
Uffants ch’han dissocià en la situaziun 
traumatica reageschan savens puspè cun 
ina dissociaziun, sch’els vegnan regur
dads al trauma. Els reageschan uschia sco 
sch’els sa chattassan puspè en la situaziun 
da quella giada. Els daventan airis u sa 
cumportan en moda fitg agitada e n’èn 
betg pli accessibels per il mund exteriur. 

Intervenziuns: Metter a disposiziun 
ballas da stress (ferms stimuls han savens 
in effect che fraina la dissociaziun). En 
cas d’ina dissociaziun: Dar orientaziun 
(ir vers l’uffant, al dir nua ch’el sa chatta 
e tgi ch’el è), quietar (mussar a l’uffant 
ch’el sa chatta en segirezza). Far tut quai 
che promova il connex cun la realitad. 

Cumportament agressiv 
Uffants e giuvenils traumatisads han dif
ficultads da regular lur emoziuns. Quai 
po avair differents motivs. Pervi da la sur
excitaziun è d’ina vart il nivel da stress 
permanentamain pli aut e la toleranza da 
frustraziun correspundentamain reduci
da. Da l’autra vart vegnan els savens irri
tads d’uschenumnads triggers: Sch’els 
vegnan tutgads ad in lieu fallà che tira en
dament la violenza subida, vegn l’eveni
ment actualisà puspè, quai che po cha
schunar acziuns nunponderadas. 

Perquai che las resursas en il sistem fa
migliar mancan respectivamain pervi 
dals disturbis psichics dals geniturs n’han 
tscherts uffants betg emprendì da regular 
adequatamain lur sentiments. 

Intervenziuns: Tematisar l’ir enturn 
cun violenza e cun ravgia, sco persuna 
d’instrucziun esser in exempel, stgaffir 
pussaivladads da retratga, discutar poste
riuramain las situaziuns e sclerir malcha
pientschas. Tractar sche pussaivel quests 
temas er cun ils geniturs da l’uffant. Fu

gitivas e fugitivs minorens vegnan con
fruntads cun violenza er en Svizra, mesi
ras per la protecziun dals uffants pon es
ser in ulteriur sustegn. 

Cumportament social e relaziuns 
Pervi da la disfidanza envers auters umans 
sin fundament da quai ch’els han fatg 
tras, han uffants traumatisads savens dif
ficultads d’entrar en ina relaziun cun au
ters uffants. 

Blers uffants e giuvenils fugitivs han 
savens enconuschientschas linguisticas 
ch’èn meglras che quellas da lur geniturs 
ed èn dumandads fermamain en l’am
bient famigliar: Els translateschan tar ter
mins da medi e d’autoritads, ston surpi
gliar blera responsabladad per ils geni
turs. Uschia resta pauc temp per tgirar re
laziuns. Ultra da quai engrevgeschan bar
rieras linguisticas e culturalas d’entrar en 
contact cun auters uffants. 

Intervenziuns: Ordaifer il rom famig
liar dovran uffants fugitivs traumatisads 
relaziuns fidadas e bainvulentas che de
cleran il nov ambient. Per concepir ra
schunaivlamain il temp liber che duai 
avair sco finamira tant da realisar, nua 
che las atgnas resursas èn, sco er da pro
mover l’integraziun sociala, dovran els 
per exempel l’accumpagnament da per
sunas che fan lavur sociala da scola. Per 
reducir barrieras linguisticas e culturalas 
e per sclerir malchapientschas dovran els 
savens er sustegn d’autras persunas.

Requirentas e requirents d’asil 
minorens senza accumpagnament 

Ils giuvenils minorens senza accumpa
gnament èn ina gruppa da fugitivs spezi
almain vulnerabla che dovra protecziun 
e sustegn. Sin lur fugia eran els sulets ed 
han stuì guardar per sasezs ed eran even
tualmain exposts a differentas experien
tschas da violenza. Els dovran fitg bler 
sustegn per pudair s’integrar. Perquai 
ch’els sa trategnan en Svizra senza lur ge
niturs u senza in’autra persuna cun dretg 
da tgira, èn els per regla suttamess ad 
in’avugadia. Persunas spezialisadas corre
spundentas cusseglian e represchentan 
uffants e giuvenils, sche necessari fin 
ch’els cuntanschan la maiorennitad.

Particularitads da la 
collavuraziun cun geniturs 

La lavur cun geniturs da fugitivas e fugi
tivs minorens è ina sfida speziala pervi da 
las bleras chargias da questas famiglias. 
Per quests geniturs èsi impurtant ch’els 
survegnan – correspundentamain a lur 
pussaivladads – puspè la controlla per 
pudair sustegnair lur uffants e giuvenils. 

Per blers geniturs d’uffants fugitivs è 
la scola in dals emprims contacts cun las 
instituziuns da noss pajais. L’engascha
ment da persunas scoladas professiunal
main sco interpretas interculturalas e 
d’intermediaturas ed intermediaturs da 
cultura (sche pussaivel en la lingua ma
terna) è sa cumprovà en il discurs cun ge
niturs che na san anc betg discurrer ina 
da nossas linguas uffizialas. Quai gida ils 
geniturs da vegnir a savair co ch’els pon 
sustegnair concretamain lur uffants. 

Contactar autras 
persunas spezialisadas 

Sin basa dal lieu segir è la scola cumpe
tenta per intermediar ils cuntegns peda
gogics. En cas da basegn pon las fugitivas 
ed ils fugitivs minorens vegnir sustegnids 
en scola dal servetsch psicologic da scola, 
da la psichiatria d’uffants e da giuvenils e 
– sche avant maun – da la lavur sociala 
da scola.

La premissa ch’ils uffants e giuvenils pon s’integrar ed emprender è ch’els vesan e pon prender la scola sco lieu segir. FOTO PD

La preschentaziun:
Uffizi per la scola populara ed il sport 
(Servetsch psicologic da scola). Fugi
tivas e fugitivs en scola. Cuira 2017.

Dapli infurmaziuns:
chatta.ch/?hiid=4219
www.chattà.chBlers uffants fugitivs han fatg tras chaussas terriblas en lur pajais da derivanza e sin la 

fugia. FOTO: PD

Helveticus – l’istorgia svizra en purtrets animads (I)
� Co è Arnold von Winkelried daven
tà in erox svizzer? Pertge è il chaschiel 
svizzer uschè popular? Tgi ha muventà 
Guglielm Tell da trair la famusa frizza? 
Tranter legenda ed istorgia raquinta 
quest program d’animaziun las aventuras 
da Helveticus e sia famiglia: il passà da la 
Svizra, sias pli enconuschentas persuna
litads ed ils mitus da sia fundaziun. Ils 
maletgs d’animaziun che maschaidan la 
realitad cun raquints ans mainan da ma
niera legra ed innovativa a las aventuras 
fascinantas da noss perdavants eroics. Er 
ils pli giuvens chattan uschia in access 
simpel ed adattà a l’istorgia svizra.

L’istorgia svizra per ils pitschens 
(ed era per ils gronds)

Ils films curts duran mintgamai trais mi
nutas. Els èn concepids en emprima lin
gia per uffants en la vegliadetgna presco
lara tranter trais e sis onns. E tuttina ve
gnan las aventuras a svegliar er l’interess 
d’uffants ch’èn gia in pau pli vegls – ed er 
da mamma e bab, da tatta e tat: tuts pon 

per ina giada 
scuvrir da ma
niera ludica e 
divertenta l’i
storgia da noss 
pajais.

Impurtants 
fatgs istorics 

da l’entir pajais vegnan transfurmads en 
in raquint ed intermediads sco film da 
dissegns animads, senza sfalsifitgar l’eve
niment sco tal. En quest senn pon ils 
films er servir sco material accumpa
gnant per l’instrucziun d’istorgia en sco
la primara u per giuvenils. 

Scrit e realisà la seria han Chantal Tea
no e Pascal Vaucher de la Croix. Ils films 
èn vegnids producids da Nadasdy Film a 
Genevra (Nicolas Burlet e Zoltàn Hor
vat) e coproducids da RTS (Izabela Rie
ben) e da la SSR cun il sustegn da RTR, 
SRF, RSI, TV5 Monde, Cinéforom ed il 
Fond da la producziun televisiva.

Ils filmins existan en tuttas quatter 
linguas naziunalas ed èn accessibels sur ils 
chanals da la SRG SSR (ils films ru
mantschs p.ex. sut www.rtr.ch/sfugliera/
videoshelveticus). Ultra da quai èn cum
parids dus DVDs che cuntegnan las epi
sodas en tut las versiuns linguisticas: 
DVD 1 (2013) cuntegna las episodas 
1–26; la versiun rumantscha è cuntegni
da en il DVD tudestg. Il DVD 2 (2016) 
cuntegna las episodas 27–52; qua fa la 
versiun rumantscha part dal DVD en 
lingua taliana. Omadus DVDs pon ins 
per exempel emprestar en la Biblioteca 
chantunala dal Grischun.

Damai ch’ils films animads tractan 
l’istorgia da la Svizra ed existan en tu
destg, franzos, talian e rumantsch, sa 
porschan els er sco avischinaziun ludica 
a las autras linguas naziunals. Che quai 
funcziuna – betg il davos er grazia al stga

zi da pleds relativamain simpel che vegn 
applitgà en ils filmins – mussa «SRF my
School». Questa partiziun da la SRG 
SSR ch’è sa spezialisada sin didactisar ed 
intermediar cuntegns da radio e televi
siun per la scola ha sviluppà ibooks e ma
terialias didacticas tar la retscha «Helve
ticus» (tudestg/franzos). Quellas pussibi
liteschan da surmuntar per ina giada il 
foss dal rösti cun in surrir...

Cuntegn da las singulas episodas
1. Ils palissaders
Da lur cuvels èn els vegnids stgatschads 
dals urs ed a la riva dal lai als ha tschiffà 
l’aua gronda. Avant 5000 onns eran ils 
umans en Svizra en tschertga d’in da
chasa segir – ed al han chattà en l’aua sin 
palissadas.

2. La traversada dal Gottard
Pli baud stuevan ils Uranais prender en 
cumpra lungs e privlus viadis per visitar 
lur vischins tessinais. L’onn 1230 ha quai 
piglià ina fin. In cuvitg uranais ha laschà 
bajegiar punts e vias fortifitgadas – e na
gin na saveva far quai meglier ch’ils 
Gualsers.

3. L’engirament dal Rütli
En il 13avel tschientaner han rubadurs 
ed in chastellan habsburgais rendì dira la 
vita als umans da la regiun da la Svizra 
Centrala da pli tard. Il 1291 han trais re
preschentants dals territoris dad Uri, Sviz 
e Sutsilvana engirà da gidar in l’auter tar 
crisas futuras – ed han fundà uschia la 
Svizra.

4. Guglielm Tell
L’onn 1307 vuleva il chastellan imperial
Gessler che tut ils abitants dad Altdorf

al rendian onur. Il chatschader Gu
glielm Tell ha refusà da far quai. Per al
dar ina lecziun al hani sfurzà da sajettar
in mail dal chau da ses figl. El ha tutgà
la noda, ma è tuttina vegnì mess a ferm.
Tras ina casualitad ha el pudì mitschar
e dueva la finala avanzar a l’erox naziu
nal.

5. Arnold da Winkelried
Ni foss ni fieu han pudì retegnair ils 
schuldads austriacs, cura che quels sma
natschavan l’onn 1386 a Sempach la 
Svizra. Il valurus Arnold da Winkelried è 
s’unfrì a moda eroica ed ha avert als 
schuldads svizzers la via davos la front 
ostila. Uschia è la Battaglia da Sempach 
ida a fin en lur favur.

6. Il chaschiel svizzer
En las Alps na crescha nagina granezza. 
Persuenter è il pastg verd e savurus – quai 
che delectescha tant la vatga sco er il pur. 
Latgvatga sa lascha però be transportar 
malamain a val ed ins na la po er betg 
conservar ditg. Ina schliaziun per quest 
problem ha la pastriglia chattà vers la me
sadad dal 15avel tschientaner: chaschiel 
– e quel dueva daventar famus en tut il 
mund. 

7. Clau da Flia
In siemi al ha muventà d’eleger la vita sco 
eremit. L’onn 1467 ha Clau da Flia ban
dunà chasa e curt per sa render en la so
litariadad a far uraziun. El valeva sco sa
bi e vegniva dumandà adina pli savens 
per cussegl. Sia sabientscha, ses senn per 
giustia e neutralitad duevan marcar vir
tids svizras.

8. La battaglia da la crappa grossa (Gior-
nico 1478)
Ils Confederads èn versads en lur mun
tognas. Quai ha er stuì sentir l’onn 1478 
il duca da Milaun. Cura ch’el n’ha betg 
tegnì si’empermischun da surlaschar als 
Svizzers la Val Leventina, al ha l’armada 
svizra demonstrà sia superiuritad en las 
Alps. 

9. La schuppa da Kappel (1529)
Il 1529 furiava en Svizra ina guerra da
confessiun tranter protestants e cato
lics. A la Battaglia sper Kappel n’èsi la
finala betg vegnì, perquai ch’ils generals
a las fronts han danovamain tschertgà il
dialog. En il fratemp han ils schuldads
inimis partì ina schuppa da latg – e ste
van tuttenina visavi in a l’auter sco
frars.

10. Johannes Calvin e l’industria da cliniez
En il 16avel tschientaner valeva cliniez 
sco insatge fraudulent. Il preditgant pro
testant Johannes Calvin al ha fatg scu
mandar. Las uras percunter eran necessa
rias per betg manchentar il servetsch di
vin. A moda inschignusa han ils giuve
liers da Genevra mess sinaquai ensemen 
lur fatschenta cun ils urers.

11. La tiba
Co cloman ils signuns enavos lur vatgas 
sin l’alp? Cun jodlar. Ma betg tuts en 
chantadurs da vaglia – e tge sche la vusch 
disdescha ina giada u l’autra? Avant quest 
problem stevan gia ils signuns dal 16avel 
tschientaner. Lur schliaziun: la tiba.

12. L’escalade da Genevra (1602)
Ina padella schuppa chauda sin il chau ha 
gia stgatschà entiras armadas. Sco che la 
legenda raquinta, han las truppas sa
voiardas capitulà il 1602 suenter ch’ils 
Genevrins eran sa servids per lur defaisa 
da meds liquids nunconvenziunals. La 
citad al Rodan festivescha perquai fin oz 
l’independenza cun padellas da schuppa 
fatgas da tschigulatta.

13. Napoleun e la republica helvetica
Enturn l’onn 1800 sa dispitavan ils Sviz
zers pervi da lur furma statala futura. Sut 
l’influenza da Napoleun è la Confedera
ziun daventada ina republica. Apaina che 
sias truppas avevan però bandunà il pa
jais, è la dispita rutta ora danovamain. Si
naquai ha Napoleun relaschà in’acta da 
mediaziun per terminar il conflict.

14. Barry, il chaun da lavinas
L’onn 1807 eri strapatschant da traversar 
a pe il Grond Son Bernard, e pervi da las 
lavinas er privlus. Tenor la legenda vive
va en l’ospizi sper ils muntgs er in chaun 
cun num Barry. En sia vita ha quel salvà 
la vita a bundant 40 persunas ch’eran 
vegnidas en lavinas – daventond uschia 
l’erox naziunal a quatter chommas.

15. Henri Dunant e la Crusch Cotschna
Schuldads blessads e nagin che s’occupa 
da lur tractament medicinal: Igl èn sce
nas pauc bellas ch’il commerziant svizzer 
Henry Dunant vegn a vesair il 1862 du
rant ses viadi da fatschenta en vischinan
za da Solferino. Sinaquai decida el da 
fundar in’organisaziun che gida en guer
ras tut ils blessads – la Crusch Cotschna.

16. Il turissem ed il sport d’enviern
La stad eran ils hotels plains, l’enviern pe
rò vids. Per quest motiv han ils hoteliers 
da San Murezzan augmentà a partir dal 
1864 lur purschidas: patineras e pistas da 
skis duevan carmalar ils turists er durant 
ils mais fraids. Conjunctura auta ha però 
pir regì en quel mument ch’ins ha scuvert 
l’ir cun scarsola.

17. La tschigulatta da latg e la pulvra da 
latg
L’istorgia da success dal pli grond con
cern da products alimentars dal mund ha 
cumenzà il 1864 a Vevey. Lez onn ha 
Henri Nestlé inventà ina pulvra da latg 
dissolvabla. Per uffants pitschens che na 
cumportavan nagin latgmamma è quai 
stà ina vaira benedicziun. Ed il vischin da 
Nestlé ha gì l’idea da duvrar la pulvra per 
far daventar pli dultscha sia tschigulatta 
amara.

18. Johanna Spyri e Heidi
Aria da muntogna e sulegl fan bain a corp 
ed olma. Da quel avis è er stada l’onn 
1880 la Grischuna Johanna Spyri ed ha 
tramess ses figl malsaun en las Alps a far 
cura. La cuntrada e la glieud han inspirà 
la scriptura. Ella ha scrit in roman ch’è en 
il fratemp daventà famus en tut il mund: 
«Heidi».

19. Il cuntè svizzer
La necessitad è enconuschentamain la 
mamma da las invenziuns: Exposts a las 
forzas da la natira, duvravan ils schuldads 
svizzers urgentamain in utensil per repa
rar lur schluppets, per avrir conservas e 
per resgiar roma. In cunteller ingenius als 
ha ademplì quest giavisch l’onn 1890: El 
ha inventà il cuntè da militar svizzer – 
pitschen e pratic.

20. La buglia da Bircher
Granezza, latg, fritga e mel: il recept per 
ina buglia da Bircher è simpla. Docter 
Bircher al ha sviluppà l’onn 1900. El era 
en tschertga d’ina spaisa sanadaivla e gu
stusa per ses pazients. 

21. Albert Einstein
Il pli grond fisicher en l’istorgia era tran
ter auter er Svizzer. Albert Einstein vala 
sco l’incarnaziun dal perscrutader e sche
ni. Sia teoria da la relativitad dal 1905 
furma ina da las enconuschientschas cen
tralas da la fisica. Sut tschertas circum
stanzas ralentescha quella il vegnir vegl – 
almain en la teoria.

22. Friedrich Dürrenmatt
Sia fantasia stravagada ed in ambient in
spirant al han rendì famus. Il scriptur 
bernais ed autur dramatic ha tranter au
ter scrit il drama «Der Besuch der alten 
Dame». Quel è vegnì dà l’emprima giada 
l’onn 1956 a Turitg ed è avanzà ad in suc
cess mundial.

23. Alberto Giacometti
Inspirà d’umans en il clerglina, ha il pic
tur grischun cumenzà ils onns 1950 a 
furmar sculpturas. L’artist sez n’è bain 
betg cuntent cun sias ovras lungas e sati
glias – sia clientella però è entusiasmada. 
Oz vala Alberto Giacometti sco in dals 
pli impurtants sculpturs en tut il mund.

24. Il dretg da votar da las dunnas
Cura ch’il pievel decideva en Svizra, 
n’avevan las dunnas sur lung temp da dir 
nagut. Chapaivel che lur malaveglia è 
creschida ad in crescher. Pir il 1971 han 
ellas cuntanschì il dretg da vuschar – 
suenter ferventas acziuns da protesta.

25. Jean Tinguely
Fieu, aua e fracass: L’artist oriund da Fri
burg aveva gugent sche sias ovras fasche
van canera e sch’i capitava insatge cun el
las. Mintgatant destruivan sias creaziuns
en furma da maschina schizunt sasezzas.
Cun sias construcziuns stravagantas è
Jean Tinguely daventà famus l’onn
1977.

26. Bertrand Piccard ed il tur dal mund 
cun in ballun
Aut en l’aria u profund en las auas – ils 
Piccards ristgan gia dapi pliras genera
ziuns aventuras giagliardas. Suenter duas 
emprovas falladas èsi reussì il 1999 a 
Bertrand Piccard d’ir enturn il mund en 
in ballun ad aria chauda. Ma prest fissi er 
ì questa giada a travers.

Il dretg da votar da las dunnas – er questa tematica vegn tractada en ina da las numerusas episodas.

La preschentaziun:
Chantal Teano e Pascal Vaucher de la 
Croix. Helveticus – l’istorgia svizra 
per ils pitschens (ed era per ils gronds). 
Nadasdy Film, Genevra 2013. (DVD 
1, episodas 1–26 en tudestg svizzer e 
rumantsch).

Dapli infurmaziuns:
chatta.ch/?id=1338&hiid=3112
www.chattà.ch

Helveticus – fil
mins davart l’istor
gia svizra en tut las 
quatter linguas na
ziunalas (cuverta 
da l’emprim DVD, 
cumparì il 2013).

Helveticus – l’istorgia svizra en purtrets animads (II)
� L’emprima part da la seria «Helveti-
cus» ha tematisà surtut persunalitads,
monuments ed eveniments da temps
daditg passads. En la segunda part (epi-
sodas 27–52) vegn purtretà er persuna-
litads, instituziuns e monuments pli ac-
tuals sco Roger Federer, la Migros da
Gottlieb Duttweiler u il mir da fermada
Grande Dixence.

Cuntegn da las singulas episodas
27. Il Monte San Giorgio (250 miu. a.C.)
Avant 250 milliuns onns era il Tessin sut
aua. La regiun enturn il Monte San Gior
gio era part da la mar Tethys. En quella
mar vivevan milliuns d’animalets. Oz per
scruteschan paleontologs la crappa da la
muntogna per intervegnir dapli da la fau
na e flora preistorica.

28. Il salvament dad Aventicum (69 a.C.)
L’onn 69 avant Cristus era il general ro
man Cecina sin campagna da conquista.
En sia mira era er la citad dad Avanches.
Ses abitants n’avevan atgnamain nagina
schanza – memia gronda era l’armada ro
mana. Ma l’inschign retoric da Claudio
Cossus, commember dal cussegl commu
nal, l’ha pudì salvar.

29. Berta da Savoia, la regina filunza (950)
L’onn 950 suenter Cristus eri guerra en il
chantun Vad. La populaziun vegniva

turmentada da
sblundregia
ders. La regina
Berta da Sa
voia na vuleva
betg pli guar
dar tiers senza
far nagut. Gra

zia a ses agid han ils purs chattà il curaschi
da sa defender.

30. Las bancas svizras (1151)
Enturn l’onn 1150 era il port da mar da
Venezia in dals pli gronds dal mund. Blers
martgadants èn ids da là sur las Alps per
far commerzi a Genevra u Basilea. E sa
vens vegnivan els sblundregiads sin quel
viadi. En lur miseria han els inventà ina
cambiala, in palpiri ch’è lura daventà il
predecessur da la bancnota.

31. Paracelsus (1527)
En il 16avel tschientaner mancavan sa
vens buns medicaments effectivs. Il gua
rider migrant Paracelsus ha perquai em
pruvà e chattà agens meds curativs or da
plantas e metals. Ma sias ideas e metodas
na plaschevan betg a tuts.

32. La segunda battaglia da Villmergen
(1712)
Ils onns da las guerras da religiun laschavan
blers umens enavos lur consortas en las
vischnancas e gievan en servetsch da merce

nari. L’onn 1712 aveva ina truppa da guer
riers attatgà la regiun enturn il Lai da Hall
wil. Ed els na spetgavan nagina resistenza.
Ma las dunnas savevan co sa defender.

33. Jean-Jacques Rousseau (1728)
Sias opiniuns sur da la libertad e l’eguali
tad al han fatg renumà la mesadad dal
18avel tschientaner. Ma avant che daven
tar in scriptur e filosof da grond’influenza
è JeanJacques Rousseau viagià da piz a
chantun. Er in’opera ed ina nova moda da
scriver notas derivan da sia penna.

34. Angelica Kaufmann (1750)
Ella era ina dunna cun blers gronds ta
lents. Ina pictura cun in’expressiun unica
ed er ina pianista sensaziunala. Ma sco
dunna giuvna n’ha Angelica Kaufmann la
mesadad dal 18avel tschientaner betg il
dretg da sa scolar ni sco pictura ni sco pia
nista. Ma la fin dals quints han ses purtrets
tuttina in grond success.

35. Victor Frankenstein (1816)
La scriptura Mary Shelley e ses amis fan
vacanzas al Lai da Genevra. Els han lun
gurus e fan in gieu: tgi raquinta l’istorgia
che fa la pli gronda snavur? Mary Shelley
inventa la figura da Victor Frankenstein,
in giuven scienzià talentà che vul scuvrir il
secret da la vita e vul perquai crear in uman
perfetg. Il resultat è però in monster.

36. La guerra dal Sonderbund (1847)
L’onn 1847 avevan ils Confederads sviz
zers dispitas internas pervi da la religiun e
pervi da opiniuns politicas. Set chantuns
eran s’unids en l’uschenumnà «Sonder
bund». Be grazia a la tactica sensibla dal
general Dufour ha la guerra tranter ils
conservativs dal Sonderbund ed ils libe
rals da la Confederaziun chaschunà mo
paucas unfrendas.

37. Vincenzo Vela (1848)
Vincenzo Vela era artist. Ma er in um che
cumbatteva per far valair sias ideas. Uschia
è el ì pliras giadas en guerra. A la fin ha el
tuttina realisà ch’el vegn da muventar il
pievel pli fitg cun l’art, cun sculpturas. Ses
talent e sia lavurusadad al han fatg renumà.

38. Arnold Böcklin e Ferdinand Hodler
(1880)
La columba è in simbol da la pasch. La co
lur blaua po esser in simbol per il tschiel,
per la quietezza, per la segirezza. Ils dus
picturs simbolists Arnold Böcklin e Ferdi
nand Hodler lavuran dentant a moda dif
ferenta cun ils simbols. Omadus valan oz
en l’entir mund sco gronds maisters da la
pictura simbolica.

39. Il Pilatus (1889)
In spiert roman u in dragun starmentus?
Nagin na sa propi danunder ch’il num da

la muntogna da Lucerna deriva. Ma inde
pendentamain da quai ha l’inschigner
Edouard Locher construì dal 1886 enfin
il 1889 al Pilatus la viafier a roda dentada
la pli stippa dal mund.

40. Carl Jung (1900)
Pertge datti persunas ch’èn bain corporal
main saunas, ma na sa sentan tuttina betg
bain. Quai sa dumandava il giuven medi
Carl Jung ed ha cumenzà a studegiar e sa
scolar. In giuven mattet ch’è adina stan
chel lascha el raquintar ses siemi. E quel
sa senta lura tuttenina bler meglier.

41. Arthur Honegger (1910)
Arthur Honegger era musicist cun corp
ed olma. Ed uschia ha el er cumenzà a
metter sias emoziuns en musica. Propi
enconuschent è el dentant daventà pir
cun scriver la musica per il teater musical
«Retg David» da René Morax. Er ordaifer
la Svizra al enconusch’ins oz pervia da sia
«Pacifique 231», ina minisinfonia cun ina
locomotiva sco tema principal.

42. Il Parc Naziunal Svizzer (1914)
Igl è scumandà da cleger flurs e da bittar
palpiris per terra. Ed insumma na duai la
natira betg vegnir disturbada da l’uman.
Quai ch’era avant bundant 100 onns anc
in’idea sturna da trais amis è oz il pli nor
mal en il territori dal Parc Naziunal Sviz
zer.

43. Sophie Täuber-Arp (1916)
La bancnota da 50 francs, quella cun il
purtret da Sophie TäuberArp, vegn gia
proximamain ad esser veglia e na vegn
betg pli duvrada. Sophie TäuberArp era
ina da las persunasclav dal moviment
Dada. Ils dadaists maschadavan tut las
furmas d’art, per part er senza logica e
senn.

44. Le Corbusier (1917)
La visiun da CharlesEdouard Jeanneret
era da construir ina maschina per abitar.
Sia visiun ha el realisà a Paris suenter la
Segunda Guerra mundiala. Tut l’Europa
stueva e vuleva reconstruir las citads. In
temp ideal per realisar ina maschina per
abitar, in vitget construì en l’autezza.

45. Jean Piaget (1896)
Per in uffant pitschen tranter 6 e 10 onns
n’exista in object ch’el na vesa betg insum
ma betg. Quella scuverta sensaziunala ha
fatg avant circa 100 onns il scienzià Jean
Piaget da Neuchâtel. Ed el ha scuvert anc
fitg bleras autras chaussas. En tut ha el
fatg circa 7000 artitgels en 80 cudeschs.

46. La lutga da las reginas (1922)
Tgenina vatga dastga manar sias collegas
sin l’alp? Sa chapescha la pli ferma. E tge
nina ch’è la pli ferma, tgenina ch’è la pu
gniera, la regina da las vatgas, quai vegn
anc oz decidì en cumbats tranter las va
tgas. La regina va ordavant.

47. Gottlieb Duttweiler e la Migros (1925)
Tut las fatschentas da victualias eran quels
onns anc en lieus fixs. L’idea da cumprar
camiuns, emplenir quels cun victualias e
bavrondas, ed ir cun quels camiuns tar la
glieud, quell’idea è stada la basa da la fun
daziun da la Migros. E grazia a quell’idea
è Gottlieb Duttweiler e sia Migros daven
tada il pli impurtant negozi da la Svizra.

48. Ramuz e Farinet (1932)
Farinet era in sfalsifitgader da munaida.
Ma el era ina spezia da Robin Hood. El
sfalsifitgava la munaida per la dar a la
glieud paupra. E sin fundament da l’istor
gia da Farinet ha Charles Ferdinand Ra
muz scrit in roman.

49. Annemarie Schwarzenbach ed Ella
Maillart (1939)
Duas dunnas independentas che fan ense
men in grond viadi. Ozendi nagut sensa
ziunal. Ma ils onns 1930 bain. In viadi da
Genevra enfin a Kabul era da lez temp du
bel curaschus e spezial. Ma Ella Maillart ed
Annemarie Schwarzenbach al han fatg. Per
documentar, rapportar, filmar e fotografar.

50. Georges de Mestral ed il Velcro (1941)
Tatgar duas tailas ina sin l’autra uschia
ch’ins las po puspè separar. L’idea per pu
dair realisar quai ha Georges de Mestral gì
gia baud. Ma pir blers onns suenter l’in
venziun èsi stà pussaivel da la realisar.
L’impuls decisiv han dà ils vestgids dals
emprims astronauts sin la glina: quels ave
van integrà ina serradira velcro.

51. La Grande Dixence (1950)
Ils onns 1950 creschiva il consum da for
za electrica a moda marcanta. Per cuvrir il
basegn han ins cumenzà a fabritgar en las
alps vallesanas in mir da fermada immens:
la Grande Dixence. Cun 285 meters au
tezza è quel mir anc oz il pli aut mir da fer
mada dal mund.

52. Roger Federer (2014)
Tennis è gia adina stà sia gronda passiun.
Al giuven Roger Federer mancava per re
gla la disciplina e la pazienza. Grazia a ta
lent e trenament èn ils returns e services
vegnids adina pli precis. E l’onn 2003 ha
cumenzà la gronda seria da victorias da

Roger Federer. Oz è el in dals pli gronds
giugaders da tennis ch’igl ha dà insacura.

«Ils Svizzers» –
accent tematic da la SRG SSR

L’emprima part da la retscha «Helveticus»
è vegnida realisada ed emessa l’emprima
giada il november 2013 en rom dal mais
tematic da la SRG SSR «Ils Svizzers».

Tgi essan nus? Danunder vegnin nus?
Tge caracterisescha l’identitad svizra?
L’entir mais han il radio, la televisiun ed
ils servetschs online da tut las regiuns lin
guisticas tematisà questas dumondas en
numerusas emissiuns e formats differents.

Passa set tschientaners d’istorgia han
furmà noss pajais. La Svizra co ch’ella sa
preschenta oz è il resultat da guerras e da
conflicts, da casualitads fortunadas, d’oc
casiuns manchentadas – e da persunali
tads marcantas ch’han influenzà il destin
dal pajais. D’umans ch’han fatg istorgia e
che furneschan cun lur vita bler material
interessant per istorgias captivantas.

Sis dad els stattan en il center dals quat
ter films docufictivs ch’han furmà la part
centrala dal mais tematic. Ils quatter films
preschentan duas epocas decisivas per il
svilup da la Svizra: il temp da la fundaziun
da la Confederaziun ed il tschientaner, en
il qual è sa furmada la Svizra moderna.

Tgi ha fatg da la Svizra quai ch’ella è
oz? Co è ella sa furmada e cura precisa
main? A chaschun da l’engirament sin il
prà dal Rütli u suenter la Battaglia da
Morgarten? U èn quai mo mitus ed inven
ziuns da las generaziuns posteriuras? Eran
ils Confederads propi ina pussanza mili
tara gronda che fascheva tremblar la
mes’Europa? Co èn ils mercenaris guerrils
d’antruras sa transfurmads en il decurs
dals tschientaners en ils democrats dad oz?
E co è quest pover pajais da las Alps sa svi
luppà ad ina naziun economica cun grond
success en l’entir mund? Tgi èn ils Svizzers
ch’han contribuì essenzialmain a questa
istorgia?

Ils protagonists dals emprims dus films
han vivì en il 14avel e 15avel tschientaner,
dal temp da la fundaziun da la Veglia
Confederaziun:

L’emprim film sa deditgescha a Werner
Stauffacher, il landamma dal chantun da
Sviz, che duai avair manà ils Confederads
en la battaglia da Morgarten. La victoria
dals Confederads sur ils Habsburgais è
stada centrala per rinforzar lur allianzas.

Il segund film s’avischina a duas persu
nalitads fitg differentas: Clau da Flia,
l’eremit sontg dal chantun Sursilvania,
pacifitgader ed avertider influent dals
plans politics garmadis da daventar ina
pussanza gronda – ed il burgamester tu
ritgais Hans Waldmann, general e maister
da mastergnanza che vuleva nizzegiar la
forza militara da la Confederaziun per
prender dapli influenza sin la tavla da
schah da las pussanzas europeicas.

En il center dal terz e quart film stattan
trais figuras ch’han contribuì fermamain
che la Svizra è daventada ina da las em
primas democrazias en l’Europa ed è sa svi
luppada ad in stadi pitschen cun in grond
success economic – la Svizra moderna:

GuillaumeHenri Dufour, l’inschig
ner ed uffizier da Genevra, ch’ha cumbat
tì en la Guerra dal Sonderbund l’armada
dals chantuns conservativs en ina moda
ch’il pajais n’è betg vegnì dividì.

Alfred Escher, il retg nuncurunà da la
Svizra; piunier da la viafier, fundatur da
bancas ed, ensemen cun l’emprim cusse
glier federal tessinais Stefano Franscini,
iniziant da la Scola politecnica federala.

Ils films da Helveticus èn er cuntegnids en la purschida d’uffants da RTR.

La preschentaziun:
Chantal Teano e Pascal Vaucher de la 
Croix. Helveticus – l’istorgia svizra 
per ils pitschens (ed era per ils gronds). 
Nadasdy Film, Genevra 2016. (DVD 
2, episodas 27–52 en talian e ru
mantsch).

Dapli infurmaziuns:
chatta.ch/?id=1338&hiid=3112
www.chattà.ch

Cuverta dal 
segund DVD, 
cumparì il 2016.

«Portal Alptransit» – scuvrir la nova
lingia da viafier tras las Alps e si’istorgia

� Il portal da la transversala da las
Alps preschenta material d’archiv da
vart la Nova lingia da viafier tras las
Alps (NVTA). Funtaunas audiovisualas
e stampadas dattan in’invista en l’i
storgia dal pli grond project da traffic
da la Svizra dals ultims tschientaners.
LaNVTA, la nova lingia da viafier tras las
Alps, è in motor da mobilitad che trans-
furma la Svizra. Il project da traffic il pli
grond dals ultims decennis rinforza la
posiziun da la Svizra en l’Europa e collia
il nord cun il sid dal continent cun novs
tunnels tras il Lötschberg, il Gottard ed
il Ceneri sco er cun ils trajects da collia-
ziun renovads. Gia enturn l’onn 1950 è
naschida l’idea visiunara d’ina nova via-
fier tras las Alps. L’onn 1999 – suenter
planisaziuns stentusas e dispitas politicas
tranter differentas parts da la Svizra e
gruppaziuns politicas – han cumenzà las
lavurs da construcziun. La NVTA è ina
part da l’istorgia europeica da la Svizra.

La pagina d’internet «alptransit-por-
tal.ch» è ina purschida da l’Uffizi federal
da traffic e da l’Archiv federal svizzer; il
project è vegnì incità da la Delegaziun da
surveglianza da la NVTA dal parlament
svizzer. Il portal situescha la NVTA en il
context istoric – en l’istorgia da viafier da
la Svizra dapi la fin dal 19avel tschienta-
ner. El cuntegna texts explicativs, funtau-
nas, fotografias, films e visualisaziuns

d’in tschienta-
ner d’istorgia
da viafier. Il
vast material
sa lascha ordi-
nar tenor las
quatter tema-
ticas politica,

societad, planisaziun e construcziun
ubain cronologicamain en quatter fasas.

Ils quatter access tematics
Politica
La realisaziun da la NVTA è ina lecziun
exemplarica da la politica svizra. Buna-
main 40 onns hai durà fin che las diffe-
rentas regiuns e gruppaziuns politicas èn
sa cunvegnidas davart il trassé actual e da-
vart la finanziaziun. Quai che dura ditg,
è francà en moda tant pli stabila en il pa-
jais. Cun la NVTA fa la Svizra dentant er
politica exteriura: En las tractativas cun
l’Uniun europeica gioga la NVTA ina
rolla impurtanta, perquai ch’ella collia il
nord cun il sid da l’Europa. Ella sa por-
scha sco soluziun per dumagnar ecologi-
camain la circulaziun creschenta da traf-
fic.

Societad
Dapi l’invenziun da la viafier, da l’auto-
mobil e da l’aviun vivain nus en il temp
da la mobilitad. Adina pli svelt circule-
schan rauba e persunas enturn il globus.
La NVTA represchenta l’acceleraziun da
la societad. Pertutgads da quai èn oravant
tut ils centers urbans ed economics. Las
regiuns ruralas profiteschan sco destina-

ziuns turisticas. Uschia dirigia il tunnel
da basa dal Lötschberg - ultra dal tunnel
da basa dal Gottard è el l’axa purtanta da
laNVTA novs turists en il Vallais, e blers
Vallesans pon grazia ad el pendular a lur
plazzas da lavur en ils centers da la Sviz-
ra tudestga.

Planisaziun
La planisaziun da laNVTAn’è betgmain
impurtanta che sia realisaziun. L’emprim
project per in tunnel da basa dal Gottard
datescha da l’onn 1961. Dapi lura han
ins planisà trassés, variantas da tunnels,
access, construcziuns novas e capacitads
per rauba e persunas ed adina puspè la fi-
nanziaziun. Ils plans dals inschigners
ston resguardar numerusas intschertez-
zas: dal caracter dal grip – legendara è la
foppa da Piora al Gottard – fin a resisten-
zas localas cunter las construcziuns no-
vas. Quellas han pudì vegnir superadas
cun cumpromiss.

Construcziun
La NVTA è in project grond che vegn
realisà cun grond progress. Las lavurs da
construcziun èn vegnidas cumenzadas
uffizialmain pir l’onn 1999. Las perfura-
ziuns dal Lötschberg e dal Gottard – las
ovras las pli spectacularas da la NVTA –
na fissan betg stadas pussaivlas senza ils
millis lavurants da tut il mund. Cun las
maschinas giganticas da perfurar tunnels
èn els avanzads 5 giadas pli svelt ch’ils
umens ch’han construì l’emprim tunnel
dal Gottard avant circa 140 onns.

Las quatter fasas
L’istorgia da la NVTA cumpiglia quatter
fasas. Suenter la construcziun da l’em-
prim tunnel transalpin enturn l’onn

1900 e l’augment nunspetgà dal traffic, è
sa sviluppada a partir da l’onn 1961 l’idea
da construir ina nova colliaziun da tun-
nel da viafier tranter il nord ed il sid. En
la terza fasa approveschan las votantas ed
ils votants svizzers la NVTA planisada
(1992). La finala vegn ella projectada e
construida.

Fasa 1: Augment dal traffic (1882–1960)
Ils emprims tunnels tras il Gottard, il
Simplon ed il Lötschberg vegnan con-
struids la fin dal 19avel ed il cumenza-
ment dal 20avel tschientaner. Suenter
s’augmenta il traffic pli ferm che spetgà.
Ils trajects vegnan electrifitgads ed ampli-
fitgads, las locomotivas vegnan pli fermas
e l’urari pli spess. En il temp tranter las
guerras e cunzunt en ils onns 1950 s’im-
pona per l’emprima giada la soluziun ra-
dicalmain nova: tunnels da basa pli lungs
che sa chattan al pe da las Alps.

Fasa 2: Idea e planisaziun (1961–1983)
Politichers ed inschigners sviluppan ils
onns 1960 il plan d’ina nova colliaziun
da tunnel da viafier tranter il nord ed il
sid da la Svizra. Ils motivs primars che
pledan per il cunterproject tar la con-
strucziun da vias naziunalas èn d’ina vart
l’augment dal transport da rauba e da
l’autra vart l’acceleraziun dal traffic da
persunas. La realisaziun vegn però impe-
dida, perquai che la dumonda da trans-
port daventa pli pitschna ils onns 1970.
Quai pervia dals interess regiunals cun-
tradictorics e pervia da l’avertura dal tun-
nel da via dal Gottard l’onn 1980.

Fasa 3: Planisaziun e decisiun dal pievel
(1983–1992)
Mez dals onns 1980 reprendan politi-
chers ils plans da la NVTA. Cun la mu-
ria dal guaud vegnan percepids pli ferm
ils problems ecologics. Ultra da quai èn
il plan da spustar rauba sin la viafier ed il
tunnel dabasa tras ilGottard ed il Lötsch-
berg respostas a la pretensiun da l’Euro-
pa d’eliminar obstachels en il transport
sin via. La finala survegn la NVTA sco
cumplettaziun federalistica dal project
Viafier 2000 dapli paisa: Ussa vegnan
resguardadas tut las parts da la Svizra.
L’onn 1992 acceptan las votantas ed ils
votants svizzers il project da la NVTA.

Fasa 4: Projectaziun e realisaziun (1992–
2020)
A partir da l’onn 1992 vegn la NVTA
projectada enmoda intensiva. Ins sonde-
scha il grip. Il cumenzament uffizial da
las lavurs da construcziun ha lieu l’onn
1999. Ils miniers e las maschinas da per-
furar tunnels sa fan via tras il grip. Las
cundiziuns da la politica da traffic sa mi-

dan: Il traffic da persunas daventa pli im-
purtant per las Viafiers federalas svizras
(VFF). L’avertura dal tunnel da basa dal
Lötschberg l’onn 2007, dal tunnel da ba-
sa dal Gottard l’onn 2016 e dal tunnel da
basa dal Ceneri l’onn 2020 èn ils terms
impurtants extraordinaris.

Impurtantas staziuns
1805 – l’emprima «chaussée» en munto
gna: En connex cun las discussiuns da-
vart la NVTA vegn adina puspè menziu-
nada la lunga tradiziun da las vias da traf-
fic che traversavan las Alps svizras. En il
temp medieval manavan vias da sauma
impurtantas sur il Gottard e sur ils pass
bernais e vallesans. L’onn 1805 vegn ter-
minada l’emprima «chaussée» da mun-
togna sur il Simplon. Ils onns 1820 vegn
construida al Gottard medemamain ina
via: Las serpentinas da laTremola daven-
tan in’icona da la construcziun da vias en
muntogna. Ils onns 1860 vegn vitiers la
via da l’Axen: Uschia maina er en il nord
ina via directa tar il pass. Cun l’avertura
da las lingias da viafier alGottard (1882),
al Simplon (1905) ed al Lötschberg
(1913) perdan questas vias lur impurtan-
za per il traffic da transit. Ma en il turis-
sem e cun la cumparsa dals vehichels a
motor a partir dal temp tranter las guer-
ras revivan ellas puspè.

1882 – inauguraziun dal tunnel dal
Gottard: Il tunnel dal Gottard ch’è circa
15 kilometers lung è vegnì inaugurà fe-
stivamain ils 22 da matg 1882. Quella
giada è el il tunnel da viafier il pli lung
dal mund. La patruna da construcziun
è la viafier privata dal Gottard SA presi-
diada dad Alfred Escher. Pervia dals
contracts internaziunals occupa la Con-
federaziun per l’emprima giada ina rol-
la impurtanta en la construcziun da via-
fiers. Il tunnel vegn finanzià per gronda
part cun chapital ester. Il success com-
merzial è impressiunant. Il resultat da
l’emprim onn da gestiun surpassa las
aspectativas en il traffic da persunas per
6 giadas ed en il traffic da rauba per 2
giadas.

1906 – il segund tunnel: Suenter in temp
da construcziun da 8 onns vegn avert il
tunnel dal Simplon d’in vial e pia – suen-
ter il Gottard – la segunda lingia da via-
fier svizra tras las Alps. Cun ina lunghez-
za da stgars 20 kilometers è el quella gia-
da il tunnel da viafier il pli lung dal
mund. Ussa è er la Svizra Occidentala
colliada cun ina lingia da transit chemai-
na vers il sid. La patruna da construcziun
è en in emprim mument la viafier priva-
ta Giura-Simplon SA ch’è quella giada la
societad da viafier la pli gronda da la Sviz-

ra. Cun statalisar las viafiers vegn questa
viafier privata remplazzada tras las novas
Viafiers federalas svizras, las VFF. L’onn
1908 vegn la viafier electrifitgada, l’onn
1921 vegn terminà in segund bischen ad
in vial.

1913 – colliaziun tras il Lötschberg:
Suenter la construcziun dal traject dal
Gottard e dal Simplon vulan la Svizra
Occidentala, la Svizra Orientala e la re-
giun da Berna er ina viafier da munto-
gna. L’onn 1906 fundeschan la societad
bernaisa da la viafier tras las Alps Berna-
Lötschberg-Simplon (BLS), il chantun
Berna e l’economia bernaisa da forza
electrica ina cuminanza d’interess. A
quella reusseschi da realisar la viafier da
muntogna. Il tunnel dal Lötschberg a
dus vials vegn terminà l’onn 1911, il
manaschi cumenza l’onn 1913. Uschia
maina ussa er davent da la Svizra Bassa
Occidentala ina colliaziun da tren direc-
ta vers l’Italia.

1992 – gea a la NVTA: Ils 27 da settem-
ber 1992 acceptan las votantas ed ils vo-
tants svizzers il project NVTA cun 64
pertschient vuschs affirmativas.Tras quai
dattan els glisch verda per la construc-
ziun nova dal traject Arth-Goldau-Luga-
no cun ils tunnels dalGottard e dalMon-
te Ceneri sco er da la lingia Frutigen-Val
dal Rodan tras il Lötschberg. Ultra da
quai acceptan els la colliaziun da la Sviz-
raOccidentala a la rait da viafier europei-
ca e l’integraziun da la Svizra Orientala
tras novs trajects. Ils trais comités da re-
ferendumperdan la votaziun. Els s’oppo-
nan cunter l’augment da la lavina da
transit, cunter la finanziaziun tras dazis
sin carburants e cunter la destrucziun da
la natira.

2007 – il Lötschberg va en funcziun: Ils 9
da december 2007 cumenza la BLS cun
il manaschi dal nov tunnel. La centrala a
Spiez surveglia il tunnel ed ils trens. Ina
sfida è la part ad in vial da 21 kilometers
lunghezza dal tunnel d’ina lunghezza to-
tala da 34,6 kilometers. Normalmain
vegn ella utilisada ad 80 pertschient, ils
dis da grond traffic a 100 pertschient. Ils
trens da persunas pon circular cun fin a
250 kilometers l’ura. A mintga tren stat
a disposiziun in mument exact per ses
viadi. Sch’el manchenta quel mument,
sto el viagiar sur il traject da muntogna u
spetgar il proxim mument liber.

2016 – la Svizra festivescha il tunnel da
basa dal Gottard: Suenter la festa d’aver-
tura uffiziala il primda zercladur 2016ha
gì lieu la fin d’emna dals 4/5 da zercladur
2016 ina gronda festa populara a Ry-
nächt, Erstfeld, Pollegio e Biasca. Passa
80 000 visitaders da tut las parts dal pa-
jais e da l’exteriur vischin èn arrivads en
ils quatter lieus da festa al Gottard. Las
festas a las staziuns dad Aarau, Berna,
Bienna, Genevra, Winterthur e Turitg
han visità var 25 000 persunas.

Cun la midada da l’urari ils 11 da de-
cember 2016 han las VFF avert il tunnel
da basa dal Gottard per il traffic. Uschia
po il temp da viadi sin l’axa nord-sid dal
Gottard vegnir reducì per var 30 minu-
tas. Mintga di van circa 50 trens da per-
sunas tras il tunnel dal tschientaner. Ed
empè da 160 trens da vitgira pon circu-
lar 210 trens a di.

Pagina d’entrada dal portal.

La preschentaziun:
Portal Alptransit – il portal da la
transversala da las Alps. (www.alp-
transit-portal.ch/rm/pagina-inizia-
la).

Dapli infurmaziuns:
chatta.ch/?hiid=735
www.chattà.ch

Ils cuntegns
sa laschan
ordinar en
successiun
cronologica u
tematica.

«Siemis e spazis» – 
in cudesch avischina ils creschids al mund dals uffants

� L’onn 2000 ha il Servetsch psicolo-
gic da scola dal Grischun edì ina publi-
caziun giubilara per ses 30avel giubi-
leum. Tar «Siemis e spazis» na sa trac-
ti però betg d’in’istorgia dal Servetsch 
psicologic da scola ubain d’ina de-
scripziun da ses champs d’activitad. Il
cudesch – cumparì en ediziuns separadas 
en tuttas trais linguas chantunalas – ha in 
intent pli general e porscha perquai er oz 
in’interessanta lectura: El vul avischinar 
ils creschids al mund dals uffants, e quai 
cun far conscient als «gronds» ch’il mund 
dals «pitschens» ha sias atgnas structuras 
e si’atgna logica. Mintga pagina dubla sa 
cumpona da trais elements: d’ina foto
grafia ch’emplenescha la pagina sanestra, 
d’ina curta impressiun accumpagnanta 
formulada d’in uffant e d’in impuls da 
reflexiun che cumplettescha text e ma
letg.

Andreas Müller, da quel temp mana
der dal Servetsch psicologic da scola, de
scriva l’intent da la publicaziun sco suon
da: «Las fotografias derivan da Guido 
Schmidt da Segl. Ils ambients dal mund 
d’uffants ch’el illustrescha èn d’ina bel
lezza particulara. Els duain captivar il lec

tur e l’observa
tur ed al la
schar giudair. 
Las constata
ziuns dals uf
fants tar ils 
maletgs, ch’èn 
vegnidas rim

nadas en ils differents posts regiunals dal 
Servetsch psicologic da scola dal chantun 
Grischun, duain laschar cumparair la 
perspectiva dals uffants. Sapientivamain 
han ins duvrà mo constataziuns fitg cur
tas e modestas. A scadin maletg è ultra da 
quai agiuntà in text dal magister e scrip
tur Hansheinrich Rütimann d’Aschera; 
quels duain medemamain enritgir ils pa
tratgs da lectur. Sch’i reussescha da ma
nar ad ina confruntaziun cun ils am
bients dals uffants tras ils differents ele
ments, alura avain nus cuntanschì nossa 
finamira. Sch’els laschan transparair la 
forza da l’olma infantila, alura essan nus 
pli che cuntents!»

Chattà preschenta il pled introductiv 
dal cudesch, en il qual Andreas Müller 
descriva la muntada d’ambients prote
gids per il svilup da l’uffant. A la fin vegn 
dà in sguard a l’impurtanta lavur ch’il 
Servetsch psicologic da scola presta sco 
post da scleriment per uffants e giuvenils 
che basegnan in sustegn supplementar.

L’entira vita è ina scuntrada
La muntada dals ambients protegids
Ina da las vistas las pli impurtantas per il 
svilup da tut ils umans, spezialmain den
tant dals uffants e giuvenils, è la munta
da dals ambients protegids. Nus vivain 
en in mund da l’intschertezza e d’ina mo
bilitad senza cunfins sco ch’i para. Che la 
qualitad che quinta oz saja la qualitad 
d’esser flexibel, da s’adattar adina puspè 
a situaziuns novas, ans din ils chapitanis 

da l’economia. La funcziunalitad va ora
vant tut. Ils perscrutaders da l’avegnir ans 
fan a savair che noss mund vegn a far ses 
gir a moda anc pli narra. Il mund vegn a 
vegnir pli pitschen, ils affars anc pli hec
tics, la persunalitad anc pli impersunala 
e la cultura anc pli unifurma. Uss hai 
num da crear munds virtuals! Ils munds 
virtuals èn munds apparents, existents 
mo tenor pussaivladad. Ils umans ston 
elavurar dapli infurmaziuns en in temp 
pli curt. Els ston decider pli spert tge ch’è 
impurtant e tge betg. Il problem è pli e 
pli quel che las infurmaziuns e las deci
siuns latiers na pon betg vegnir unidas 
cun la psica da l’uman. Dentant pir quai 
dess in senn.

Perquai che nus pudain far mo tscher
tas midadas vi da quest mund, èsi impur
tant d’ans occupar a moda pli conscien
ta d’in mund cumplementar che sa basa 
ferm sin noss sentiments e sin nossa iden
titad morala, en il qual nus chattain adi
na puspè la forza per novas sfidas. Igl è 
quai in mund, en il qual valurs sco stabi
litad en las relaziuns, la segirezza e la se
girtad represchentan autas prioritads.

Per ch’in uffant possia sa sviluppar 
dovri pia tut auter che munds virtuals. 
L’uffant sto numnadamain sa sentir ac
ceptà. Tge vul quai dir da sa sentir accep
tà? Tge è la basa da svilup che sto esser 
ferma, co succeda quai sur ils onns? Tge 
contribuescha l’uffant? Tge ses ambient, 
pia sia famiglia? Tge la scola, gea l’entira 
vita?

Gidar a furmar in sentiment da segirtad
La tema da l’uffant da betg satisfar als ba
segns e da betg esser acceptà s’exprima 
per exempel en siemis sco il suandant: 

«Jau hai siemià che mia chombra saja in 
vegl surchombras e che nagin na ma 
tschertga. Quai era terribel ed jau sun stà 
led che jau hai dastgà ir en letg tar mam
ma.»

Natiralmain che las pussaivladads da 
sa confruntar cun quests siemis depen
dan fermamain da la vegliadetgna e da las 
experientschas. Fundamentals èn den
tant quels ambients ch’èn famigliars e che 
dattan confidenza. Sche l’uffant è ense
men cun las persunas da referenza e sa 
confrunta cun sasez e cun il mund, alura 
nascha il sentiment da segirtad. Sche nus 
dumandain uffants e creschids co ch’ins 
senta la segirtad, alura survegnin nus fitg 
differentas respostas: «Seser sin il porta
bagascha dal velo da mes bab e sentir ses 
maun ferm che ma tegna!» (dunna, 40, 
en retrospectiva); «Esser ensemen cun 
mamma la saira avant che ma durmentar, 
ma tegnair ferm vi dad ella e la sentir zunt 
ferm.» (mattatsch, 15); «Cur che jau sa
vur l’odur da noss’abitaziun e poss esser 
uschia sco che jau sun.» (um, 35); «Cur 
che jau poss far ballabaina e siemiar!» (uf
fant, 11).

Questas constataziuns cumprovan 
ch’ins obtegna il sentiment da segirtad 
tras il contact corporal, il sbalunziar rit
mic, las charezzas, la chalur e l’odur dal 
corp. La segirtad resulta adina mo cun in 
visavi u cun in spazi da viver protegì. En 
situaziuns difficilas dovri per l’uffant in 
spazi da viver fidà cun persunas ed objects 
enconuschents. En quest spazi po el scle
rir intschertezzas, segirar malsegirezzas, 
revalitar insuffizienzas, sclerir confu
siuns, relativar dischillusiuns.

Per ch’in uffant acceptia sfidas, fe
tschia frunt a novas incumbensas in
tschertas e possia prender per mauns las 
difficultads, dovri ina segirezza existen
ziala. Quanta segirezza ch’è necessaria 
per l’uffant vegn definì da l’uffant sez. Igl 
è cler che las premissas biologicas e las ex
perientschas en il context sociocultural e 
famigliar èn decisivas per questa defini
ziun. Igl è segir ch’il cumportament da 
recognosziun e d’emprender da l’uffant 
dependa da sia confidenza en sasez ed en 
ses ambient.

Svilup individual e cuminanza 
Ils uffants vegnan influenzads differen
tamain da l’ambient enconuschent. In
tgins uffants sa retiran en situaziuns dif
ficilas pli spert che auters e tschertgan 
protecziun ed il rom famigliar, en il qual 
els pon puspè s’orientar da nov. Auters 
uffants reageschan per differents motivs 
a moda offensiva en situaziuns intscher
tas, quai vul dir els emprovan da far frunt 

a las sfidas ed experimenteschan er en 
questas situaziuns difficilas per sa chattar. 
Pertge ch’in uffant preferescha da sa re
trair e pertge che l’auter uffant tschertga 
il cumbat en l’intschertezza, n’è betg scle
rì dal tuttafatg. Segir èsi ch’ils umans s’a
vran plitost, sch’els sa sentan segirs ed ac
ceptads.

Da princip construeschan ils umans 
lur atgna realitad adina puspè da nov or 
d’els sezs ed or da lur vita communabla. 
Tge realitad che resulta da quai, dependa 
essenzialmain da l’amur vicendaivla che 
sa reflectescha en la stima ed en l’enga
schament in per l’auter.

L’experientscha mussa ch’ina tenuta 
da respect ed engaschament èn ils facturs 
decisivs per la vita ed il sentiment da 
l’uman. Quai vala segiramain per la fa
miglia, dentant er per classas e scolas, 
probablamain er per sistems pli gronds 
da viver sco cuminanzas da lavur e da vi
ver. Sch’ils umans sa sentan stimads ed 
acceptads en lur valur – pia en lur esser 
«uschia» –, sch’els resentan l’engascha
ment che sa mussa tras interess, pre
schientscha e tadlar, alura pon els plitost 
realisar questas valurs.

La qualitad da vita da blers uffants è 
per part sa pegiurada tras cundiziuns eco
nomicas ed ecologicas, dentant er tras 
facturs socials. Qua èn da numnar en 
emprima lingia l’anonimitad en la con
vivenza ed en quest connex l’alienaziun. 
Omadus – anonimitad ed alienaziun – 
mainan davent da las scuntradas vivas e 
dal visavi significativ. En l’alienaziun in 
vers l’auter èsi er pli facil da betg avair gu
gent in l’auter e da sa far mal.

Il clom da l’ura è pia d’avair quità 
d’ambients segirs nua che scuntradas da
ventan pussaivlas ed èn dumandadas. 
Quai vul ina nova entschatta ed adina 
puspè impuls cun la speranza che l’im
purtanza fundamentala da las relaziuns 
obtegnia ina valur extraordinaria.

Servetsch psicologic da scola 
Organisaziun ed incumbensas
Sin 10 posts regiunals en tut las regiuns 
linguisticas dal Chantun porschan 17 
persunas ch’èn spezialisadas en il champ 
psicologic ina cussegliaziun da scola e 
d’educaziun. 

Las cussegliaziuns sa drizzan ad uf
fants da la scolina e da la scola populara 
sco er a lur persunas da referiment, sch’i 
sa manifesteschan difficultads en connex 
cun l’emprender en scola, cun il svilup, 
cun il cumportament u cun il stadi emo
ziunal e sch’i vegnan tschertgadas novas 
soluziuns. Quest servetsch vegn purschì 
en il senn da l’agid per gidar sasez a geni

turs, ad uffants ed a giuvenils, a mussa
dras, a persunas d’instrucziun sco er ad 
autras persunas spezialisadas en il champ 
pedagogic. 

Plinavant cumpiglia il servetsch la 
cussegliaziun da las autoritads en connex 
cun il svilup da lur scola sco er en connex 
cun dumondas generalas davart temas 
psicologics e pedagogics.

Nus essan qua per geniturs, sch’i dat 
problems da svilup e d’emprender tar lur 
uffant, sche lur uffant na sa senta betg pli 
bain a chasa u en scola u sch’el dat en egl 
pervi da ses cumportament spezial, 
sch’els vulan sa laschar cussegliar davart 
dumondas da la carriera da scola, sch’els 
vulan tractar dumondas d’educaziun u 
da scola, sch’els vulan tschertgar novas 
vias en il discurs cun la persuna d’instruc
ziun u cun autras persunas pertutgadas.

Nus essan qua per persunas d’instruc
ziun, sch’ellas han dumondas pedagogi
cas/psicologicas davart singuls uffants u 
davart l’entira classa, sch’ellas vulan dis
cutar dumondas generalas da la profes
siun e sch’ellas vulan s’infurmar, sch’ellas 
tschertgan ina persuna da contact per 
sclerir atgnas dumondas concernent la 
professiun, sch’i dat situaziuns acutas da 
crisa.

Nus essan qua per autoritads, sch’ellas 
giavischan contribuziuns professiunalas 
davart temas pedagogics u psicologics, 
sch’ellas vulan contribuziuns professiu
nalas per l’ulteriur svilup da lur scolas, 
sch’igl èn necessaris rapports, expertisas e 
dumondas davart singuls uffants, sche 
sustegn è necessari en cas d’intervenziuns 
da crisa.

Infurmaziuns per persunas d’instrucziun e 
direcziuns da scola
La cussegliaziun psicologica da scola è in 
servetsch per tut las scolaras ed ils scolars, 
las persunas d’instrucziun, las direcziuns 
da scola, las autoritads da la scola popu
lara e las persunas responsablas per l’edu
caziun. La cussegliaziun po cumpigliar 
dumondas davart l’emprender, davart il 
cumportament, davart l’educaziun, da
vart dinamicas en classa u davart il svilup 
da la scola. Il proceder po vegnir adattà a 
la dumonda. La collavuraziun è confi
denziala. Las persunas d’instrucziun e las 
direcziuns da scola pon discutar atgnas 
dumondas specificas, sco per exempel so
luziuns pussaivlas en situaziuns difficilas, 
directamain ed independentamain d’ina 
annunzia da tut temp sulettas u en il rom 
dal team spezialisà cun il Servetsch psico
logic da scola.

Il Servetsch psicologic da scola na fa 
nagins protocols. Cun il consentiment 
da las persunas responsablas per l’educa
ziun pon infurmaziuns che pertutgan in 
uffant en cas da basegn vegnir discutadas 
anc ina giada pli tard cun la scola u cun 
ulteriuras persunas participadas.

En cas da dumondas davart in’even
tuala scolaziun speziala (spezialmain en 
cas d’in cumportament problematic) u 
davart in’adattaziun da las finamiras da 
l’instrucziun èsi fitg impurtant d’integrar 
il Servetsch psicologic da scola uschè 
baud sco pussaivel per chattar ina solu
ziun e per prender ina decisiun. Avant 
che questas mesiras vegnan realisadas, sto 
il Servetsch psicologic da scola far scleri
ments detagliads ed inoltrar ina dumon
da. La finamira da la collavuraziun è 
quella da sviluppar perspectivas utilas e 
da preschentar novas pussaivladads 
d’agir.

Vesair il mund cun egls d’uffants. MAD

La preschentaziun:
Servetsch psicologic da scola dal Gri
schun: Siemis e spazis. Cuira 2000.

Dapli infurmaziuns:
chatta.ch/?hiid=373
www.chattà.ch

Frontispizi da la publicaziun. MAD

Jodel, tipografia e gestiun dal privel da lavinas
La Svizra en la Glista represchentativa dal patrimoni cultural immaterial da l’umanitad

� La Svizra ha ratifitgà l’onn 2008 la 
Convenziun da l’Unesco dal 2003 per la 
preservaziun dal patrimoni cultural 
immaterial. Ella ha inizià dapi lura ina 
politica globala da preservaziun, da 
promoziun e da perscrutaziun en con-
nex cun las tradiziuns vivas ch’existan 
en Svizra. Ils onns 2010 fin 2012 è ve
gnida realisada in’emprima etappa im
purtanta da quest process cun stabilir in 
inventari naziunal. Quest inventari por
ta il titel «Glista da las tradiziuns vivas en 
Svizra» ed è accessibel sin www.tradi
ziunsvivas.ch

En in segund pass èn vegnidas identi
fitgadas las tradiziuns che pudessan ve
gnir inscrittas sin la glista internaziunala 
da l’Unesco che porta il titel «Glista re
preschentativa dal patrimoni cultural 
immaterial da l’umanitad». Ils experts 
han decidì da proponer candidaturas 
svizras a basa da las suandantas caracte
risticas: lur potenzial da senn e d’identi
ficaziun (impurtanza per ina gronda di
versitad da gruppas culturalas preschen
tas en Svizra); lur potenzial da renova
ziun e da durabilitad (dinamissem e svi
lup da las tradiziuns, impurtanza per las 
novas generaziuns); lur exemplaritad 
(originalitad da las tradiziuns, diversifi

caziun da las 
glistas da 
l’Unesco); e fi
nalmain lur 
potenzial d’ir
radiaziun in
ternaziunala 
(siond che la 

convenziun dat la prioritad a candidatu
ras multinaziunalas).

A basa da quests criteris ha la gruppa 
d’experts identifitgà il 2014 otg tradi
ziuns existentas che figureschan sco can
didaturas svizras. Tenor il proceder pre
vis pon ils stadis commembers proponer 
mintg’onn ina candidatura. Sco empri
ma tradiziun svizra ha l’Unesco integrà il 
2016 la festa da la vendemia a Vevey en 
la Glista represchentativa dal patrimoni 
cultural immaterial da l’umanitad.

La gestiun dal privel da lavinas
La gestiun dal privel da lavinas surpigli
an las guidas da muntogna ed ils respon
sabels da las telefericas cun il sustegn da 
scienziads spezialisads. Ella implitgescha 
ina vasta paletta da tecnicas e praticas im
materialas e scientificas: il studi da las 
precipitaziuns (vents, plievgia, buna
tscha), da las vettas da naiv e dals tips da 
flocs da naiv, la prevenziun ed il salva
ment da sportists d’enviern. 

Questa lavur, realisada per amur da las 
muntognas malgrà lur privels, na sume
glia en realitad betg als purtrets idillics 
dals chauns dal Grond Son Bernard cun 
lur buttiglias da vinars enturn culiez, an
zi, ella è pretensiusa e pretenda bler en
gaschament sin il terren e davos las culis
sas. Per l’ina ston vegnir reducidas las 

ristgas stgaffind rempars natirals u artifi
zials. Per l’autra ston vegnir sensibilisads 
skiunzs e spassegiaders cun infurmaziuns 
precisas e constantamain actualisadas da
vart las ristgas existentas. E per finir ston 
las cundiziuns vegnir analisadas sin il ter
rain per pudair applitgar diversas mesiras 
da protecziun e gestiun da lavinas sco per 
exempel il sajettar lavinas.

Questa analisa da las ristgas vegn fat
ga a basa d’ina savida informala e scien
tifica tradida dapi plirs tschientaners. Er
sche questa lavur è marcada d’ina profes
siunalisaziun creschenta, dovri anc adina
enconuschientschas intimas e persunalas
da l’ambient e dal terren direct – d’ina
vallada, d’ina costa etc. – che pretendan
ina transmissiun intensiva da savida
tranter persunas expertas e laics interes
sads.

L’artisanadi da la mecanica d’uras
La fabricaziun da la mecanica d’uras en 
Svizra vegn realisada ozendi en in context 
modern ed industrial cun ina dimensiun 
mundiala. Ma ella sa basa tuttina fin oz 
sin praticas da gener quasi exclusivamain 
manual – sin professiuns sco glimader, 
turnader, polier, constructur da qua
drants, gravader, tschentaplachettas, 
spezialist da rebattadira e maister urer. 
Questas tecnicas manualas èn il funda
ment per declerar la fabricaziun d’uras 
sco pratica patrimoniala.

Questa dinamica sa manifestescha 
particularmain en la fabricaziun d’auto
mats e da stgatlas da musica a Sainte
Croix ch’ha conservà sia dimensiun d’ar
tisanadi. Ils abitants da la regiun èn spe
zialmain superbis da quest inschign ma
nual ed ins discurra perfin da l’«esprit de 
SainteCroix» sco simbol per in grond re
spect da la lavur artisanala. Questa can
didatura metta en evidenza l’impurtanza 
da la scolaziun dals urers e da l’inschign 
uman anc adina indispensabel per l’inno
vaziun e la precisiun tecnica.

Ultra da quai vegn suttastritgà che 
questas manufacturas e l’inschign dals 
urers han – sper lur funcziun economica 
evidenta – er influenzà profundamain 
l’urbanissem e la realitad sociala quoti
diana da quellas regiuns. La fabricaziun 
d’uras transporta in’atgna simbolica che 
cumbinescha la precisiun, la raffinezza 
mecanica e la mesiraziun dal temp e che 
marca fin oz las identitads localas e regiu
nalas.

Il design grafic e la 
tipografia en Svizra

Il design grafic e la tipografia èn instru
ments da la communicaziun visuala om
nipreschents en noss mintgadi. Els influ
enzeschan l’aspect da placats, cudeschs, 
logos, inserats, paginas d’internet e d’au
ters elements da la communicaziun. Els 
transmettan infurmaziuns, influenze
schan opiniuns e transportan valurs. Per
vi da lur lunga tradiziun, da la buna si
tuaziun economica e d’in excellent nivel 
da scolaziun en quellas domenas han il 
design grafic e la tipografia ina grond’im
purtanza en Svizra.

En la pratica professiunala sa manife
stescha l’engaschament tant per la furma 
ed il cuntegn sco per la funcziun dals 
texts ed objects en il spazi public. Questa 
pratica sa basa sin ina sistematica e sin 
principis stricts che evolueschan dentant 
cun la tecnica e cun las exigenzas socialas 
per garantir ina communicaziun effica
zia. Sco vecturs d’identitad, da cuntinui
tad e da diversas concepziuns dal mund 
na sa limiteschan il design grafic e la ti
pografica betg ad ina communitad loca
la, mabain vegnan sviluppads ed elavu
rads en raits informalas da stgomis activs 
a livel mundial.

Ina candidatura che sa focusescha sin 
la contribuziun svizra al design grafic ed 
a la tipografia internaziunala permetta 
damai da suttastritgar la realitad d’in ele
ment da patrimoni cultural immaterial 
che nascha dal dialog intercultural e che 

sa perpetuescha grazia a sia circulaziun 
internaziunala.

La stagiun d’alp 
en Svizra

Il term «stagiun d’alp» sa referescha a la 
lavur dals allevaturs da muvel investida 
durant ils mais da stad sin las alps per niz
zegiar cun lur scossas ils pasculs da mun
togna. Questa lavur cumpiglia ina fitg 
gronda paletta da praticas, las principalas 
tranter quellas èn il pertgirar muvel, la 
tgira da la prada e la producziun da cha
schiel d’alp.

Independentamain sche la chargiada 
d’alp vegn fatga da maniera tradiziunala 
u motorisada, premetta ella mintga gia
da in’analisa specifica da la qualitad da 
l’erva sin ils auts e da las cundiziuns me
teorologicas. Il transferiment da las scos
sas d’ina alp a l’autra durant la stagiun e 
la data da la stgargiada d’alp dependan da 
las medemas observaziuns. Malgrà la me
canisaziun creschenta da l’agricultura 
dovran ils allevaturs fin oz numerusas 
tecnicas artisanalas en lur mintgadi. La 
savida specifica davart la natira e l’am
bient vegn transmessa durant mintga sta
giun d’alp. Las chargiadas e stgargiadas 
d’alp èn er in simbol per la stretga rela
ziun da la Svizra cun sias tradiziuns e ve
gnan per part nizzegiadas en quest senn 
er per il turissem, mintgatant da manie
ra folcloristica.

En tut las regiuns svizras nua che vegn 
allevà muvel è la stagiun d’alp caracteri
sada da diversas tradiziuns e praticas che 
suondan in chalender specific (far fain 
selvadi, trair la sort per las alps, cumbats 
da vatgas, chargiadas d’alp, clom d’ave
maria, cloms d’uraziun, fieras d’alp, fe
stas per chargiadas e stgargiadas d’alp 
etc.).

Il jodel
Il jodel è ina maniera da chantar senza 
text e senza pleds che consista en in pas
sadi senza transiziun da la vusch natirala 
al falset e viceversa. Il jodel sa basa sin 
cumbinaziuns da vocals e consonants 
senza significaziun. Ils stils dal jodel 

cumpiglian in grond spectrum sonor che 
tanscha da chant cultivà da gener quasi 
classic fin a cloms arcaics.

En Svizra vegnan differenziads il jodel 
natiral ed il jodel chantà. Ils jodels nati
rals consistan da melodias senza text ca
racteristicas per mintga regiun. Il jodel 
chantà consista da strofas chantadas e 
d’in refrain jodlà. Las collecziuns da jo
del chantà represchentan ina gronda 
multifariadad da cumposiziuns che va
rieschan tenor melodias, cuntegns, stils, 
armonias e ritmus. Quests dus tips da jo
del vegnan interpretads da furmaziuns 
che chantan tant a capella sco er accum
pagnadas d’instruments.

Il jodel è ina pratica fitg derasada en 
Svizra che vala sco furma musicala carac
teristica ed è fitg populara fin oz. La tec
nica dal jodlar vegn transmessa en divers 
contexts: en famiglia, en societads e tran
ter chantaduras e chantadurs.

Las processiuns da 
l’emna sontga a Mendrisio

Las processiuns da l’emna sontga, docu
mentadas dapi la segunda mesadad dal 
17avel tschientaner, han lieu las sairas da 
la gievgia sontga e dal venderdi sontg en 
la citad veglia da Mendrisio. Per questa 
chaschun vegn stizzada l’illuminaziun da 
las giassas e vias ed i sa derasa la glischur 
dals «transparents»: grond maletgs gli
schants che vegnan postads lung la ruta 
da la processiun e che represchentan sce
nas dals Evangelis u dal Vegl Testament.
Ils transparents ils pli vegls èn vegnids 
picturads vers la fin dal 18avel tschienta
ner d’artists sco Giovan Battista Bagutti 
di Rovio ed en il 19avel tschientaner dad 
Augusto e Francesco Catenazzi da Men
drisio. Auters maletgs glischants èn ve
gnids realisads ils ultims decennis d’ar
tists locals, savens per incumbensa da 
persunas privatas. En lur totalitad con
stitueschan questas tailas particularas in 
patrimoni da gronda valur istorica e teo
logica.

Durant la processiun da la gievgia 
sontga preschentan dunsainas d’acturs 
laics la passiun da Cristus en ina seria da 

scenas che sa basan sin l’Evangeli. A ques
tas represchentaziuns participeschan 
chavaltgaders, schuldads romans e figu
ras biblicas en costums pompus.

La processiun dal venderdi sontg è 
modesta e solenna ed è cunzunt caracte
risada da la spiritualitad. A questa proces
siun participeschan passa 600 commem
bers da differentas confraternitads ed as
sociaziuns religiusas.

La festa da la vendemia a Vevey
Questa festa teatrala è ina tradiziun da 
l’agricultura e viticultura che deriva d’in 
cortegi pietus ch’è daventà ina celebra
ziun profana. Ella vegn organisada var 
tschintg giadas mintga tschientaner. La 
festa da la vendemia fa onur a la lavur dals 
viticulturs ed al ciclus fertil da la natira 
che vegnan persunalisads en producziuns 
scenicas a basa d’allegorias pajaunas, da 
costums tipics e da simbols giudaiccri
stians.

La festa vegn organisada da la ma
stergnanza dals viticulturs e mobilisescha 
quasi tut la citad durant emnas, perquai 
ch’i dovra in grond engaschament da vo
luntaris. La festa è in’impurtanta funtau
na da creativitad regiunala siond ch’i ve
gnan creads per mintga ediziun specta
culs, costums e cumposiziuns musicalas. 
Ella vegn organisada mo en periodas da 
pasch ed è in lieu da sentupada ed in’oc
casiun per dialogs tranter persunas da 
differentas derivanzas socialas e cultura
las.

La mastergnanza surpiglia er respon
sabladads per la represchentanza dals 
proprietaris da las vignas dal Lavaux e dal 
Chablais vadais, per il bun mantegni
ment da las vignas e per la remuneraziun 
da la lavur dals viticulturs fittadins. La 
festa da la vendemia n’è betg mo ina ma
nifestaziun spectaculara mabain resta fer
mamain colliada cun sia finamira origi
nala da valurisar la lavur en las vignas.

Il tschaiver da Basilea
Durant il tschaiver da Basilea vegnan 
persifladas e caricadas cun bler spiert ed 
umur las absurditads, mendas ed errurs 
da la politica e da la societad locala, na
ziunala ed internaziunala da l’onn passà. 
A questa finamira servan costums, ma
scras (gniffas), laternas, requisits da fan
tasia ed il dialect basilais.

Il tschaiver cumenza il glindesdi suen
ter mesemna da tschendra cun il «morge
straich» la damaun a las quatter en la ci
tad veglia cumplettamain stgira. Las vias 
vegnan illuminadas unicamain da las nu
merusas laternas grondas che vegnan 
tratgas e purtadas e da las laternas pi
tschnas ch’ils tamburs e flautists portan 
sin lur chaus. Il glindesdi e la mesemna 
suentermezdi han lieu gronds cortegis da 
tschaiver che vegnan organisads da las 
cliccas. La saira giran gruppas da musi
cants tras las giassas. Il mardi suenter
mezdi organiseschan blers uffants e cre
schids agens cortegis, las sairas tutgan a 
las musicas da tschaiver. Fitg impurtan
tas èn er las gruppas da «schnitzelbank» 
che dechantan lur poesias satiricas en 
tschalers e restaurants.

Il tschaiver da Basilea è enconuschent 
lunsch suror ils cunfins da la citad e dal 
pajais. A medem temp resta el fermamain 
collià cun la citad ed è in element d’iden
titad per ina gronda part da la popula
ziun. Il tschaiver da Basilea è ina tradi
ziun particularmain ritga che reunescha 
divers elements ed aspects dal patrimoni 
cultural immaterial.

Ina chapientscha vasta dal patrimoni cultural immaterial cumpiglia tuttavia er experient-
schas e praticas sco la gestiun dal privel da lavinas. FOTO PD

La preschentaziun:
Uffizi federal da cultura. Glista da re
cumandaziun dal patrimoni cultural 
immaterial en Svizra. Berna 2014.

Dapli infurmaziuns:
chatta.ch/?hiid=4226
www.chattà.ch

Broschura da l’Uffizi federal da cultura
ch’infurmescha davart las candidaturas
svizras.

Uffants en il traffic sin via
� En il traffic sin via èn surtut uffants
opposts a privels da tut gener. Lur regl da
sa mover, lur agir intuitiv ed a basa emo-
ziunala, las abilitads cognitivas che sa
sviluppan pir plaunsieu – tut quai als
renda spezialmain vulnerabels e pre-
tenda ils emprims onns la surveglianza
da vart dals geniturs. Ma pass per pass èsi
er impurtant da surdar als uffants respon
sabladad, d’als avischinar e confruntar cun
ils privels pussaivels e d’als mussar in cum
portament adequat sco participants al traf
fic. Differentas organisaziuns da traffic
svizras han edì ensemen cun ils posts da
polizia broschuras d’infurmaziun che
mussan, co preparar ils uffants sin ils pri
vels dal traffic. Las infurmaziuns sa drizzan
a geniturs, uffants e giuvenils sco er a sco
linas e scolas.

Sezs d’uffants en l’auto
Durant in viadi en l’auto ston uffantins ed
uffants vegnir segirads correctamain e te
nor lur vegliadetgna: Uffants sut 12 onns
ston seser en l’auto en sezs d’uffants spe
zials, nun ch’els sajan pli gronds che 150
centimeters. Uffants pli gronds che 150
centimeters ed uffants pli vegls che 12
onns ston vegnir segirads cun las tschintas
da segirezza avant maun. Il sez d’uffant sto

correspunder a la
vegliadetgna ed al
pais da l’uffant e sto
esser munì cun
l’etichetta da con
trolla correcta. Uf
fants dastgan – in

dependentamain da lur vegliadetgna – da
princip vegnir transportads er sin il sez dal
cunautist. Sche airbags èn avant maun,
dastgan vegnir duvrads sezs drizzads vers
enavos (p.ex. Maxicosi) mo, sche l’airbag
dal cunautist è deactivà.

Mintg’onn han radund 400 uffants in
accident en l’auto. In da dus uffants n’è
betg segirà endretg en l’auto. In da 14 uf
fants n’è insumma betg segirà. Senza sez
d’uffants è il privel da vegnir blessà greva
main u mortalmain trais giadas pli gronds
per l’uffant. Buns sezs salvan vitas – den
tant mo sch’els vegnan duvrads endretg!
Ils pitschens (0–13 kg): Adina montar il sez
uschia che l’uffant na guarda betg en la di
recziun, en la quala l’auto va. Mai installar
in sez da pops sin il sez dal cunautist sche
l’airbag davant è activà. En quest cas dastga
il sez d’uffants vegnir installà unicamain
sin il sez davos. Pir midar a la proxima
grondezza, cura ch’il chau da l’uffant tan
scha sur il sez ora.

Ils mesauns (9–18 kg): Il sez d’uffants sto
esser fixà bain vi dal sez da l’auto (far adatg
da betg montar il sez memia luc). Tar sezs
cun il sistem da fixaziun Isofix (colliaders
da contact standardisads): controllar la
glista dals tips da vehichel dal sez d’uffants.
Pir midar a la proxima grondezza, cura
ch’il chau da l’uffant tanscha sur il sez ora.
Ils gronds (15–36 kg u dapli): Uffants fin 12
onns u 150 cm (qua ch’è l’emprim il cas)
dovran in auzader dal sez, il meglier cun
posa da dies per dapli confort e segirtad. In
simpel auzader è lubì, porscha dentant na
gina protecziun da collisiun laterala. Far at
tenziun che la tschinta saja liada a moda
ferma e correcta. Ils sezs davos èn era per
uffants pli gronds ils pli segirs.

Zonas d’inscunter e da tempo 30
En adina dapli vitgs e quartiers vegnan en
drizzadas zonas d’inscunter (sveltezza ma
ximala 20 km/h) u zonas da tempo 30.
Quai è en sasez legraivel e serva gist er a
proteger ils participants al traffic ils pli pi
tschens e pli flaivels. Ma tge disposiziuns e
reglas valan precis? Qua ina pitschna sur
vista:
Zona d’inscunter: Peduns han la preceden
za; vehichels na dastgan betg vegnir impe
dids nunnecessariamain. I n’èn signalisads
nagins passadis da peduns: peduns dastgan

utilisar l’entir areal da traffic. I vala la pre
cedenza da dretga, sche nagut auter n’è si
gnalisà. Parcar: permess mo en lieus mar
cads. Urdains sco trottinets u inlineskates
dastgan vegnir utilisads en la zona d’in
scunter; peduns han però la precedenza
vers utilisaders da tals urdains.
Zona da tempo 30: Vehichels han la prece
denza. I n’existan da princip nagins pas
sadis da peduns; excepziuns èn pussaivlas
tar scolas e tar chasas da persunas attempa
das. Peduns dastgan traversar dapertut la
via, sch’i na dat nagins passadis da peduns
en ina distanza da main che 50 m. Prece
denza da dretga, sche nagut auter n’è si
gnalisà.

Ina via da scola segira
La responsabladad per la via da scola por
tan ils geniturs. Els decidan, co che lur uf
fant arriva a scola: a pe, cun il velo u cun il
bus. Las vischnancas prendan mesiras mo,
sche la via da scola è insupportabla. Ina via
da scola è insupportabla e na po perquai
betg vegnir pretendida dals uffants, sch’el
la è per exempel memia lunga u sch’ella
cuntegna parts privlusas. Las autoritads da
scola decidan, sch’ina via da scola è suppor
tabla per ils uffants e surpiglian eventual
main ils custs per la meglierar.

Il viadi a scola è per mintga uffant in’ex
perientscha particulara. Qua intgins tips
ed infurmaziuns che gidan ils geniturs a sa
preparar, per che lur uffant possia ir a sco
la a moda segira ed independenta:

Tscherni la via la pli segira e betg la via
la pli curta. Giai questa via pliras giadas en
semen cun Voss uffant avant che cumenza
il nov onn da scola ed al rendai attent als
privels pussaivels. Vestgi Voss uffant cun
colurs cleras che dattan en egl, eventual
main er cun materials reflectants. Ina bu
na vesaivladad procura per dapli segirtad.
As stentai sco geniturs d’adina esser in bun
exempel. Ils uffants observan ed imite
schan Vus.

Sche betg exnum necessari, na manai
Voss uffant betg a scola cun l’auto. Uschia
po el far sias atgnas experientschas. Aissas
cun rodas, inlineskates e trottinets n’èn
betg adattads per il viadi a scola. Igl è pli
raschunaivel, sche Voss uffant lascha a cha
sa tals urdains. Laschai ir a scola cun velo
Voss uffant pir cur che Vus essas segirs ch’el
vegn a frida cun il traffic e pir cur che la
scola e pir cur che Vus retegnais quai per
bun. Insisti che Voss uffant portia ina cha
pellina e la purtai er sez.

Resguardai las suandantas reglas, avant
che Vus traversais ina strivla melna: sa fer
mar a l’ur dal passape – guardar sin oma
duas varts e tadlar bain – sa metter en mo
viment pir, cura che na vegn nagin vehi
chel u cura che quel è sa fermà. Sch’igl ha
in’insla da segirtad, repeti las reglas num
nadas avant mintga traversada. Questas
reglas valan er per traversar ina via senza ina
sdrima melna. Traversar ina via en la vi
schinanza d’ina cruschada pretenda atten

ziun speziala. Vehichels pon tuttenina ve
gnir nà da la via traversala. As fermai a l’ur
dal passape e faschai la segira che nagin na
sesia davos la roda da manischar en il vehi
chel parcà. Faschai intgins pass, fin che la
vista a sanestra ed a dretga e buna e repeti
las reglas gia numnadas.

Sin ils passapes van ils scolars pli vegls
da la vart che cunfinescha cun la via per
proteger lur camarats pli giuvens. Sin vias
senza passape giais Vus il meglier da la vart
sanestra. En cas d’impediments sco saivs
vivas u mirs midai vart e cuntinuai da l’au
tra vart da la via. E quai en colonnas dad
in, ils pitschens davant ed ils gronds davos.

Tuttina sco in bus ha er il Pedibus pli
ras fermadas en in quartier u en in vitg.
Grazia al Pedibus arrivan Voss uffant e ses
camarats segiramain a pe en scola. Ina per
suna creschida als accumpogna. Ils cadets
da scolars han il pensum da gidar ils scolars
da traversar la via e da meglierar il movi
ment dal traffic. Suandai lur directivas.

Equipament da velo
Per ir cun velo en il traffic sin via n’èsi betg
necessari da far in examen ed er betg d’avair
in permiss spezial. Tuttina valan las pre
scripziuns da traffic che ston esser enconu
schentas er als velocipedists.

In velo sto esser equipà cun pneus pum
pads e cun dus frains ferms. Obligatorics
èn er reflecturs davant (alv) e davos (co
tschen) sco er – cun excepziun dals velos
da cursa – vi dals pedals (oransch). Ultra
da quai ston velos e mountainbikes esser
equipads cun almain ina glisch alva che
traglischa en moda quieta e permanenta
vers enavant e cun ina glisch cotschna che
traglischa en moda quieta e permanenta
vers enavos, apaina che las autras persunas
ch’utiliseschan er la via n’als pon betg pli
percorscher ad ura. Ulteriuras glischs
sbrinzlantas èn permessas. La vignetta da
velo è vegnida abolida il 2012. Dapi il
2017 n’è er il scalin betg pli obligatoric.
Testas scortas sa protegian: Cumbain ch’i n’è
betg obligatoric, vegni cusseglià d’avair si
ina chapellina per ir cun velo. Mintg’onn
datti 26 000 accidents da velo, 1600 cun
grevas blessuras dal chau. Ina chapellina da
velo mitigescha il culp en cas d’ina colli
siun e reducescha las blessuras dal chau per
70 %. Tips: La chapellina duai esser muni
da cun l’indicaziun EN 1078 e s’adattar
bain a la furma dal chau. L’ur davant da la
chapellina duess sa chattar dus dets sur la
ragisch dal nas. Stender bain ils bindels da
mintga vart da la chapellina e la metter si
era per distanzas curtas.
Vesair e vegnir vesids: Per prevegnir ad acci
dents èsi impurtant che persunas e vehi
chels vegnian vesids baud. Blers accidents
pudessan vegnir evitads, sche las manevras
da franar e da guntgir vegnissan cumenza
das ad ura. La notg è la ristga d’in accident
bler pli gronda ch’il di. Igl è evident ch’il
vesair e ch’il vegnir vesì èn gist l’enviern –
pervi da la stgirezza che dura pli ditg e per

vi da las relaziuns meteorologicas – spe
zialmain impurtants. Ils velocipedists èn
spezialmain periclitads: Pervi da lur siluet
ta graschla èn velos mal perceptibels la
notg e perquai er suttamess ad ina gronda
ristga d’accidents. Per quest motiv èsi fitg
impurtant da resguardar sin far notg – e
sche l’aura pretenda er il di – las prescrip
ziuns areguard la glisch davant e davos ed
ils reflecturs. Ultra da quai vegn cusseglià
oravant tut a peduns, dentant er a veloci
pedists e manischunzs da mopeds, da pur
tar vestgadira clera e/u materials reflectants
la notg u sin far notg.
Segns corrects procuran per clerezza: Blers ve
locipedists midan direcziun senza mussar
quai al traffic restant cun segn cun il maun.
Tenor statistica d’accidents datti fitg savens
accidents da traffic grevs cun donns da per
sunas e material considerabels perquai
ch’ins ha emblidà da dar segn. Mintga mi
dada da direcziun, mintga midada da vial
u vial da circulaziun è d’annunziar ad uras
e precisamain. Quai vala en mintga cas, pia
independentamain sch’in auter partici
pant al traffic è da manaivel u sch’ins è su
let sin via. Attenziun speziala merita il traf
fic circular: Cun entrar en il giratori na
ston ins betg dar segn. Avant da bandunar
quels ston ins dar segn cun il maun. Quai
na dastga betg succeder memia baud per
ch’ils manischunzs ch’entran na sajan betg
irritads.

Post da prevenziun da traffic
da la Polizia chantunala

La finamira suprema da la prevenziun da
traffic che vegn prestada da vart da la Po
lizia chantunala è quella da prevegnir ad
accidents da traffic. Uffants e giuvenils
vegnan instruids en moda adattada a lur
vegliadetgna e rendids attent als privels en
il traffic sin via. Questa incumbensa im
purtanta vegn realisada da policistas e da
policists scolads spezialmain che visitan las
scolas en intervals regulars. La furmaziun
dal senn per il traffic tar uffants e tar giu
venils va da la scolina sur la scola primara
ed il stgalim superiur fin a la scola profes
siunala.

Mintgamai il cumenzament da l’onn
da scola vegnan visitadas tut las scolinas dal
Chantun. La scolaziun dals participants al
traffic ils pli giuvens ed ils pli flaivels ha
prioritad. A las scolaras ed als scolars dal
stgalim primar e dal stgalim superiur vegn
la materia intermediada alternantamain en
la stanza da scola, en l’iert da traffic (areal
protegì) u en il percurs da velos pratic.

En l’iert da traffic emprendan ils uffants
da la 1. fin la 6. classa ils signals da traffic
ils pli impurtants e las reglas da preceden
za. En l’areal protegì pon els applitgar quai
en moda pratica. L’iert da traffic è movibel
e vegn installà en in turnus da circa 5 onns
en tut las regiuns dal Chantun.

Il savair ir enturn en moda segira cun il
velo ed il cumportament correct en il traf
fic sin via ston vegnir exercitads. La scola
ziun pratica d’ir cun velo vegn fatga al lieu
d’abitar dals uffants e serva a lur segirezza,
per ch’els possian ir cun velo en moda au
tonoma e correcta tras il vitg. En quest
connex vegnan exercitads spezialmain il
sviar a sanestra e la precedenza da dretga.
Questa purschida vegn offrida sin dumon
da da las scolas.

Ina part impurtanta da la prevenziun da
traffic è er la scolaziun cumplementara da
giuvenils, perquai che quels na pon anc
betg vegnir chastiads cun ina multa tenor
la lescha davart las multas disciplinaras,
sch’els surpassan las reglas dal traffic en la
vegliadetgna da 10 fin 14 onns. Ad in
suentermezdi da scolaziun cumplementa
ra vegnan ils giuvenils rendids attent a lur
surpassaments. Uschia emprendan els da
surpigliar sezs responsabladad en il traffic
sin via.

Il dretg cumportament en il traffic sin via vul esser exercità a temp. FOTO PD

La preschentaziun:
Dossier «Uffants en il traffic sin via».

Dapli infurmaziuns:
chatta.ch/?hiid=2171
www.chattà.chDiversas broschuras infurmeschan er per rumantsch davart dumondas da segirezza sin 

via.

Represchentaziun a l’exteriur – 
l’istorgia da la diplomazia svizra

� Il Departament federal d’affars exte-
riurs (DFAE) coordinescha e concepe-
scha per incumbensa dal Cussegl fede-
ral la politica exteriura, defenda ils in-
teress dal pajais e promova las valurs
da la Svizra. Per quest intent sa basa el
sin ils princips dal stadi da dretg, da
l’universalitad e da la neutralitad e rea-
lisescha sias activitads en il senn da la
solidaritad e da la responsabladad. Il
DFAE tgira ina rait da circa 170 repre-
schentanzas e 204 represchentanzas onu-
raras a l’exteriur. Chattà preschenta la la-
vur dal DFAE cun dar in sguard spezial a
l’istorgia da la represchentaziun svizra a
l’exteriur.

50 onns avant la fundaziun
dal stadi federal

L’istorgia da las represchentanzas svizras 
a l’exteriur cumenza en il temp dal Direc-
tori helvetic. Il Directori, l’emprima ad-
ministraziun centrala dal pajais, designe-
scha l’avrigl 1798 in diplomat che duai 
represchentar ils interess da la Svizra a Pa-
ris.

L’emprima represchentanza svizra
vegn pia instituida en la citad, nua ch’ins
ha renovà ed affirmà tras engirament ils

18 da novem-
ber 1663 en la
catedrala da
Notre-Dame
l’allianza tran-
ter Louis XIV
ed ils 13 chan-
tuns da la

Confederaziun. L’eveniment è perpetnisà
sin ina tapissaria da gobelin tenor in char-
tun da Le Brun che sa chatta oz en l’am-
bassada svizra a Paris, ina chasa munici-
pala signurila da l’onn 1705, cumprada il
1767 dal barun Peter Viktor von Besen-
val ed il 1938 da la Confederaziun. Von
Besenval è oriund da Soloturn, la «citad
d’ambassadurs» e la sedia dals ambas-
sadurs franzos dal 1530 fin il 1792.

Pli tard instituescha la Republica hel-
vetica duas ulteriuras represchentanzas,
ina a Milaun ed ina a Vienna, e nomine-
scha commerziants svizzers che vivan a
l’exteriur sco consuls onuraris. L’acta da
mediaziun dal 1803 incumbensescha in
landamma da tgirar las relaziuns cun l’ex-
teriur. Il temp da la restauraziun suenter la
cupitga da Napoleun il 1813 restabi-
lesch’ins puspè las structuras federalisticas,
abolescha la funcziun dal landamma e ser-
ra la represchentanza a Milaun. Il Con-
gress da Vienna fraina il 1815 las activi-
tads diplomaticas, cunquai che la neutra-
litad da la Svizra na lubescha nagina poli-
tica exteriura activa. Perquai cumenza la
Svizra a far pli e pli fatschentas sin il mar-
tgà mundial prosperant da quella giada.

Il Departament politic federal
dal 1848

Cun la nova Constituziun dal 1848 cre-
escha la Confederaziun il Departament
politic federal (DPF) ch’ha l’incumbensa
da tgirar las relaziuns cun l’exteriur. Mal-
grà ch’il departament dispona mo da pauc
persunal e ch’i va schizunt la tschantscha
ch’i vegnian serradas las represchentanzas
a Paris e Vienna memia charas, crescha il

corp diplomatic cun nominar novs con-
suls onuraris betg remunerads.

Era sche la Confederaziun na sa sutta-
metta lezza giada anc betg al protocol di-
plomatic internaziunal, occupesch’ins la
represchentanza a Paris a partir dal 1856
cun in mess extraordinari e plenipoten-
ziar. Mess a Turin e Berlin suondan il
1860 ed il 1867. Uschia dispona la Sviz-
ra en tut ses pajais vischins da represchen-
tants ch’han la plenipotenza da far con-
tracts commerzials e da schliar las du-
mondas che resultan da l’extensiun rasan-
ta da la rait da viafier. Durant la guerra
franco-germana il 1870/71 s’occupa il
pajais per l’emprima giada da la protec-
ziun da las burgaisas svizras e dals burgais
svizzers en ils stadis da conflict.

Il december 1887 reorganisescha il 
cusseglier federal Numa Droz, elegì per 
la segunda giada sco president da la Con-
federaziun e schef dal DPF, ses departa-
ment: el al modernisescha, abolescha la 
midada annuala al chau dal departament 
ed al renumna en Departament d’affars 
exteriurs (DFAE). Droz creescha novas 
represchentanzas a l’exteriur sco quella a 
Londra, la chapitala da l’imperi colonial 
imposant. La posiziun flaivla dals consuls 
onuraris maina il 1893 ad ina votaziun 
davart in sboz da lescha ch’intenziune-
scha d’introducir consuls professiunals. 
Per motivs finanzials al refusescha il pie-
vel. Il 1896, quatter onns suenter la de-
missiun da Numa Droz, abolesch’ins sias 
refurmas e reintroducescha la rotaziun a 
la testa dal departament, il qual sa num-
na ussa puspè DPF. Las relaziuns cun 
l’exteriur restan modestas. La guerra 
tranter la Russia ed il Giapun il 1904/05 
pretenda d’endrizzar represchentanzas a 
Son Petersburg ed a Tokio per persequi-
tar al lieu las decisiuns politicas e lur con-
sequenzas economicas.

Cumbain che la diplomazia classica
vegn refusada, decid’ins il 1919 d’insti-

tuir trais ulteriuras represchentanzas: en
Svezia, Belgia e Pologna. Questa decisiun
vegn realisada sut l’egida da Giuseppe
Motta, numnà il 1920 schef dal DPF. Es-
send ch’il Cussegl federal ha reintroducì
la direcziun permanenta dal DPF, resta
Motta fin il 1940 schef da quel. El s’en-
gascha per ina diplomazia bilaterala, per
exempel cun la Belgia ch’ha ina repre-
schentanza en Svizra dapi il 1840. Il 1933
vegn instituida ina represchentanza en
China ed il 1936 en Tschecoslovachia,
dus pajais ch’han represchentanzas a Ber-
na gia dapi il 1918 resp. dapi il 1919.

La Societad da las naziuns e
l’Organisaziun da las Naziuns Unidas

En pli s’engascha Motta per l’adesiun da 
la Svizra a la Societad da las naziuns. Ils 
16 da matg 1920 decida il suveran sviz-
zer questa dumonda: 11½ da totalmain 
22 chantuns approveschan l’adesiun, 
Genevra schizunt cun ina clera maiori-
tad. En il contract da Versailles, suttascrit 
ils 28 da zercladur 1919, vegn Genevra 
fixà sco sedia da la Societad da las naziuns 
– ina tscherna betg casuala, pertge che la 
citad è gia dapi il 1863 la sedia dal Co-
mité internaziunal da la Crusch Co-
tschna (CICC), in’organisaziun nungu-
vernamentala fundada da Henri Du-
nant, la quala ha retschavì il Premi No-
bel da la pasch.

Tuttina sco ils auters stadis commem-
bers da la Societad da las naziuns regala
era la Svizra ovras d’artists indigens a la
nova organisaziun: la pictura murala
(1936) da Maurice Barraud en la sala III
sco era las picturas muralas (1937) da
Karl Hügin e las tavladiras ch’embelle-
schan in dals saluns pon ins vesair anc oz
en il Palais des Nations a Genevra. Cun il
cumenzament da la Segunda Guerra
mundiala il 1938 smetta la Societad da las
naziuns sias activitads ed in onn suenter
la fundaziun da l’Organisaziun da las Na-
ziuns Unidas (ONU), ils 24 d’october
1945, vegn ella schliada. Dapi quel mu-
ment è il Palais des Nations la sedia euro-
peica da l’ONU. La Svizra renunzia plirs
onns ad ina commembranza en l’ONU
ed aderescha a quella pir suenter ina vo-
taziun dal pievel ils 10 da settember 2002.

Durant la Segunda Guerra mundiala è
Marcel Pilet-Golaz schef dal DPF. Quel
temp sa restrenschan las activitads da la
Svizra a l’exteriur sin la protecziun da las
facultads deponidas en Svizra.

Da la fin dal 1945 enfin il 1961 re-
structurescha il nov schef Max Petitpier-
re il DPF. Las represchentanzas a l’exte-
riur ed ils consulats han cunzunt l’incum-
bensa da defender ils interess da l’econo-
mia svizra. En il decurs da la decolonisa-

ziun instituesch’ins en tut il mund novas
represchentanzas diplomaticas.

Il titel d’ambassadur
Dapi il 1953 pon tut ils manaders da las
represchentanzas da l’exteriur a Berna
purtar il titel «ambassadur», fin lura resal-
và al represchentant da la Frantscha. Pli
tard renumn’ins cun in conclus federal las
represchentanzas svizras a l’exteriur am-
bassadas ed il 1957 vegn numnà il mana-
der da la represchentanza a Paris ambas-
sadur. A partir dal 1963 survegnan alura
tut ils manaders da las represchentanzas
impurtantas a l’exteriur quest titel.

Il 1979 renumn’ins il DPF danova-
main en Departament federal d’affars ex-
teriurs (DFAE). Cunzunt surmar datti pli
e pli bleras represchentanzas e biros da co-
ordinaziun per la cooperaziun al svilup,
entant ch’ins sto serrar auters biros di-
plomatics pervi da guerras u revoltas, per
exempel a Honduras e Nicaragua e tem-
porarmain er en il Vietnam.

Suenter la crudada dal Mir da Berlin
La crudada dal Mir da Berlin il 1989 e la
reunificaziun da la Germania l’onn se-
quent na termineschan betg mo la sepa-
raziun da la Germania, mabain era la di-
visiun politica da l’Europa. Quai ha con-
sequenzas per la preschientscha da la Sviz-
ra en ils stadis da l’Europa da l’Ost.

Per la represchentanza svizra a Berlin 
acquista la Confederaziun il 1919 in pa-
laz da la citad neoclassicistic dal 1870/71 
en la vischinanza dal Reichstag, il Bun-
destag dad oz. I fa surstar che l’edifizi na 
vegn betg bumbardà durant la Segunda 
Guerra mundiala. Dal 1945 fin il 1992 
alloschescha el differents posts da consul-
taziun per Svizras e Svizzers a l’exteriur ed 
a partir dal 1973 il consulat general. Il 
1991, cura che la Germania decida da 
spustar la sedia da sia regenza e da ses par-
lament a Berlin, s’occupa il consulat ge-
neral sco post exteriur direct da l’ambas-
sada en la chapitala Bonn cunzunt da las 
activitads culturalas. Il 1999 daventa 
Berlin puspè la chapitala da la Germania 
reunida e l’ambassada vegn dischlocada 
en l’edifizi berlinais. La residenza da 
l’ambassadur sa chatta en il palaz da la ci-
tad restaurà cumplettamain, entant che 
la chancellaria da l’ambassadur è endriz-
zada en il bajetg d’engrondiment.

Las instituziuns per la
 collavuraziun internaziunala

Ultra dals eveniments politics han era ca-
tastrofas umanitaras e natiralas marcà ils
fatgs internaziunals. La Direcziun da svilup
e da cooperaziun è dapi il 1996 il center per
la collavuraziun internaziunala e per l’agid

umanitar da la Confederaziun. Il Secreta-
riat da stadi per l’economia (SECO), fun-
dà il 1999 e part dal Departament federal
d’economia, furmaziun e retschertga
(DEFR), è il center da cumpetenza da la
Confederaziun per tut las dumondas essen-
zialas en connex cun la politica economica.
Il 2001 fundesch’ins Preschientscha Svizra
sco unitad d’administraziun decentrala dal
DFAE. Ella è responsabla per la percepziun
da la Svizra a l’exteriur e realisescha la stra-
tegia da la communicaziun internaziunala
dal Cussegl federal.

Il Departament federal d’affars
exteriurs oz

La politica da l’intern e la politica exteriura
sa basan en Svizra fermamain ina sin l’au-
tra; la cultura politica da la Svizra è in punct
da referiment impurtant per la strategia da
la politica exteriura. La Svizra s’engascha sin
tut il mund per la democrazia e per in sta-
di da dretg, per in dialog e per ina cultura
da cumpromiss, per l’integraziun e per la
separaziun da la pussanza sco er per ils
dretgs umans e per ils princips umanitars.

Crear perspectivas – promover il svilup e la
pasch
La Svizra s’engascha per in mund senza
povradad e per in svilup duraivel. Ina da
las numerusas mesiras, cun las qualas ella
persequitescha questas finamiras, è da
pussibilitar a persunas giuvnas ina buna
furmaziun professiunala orientada al
martgà en pajais da svilup. Uschia cre-
schan las perspectivas per lur futur ed el-
las pon contribuir al svilup economic e
politic da lur pajais. Tras quai sa reduce-
schan il squitsch da migraziun e l’extre-
missem perda si’attracziun. En passa 20
pajais lavura la Svizra en il rom da la col-
lavuraziun internaziunala en la furmaziun
professiunala ensemen cun autoritads e
cun il sectur privat. Passa 300 000 umans
han fin ussa gia profità da quai. En vista a
la situaziun politica mundiala malsegira
cuntinuescha la Svizra ultra da quai ad in-
tensivar ses engaschament per la pasch,
per la segirezza e per ils dretgs umans.

Approfundar las relaziuns cun ils stadis
vischins e cun la UE
La Svizra è situada amez l’Europa. Ella ha
las medemas valurs da basa democraticas
sco ses stadis partenaris europeics ed è col-
liada stretgamain cun quels en ils secturs
politica, economia e cultura. La tgira e
l’amplificaziun da las relaziuns cun ils sta-
dis vischins directs e cun l’Uniun europei-
ca (UE) èn perquai centrals per la politi-
ca exteriura da la Svizra.

Extender las relaziuns cun partenaris
globals
Sco pajais orientà a l’export è la Svizra
dependenta da bunas e stabilas relaziuns
internaziunalas. Perquai extenda ed ap-
profundescha ella permanentamain sia
rait da relaziuns. Ella tgira relaziuns
strategicas cun ils Stadis Unids da
l’America, cun il Giapun, la Brasilia, la
Russia, l’India, la China, l’Africa dal Sid
e la Tirchia. En l’Europa dal Sidost e da
l’Ost, en l’Asia Centrala, en la regiun
asiatic-pacifica, sin il continent dubel
american, en l’Africa, en il Proxim
Orient ed en l’Orient Central ha ella
differentas finamiras en ils secturs da la
politica, da l’economia, da la politica da
segirezza e da la politica da l’ambient e
da migraziun. Per la Svizra sa tracti da
gidar a resolver problems globals e da
defender ses interess e sias valurs.

Il 1920 ha il pievel svizzer approvà – cumbain senza grond entusiassem – l’adesiun da la Svizra a la Societad da las naziuns.

La preschentaziun:
Dossier «Istorgia da la diplomazia 
svizra».

Dapli infurmaziuns:
chatta.ch/?hiid=4231
www.chattà.ch

Ambassada svizra a Berlin. C. NÖHREN/PIXELIO

Vents ferms e stemprà
Furmaziun – cumportament – management dals donns

� Vent è in moviment d’aria en l’at-
mosfera ch’è principalmain drizzà en 
direcziun orizontala. Vents resultan 
pervi da differenzas en la pressiun da 
l’aria tranter massas d’aria da diffe-
renta temperatura. L’aria sa mova da
vent da la pressiun pli auta (zona da pres
siun auta) a la pressiun pli bassa (zona da 
pressiun bassa), fin che la pressiun da 
l’aria è sa gulivada. En la part da la Sviz
ra situada en il nord da las Alps datti sin 
grondas surfatschas il pli savens vent dal 
vest, bisa (vent dal nordost) e favugn 
(vent dal sid).

Vent – tge è quai propi?
La natira tschertga adina l’equiliber. Per 
quest motiv metta la differenza da pres
siun en moviment las massas d’aria: L’aria 
che fluescha da la zona da pressiun auta 
vers la zona da pressiun bassa generescha 
il vent. Però l’aria na curra betg directa
main d’ina zona a l’autra; la rotaziun da 
la terra fa ch’il vent deviescha a dretga sin 
l’emisfera nord. Uschia circulescha la 
massa d’aria cunter la direcziun da l’ura 
enturn ina zona da pressiun bassa ed en 
direcziun da l’ura enturn ina zona da 
pressiun auta.

Pressiun atmosferica auta e bassa
L’Europa Centrala è savens sut l’influen
za da l’uschenumnà jetstream – in cur
rent d’aria che circulescha en nossa zona 

temprada nor
malmain vers 
l’ost enturn il 
globus. Quest 
vent transpor
ta aria chauda 
ed umida da 
l’Atlantic vers 

l’Europa Centrala. Entaifer quest current 
datti zonas da pressiun auta e bassa che 
passan il continent europeic e determi
neschan noss’aura.

Las zonas da pressiun bassa portan per 
il solit fronts chaudas e fraidas ed han in 
andament tipic da l’aura. L’emprim s’avi
schina la front chauda cun precipitaziuns 
persistentas suandada d’aria chauda. Lu
ra s’avischina la front fraida cun uradis e 
ferms vents. Davos la front fraida crodan 
las temperaturas. Las pressiuns bassas 
portan uschia mal’aura – la pressiun au
ta maina normalmain aura sulegliva e 
sitga.

Las Alps, ina regiun particulara
Il clima da la Svizra è influenzà ferma
main da l’Atlantic vischinant e da las 
Alps. Ils vents dominants dal vest portan 
aria maritima chauda ed umida sur la 
Svizra. Quai sa mussa cun in’aura pli 
frestga durant la stad ed in’aura pli chau
da l’enviern; ultra da quai garanteschan 
els precipitaziuns en quantitads suffizien
tas per la plipart dal pajais. Las Alps èn 
sco ina gronda barriera climatica tranter 
il nord ed il sid dal pajais. Il clima medi
terran dal sid sa distingua da quel dal 
nord essenzialmain tras ils envierns pli 
pauc rigurus.

Il clima da las valladas interalpinas è 
er determinà fermamain da las Alps: i 

basta da pensar a l’Engiadina ed al Valais. 
Las muntognas autas protegian questas 
valladas da precipitaziuns dal nord sco er 
dal sid; la consequenza è in clima sitg. Il 
massiv da las Alps influenzescha er las 
cundiziuns meteorologicas d’in grond 
territori, quai che po manar tar l’aura da 
favugn. Cur ch’i trai favugn (dal sid) vegn 
aria umida e chauda da la zona d’auta 
pressiun dal sid da las Alps manada en
vers ina zona da bassa pressiun al nord da 
las Alps. A la spunda vers sid ascenda 
l’aria e sfradenta, furmond nivels. Entant 
che ferma plievgia croda sur il Tessin, 
curra l’aria sur las Alps, nua ch’ella de
scenda sa stgaudond e schlia uschia ils ni
vels locals. Savens è il favugn er in vent 
fitg spert.

Datti er tornados en Svizra?
Tornados existan er en l’Europa Centra
la. En Svizra han els per regla ina inten
sitad modesta e sa furman per il solit sur 
lais, nua ch’ins als numna «tromba». Il pli 
grond privel regna durant ils chauds dis 
da stad cun tendenzas d’urizis. Perquai sa 
furman ils tornados il pli savens durant il 
mais d’avust ed in pau pli pauc durant il 
fanadur. Ils tornados sa furman in pau 
auter che las tipicas tempestas tropicas 
sco ils huricans, ils taifuns ed ils ciclons 
ed han in diameter bler pli pitschen.

Nivels da privel dal vent
Nivel da privel 2 (privel moderà): Vent bu
rascus en las regiuns bassas e mesaunas 
(incl. favugn) da 70–90 km/h. Conse
quenzas: turbulenzas en vischinanza dal 
funs disturban l’aviaziun leva; undas pli 
grondas sin ils lais; objects che n’èn betg 
fixads u ch’èn fixads insuffizientamain 
crodan enturn; roms pli pitschens rum
pan giu.
Nivel da privel 3 (privel considerabel): 
Vents burascus en las regiuns bassas e me
saunas (incl. favugn) da 90–110 km/h; 
vents burascus en las regiuns pli autas 

(>1800 m s.m.) da 130–160 km/h. Con
sequenzas: roms rumpan giu, singulas 
plantas cupitgan; singuls tetgs vegnan 
donnegiads; objects da gronda surfatscha 
ch’èn francads mo levamain sco tendas e 
puntanadas cupitgan; il traffic sin via, il 
traffic da viafier, il traffic sin l’aua ed il 
traffic aviatic èn disturbads; igl è proba
bel ch’il manaschi da runals e da teleferi
cas vegn interrut.
Nivel da privel 4 (grond privel): Vents bu
rascus en las regiuns bassas e mesaunas 
(incl. favugn) da 110–140 km/h; vents 
burascus en las regiuns pli autas (>1800 
m s.m.) da 160–200 km/h. Consequen
zas: plantas cupitgan; singuls edifizis e 
tetgs vegnan donnegiads; il traffic sin via, 
il traffic da viafier, il traffic sin l’aua ed il 
traffic aviatic èn disturbads u restren
schids; objects pli gronds sco tendas e 
puntanadas ch’èn francads fixamain sco 
er objects mobils sco mobiglias d’iert pon 
vegnir suflads davent dal vent; interrup
ziuns dal provediment d’electricitad e/u 
da las colliaziuns da telefon.
Nivel da privel 5 (fitg grond privel): Vents 
burascus en las regiuns bassas e mesaunas 
da sur 140 km/h; vents burascus en las 
regiuns pli autas (>1800 m s.m.) da sur 
200 km/h. Consequenzas: plantas, ent
iras gruppas da plantas u parts d’in guaud 
sco er pitgas da conducts vegnan terrads; 
gronds donns vi d’edifizis; il traffic sin 
via, il traffic da viafier, il traffic sin l’aua 
ed il traffic aviatic èn disturbads u vegnan 
interruts cumplettamain; vehichels pli 
gronds (vids) vegnan terrads; er objects 
pli gronds sco tendas e puntanadas ch’èn 
francads fixamain sco er objects mobils 
sco mobiglias d’iert e.u.v. vegnan terrads 
dal vent; ils lais han undas grondas che 
van sur las rivas ora; vastas e lungas inter
rupziuns dal provediment d’electricitad 
e/u da las colliaziuns da telefon.

Recumandaziuns da cumportament
Avant vents ferms
Per regla pon ils meteorologs prognostit
gar ina pressiun bassa da stemprà. En il 
temp che resta èsi impurtant da prender 
tschertas mesiras preventivas vi da la cha
sa, sin il balcun ed en l’iert. Er sch’i ve
gnan mo prognostitgads vents d’ina fer
mezza moderada, ston ins adina quintar 
localmain cun bufs ferms.

Recumandaziuns: Observar il svilup
local da l’aura, s’infurmar ed adattar il
cumportament a las relaziuns; fixar
objects libers enturn la chasa, sin il bal
cun u en l’iert u metter quels en in lieu
protegì (vaschs da flurs, mobiglias d’iert
e.u.v.); laschar si las storas da sulegl, ser
rar las fanestras e las portas; betg parcar
l’auto sut ina planta; resguardar ils
alarms da stemprads sin ils lais; laschar
controllar mintg’onn l’edifizi (fixaziun
da las antennas, dals implants solars

e.u.v., stabilitad da tetgs, da penslas e da
fatschadas).

Durant vents ferms
Stemprads tiran per part cun fitg grondas 
sveltezzas e cun bufs tras il pajais. Els pon 
strair davent objects, distatgar quadrels 
dals tetgs, terrar plantas e furmar undas 
grondas sin ils lais. En cas da vents fitg 
ferms na duess ins perquai sche pussaivel 
betg sa trategnair al liber. 

Recumandaziuns: Sche pussaivel betg 
sa trategnair al liber; tegnair distanza da 
guauds, d’urs da guaud, da plantas expo
nida e da gruppas da plantas; tegnair di
stanza da pitgas electricas (pitgas intactas 
e pitgas terradas); tegnair distanza da 
lieus exponids sco tetgs, penslas u nas da 
grips; far attenziun d’objects che crodan 
giu (quadrels dals tetgs, roms, conducts 
electrics e.u.v.); betg charrar sin vias da 
guaud u tras aleas da plantas; tegnair di
stanza da las rivas da lais; betg reparar 
donns vi d’edifizis ed infrastructuras du
rant il stemprà (p.ex. quadrels crudads 
giu dals tetgs), mabain spetgar fin ch’il 
stemprà è tschessà.

Suenter vents ferms
Cur ch’il vent ed il stemprà tschessan, è 
il privel direct bain passà, ma savens re
stan enavos donns pli gronds vi da l’in
frastructura. Plantas cupitgadas u pitgas 
electricas terradas pon impedir il traffic 
sin via e sin la viafier anc durant plirs dis. 
En il traffic sin via ed al liber ston ins per
quai er vinavant esser precaut. Ussa vali 
da reparar ils donns vi da la chasa ed en 
l’iert e da far urden. Suenter in stemprà 
fitg ferm vegni supplementarmain recu
mandà da laschar controllar, sch’il stem
prà ha chaschunà donns vi da l’edifizi.

Co proceder suenter donns da guaud?
L’onn 2000, 10 onns suenter il stemprà 
desastrus Vivian ch’ha terrà il 1990 gron
das surfatschas da guaud, ha l’Inspectu
rat forestal dal Grischun resumà las expe
rientschas fatgas sco suonda: 

Fin oz èn stadas las terradas e sragi
schadas dal vent, chaschunadas da l’or
can Vivian dals 27 da favrer 1990, l’eve
niment cun ils pli gronds donns da guaud 
en il Grischun. Auters donns tras lavinas, 
stemprads, naiv bletscha, incendis da 
guaud e.u.v. èn minims en cumpareglia
ziun, succedan dentant relativamain sa
vens.

En media ston vegnir utilisadas sfur
zadamain la mesadad da tut las plantas en 
il Chantun, e quai a basa da donns e mal
sognas. Vivian percunter ha furnì 
720’000 meters cubics laina; quai corre
spunda a 220 pertschient d’in’utilisaziun 
annuala. Approximativamain otg fin 
diesch pertschient da questa laina èn re
stads en il guaud. I sa tracta oravant tut 

da singulas plantas sparpagliadas, da tocs 
da tschimas e da ragischs sco er da parts 
da mutagls sfratgads. 

Immediatamain suenter l’eveniment 
è daventà activ il stab da crisa dal Chan
tun per coordinar las activitads dal mili
tar e da la protecziun civila. En las re
giuns han ins stuì prender emprimas me
siras immediatas per avrir colliaziuns da 
traffic impurtants e per reducir ulteriurs 
privels. A maun da las annunzias dals 
donns tras ils selviculturs cirquitals han 
ins alura graduà las prioritads per las la
vurs da rumida tenor ils sequents criteris: 
1.Segirezza per umans e valurs realas con
siderablas, mesiras immediatas per facili
tar la lavur; 2. Protecziun dals guauds re
stants per motivs fitosanitars, cunzunt 
per evitar donns da baus; 3. Protecziun 
dal guaud giuven existent; 4. Rumida ex
clusivamain per motivs economics; 5. 
Elavuraziun minimala dal lain per mo
tivs fitosanitars e da tecnica da segirezza, 
dentant senza vendita da laina; 6. Nagi
nas mesiras, la laina po restar en il guaud 
senza privel. En general èn ins stà da 
l’idea ch’ins stoppia pinar, allontanar or 
dal guaud e vender uschè blera laina sco 
pussaivel, malgrà il collaps dal martgà da 
laina. Oravant tut ils proprietaris da 
guaud han fatg opposiziun e n’han betg 
vulì laschar la laina giu per terra en il 
guaud. Ins ha spetgà in gudogn net gra
zia a subvenziuns en cas che la laina ve
gnia vendida. Il Chantun n’ha deplora
blamain gì naginas pussaivladads legalas 
da far valair las prioritads fixadas. 

En ils blers lieus han ins alura rumì 
l’emprim ils donns sin surfatschas plani
vas. Donns sparpagliads che pretendan 
dapli lavur èn tras quai vegnids negligids. 
Els han alura savens chaschunà donns 
tras bausscorsa. Quests han cuntanschì 
l’onn 1993 la culminaziun ed èn s’exten
dids fin il 1996 pervi d’ulteriurs eveni
ments. Sche la laina terrada dal vent ch’è 
vegnida pinada ils onns 1990 e 1991 
vegn confruntada cun ils donns da baus 
dals onns 1990–1994, hai dà ultra dals 
donns tras Vivian almain anc 25 per
tschient laina infestada tras ils baus. 

Ins po resumar sco suonda las expe
rientschas fatgas cun dumagnar ils donns 
da stemprà da quella giada: 

1. Mesiras consequentas da proteger 
ils guauds valan la paina. Las prioritads 
fixadas ston dentant er vegnidas realisa
das, e surtut sto vegnir dà dapli paisa ad 
ina realisaziun confurma al temp. Sch’ins 
prenda mesiras cur ch’ils baus èn gia sgu
lads or, na gidan ellas nagut pli. 

2. Las entschattas d’ina valitaziun dif
ferenziada da las singulas surfatschas 
donnegiadas èn stadas bunas, pon den
tant anc vegnir meglieradas. 

3. Il sistem da subvenziun da quella 
giada da la Confederaziun e dal Chantun 
è stà memia pauc differenzià. El è stà 
adattà per la gronda part dals cas, ma i ha 
dà situaziuns nua ch’el ha sveglià impuls 
sbagliads ed ha provocà transports da lai
na ch’ins avess meglier tralaschà dal 
puntg da vista economic. 

Pli tard ha ina gruppa da lavur, mana
da da la direcziun forestala da la Confe
deraziun, cumpilà las enconuschien
tschas da la perscrutaziun e las experien
tschas da la pratica cun dumagnar ils
donns da Vivian. Il resultat è in agid da
trair decisiuns per rumir u laschar giu per
terra la laina suenter donns da stemprà sin
surfatschas planivas. A basa da pondera
ziuns cumplessivas han ins en emprima
lingia gì l’intenziun da laschar dapli laina
giu per terra e da tegnair quint da las pre
taisas da la protecziun da la natira.

Il satg da vent – ina da las pussaivladads per inditgar la direcziun e la fermezza approximativa dal vent. FOTO: PD

Rumir donns da guaud – savens ina da las grondas sfidas suenter stemprads. FOTO: PD

La preschentaziun:
Dossier «Vents ferms e stemprà».

Dapli infurmaziuns:
chatta.ch/?hiid=4235
www.chattà.ch

Edifizi dal Museum d’art dal Grischun a Cuira
Il nov museum – in giuvel urbanistic per l’art grischun

� Suenter in temp da construcziun da
stgars dus onns ha pudì vegnir avert il
zercladur 2016 ilMuseumd’art dal Gri
schun engrondì a Cuira. Ultra da la re
novaziun da la Villa Planta ha il mu
seum survegnì in edifizi nov ch’ha en
grondì per passa duas giadas la pur
schida da spazi d’antruras. Realisar in
nov museum n’è betg in’incumbensa ar
chitectonica da mintga di, perquai ch’in
museum sto servir ad in’utilisaziun che
duai satisfar a pretensiuns maximalas en
zunt differents reguards. Decisivas èn
l’estetica architectonica ed urbanistica
adequata sco er la funcziunalitad dal ma
naschi dal museum areguard ils locals in
terns, areguard la segirezza ed areguard il
clima dals locals.

Ultra da la realisaziun da l’engrondi
ment è er vegnida renovada la Villa Plan
ta. Per questas lavurs è vegnì engaschà – a
maund’ina procedura da selecziundapla
nisaders – il biro d’architectura Gredig/
Walser da Cuira. L’entir cumplex ch’è re
sultà qua tras na consista betg simplamain
mo da dus edifizis singuls excellents or da
differentas epocas, mabain survegn sia va
lur sco tala tras la colliaziun.

Istorgia da la Villa Planta e dal
Museum d’art fin il 1990

La Villa Planta, numnada tenor ses pro
prietari Jacques Ambrosius von Planta, è

vegnida con
struida ils
onns 1874–75
da l’architect
Johannes Lud
wig sco resi
denza privata.
L’edifizi neo

classicistic, en sia furma bunamain qua
drata, ha ina fatschada represchentativa
cun in portic purtà da colonnas. Las
sfinxs sin las duas varts da la stgala, las
picturas pompeianas en il salun e la cu
pla colurada en aur da maniera bizantina
renvieschan a l’activitad dal proprietari
sco martgadant en Egipta, spezialmain
ad Alexandria. La culminaziun da quest
«orientalissem» furma la mesaglina sin il
spitg da la cupla.

Curt avant sia mort ha Jacques Am
brosius von Planta vendì l’onn 1898 la
chasa a la Viafier retica che l’ha dà en lo
caziun dapi l’onn 1919 al chantun Gri
schun per intents culturals. L’onn 1957
ha il chantun Grischun la finala cumprà
la chasa.

Per las collecziuns da la scienza natira
la ha l’architect Walther Sulser construì
il 1927 inMuseum da la natira e dal Parc
naziunal gist sper la Villa Planta, entant
che la Villa Planta è vegnida adattada als
basegns d’in museum d’art. Il 1981 ha il
Museum da la natira survegnì in agen
edifizi nov ed il simpel bajetg da dus

plauns, l’uschenumnà edifizi da Sulser, è
vegnì collià sur ina passarella cun la Vil
la Planta e duvrà da qua davent unica
main per las exposiziuns temporaras dal
Museum d’art.

Il cumenzament dals onns 1960 sa
chattava laVilla Planta en in nausch stadi.
Gia quella giada han ins pensà da sanar e
da renovar la chasa. Igl è schizunt stà en
discussiun da demolir la Villa Planta e da
construir in edifizi nov. Suenter numeru
sas cuntraversas politicas ha la Regenza
publitgà ina concurrenza d’architectura il
cumenzament dals onns 1980 per sanar la
Villa Planta e per engrondir il Museum
d’art dal Grischun. Il Cussegl grond n’ha
dentant betg acceptà las propostas. El ha
unicamain concludì da restaurar e da sa
nar laVilla Planta. Il credit ch’era necessa
ri per quest intent è vegnì approvà cun
grondamaioritadda las votantas e dals vo
tants grischuns. Suenter las lavurs da re
stauraziun e da renovaziun da la Villa
Planta ch’han durà prest trais onns e ch’èn
vegnidas exequidas sut la direcziun da la
cuminanza dals architects Peter Zumthor,
Peter Calonder e HansJörg Ruch ha il
Museum d’art dal Grischun puspè pudì
avrir sias portas cun in act festiv il cumen
zament da l’onn 1990.

Renovar u spazzar – e tgi paja?
Gia pauc suenter èsi sa mussà che la Vil
la Planta na purscheva definitivamain
betg pli avunda plazza per la collecziun
che creschiva ad in crescher. Er han las
exposiziuns temporaras survegnì dapli

impurtanza per il museum. Perquai è il
giavisch d’engrondir l’edifizi daventà
adina pli insistent. Realisar in nov mu
seum n’è betg ina incumbensa architec
tonica da mintga di. En il Grischun n’è
quai betg auter ch’en auters lieus. Lamo
tivaziun è evidenta. In museum sto ser
vir ad in’utilisaziun che duai satisfar a
pretensiunsmaximalas en zunt differents
reguards – per exempel in’estetica archi
tectonica ed urbanistica adequata, la
funcziunalitad dalmanaschi dalmuseum
areguard ils locals interns, areguard la se
girezza ed areguard il clima dals locals,
l’acceptanza dal basegn d’ina purschida
museala da vart dalmaun public sco pur
tader da l’edifizi e pli tard dal manaschi
dal museum.

Tut quai n’è betg gratuit. Basegns e
desideris da la politica culturala ston ve
gnir cumprovads. Ils meds finanzials ne
cessaris, ch’èn per motivs da la chaussa
inevitablamain fitg auts, ston vegnir ac
cordads cun quests basegns e desideris,
ed els ston la finala resister en spezial en
la concurrenza cun autras incumbensas
ch’il maun public sto furnir. Interess da
la politica culturala n’han – pervia da la
natira da la chaussa – mai simpel. Els èn
colliads existenzialmain cun nus e cun
nossa societad, cunnossa economia e cun
noss ambient,ma cumpareglià cun ils ba
segns dalmintgadi, ch’èn perceptibels pli
directamain, vegnan els tuttina tractads
cun damain prioritad.

Betg auter n’èsi stà areguard il basegn
d’augmentar la valur dal Museum d’art

dal Grischun. Igl ha duvrà in’enconu
schientscha politica ch’è sa madirada du
rant onns e decennis – ed ina decisiun
politica ch’ha la finala renconuschì for
malmain questa enconuschientscha e
ch’è sa manifestada definitivamain en il
program da la Regenza 2009–2012. La
vita multiculturala e multifara en il Gri
schun dueva pia vegnir tgirada cun cleras
intenziuns durant questa perioda da pro
gram e schizunt vegnir amplifitgada cun
in effect duraivel, e quai tras l’interme
diaziun innovativa, viva ed interactiva e
tras la concentraziun sin secturs cultu
rals, en ils quals la lavur culturala grischu
na cumpara ordvart marcantamain en la
cumparegliaziun svizra.

Ord vista dal management d’immo
biglias ha questa finamira mussà duas sfi
das specificas. Per l’ina la mancanza da
spazi: cumpareglià cun la concepziun da
museums renconuschida da la Regenza
mancavan intgins tschientmeters quadrat
surfatschas d’exposiziun e da lavur. Per
l’autra l’insuffizienza dals stabiliments ed
indrizs tecnics, en spezial areguard las pre
tensiuns da segirezza ed areguard il clima
giavischà per ils locals. Il status dals edifi
zis existents areguard la tgira da monu
ments – la Villa Planta «degna da vegnir
protegida», l’edifizi Sulser «degn da vegnir
mantegnì» – n’ha strusch permess da
schliar questas incumbensas architecto
nicas cun stentas raschunaivlas e cunmeds
finanzials restrenschids.

Igl è vegnì auter: grazia al sustegn da
la Tgira da monuments dal Grischun,
ch’è stada da l’avis che la dignitad da
mantegnair l’edifizi Sulser saja gist uschè
legitima sco la pretensiun d’in engrondi
ment per il Museum d’art dal Grischun,
e grazia a Henry Carl Martin Bodmer
ch’ha fatg – a chaschun da ses 80avel an
niversari – ina zunt generusa donaziun al
Chantun per quest engrondiment dal
museum. Ina consideraziun cumplessi
va, ch’era giavischada ord vista planisato
rica, è daventada pussaivla nunspetgada
main – cun schanegiar l’edifizi Sulser u
cun disfar tal e plazzar in nov engrondi
ment sco ses successur. A la pretensiun
dalMuseumd’art dalGrischun d’esser in
center da cumpetenza per art figurativ
cun attracziun naziunala en il Grischun
e dal Grischun è la finala vegnì fullà via
tras la renovaziun totala da la villa Plan
ta e tras l’edifizi d’engrondiment dals ar
chitects Barozzi/Veiga che furma in veri
tabel giuvel urbanistic.

Renovaziun da la Villa Planta
Il center istoric dal Museum d’art dal
Grischun furma vinavant la Villa Planta.
Cun bler chapientscha per la substanza
architectonica istorica e cun cumpetenza

professiunala han Gredig/Walser planisà
las midadas da construcziun e las adatta
ziuns voluminusas en collavuraziun cun
laTgira damonuments ed han pudì aug
mentar considerablamain tant la valur
dals locals d’exposiziun sin il plaun sut
terran sco er quella dals locals d’admini
straziun sin il plaun sut il tetg.

Ina da las grondas sfidas – numnada
main las modernisaziuns tecnicas da la
protecziun cunter incendis, da la segirez
za e dal clima en ils locals – è vegnida
schliada en moda persvadenta. En quest
reguard na datti naginas differenzas tar il
nov edifizi e tuttina n’è la tecnica cum
plexa strusch vesaivla.

Edifizi nov dals
architects Barozzi/Veiga

L’onn 2011 ha pudì vegnir publitgada ina
concurrenza d’architectura internaziuna
la. Gudagnà quella ha il biro d’architectu
ra Estudio Barozzi/Veiga da Barcelona.
Lur project ha persvadì tras sia plazzada
precisa e clera en l’ambient architectonic
en il context cun laVillaPlanta e cun l’edi
fizi d’administraziun da la Viafier retica.
La volumetria concisa e cumpacta sur ter
ra suttastritga – er tras la structura simme
trica da la fatschada – l’independenza, ma
er la tenuta respectusa envers la preziusa
villa en il curtin ed envers l’edifizi vischin.
Resultà è in ensemble persvadent da trais
edifizis d’auta valur architectonica. El
metta in ferm accent urbanistic e stgaffe
scha ina plivalur per il maletg da la citad
da Cuira.

En moda raffinada e cun la medema
clerezza han Barozzi/Veiga planisà er a
l’intern. Resguardond la Villa Planta èn
princips concepziunals vegnids inter
pretads ed applitgads da nov. En il foyer,
la localitad centrala al plaunterren, sa
mussa la referenza a la villa en moda im
pressiunanta: Tras ils vaiders vers vest,
ch’han l’autezza da la localitad, sa mus
sa la Villa Planta per uschè dir sco ma
letg, sco ovra d’art, en in rom. En la part
dal cubus sur terra sa chattan la stanza
da projects, l’intermediaziun d’art e la
tecnica dal museum – tuttas stanzas cun
glisch dal di. Pir sin ils plauns sutterrans
mussa il museum sias vairas dimen
siuns. Ils locals d’exposiziun èn surve
saivels, pon vegnir duvrads en diversas
modas ed han proporziuns agreablas.
En in lieu central e cun ina gronda evi
denza è ordinada la colliaziun cun la vil
la. Qua èsi evident: ils dus edifizis tu
tgan ensemen.

Sper ils 700 meters quadrat da la Villa
Planta porscha l’edifizi nov ina surfatscha
d’exposiziun supplementara da 1600me
ters quadrat. Ils locals bain proporziunads
per la collecziun ed ina structura spaziala
averta per exposiziuns temporaras per
mettan da sa concentrar a l’intern dalmu
seum sco vulì sin l’art. La preschentaziun
da la collecziun singulara en la Villa Plan
ta ed en l’edifizi nov po intermediar en
moda attractiva tut ils accents: Angelika
Kauffmann, la famiglia d’artists Giaco
metti, Ernst Ludwig Kirchner e l’expres
siunissem svizzer sco er l’art grischun dal
cumenzament dal 20avel tschientaner fin
al temp preschent.

La Villa Planta, la «sedia centrala» da
la Collecziun grischuna d’art, ha surve
gnì in engrondiment. In edifizi che na
stat – cun si’eleganza e cun ses carisma –
betg en concurrenza cun la venerabla vil
la, mabain ha avert in dialog cun tala.
Questa qualitad è da lunga durada ed è
ina part da la cultura architectonica dal
Grischun.

Il Museum d’art sco ch’el sa preschenta dapi il 2016. FOTO M. HARTMANN

La preschentaziun:
Dossier «Museum d’art dal Gri
schun».

Dapli infurmaziuns:
chatta.ch/?hiid=137
www.chattà.ch

Sguard a l’intern da la broschura d’infurmaziun.

Istorgia dals Gidieus en Svizra ed en il Grischun
� Singuls chats archeologics or dal 
quart tschientaner che derivan dad 
Augusta Raurica (p.ex. in anè cun me-
nora) laschan supponer ch’ils emprims 
Gidieus sajan arrivads cun ils Romans 
en il territori da la Svizra odierna. 
Schebain i deva gia da quel temp ina cu
minanza religiusa u singulas famiglias gi
dieuas che vivevan al lieu sto però restar 
avert; i po er sa tractar d’objects pers d’in 
commerziant gidieu u da souvenirs da 
Romans. Bain vegnan ils Gidieus er men
ziunads en la Lex Burgundionum da ca. 
500 s.C., ma archeologicamain sa lascha 
ina preschientscha stabla da Gidieus pir 
cumprovar en l’emprima mesadad dal 
12avel tschientaner a Genevra. 

L’onn 1213 èn Gidieus er cumprovads 
a Basilea, numnadamain cura che l’uvestg 
ha pretendì la restituziun d’in pegn ch’el 
aveva deposità tar in emprestader da da
ners gidieu. En il decurs dal 13avel 
tschientaner èn vegnidas fundadas cumi
nanzas gidieuas a Lucerna (1252), Berna 
(1262), Son Gagl (1268), Winterthur 
(avant il 1270), Turitg (1273), Schaffusa 
(1278), Zofingen e Bischofszell (1288), 
Rheinfelden (1290), Genevra (1281), 
Montreux e Losanna. Las pli impurtan
tas sa chattavan a Berna, Turitg e Lucer
na.

Da quel temp èn ils Gidieus er vegnids 
persequitads repetidamain, savens tenor 
il muster da la legenda dals murdra

retschs rituals. 
A Berna è per 
exempel ve
gnida messa 
sin la roda ina 
part da la po
pulaziun gi
dieua sut il 

pretext ch’ils Gidieus hajan mazzà in 
mattatsch; la populaziun restanta è ve
gnida stgatschada da la citad, entant ch’il 
mattatsch è pli tard vegnì venerà sco mar
tir sut il num Rudolf da Berna. Cura 
ch’èn proruttas il 1348 en tut l’Europa 
epidemias da pestilenza, han ins accusà 
ils Gidieus d’avair tissientà ils bigls; en 
blers lieus als han ins brischà sin il stgand
ler, t.a. a Berna, Soloturn, Basilea e Tu
ritg. La populaziun gidieua surviventa 
han ins stgatschà dal pajais, uschia ch’i 
n’ha strusch dà Gidieus en Svizra fin en 
il 19avel tschientaner. 

L’excepziun en la Veglia Confedera
ziun han furmà ils Gidieus che vivevan 
dapi l’entschatta dal 17avel tschientaner 
en il signuradi cumin da Baden, e quai 
sut in statut spezial,  il qual la Dieta con
federala ha confermà l’ultima giada il 
1776. Il lieu da domicil dals Gidieus sa 
restrenscheva sin ils dus vitgs argovians 
Endingen e Lengnau (cf. sutvart). La fin 
dal 18avel tschientaner vivevan qua 553 
Gidieus, quai che correspundeva quasi a 
l’entira populaziun gidieua da la Svizra. 
La gronda part da las enconuschientschas 
davart il giudaissem en Svizra da quel 
temp derivan dal preditgant refurmà da 
Turitg Johann Caspar Ulrich ch’ha edì il 
1768 a Basilea sia «Sammlung Jüdischer 
Geschichten, welche sich mit diesem 
Volk in dem XIII. und folgenden Jahr
hunderten bis auf MDCCLX. in der 
Schweiz von Zeit zu Zeit zugetragen».

Suenter la Revoluziun franzosa han ils 
Franzos occupà l’onn 1798 la Veglia 
Confederaziun. Durant la helvetica è 
l’idea da l’emancipaziun bain avanzada 
in pau; ma la finala dueva anc la Consti
tuziun federala dal 1848 discriminar ils 
Gidieus en quel senn che la libertad da 
domicil e da cultus sco er l’egualitad en 
proceduras giudizialas sa restrenschevan 
a burgais svizzers cristians. Quai è sa mi
dà cun la revisiun parziala da la Consti
tuziun l’onn 1866 ch’ha concedì als Gi
dieus la libertad da domicil e pussibilità 
da pratitgar cumplainamain ils dretgs da 
burgais. Questa egualitad dals dretgs è 
entrada en vigur en tut ils chantuns a me
dem temp, cun excepziun dal chantun 
Argovia che l’ha acceptà pir il 1879.

En vastas parts da la populaziun è pe
rò sa mantegnida ina tenuta sceptica en
vers ils Gidieus; uschia è per exempel ve

gnida acceptada il 1893 l’iniziativa dal 
pievel ch’ha pretendì in scumond da 
mazzar tenor l’usit ebraic (stgannar). Il 
1894 ha cumenzà en Frantscha l’affera da 
Dreyfus; quella dueva intimar Theodor 
Herzl da scriver il cudesch «Der Juden
staat» (1896), en il qual el ha pretendì in 
agen stadi per ils Gidieus e cun il qual el 
ha mess ad ir il moviment dal zionissem. 
Sut l’egida da Herzl è vegnì manà tras gia 
il 1897 a Basilea l’emprim Congress 
mundial zionistic. 

En in process ch’ha gì lieu tranter ils 
onns 1933–1935 a Berna èn ils «Proto
cols dals sabis da Zion» da tenuta antise
mitica vegnids condemnads ed ils editurs 
sentenziads a chastis pecuniars. Sco ex
pert è stà involvì en il process Carl Albert 
Loosli ch’aveva gia sentenzià l’onn 1927 
l’antisemitissem en sia scrittira «Die 
schlimmen Juden!» Il november 1937 è 
la sentenzia dal 1935 però vegnida cassa
da per motivs formals. 

Durant la Segunda Guerra mundiala 
han ins renvià als cunfins svizzers almain 
30 000 persunas, tranter quellas er blers 
Gidieus. Suenter tractativas cun la Sviz
ra ha la Germania naziunalsocialistica 
marcà a partir dal 1939 ils pass da Gi
dieus cun in «J» (bul dals Gidieus). Tar 
las persunas ch’han gidà a salvar Gidieus 
dal holocaust tutgan en Svizra tranter au
ter Karl Barth, Friedrich Born, Paul 
Grüninger, Gertrud Kurz e Carl Lutz.

Oz vivan en Svizra tranter 18 000 e 20 
000 Gidieus, quai correspunda a ca. 0,4 
% da la populaziun (situaziun dal 2007). 
Igl existan cuminanzas ortodoxas, con
servativas e liberalas. Radund la mesadad 
dals Gidieus en Svizra vivan en la regiun 
da Turitg e var 80 % da las Gidieuas e dals 
Gidieus èn burgais svizzers. L’organisa
ziun politica dals Gidieus en Svizra è la 
Federaziun svizra da las communitads 
israelitas ch’è vegnida fundada il 1904.

Tgira dal patrimoni gidieu en Svizra
Patrimoni cultural gidieu en il chantun 
Argovia
L’istorgia dals Gidieus en Svizra ha ina 
colliaziun particulara cun il chantun Ar
govia. Durant passa duatschient onns èn 
las vischnancas dad Endingen e da Leng
nau en il Surbtal stadas il center da la vi
ta gidieua. Famiglias gidieuas eran vegni
das en il Surbtal, suenter ch’ellas eran 
vegnidas stgatschadas or da las citads e 
suenter ch’ellas han pudì sa chasar il cu
menzament dal 17avel tschientaner du
rablamain en Svizra mo pli ad Endingen 
ed a Lengnau. En quests dus lieus, che 

vegnivan er numnads ils «vitgs dals Gi
dieus», era temporarmain ina gronda 
part dals abitants gidieua. Oz è la regur
danza a quest’istorgia ina part dal patri
moni cultural immaterial dal chantun 
Argovia, e questa regurdanza vegn vivida 
en differentas modas e manieras. Sin la 
«Via culturala gidieua EndingenLeng
nau» vegn raquintada dapi l’onn 2009 
l’istorgia dals Gidieus en il Surbtal. Pur
schidas turisticas pussibiliteschan a per
sunas interessadas da visitar las sinagogas 
ed auters edifizis. Il roman «Melnitz» da 
Charles Lewinsky maina ils lecturs en ils 
lieus principals da l’istorgia gidieua loca
la. Dapi intgins onns ha lieu il settember 
– principalmain a Baden – l’«Emna cul
turala gidieua». Las cuminanzas religiu
sas gidieuas dad Endingen e da Baden èn 
activas. Tant en questas cuminanzas sco 
er en il circul privat vivan ils Gidieus – 
sco tut las religiuns – tenor tradiziuns 
multifaras da la cretta individuala.

Basilea: Museum giudaic da la Svizra e 
Fond dad Anne Frank 
A Basilea sa chatta il Museum giudaic da 
la Svizra (cf. www.juedischesmuseum.
ch). La collecziun preschenta objects da 
differenta provegnientscha che porschan 
in’invista variada en la moda da viver dals 
Gidieus sco er en l’istorgia da la cultura, 
da la religiun e dal pievel giudaic. Ils ex
ponats vegnan preschentads tenor la 
suandanta structura tematica: ductrina 
giudaica, cult giudaic, vita da mintgadi 
giudaica, istorgia giudaica. En l’ultima 
part vegnan er preschentads documents 
ed objects ch’illustreschan l’istorgia dals 
Gidieus en Svizra ed en il territori vischi
nant.

Medemamain a Basilea ha il Fond dad 
Anne Frank sia sedia. Quel è vegnì fun
dà l’onn 1963 dad Otto Frank, il bab da 
l’autura dal famus «Diari dad Anne 
Frank». Il fond è vegnì instituì sco erta
vel universal dals dretgs d’autur da las 
ovras, brevs e fotografias dad Anne Frank 
(1929–1945) ch’è daventada in’unfren
da dal holocaust. Las entradas servan ad 
intents caritativs.

Preschientscha e destin dals Gidieus 
al cunfin da la Svizra Orientala

Museum giudaic a Hohenems
Sur tschientaners han duas vias segnà la 
pitschna citad da Hohenems, situada en 
il Vorarlberg da la vart orientala da la Val 
dal Rain songagliaisa: la «Christengasse» 
e la «Judengasse». L’onn 1617 aveva il 
cont imperial da quel temp, Kaspar von 

Hohenems, stgaffì cun ina brev da pro
tecziun la basa giuridica per che famiglias 
gidieuas possian sa domiciliar al lieu e 
fundar ina cuminanza gidieua. L’intenzi
un economica era stada quella da dar vi
ta a Hohenems sco lieu da martgà cun 
agid da martgadants gidieus. Malgrà ex
pulsiuns en il 17avel, è sa sviluppada al 
lieu ina cuminanza gidieua cun ina sina
goga, ina scola, in bogn per rituals (Mik
we), ina chasa da vegls ed in santeri.

En il 18avel tschientaner è la cumi
nanza creschida cuntinuadamain ed ha
cuntanschì en l’emprima mesadad dal
19avel tschientaner ses zenit demografic.
Ils Gidieus da Hohenems han tgirà stre
tgas relaziuns da commerzi e da famiglia
en las regiuns vischinantas, ma er fin a
Triest, Francfurt, Paris, Vienna, Con
stantinopel ed en ils Stadis Unids. Bleras
famiglias gidieuas èn stadas activas en il
commerzi e pli e pli er en l’industria (in
dustria textila, bancas, viafiers, bierarias,
commerzi da cudeschs ed assicuranzas).
Cura che la Svizra (1866) e l’Austria
(1867) han concedì als Gidieus il dretg da
sa domiciliar libramain, èn blers emigrads
da Hohenems en citads pli grondas.

L’onn 1935 dumbrava la cuminanza 
gidieua anc 16 commembers. Bainspert 
han quels stuì sentir la violenza naziunal
socialistica. Il 1938 è vegnì confiscà il 
possess da la cuminanza religiusa ed il 
1940 è quella vegnida schliada. Ils otg 
Gidieus restants èn l’emprim vegnids de
portads a Vienna e silsuenter en ils 
champs da concentraziun e d’extirpaziun 
en l’ost.

Il Museum giudaic a Hohenems pre
schenta bunamain 400 onns d’istorgia 
giudaica. Il focus da la collecziun furman 
d’ina vart la cuminanza religiusa da Ho
henems sezza, da l’autra vart las regiuns 
cunfinantas Tirol, Svizra e Liechtenstein 
sco er la diaspora cun ragischs a Hohen
ems.

Regina Zimet – l’Anne Frank da la Vucli-
na
Suenter in’odissea da plirs onns chatta la 
famiglia gidieua Zimet, oriunda da Lip
sia ed en fugia en l’Italia dal Nord, il de
cember 1943 asil en la chasa da la fami
glia da purs Della Nave. A San Bello, da
tiers dal cunfin svizzer, passentan la mat
tatscha da 13 onns Regina e ses geniturs 
16 mais segnads da tema e speranza. 
Cuntrari ad Anne Frank dueva Regina 
Zimet surviver il holocaust; pli tard è la 
famiglia emigrada en la Palestina/Israel. 
A chaschun d’ina visita en la chasa pater

na da sia mamma en la Vuclina è Marco 
Frigg, oriund da Cuira e dapi il 1975 ma
gister a Cazas, vegnì a savair dal destin da 
la famiglia gidieua Zimet. A basa da l’au
tobiografia «Al di là del ponte» da Regi
na ZimetLevy e dals discurs cun com
members da la famiglia Della Nave ed 
autras perditgas dal temp publitgescha el 
ils dus cudeschs «Regina Zimet – die An
ne Frank des Veltlins» (2007) e «Max Del 
Nero und Regina Zimet» (2011).

Ils Gidieus en il Grischun
Las obligaziuns finanzialas dals uvestgs 
da Cuira envers ils Gidieus da Constan
za e Turitg dals onns 1304, 1409 e 1456 
èn ils emprims documents per il Gri
schun. La Dieta da las Trais Lias dal 1655 
permetteva a cromers, colpurtaders e vi
andants da far commerzi sulettamain a 
las fieras, en tut ils auters cas avevan els 
in scumond da dimora. Ils protocols dals 
cussegls dals onns 1667 e 1682 docu
menteschan relaziuns da Gidieus (surtut 
da Hohenems) cun l’institut monetar a 
Cuira. Il dretg da la Republica veglia na 
renviescha nagliur ad in dazi da Gidieus 
che vegniva incassà uschiglio dapertut fin 
la fin dal 18avel tschientaner. Il 1798 ave
van principalmain ils Gidieus da Hohen
ems survegnì la permissiun da far com
merzi. Ils mastergnants da Cuira avevan 
dentant reclamà ed ils 18 da schaner 
1800 ha la Regenza interimala proclamà 
l’expulsiun immediata dals Gidieus dal 
Grischun. La patenta da commerzi è alu
ra vegnida auzada massivamain.

Ils 27 d’avust 1803 ha la Regenza gri
schuna decretà in scumond absolut da 
dimora e commerzi per Gidieus cun l’ar
gument ch’il Grischun stoppia vegnir 
preservà da donns economics e morals 
tras il commerzi dals Gidieus. Quest de
cret è vegnì confermà danovamain il 
1838. Il 1850 han ins snegà, confurm a 
la Constituziun federala, il dretg da di
mora e commerzi mo a Gidieus esters, en 
il Grischun èn il domicil ed ils dretgs po
litics dentant vegnids refusads era als Gi
dieus svizzers; ins admetteva mo quai che 
la Constituziun federala ordinava expli
citamain.

A l’entschatta dals onns 1860 ha il su
veran svizzer cumenzà ad abolir tut las 
restricziuns per Gidieus svizzers ed esters. 
Fin alura na chatt’ins nagins domicils da 
Gidieus en il Grischun; il martgà n’era 
betg attractiv e las autoritads pauc tole
rantas. Il 1863 ha la famiglia Bermann 
avert a San Murezzan l’Hotel Edelweiss, 
l’emprim hotel manà d’ina famiglia gi
dieua en il Grischun. Alura èn suandads 
il Sanatori Etania a Tavau (da ses temp il 
sulet sanatori sut direcziun da Gidieus en 
Europa), e l’Hotel Metropol ad Arosa 
(famiglia Levin). Il pievel grischun aveva 
tradiziunalmain pauca simpatia per ils 
Gidieus, quai che vegniva era promovì da 
la baselgia. En il decurs dals tschientaners 
ha l’antigiudaissem religius ed economic 
laschà numerus fastizs en la litteratura, 
en la publicistica ed en la lingua da min
tgadi.

Las fronts antisemiticas (rassisticas) 
dals onns 1930 han però chattà paucs 
simpatisants en il Grischun, era sche l’an
tisemitissem (almain ils stereotips antise
mitics) era generalmain derasà ed instru
mentalisà sin il plaun politicideologic 
era en il Grischun. Moses Silberroth per 
exempel è stà expost (sco subject preferì) 
ad attatgas antisemiticas ordvart primi
tivas e virulentas da vart d’ina gruppa 
d’advocats da Cuira e Tavau. L’antisemi
tissem sco element dal cumbat econo
micpolitic ha survivì (almain a Tavau) 
anc in temp sur la fin da la Segunda 
Guerra mundiala ora.

La cultura gidieua è surtut preschenta en Svizra en las grondas citads. (FOTO: PD)

La preschentaziun:
Dossier «Istorgia dals Gidieus en Sviz
ra ed en il Grischun».

Dapli infurmaziuns:
chatta.ch/?hiid=4051
www.chattà.ch

«La rosa dals vents» 
Ina staffetta litterara da translaziuns atras la Svizra quadrilingua

� Translatar in text litterar en roda 
atras tut las linguas naziunalas e pu-
spè enavos en la lingua originala. E 
mintga translatur(a) ha mintgamai a 
disposiziun be il text precedent. Quai è 
stà l’idea da partenza da la publicaziun 
«La rosa dals vents. Ina staffetta litte-
rara da translaziuns atras la Svizra 
quadrilingua» (1998). Chattà preschen-
ta il prolog e l’epilog da l’editur Robert 
Wunderli, l’emprim alinea dal raquint da 
Thomas Hürlimann en tut las tschintg 
versiuns linguisticas sco er las reacziuns 
dad Annalisa Zumthor-Cuorad sin 
l’odissea che ses text vallader ha fatg sin 
il viadi tras la translaziun taliana, franzo-
sa, tudestga ed enavos en rumantsch gri-
schun. Cun contribuziuns da Thomas 
Hürlimann, Annalisa Zumthor-Cuorad, 
Adolfo Jenni e Simone Collet; transla-
ziuns: Flurin Spescha, Marcella Pult, 
Christian Viredaz e Marcel Schwander. 

Prolog
En tut las zonas da contact da differentas 
culturas linguisticas èn naschidas en il 
decurs dal temp regiuns dal tuttafatg spe-
zialas: periferias e tuttina spezias da 
puncts centrals, zonas perifericas e tutti-
na puncts da colliaziun (chavazzins: «tri-
angul d’aur», «zona neutrala», «punct 
central» e.u.v.).

Er la Svizra sa chatta en in tal punct da 
colliaziun, en ina tala cruschada. Ella n’è 
en quel senn ni dapli ni damain ch’in 
patchwork, in product da las quatter cul-

turas linguisti-
cas da noss pa-
jais: al nord il 
tudestg, a l’ost 
il rumantsch, 
al sid il talian 
ed al vest il 
franzos.

«La rosa dals vents» fa in gir litterar en 
quest angul u punct da rotaziun. Da 
mintgina da las quatter parts linguisticas 
svizras sa metta mintgamai in text en via-
di e traversa en il senn da l’ura las trais au-
tras regiuns linguisticas, per turnar puspè 
– quasi tras la porta davos – en la regiun 
da sia lingua materna. Il text original 
franzos, per exempel, vegn translatà 
l’emprim en tudestg, la versiun tudestga 
vegn messa en rumantsch, la rumantscha 
en talian e la versiun taliana vegn a la fin 
puspè translatada enavos en franzos. La 
furmla curta per mintgina da las quatter 
linguas naziunalas sa cloma damai sco 
suonda: in text original + quatter trans-
laziuns en in turnus cuntinuant (en fur-
ma da staffetta).

I sa tschenta lura la suandanta dumon-
da interessanta: vegn ins a renconuscher
puspè il text originar, turnà a chasa suen-
ter ses lung viadi tras las autras regiuns
linguisticas? U è l’original daventà in ester
durant il viadi? Tge capita per exempel
cun il «nina nana» onomatopeic en la
poesia dad Annalisa Zumthor-Cuorad?
Tge succeda cun il «bienenumsummten
Weiler» paschaivel u cun il «gestrapster
Stern» misterius en l’istorgia da Thomas
Hürlimann «Der müde Lüdi»? Co sa svi-
luppa il raquint sensibel da Simone Col-
let, intitulà «Prochain arrêt l’Afrique» che
gioga sin il plaun tranter in mund fictiv
ed in mund reproducì? Tge resta a la fin
d’in text fitg atmosferic sco «Un’altra
giornata lassù» dad Adolfo Jenni?

Quai ed auter pli vegnin nus a savair, 
sche nus ans prendain il temp e la peda 
d’explorar ils texts e d’accumpagnar els 
sin lur viadi lung il fil da las translaziuns.

Nus pudain per exempel suandar ils 
fastizs ch’ils translaturs e las translaturas 
ans han laschà, nus pudain dentant er 

chattar atgnas sendas, magari far sviadas 
u prender scursanidas. Nus pudain ob-
servar sco lecturs ils battasendas (mintga-
tant inspirads, mintgatant perplexs) 
d’ina distanza confortabla e survesaivla. 
Nus pudain sfegliar, tenor plaschair, ena-
vant ed enavos en il cudesch, surpassar 
per uschè da dir il translatur per guettar 
el tar ina cruschada cumplexa, nus ans 
pudain divertir, sch’insatgi metta ina 
faussa stgomia u dat sur in impediment. 
– Nus na dastgain dentant betg emblidar 
il suandant: ils translaturs involvids 
n’avevan, per definiziun, betg tut questas 
opziuns. Els han stuì chattar lur atgna 
via, ina via realistica u lura l’unica via 
pussaivla, e quai sulets e cun egls liads; 
l’emprim e l’ultim en ina posiziun da re-
sponsabladad sco curriders da partenza e 
d’arriv, tranteren en la rolla malengra-
ziaivla da curriders da colliaziun.

Thomas Hürlimann: «Der müde Lüdi»
Der müde Lüdi oder das Verhängnis
Lüdi war 52 Jahre alt, vermutlich ledig
und wohnte im einzigen alten Haus, das
vom früheren Weiler übriggeblieben war.
Lüdi war das, was der Ethnologe einen
Ureinwohner nennt, einen Eingebore-
nen. Das Haus stand windschief an der
grossen Durchgangsstrasse, die Vordersei-
te geschindelt, das Dach steil, der Giebel
spitz, und die wenigen Läden, die offen
waren, hingen lottrig in den Rahmen.
Fensterscheiben, vom Dreck der Morgen-
und Abendkolonne blind. Ein Haus?
Eher eine Kulisse, die zwischen den Be-
tonkasernen, die von links und von rechts
sich näherten, über kurz oder lang zer-
malmt, zersplittert, plattgepresst würde.
Jedenfalls hatten die Kulissenbewohner
ihre Rollen ausgespielt – sie waren aus der
Wirklichkeit hinausgepurzelt.

Lüdi il stanchel u la dependenza fatala
Lüdi aveva 52 onns, era probablamain 
nunmaridà ed abitava en la suletta chasa 
veglia ch’era restada da l’aclaun da pli 
baud. Lüdi era quai che l’etnolog numna 

in indigen, in aborigin. La chasa steva 
torta cunter il vent sper la gronda via da 
transit, la fatschada era surtratga cun 
schlondas, il tetg era taiss, la culmaina 
gieva a piz, ed ils paucs barcuns ch’eran 
averts pendevan lucs e baracs en ils roms. 
Las fanestras, oramai tschoccas da la mer-
da da las colonnas da la damaun e da la 
saira. Ina chasa? Plitost ina culissa, desti-
nada a vegnir demolida, splattitschada e 
smardegliada en curt temp da las caser-
nas da betun che s’avischinavan da 
dretg’e da sanestra. En mintga cas avevan 
ils avdants da la culissa giugà a fin lur rol-
las – els eran cupitgads or da la realitad.

Lüdi lo stanco o la dipendenza fatale
Lüdi aveva 52 anni, era probabilmente
scapolo e abitava nell’unica casa vecchia
rimasta del borgo di un tempo. Lüdi era
quello che l’etnologo definisce indigeno,
aborigeno. La casa stava sbilenca contro il
vento, vicino alla grande strada di transito,
la facciata era a scaglie, il tetto spiovente,
il colmo aguzzo e le poche persiane aper-
te pendevano sgangherate, le finestre er-
ano incrostate dal sudiciume delle colon-
ne della mattina e della sera. Una casa?
Piuttosto una quinta destinata a venir
sventrata, abbattuta, schiacciata in poco
tempo dai casermoni di cemento che si av-
vicinavano da destra e da sinistra. Co-
munque gli abitanti delle quinte avevano
recitato fino in fondo la loro parte: erano
precipitati fuori dalla realtà.

Lüdi la fatigue ou la dépendance fatale
Lüdi avait 52 ans, il était probablement 
célibataire et habitait la seule vieille mai-
son qui restait du hameau d’autrefois. 
Lüdi était ce que les ethnologues appel-
lent un indigène, un aborigène. La mai-
son se dressait de guingois contre le vent, 
près de la grande route de transit, sa faça-
de était recouverte de tavillons, le toit en 
pente, le comble pointu, les quelques vo-
lets ouverts pendaient hors de leurs 
gonds et les fenêtres étaient toutes in-
crustées de la crasse des colonnes de voi-
tures du matin et du soir. Une maison? 
Plutôt un décor destiné à être éventré, 
abattu, écrasé bientôt par les casernes de 
béton qui se rapprochaient de droite et 
de gauche. Quoi qu’il en soit, les habi-
tants du décor avaient joué leur rôle jus-
qu’au bout: ils étaient tombés hors de la 
réalité.

Der müde Lüdi oder die schicksalhafte Ab-
hängigkeit
Lüdi war 52jährig, wahrscheinlich ledig 
und bewohnte das einzige alte Haus, das 
vom früheren Weiler übrigblieb. Lüdi 
war, was Ethnologen einen Einheimi-
schen nennen, ein Ureinwohner. Das 
Haus stand windschief an der grossen 
Durchgangsstrasse, seine Fassade war 
mit Schindeln bedeckt, das Dach steil, 
der First spitz, einige offenstehende 
Fensterläden hingen aus den Angeln, 
Schmutz der morgens und abends vor-
beihastenden Autokolonnen überkruste-
te die Fensterscheiben. Ein Haus? Schon 
eher ein Theaterdekor, dazu bestimmt, 
von den Betonkasernen, die sich von 
links und rechts heranmachten, bald ein-
mal geschlitzt, niedergerissen und zer-
bröckelt zu werden. So oder so, die Be-
wohner des Dekors hatten ihre Rolle zu 
Ende gespielt, sie waren der Wirklichkeit 
entfallen.

Annalisa Zumthor-Cuorad: 
Dissonanzas silenziusas

L’emprim il plaschair: Mes texts han sup-
portà bain il viadi tras las autras trais lin-
guas da la Svizra. Plaschair er da pudair le-
ger els en tut las linguas naziunalas per als
chattar danovamain en la «tschintgavla» e
pli nova, il rumantsch grischun, en ina
versiun surprendentamain fidaivla.

Las translaziuns èn però idas per part
vias pulainas. Uschia furman las undas
gia en la versiun franzosa da la poesia
«Grisch» ina tgina, entant ch’ellas eran
anc fitg occupadas en la versiun ru-
mantscha e taliana cun ninar sasezzas.
«Ondas fan nina nana», «le onde fanno
ninna nanna» daventa grazia a la spon-
tanitad franzosa «les ondes font une
berceuse». L’exactezza tudestga fa lura
da quest maletg in veritabel object:
«Wellen schaukeln die Wiege». Nus ans
chattain qua tuttenina al Nil ed amez il
Vegl Testament, ma betg en il text ori-
ginal. La poesia mantegna il fragment
da l’istorgia da Moses fin en la davosa
translaziun.

Er ina frasa dal text «Naiv» ha fatg ina
pitschna odissea: «Anna ha ün’otra vita.
Schi almain». Gia la versiun taliana ban-
duna levamain il curs. «Se non altro,
Anna ha una vita diversa.» Pli correct
fiss bain stà: «Anna ha una vita diversa.
Almeno lei.» Il franzos ha qua il merit
d’avair spendrà la situaziun, almain ad
interim: «Au moins Anna a une vie dif-
férente» maina la bartga puspè vers cha-
sa. Alura capiti. En la moda germana,
betg experimentada en la navigaziun,
maina la versiun tudestga en errur: «Es
sei denn, Anna hätte ein anderes Le-
ben». Ella ha però in’autra vita, e sia
mamma è cuntenta, quai ch’ella expri-
ma cun «Schi almain». Il plaschair da la
mamma na poss jau betg parter dal tut-
tafatg en connex cun questa passascha
da la translaziun.

L’exempel da la metamorfosa dad «E 
quiet» a «Senz’ina ramur», medemamain 
en il text «Naiv», è pli subtil. En la ver-
siun originala èsi quiet. Pli exact: «E 
quiet». Quest silenzi total reducescha la 
versiun franzosa sin sia cumponenta fisi-
cala: «E pas un bruit». Ed il medem vala 
er per las autras linguas: senza naginas ra-
murs, ma er senza la quietezza paschaivla 
– il paradox da la dissonanza silenziusa 
per uschè da dir.

Las dissonanzas silenziusas allegadas 
qua sco exempels ed autras pitschnas dis-
sonanzas naschidas en las translaziuns na 
m’han però insumma betg prendì il pla-
schair vi da la lavur en connex cun l’ex-
periment dals «viadis linguistics da 
texts».

Epilog
Ils strapatschs da la staffetta da transla-
ziun tras la Svizra quadrilingua èn uss a 
fin, e nus pudain guardar enavos sin in 
percurs plain surpraisas. En tscherts cas 
scuntrain nus obstachels plitost insolits, 

en auters cas n’è la prognosa da l’incap 
betg sa verifitgada.

Jau hai temì il pli fitg la sort dal bel ra-
quint da Simon Collet. Gist quest text è 
però sa tegnì surprendentamain bain sur 
l’aua (er sche l’autura ha commentà a la 
fin ina massa detagls).

Quai na vala insumma betg per 
«Un’altra giornata lassù» dad Adolfo Jen-
ni. Il text ha patì fermamain sin ses viadi 
tras la fradaglia dal nord da las Alps. 
L’original, che penda aut sur il lai en 
l’aria, daventa d’ina regiun a l’autra pli 
vid e pli pesant. La levezza originara cu-
pitga en prepotenza, l’eloquenza degene-
rescha ad in baterlim. In text oriunda-
main impressiunistic daventa per finir 
ina caricatura da sasez. Significativ per 
questa degeneraziun è la transfurmaziun 
dal pled «calura» (chalur). Il translatur da 
l’original talian en franzos è s’exaltà en 
«canicule» che vul dir a medem temp «di 
da chaun» e «staila dal chaun» (sirius). Il 
translatur dal franzos en tudestg ha pre-
ferì la segunda significaziun, uschia ch’igl 
è ì da qua davent ina (fraida) staila dal 
chaun tras il text enstagl d’in (chaud) di 
da chaun. Sur il rumantsch «staila dal 
chaun» è el turnà finalmain a chasa en 
furma d’ina banala «stella del cane» en-
stagl da turnar sco «canicolare» poetic.

Il «nina nana» onomatopeic dal text da
Zumthor-Cuorad percunter è puspè tur-
nà exact sco tal en rumantsch. En la ver-
siun taliana «ninnananna» ha il pled anc
mantegnì sia significaziun precisa, en la
translaziun franzosa ha el pers tut il chaud
dal gnieu, da l’autra vart ha el qua in du-
bel senn: «berceuse» è a medem temp ina
chanzun da ninanana ed ina sutga da bal-
labaina. Grazia a la locuziun salomonica
«schaukelnde Wiege» en la translaziun dal
franzos en tudestg turna el enavos intact
en sia lingua materna (scrit en in pled è el
perfin in pau pli originar).

Il fatg ch’il «gestrapste Stern» misterius
dal raquint da Hürlimann turna puspè a
ses origin senza avair subì donns è anc pli
surprendent. El traversa en maniera ele-
ganta e bunamain incredibla tut las etap-
pas, sco sch’il pled exotic fiss il pli normal
dal mund. «Staila strapsada» sa numna la
versiun immediata en rumantsch, «stella
ingiarrettierata» quella taliana in pau ob-
scura e difficila da pronunziar, e la versiun
franzosa, eleganta sco in bel Bordeaux, sa
cloma «étoile jarretellée». L’expressiun na
turna lura betg sco «gestrapster Stern»,
mabain en furma (anc pli raffinada) da
«bestrapster Stern» a la maisa canorta dal
Zürcher Oberland…

È quai forsa la clav per la «furmla ma-
gica da la Svizra»? È quai il misteri da 
l’identitad naziunala tant engirada?

Malgrà il famus «foss da la rösti» e 
«l’obstachel dals spaghettis» ch’existan en 
ils chaus dals politichers e dals experts ed 
en las arenas dals meds da massa – qua al-
main regna, sin il champ da las ambigui-
tads, in’unanimitad rara sur ils cunfins 
linguistics ora.

Uffizialmain vegni dispità, privat èn 
ins puspè perina (mintgatant er vicever-
sa). L’emprim ans separain nus per ans 
unir puspè en sontga pasch. Nus essan 
indecis, pendulain permanentamain 
tranter ils extrems – il resultat final è la 
paritad nunspectaculara, la famusa neu-
tralitad svizra.

Quai ha l’avantatg ch’i na capita mai 
insatge dal tuttafatg extraordinari en 
quest pajais, ed il dischavantatg ch’i na 
succeda mai insatge dal tuttafatg extraor-
dinari qua tar nus…

Frontispizi da la publicaziun.

La preschentaziun:
Robert Wunderli (ed.). Die Windro-
se/La rosa dals vents/La rosa dei ven-
ti/La rose des vents. Turitg 1998.

Dapli infurmaziuns:
chatta.ch/?hiid=533
www.chattà.ch

Las quatter staffettas en survista
Staffetta 1: Thomas Hurlimann: «Der müde Lüdi oder das Verhängnis» D – R – I – F – D
Staffetta 2: Annalisa Zumthor-Cuorad: «Naiv e Culuors» R – I – F – D – R
Staffetta 3: Adolfo Jenni: «Un’altra giornata lassù» I – F – D – R – I
Staffetta 4: Simone Collet: «Prochain arrêt l’Afrique» F – D – R – I – F

Rustgs derasads en Svizra: 
caracteristicas, moda da viver, periclitaziun

� A l’exempel dal rustg brin sa la
schan illustrar ils tratgs tipics da que
sta gruppa d’amfibis: El ha ina pel sitga
cun variclas e glondas da tissi davos
ils egls. Il corp è grassottel. Las chom
mas èn plitost curtas per sa ruschnar u
sigliottar. Ils rustgs n’han quasi nagi
nas palmettas. Cuntrari a las raunas stat
tan els pli gugent sin la terra e van en l’aua
be durant il temp da paregliament u – en
singuls cas – per passentar l’enviern. En
taifer ils amfibis furman ils rustgs ense
men cun las raunas l’urden dals Anura.
Da las spezias da rustgs indigenas tutgan
trais tar la famiglia dals rustgs (Bufoni
dae), numnadamain il rustg brin (Bufo
bufo), il rustg verschà (Epidalea calami
ta) ed il rustg verd (Bufotes viridis). A la
famiglia dals rustgets (Bombinatoridae)
appartegna il rustget dal venter mellen
(Bombina variegata), a la famiglia Alyti
dae il rustg spendrer (Alytes obstetri
cans).

Duas spezias che vivan plitost en la
part orientala da l’Europa Centrala ed en

l’Europa da l’Ost
– e da las qualas il
territori da derasa
ziun inditgà cum
piglia be excepziu
nalmain la Svizra –
èn il rustget dal

venter cotschen (famiglia Bombinatori
dae) ed il rustg d’agl (famiglia Peolobati
dae).

Caracteristicas dals rustgs
Rauna u rustg?
Las raunas ed ils rustgs èn ils amfibis ils
pli enconuschents, perquai ch’els han in
corp cun ina furma caracteristica. I n’è
dentant betg adina lev da distinguer tran
ter raunas e rustgs. Ins po dir en general
che las raunas èn pli activas, vivan en u
sper l’aua, han la pel glischna e las chom
mas davos lungas. Ils pes èn cuverts dal
tut cun palmettas.

Ils rustgs èn main activs, vivan pli gu
gent sin la terra ed han pels sitgas e vari
clusas. Els n’han strusch u naginas pal
mettas. I dat dentant er raunas che na vi
van betg sper l’aua e rustgs ch’han ina pel
glischa. Ils experts dovran savens il pled
rauna sch’els manegian tant las raunas sco
ils rustgs.

Viver sin terra e sut terra
La vita sin terra è privlusa betg mo per ils
rustgs, mabain per tut ils amfibis che vi
van en quest ambient: Els pon vegnir
magliads d’animals da rapina. Il privel da
vegnir setgentà dal sulegl è grond. Els pon
er murir da la fom, sch’els dovran memia
blera energia per ir a chatscha da preda.
Grazia al camuflagi pon els sa zuppar dals
animals da rapina. Ils amfibis pon redu
cir la perdita d’aua cun sa chavar en la ter
ra. E cun sa mover damain dovran els pli
pauca energia.

Ils blers amfibis pon sa chavar en la
feglia u en terra lucca. Intgins pon er sa
chavar pli profund en la terra. I dat amfi
bis che s’enchavan fin ch’ins vesa mo pli
lur chau. Auters sa sutterran dal tut. Ils
amfibis s’enchavan per fugir u dal fraid u
dal chaud. Las foras ch’els chavan pon es
ser simpels tunnels curts sut plantas e
crappa. Ils tunnels pon er esser vaus ver
ticals che fineschan en ina tauna averta. I
dat er amfibis che chavan tunnels che
s’extendan fin passa 8 meters. Quests
tunnels han chombras, entradas e sorti
das separadas per tegnair davent serps,
misarogns e ratuns. Blers amfibis dovran
tunnels e taunas gia fatgas. Savens partan
els lur dimora sutterrana cun auters ani
mals.

Sa mover – ir a chatscha
Cuntrari a las raunas n’èn ils rustgs betg
buns sigliders. Cun lur chommas curtas
chaminan els, sa ruschnan u fan sigliots.
Raunas e rustgs creschids nodan er auter
che sitolas: La sitola noda cun moviments

serpegiants; avant che la membra sa svi
luppa, procura la cua per tut la forza ch’i
dovra per sa mover. Cur che la membra
sa sviluppa, degenerescha la cua. La sito
la sa mida en ina raunetta u en in rustget
e noda a la riva per bandunar il puz.

Ils rustgs èn chatschaders attents.
Sch’in rustg chatta per exempel adagur in
chariel da farina, sche volva el ses chau en
direcziun dal chariel ed al observa cun at
tenziun. Intgins rustgs s’avischinan sco
giats tut bufatg a lur preda. Il rustg sa sgo
ba sur il chariel. Cun in spert culp da la
lieunga svanescha il chariel en bucca. Per
tragutter serra il rustg ils egls. La pressiun
da las poppas dals egls gida a stranglar
giuaden in bun baccun.

Sa defender – sa far da grond
La gronda part dals amfibis n’èn betg an
imals privlus; els han però da lur vart plu
nas inimis. Ils amfibis produceschan tissi
en la pel. Ma auter ch’ils filiens, ils scor
piuns e las serps na pon els betg dar vina
vant il tissi cun morder u piztgar. Il tissi
gida per ordinari be sch’in inimi empro
va da magliar l’amfibi. La protecziun
principala dals amfibis è quella da betg
vegnir vesì. Cun colurs e dissegns zup
pentan els lur conturas, uschia ch’els re
stan savens nunvesaivels. Tscherts amfibis
pon er tementar l’inimi avant che fugir,
sch’els sa sentan en privel. Mo paucas spe
zias pon squittar tissi u in’odur che toffa.

Blers rustgs sa scuflan, sch’els sa sentan
smanatschads. Els paran alura pli gronds
che quai ch’els èn, e quai spaventa l’atta
tgader. Vegn in rustg brin per exempel
smanatschà d’ina natra grischa, sa stenda
el sin las chommas e stat sin la dettape.
Cun corp e chau scuflads sa drizza el vers
l’inimi. Sche la parita privlusa dal rustg na
gida betg, dovra el il tissi da las glondas da
l’ureglia. Uschia daventa il rustg nunpri
vlus in attatgader ravgentà e la natra al la
scha probablamain en ruaus.

Paregliament
Tuttina sco las raunas han er ils rustgs ina
vusch. Ella vegn producida, sco tar ils
umans, da las cordas vocalas. Cura che la
rauna da prada ed il rustg verschà clo
man, scuflan els si la pel da la gula fin
ch’ella daventa in’imposanta vaschia da
sun. Quella augmenta la vusch pliras gia
das. Perquai aud’ins lur cloms sur kilo
meters. Entant che tschertas raunas han
schizunt pliras vaschias, n’ha per exempel
il rustg brin nagina vaschia. Igl èn ils
mastgels che fan il concert. Ils tuns ser
van a la communicaziun tranter ils mem
bers da la medema spezia durant il temp
da copulaziun.

Il cumportament durant il pareglia
ment è different d’ina spezia a l’autra.
Uschia èsi pli probabel che dus animals
da la medema spezia s’entaupan. L’am
plexus – l’embratschada da paregliament
– metta il mastgel en la buna posiziun per

fructifitgar ils ovs. Durant che la femella
metta ils ovs, fructifitgescha il mastgel
quels. L’emprim ston ils dus partenaris
dentant chattar ina buna plazza per de
poner ils ovs.

Entant che las raunas deponan ils ovs
en mantuns, fan ils rustgs quai en furma
da lungas cordas. Il mastgel dal rustg
spendrer fascha la corda dals ovs enturn
sias chommas davos. El porta enturn
quella enfin che las sitolas sortan dals ovs.

Da la sitola a l’animal creschì
La vita d’ina nova raunetta u rustget cu
menza cur che la cella centrala da l’ov sa
divida en duas, lura en quatter ed en otg
parts. La divisiun da la cella cuntinuescha
fin che quella sumeglia ina cocla en sche
latina. L’embrio sa sviluppa e daventa pli
e pli lung. Ins po ussa observar movi
ments avant che la sitola sorta da l’ov. La
sortida da l’ov succeda var sis dis suenter
la fructificaziun.

Sitolas gist sortidas da l’ov sa nutre
schan da las restanzas da l’ov en lur begl.
La cua, la bucca e las brantschas externas
n’èn anc betg bain sviluppadas. La sitola
sa tegna vi dad ervas en l’aua. Per far quai
dovra ella ils dus organs tatgants che sa
chattan tranter la bucca ed il venter. Cun
set fin diesch dis maglia la sitola algas e
cumenza a nudar.

Suenter intginas emnas creschan las
brantschas externas en. Ellas svaneschan
plaunsieu e vegnan remplazzadas da
brantschas internas. Las sitolas maglian
algas ch’ellas sgrattan cun ils dents davent
d’ervas ed autras surfatschas. Cun las al
gas entra aua en la bucca. Ella cuntegna
particlas vegetalas ed oxigen che vegn ab
sorbà da las brantschas. L’aua sorta puspè
or d’ina rusna specifica. Sitolas da quat
ter emnas han in begl lung ed enrullà.
Uschia pon ellas trair a niz il pli bler nu
triment pussaivel. Las sitolas èn animals
socials. Ellas sa movan savens en rotschas
per sa proteger.

Tranter la sisavla e la novavla emna cu
menzan las chommas davos a crescher;
quellas gidan la cua a nudar. Cun sis em
nas vegn il corp pli e pli lung ed il chau sa
sviluppa plaunsieu. La sitola sa nutrescha
uss d’insects morts e schizunt da sitolas
mortas, ma er dad erva. Lura sa furman
las chommas davant or da las gobas.
L’emprim sortan ils cunduns.

Suenter nov emnas sumeglia la sitola
plitost ina raunetta cun ina cua lunga. Las
nodas enturn las chommas davant mus
san nua ch’ellas èn sortidas dal corp. La
cua degenerescha toc a toc. Las raunettas
u rustgets sa rimnan alura a la riva dal
puz.

Las singulas spezias da rustgs
indigenas

Rustg brin
Il rustg brin enconusch’ins pervi da la pel
brina cun variclas ed ils egls oranschs. El

viva en guauds, curtins vegls e cuntradas
cun saivs vivas. Il rustg brin è derasà en
l’Africa dal Nordvest, en vastas parts da
l’Europa e fin en l’Asia Centrala. I sa trac
ta da la spezia da rustgs la pli frequenta en
tut l’Europa.

Il mars e l’avrigl va il rustg brin al plaz
da fregar. Questa spezia viandescha fin 2
kilometers per turnar al lieu nua ch’el è
naschì. Quai fa el per vita duranta. De
plorablamain vegnan blers rustgs vian
dants sut las rodas cura ch’els traversan las
vias (cf. sutvart).

Rustg verschà
Ils mastgels dal rustg verschà cuntan
schan ina grondezza da 4 fin 7 centime
ters, las femellas da 5 fin 8 centimeters.
Sin in fund cler è il dies marmorisà brin
fin brinuliva. La surfatscha da la pel è si
tga e plain variclas, magari èn quellas da
colur cotschnenta.

Las chommas davos dal rustg verschà
èn spezialmain curtas; perquai sa mova
questa spezia – a moda anc pli exprimida
che auters rustgs – praticamain mai cun
siglir, mabain cun ruschnar sin tuttas
quatter chommas. Sur distanzas curtas sa
el currer fitg svelt.

Il rustg verschà è da chasa en ina stri
vla che tanscha da la Peninsla Iberica fin
en il Balticum. En l’Europa dal Vest par
tan il rustg verschà ed il rustg spendrer sa
vens lur dachasa. Questa relaziun po te
gnair per vita duranta.

Rustg verd
Ils mastgels dal rustg verd cuntanschan
grondezzas da fin 8, las femellas da fin 9
u 10 centimeters. La colur da basa dals
mastgels è grisch clera, entant che las fe
mellas èn quasi alvas. Tant mastgels sco
femellas èn surtratgs cun gronds flatgs
verds en furma dad inslas.

Las pretensiuns ecologicas dal rustg
verd correspundan pli u main a quellas
dal rustg verschà. Entant che lezza spezia
ha in territori da derasaziun occidental
atlantic, cumpara il rustg verd plitost en
las regiuns da steppa orientalas, segnadas
d’in clima continental, ed en la zona me
diterrana. Per part s’allontanescha il rustg
verd fitg lunsch da l’aua. En Svizra è que
sta spezia fitg rara u vala schizunt sco spa
rida.

Rustget dal venter mellen
Il rustget dal venter mellen vegn strusch
pli grond che 4,5 centimeters. Sin la vart
sura è la pel grisch brina e cuverta cun
bleras variclas (glondas da tissi). La vart
suten ha flatgs mellens che dattan en egl.
I sa tracta d’ina colur d’avertiment sco
quella dal salamander nair taclà.

Il rustget dal venter mellen viva en
puzs planivs cun paucas plantas e savens
en chavas da glera. Sch’ins disturba el,
sfunsa el spert e sa chava en la glitta. La
spezia è derasada en ina strivla che tan

scha da la Frantscha e Germania dal Sid
vers sidost fin en Rumenia e sin il Balcan;
er en Svizra cumpara ella vastamain, tran
ter auter en il Grischun dal Nord.

Rustg spendrer
Questa spezia viva surtut en l’Europa dal
Vest e dal Sidvest; en Svizra è ella da cha
sa en la Bassa. Il rustg spendrer cuntan
scha ina grondezza da 4 fin 5 centimeters.
Las femellas vegnan be levet pli gronds
ch’ils mastgels. La vart sura è da colur gri
scha fin grisch brina e munida cun pi
tschnas variclas ch’èn per part da colur
cotschnenta.

Il mastgel dal rustg spendrer pertgira
ils ovs en ina moda fitg speziala. El porta
ina corda da 35–50 ovs ch’è faschada en
turn sias chommas davos. La femella
metta l’emprim ils ovs ed il mastgel als
fructifitgescha e sa tegna vinavant ferm vi
da la femella. Alura mova el las chommas
en roda enavant ed enavos tras ils ovs ed
als ferma vi da las chommas davos. Trais
emnas pli tard porta el quels en l’aua, nua
che las sitolas sortan da l’ov e sa sviluppan
vinavant.

Protecziun da biotips
 a l’exempel dal rustg brin

En Svizra èn tut ils amfibis protegids da
pi l’onn 1966 tras la lescha. Igl è scuman
dà da mazzar u da tschiffar amfibis. 
Quests scumonds han pauc effect en vi
sta als fatgs che numerus rustgs perdan 
mintg’onn lur plazs da fregar, vegnan 
smatgads dad autos u moran pervi da 
pesticids. Ina vaira protecziun dals amfi
bis dovra dapli che mo ina lescha. L’e
xempel dal rustg brin duai mussar, co 
ch’ins po proteger ina spezia.

L’emprim ston ins savair tge ch’in ani
mal dovra per viver. La stad viva il rustg
brin solitari en il guaud, en saivs vivas ed
en curtins. El dovra in revier cun in dia
meter da circa 30 meters. L’atun sa chava
el en ina tauna en la terra. El passenta
l’enviern en in stadi marv. En il decurs da
l’avrigl, cura che las notgs vegnan pli
chaudas, viandeschan tut ils rustgs brins
al medem temp tar il lajet, nua ch’els èn
naschids. Per arrivar al lajet ston els sa
vens traversar vias cun bler traffic. Il temp
da fregar dura circa duas emnas. Lura re
turnan ils rustgs puspè en lur quartier da
stad. Entant sa sviluppan las sitolas en il
lajet. Il zercladur bandunan ils giuvens
rustgs il lajet e van a viver sin la terra.
Mintg’onn viandeschan els al plaz da fre
gar e puspè enavos tar lur dimora terre
stra.

Pervi da la moda da viver dal rustg
brin na tanschi betg da proteger suletta
main ils lajets nua ch’el frega. Ins sto era
mantegnair sias dimoras sin la terra. Pli
navant èsi impurtant da proteger ils
rustgs cura ch’els viandeschan. I dovra
damai ina protecziun cumpletta dals spa
zis vitals (protecziun dal biotop). A me
dem temp ston ils rustgs pudair bandu
nar lur dimoras usitadas, chattar novs
spazis vitals e viver en novas cuminanzas
da reproducziun. Uschia pon ils rustgs
evitar donns genetics che pudessan sa svi
luppar, sch’ils rustgs sa reproduceschan
memia ditg en famiglia. Per quest motiv
dovri in’entira rait da spazis vitals sume
gliants. Quels ston esser colliads cun
«corridors da viandar». Quai vul dir ch’ils
rustgs dovran ina cuntrada variada cun
guauds, saivs vivas, lajets, auals e prada da
palì. En ina tala cuntrada na po viver betg
mo il rustg brin, mabain er bleras autras
spezias d’animals e da plantas.

Il rustg brin – la spezia la pli frequenta en tut l’Europa – è er da chasa en il Grischun. MAD

La preschentaziun:
Dossier «Las spezias da rustgs indige
nas».

Dapli infurmaziuns:
chatta.ch/?hiid=1798
www.chattà.ch

Charta europeica da las linguas regiunalas u minoritaras 
� La Charta europeica da las linguas 
regiunalas u minoritaras è vegnida 
concludida dal Cussegl da l’Europa a 
Strassburg il november 1992 e ratifitga-
da da la Svizra l’onn 1997. Ella sa cum
pona da tschintg parts: Las parts I, IV e 
V cumpiglian disposiziuns formalas 
(obligaziuns, applicaziuns, rapports ed 
entrada en vigur da la Charta). La part II 
enumerescha princips generals che valan 
per l’entir stadi (t.a. promover il diever a 
bucca ed en scrit da las linguas regiuna
las u minoritaras en la vita publica e pri
vata; promover la chapientscha vicen
daivla tranter tut las gruppas linguisticas 
dal pajais).

Da muntada centrala è surtut la part 
III da la Charta (art. 8–14) che cumpi
glia in vast catalog da mesiras pussaivlas. 
En quel mument che la Charta vegn ra
tifitgada, inditgescha il stadi contractant, 
tgeninas da questas mesiras ch’el s’oblig
hescha d’applitgar per tge lingua. Er la 
Confederaziun, ch’ha renconuschì il ta
lian ed il rumantsch sco linguas minori
taras, inditgescha en la part III separada
main ils champs d’applicaziun per las 
duas minoritads linguisticas. I suonda, 
en furma integrala, la part III da la Char

ta sco ch’ella vegn 
applitgada per il 
rumantsch.

Art. 8: Furmaziun
1. Areguard la fur
maziun s’oblighe

schan las parts contractantas, per quels 
territoris, en ils quals talas linguas vegnan 
duvradas, tenor la situaziun da mintgina 
da questas linguas e malgrà l’instrucziun 
da la(s) lingua(s) uffiziala(s) dal stadi:
a) sche las pussanzas publicas n’han betg 
ina cumpetenza directa sin il champ da 
l’educaziun prescolara, da favurisar e/u 
d’encuraschar d’applitgar las mesiras pre
visas [sut las cifras i fin iii qua survart];
b) d’offrir l’instrucziun da scola funda
mentala en las linguas regiunalas u mino
ritaras respectivas; 
c) da prevair – entaifer l’instrucziun da 
scola secundara – l’instrucziun da la lin
gua regiunala u minoritara respectiva sco 
part integrala dal plan d’instrucziun; 
d) da prevair – entaifer la furmaziun pro
fessiunala – l’instrucziun da la lingua re
giunala u minoritara respectiva sco part 
integrala dal plan d’instrucziun; 
e) d’offrir il studi da questas linguas sco 
roms da l’instrucziun universitara e su
periura;
f ) sche las pussanzas publicas n’han betg 
ina cumpetenza directa en il sectur da la 
furmaziun da creschids, da favurisar e/u 
d’encuraschar la purschida da talas lin
guas sco roms da la furmaziun da cre
schids e da la furmaziun supplementara;
g) da procurar per l’instrucziun da l’istor
gia e da la cultura che la lingua regiunala 
u minoritara exprima;
h) da procurar per la scolaziun e per la 
furmaziun supplementara da las persu
nas d’instrucziun ch’èn necessarias per 
ademplir las disposiziuns da las literas a 
fin g che la partida contractanta ha accep
tà;
i) da crear in u plirs organ(s) da surve
glianza che surveglia(n) las mesiras che 
vegnan prendidas per etablir e per svilup
par l’instrucziun da las linguas regiunalas 
u minoritaras ed ils progress che vegnan 
cuntanschids tras quai, e che scrivan re
gularmain rapports en chaussa che ve
gnan publitgads.

Art. 9: Autoritads giudizialas
1. Las parts contractantas s’oblighe
schan, per quels districts giudizials, en ils 
quals il dumber da las abitantas e dals 
abitants che dovran las linguas regiuna
las e minoritaras giustifitgeschan las me
siras qua sutvart, tenor la situaziun da 
mintgina da questas linguas e sut la cun
diziun che il far diever da las pussaivla
dads dadas da quest’alinea na vegnian 
betg consideradas da la derschadra u dal 
derschader sco in impediment per ina 
giurisdicziun regulara:
a) en las proceduras penalas: 

da garantir che l’accusada u l’accusà haja 
il dretg da s’exprimer en sia lingua regiu
nala u minoritara; 
e/u da procurar che las propostas ed ils 
mussaments, a bucca u en scrit, na ve
gnian betg considerads sco inadmissibels 
mo per il motiv ch’els èn formulads en 
ina lingua regiunala u minoritara; 
b) en las proceduras civilas:
da permetter cur ch’ina partida proces
suala sto cumparair persunalmain davant 
dretgira ch’ella s’exprimia en sia lingua 
regiunala u minoritara senza che quai 
chaschunia custs supplementars per ella;
da permetter la producziun da docu
ments e da mussaments en la lingua re
giunala u minoritara; sche necessari cun 
recurrer ad interpretas u interprets ed a 
translaziuns;
c) en proceduras davant dretgiras per 
fatgs administrativs:
da permetter cur ch’ina partida proces
suala sto cumparair persunalmain davant 
dretgira ch’ella s’exprimia en sia lingua 
regiunala u minoritara senza che quai 
chaschunia custs supplementars per ella; 
2. Las parts contractantas s’oblighe
schan:
a) da betg refusar la validitad d’actas giu
ridicas redigidas en il stadi mo per il mo
tiv ch’ellas èn scrittas en ina lingua regiu
nala u minoritara;
3. Las parts contractantas s’oblighe
schan da render accessibels, en las lin
guas regiunalas u minoritaras, ils texts
legislativs naziunals ils pli impurtants
dal stadi sco er quels che sa refereschan
particularmain a las locuturas ed als lo
cuturs da questas linguas, nun che
quests texts sajan gia disponibels autra
main.

Art. 10: Autoritads administrativas e 
servetschs publics

1. Entaifer ils districts administrativs dal 
stadi, en ils quals il dumber da las locu
turas e dals locuturs da las linguas regiu
nalas u minoritaras giustifitgescha las 
mesiras qua sutvart, e resguardond la si
tuaziun da mintga lingua, s’obligheschan 
las parts contractantas, en in rom raschu
naivel:
a) da garantir che las autoritads admini
strativas dovrian las linguas regiunalas u 
minoritaras; 
b) da metter a disposiziun ils formulars 
ed ils texts administrativs che vegnan uti
lisads en general per la populaziun en las 
linguas regiunalas u minoritaras u en ver
siuns bilinguas;
c) da permetter a las autoritads admini
strativas da rediger documents en ina lin
gua regiunala u minoritara.
2. Areguard las autoritads localas e regiu
nalas dals territoris, en ils quals exista in 
dumber da locuturas e locuturs da la lin
gua regiunala u minoritara che giustifi
tgescha las mesiras qua sutvart, s’oblighe
schan las parts contractantas da permet
ter e/u d’encuraschar il suandant:
a) il diever da las linguas regiunalas u mi
noritaras entaifer l’autoritad regiunala u 
locala;
b) da permetter che las locuturas ed ils lo
cuturs da las linguas regiunalas u mino
ritaras possian far dumondas a bucca u 
en scrit en questas linguas;
c) da laschar publitgar ils documents uf
fizials da las autoritads regiunalas er en las 
linguas regiunalas u minoritaras;
d) da laschar publitgar ils documents uf
fizials da las autoritads localas er en las 
linguas regiunalas u minoritaras;
e) da laschar duvrar las linguas regiuna
las u minoritaras las autoritads regiuna
las en las debattas da lur assambleas, sen
za dentant excluder il diever da la(s) lin
gua(s) uffiziala(s) dal stadi;
f ) da laschar duvrar las linguas regiuna
las u minoritaras las autoritads localas en 
las debattas da lur assambleas, senza den
tant excluder il diever da la(s) lingua(s) 
uffiziala(s) dal stadi;
g) da duvrar u d’acceptar las furmas tra
diziunalas e correctas dals nums locals en 
las linguas regiunalas u minoritaras, sche 
necessari en colliaziun cun la denomina
ziun en la(s) lingua(s) uffiziala(s).

3. Areguard ils servetschs publics che
vegnan exequids da las autoritads admi
nistrativas sezzas u per incarica da quel
las, s’obligheschan las parts contractan
tas en quels territoris, en ils quals las lin
guas regiunalas u minoritaras vegnan
duvradas, resguardond la situaziun da
mintga lingua ed en in rom raschunai
vel:
b) da garantir che las locuturas ed ils lo
cuturs da las linguas regiunalas u mino
ritaras possian far ina dumonda e surve
gnian ina resposta en questas linguas.
4. Per metter en vigur las disposiziuns da 
las alineas 1, 2 e 3 ch’ellas han acceptà, 
s’obligheschan las parts contractantas da 
prender ina u pliras da las mesiras qua 
sutvart:
a) la translaziun u l’interpretaziun du
mandada tenor basegn;
c) sche pussaivel d’ademplir ils giavischs 
da las persunas che lavuran tar ils ser
vetschs publics ch’han enconuschien
tschas d’ina lingua regiunala u minorita
ra da pudair lavurar sin quel champ, sin 
il qual questa lingua vegn duvrada.
5. Sin dumonda da las persunas pertu
tgadas s’obligheschan las parts contrac
tantas d’admetter u d’acceptar nums da 
famiglia en las linguas regiunalas u mino
ritaras.

Art. 11: Medias
1. Las parts contractantas s’oblighe
schan da prender las suandantas mesiras
per las locuturas ed ils locuturs da las
linguas regiunalas u minoritaras da
quels territoris, en ils quals questas lin
guas vegnan duvradas, resguardond la
situaziun da mintga lingua en quella di
mensiun, en la quala las autoritads pu
blicas han, en moda directa u indirecta,
ina cumpetenza, ina pussanza u in’influ
enza sin quest champ, tegnend quint dal
princip da l’independenza e da l’auto
nomia da las medias:
a) sche il radio e la televisiun ademple
schan in’incumbensa publica; 
da prender mesiras adequatas per ch’ils 
emetturs da radio porschian emissiuns en 
las linguas regiunalas u minoritaras;
b) d’encuraschar e/u da facilitar d’endriz
zar almain in emettur da radio en las lin
guas regiunalas u minoritaras; 

c) d’encuraschar e/u da facilitar ch’i ve
gnian emess regularmain programs da te
levisiun en las linguas regiunalas u mino
ritaras;
e) d’encuraschar e/u da facilitar da crear 
e da mantegnair almain in organ da pres
sa en las linguas regiunalas u minoritaras;
f ) da cuvrir ils custs supplementars da 
quellas medias che dovran las linguas re
giunalas u minoritaras, sch’il dretg preve
sa in agid finanzial general a favur da las 
medias.
3. Las parts contractantas s’obligheschan 
da garantir ch’ils interess da las locuturas 
e dals locuturs da las linguas regiunalas u 
minoritaras sajan represchentads u ve
gnian resguardads en structuras ch’èn 
eventualmain vegnidas creadas tenor le
scha per garantir la libertad e la plurali
tad da las medias.

Art. 12: Activitads ed 
instituziuns culturalas

1. Areguard las activitads e las institu
ziuns culturalas – cunzunt bibliotecas,
videotecas, centers culturals, museums,
archivs, academias, teaters e kinos sco er
ovras litteraras e producziuns cinemato
graficas, expressiun culturala populara,
festivals ed industrias culturalas, inclu
siv tranter auter l’utilisaziun da las tec
nologias novas – s’obligheschan las parts
contractantas, per il territori, en il qual
talas linguas vegnan duvradas e per
quella dimensiun, en la quala las auto
ritads publicas han ina cumpetenza, ina
pussanza ed in’influenza sin quest
champ:
a) d’encuraschar l’expressiun ed iniziati
vas tipicas da las linguas regiunalas u mi
noritaras e da promover ils differents 
meds d’access a las ovras producidas en 
questas linguas;
b) da promover ils differents meds d’ac
cess en autras linguas a las ovras produci
das en las linguas regiunalas u minorita
ras, cun sustegnair e cun sviluppar las ac
tivitads da translaziun, da sincronisa
ziun, da sincronisaziun posteriura e da 
suttitulaziun;
c) da promover ils access en las linguas re
giunalas u minoritaras ad ovras ch’èn 
vegnidas producidas en autras linguas, 
cun sustegnair e cun sviluppar las activi

tads da translaziun, da sincronisaziun, da 
sincronisaziun posteriura e da suttitula
ziun;
e) da promover mesiras per garantir ch’ils 
organs ch’èn responsabels per organisar u 
sustegnair differentas furmas d’activitads 
culturalas disponian da persunal che du
mogna la lingua regiunala u minoritara 
respectiva sco er la(s) lingua(s) da l’ulte
riura populaziun;
f ) d’encuraschar la participaziun directa 
da represchentantas e represchentants 
d’ina tscherta lingua regiunala u minori
tara cur ch’i vegnan instituidas e planisa
das activitads culturalas;
g) d’encuraschar e/u da facilitar la crea
ziun d’in u da plirs organs ch’èn respon
sabels per collecziunar, per tegnair en salv 
e per preschentar u per publitgar las ovras 
ch’èn vegnidas producidas en las linguas 
regiunalas u minoritaras;
h) sche necessari, da crear e/u da promo
ver e da finanziar servetschs da transla
ziun e da retschertga terminologica, en 
spezial per mantegnair e per sviluppar ina 
terminologia adequata en mintga lingua 
regiunala u minoritara per ils secturs ad
ministraziun, commerzi, economia, so
cietad, tecnica u dretg.
2. Areguard auters territoris che quels, en 
ils quals la lingua regiunala u minoritara 
vegn duvrada tradiziunalmain, s’oblighe
schan las parts contractantas d’autorisar, 
d’encuraschar e/u da prevair – sch’il 
dumber da las locuturas e dals locuturs 
d’ina lingua regiunala u minoritara giu
stifitgescha quai – activitads ed institu
ziuns culturalas adequatas confurm a 
l’alinea 1 qua survart.
3. Las parts contractantas s’obligheschan 
da resguardar adequatamain las linguas 
regiunalas u minoritaras e las culturas 
ch’ellas expriman en lur politica cultura
la a l’exteriur.

Art. 13: Vita economica e sociala
1. Areguard las activitads economicas e 
socialas s’obligheschan las parts contrac
tantas per tut il pajais:
d) da facilitar u d’encuraschar il diever da 
las linguas regiunalas u minoritaras [tras 
auters meds che quels menziunads sut las li-
teras a fin c qua survart].
2. Areguard las activitads economicas e 
socialas s’obligheschan las parts contrac
tantas, per quant che las autoritads pu
blicas èn cumpetentas, en quel territori, 
en il qual las linguas regiunalas u mino
ritaras vegnan duvradas, ed en il rom da 
quai ch’è raschunaivel:
b) da prender mesiras per promover il 
diever da las linguas regiunalas u minori
taras en ils secturs economics e socials che 
stattan directamain sut sia controlla (sec
tur public).

Art. 14: Barat transcunfinal
Las parts contractantas s’obligheschan:
a) d’applitgar cunvegnas bilateralas e 
multilateralas existentas che las lian cun 
ils stadis, en ils quals la medema lingua 
vegn duvrada en la medema furma u en 
ina furma sumeglianta, ubain da sa sten
tar, sche necessari, per concluder talas 
cunvegnas, per promover contacts tran
ter las locuturas ed ils locuturs da la me
dema lingua en ils stadis respectivs, sin ils 
champs da la cultura, da la furmaziun, da 
l’infurmaziun, da la furmaziun profes
siunala e da la furmaziun supplementa
ra;
b) da facilitar e da promover la collavu
raziun transcunfinala en favur da las lin
guas regiunalas u minoritaras, cunzunt 
tranter las autoritads regiunalas u localas, 
e quai sin il territori da las qualas vegn 
duvrada la medema lingua en la medema 
furma u en ina furma sumeglianta.

Davart l’applicaziun da la Charta inoltrescha la Svizra regularmain rapports al Cussegl 
da l’Europa.

La preschentaziun:
Dossier «Charta europeica da las lin
guas regiunalas u minoritaras».

Dapli infurmaziuns:
chatta.ch/?hiid=172
www.chattà.ch

Scanvetg, Partenz e Tavau
Purtrets dals museums ed archivs culturals dal Grischun

� Questa preschentaziun cumpiglia 
ils museums situads en l’intschess 
gualser Scanvetg/Arosa, Partenz e Ta-
vau. Dapli infurmaziuns èn da chattar 
sut www.museums-grischuns.ch.

Museum regiunal Scanvetg-Arosa 
Il Museum regiunal Scanvetg-Arosa mus-
sa en ina da las pli veglias chasas d’Arosa
– l’«Eggahuus» menziunà l’emprima gia-
da il 1550 – il mintgadi dals purs da mun-
togna durant il temp preindustrial. En il
museum pon ins scuvrir tranter auter ina
stiva da taisser endrizzada cumpletta-
main, in’orgla da chasa ed in armonium.
Il museum documentescha era co che
Arosa è sa sviluppà a la fin dal 19avel
tschientaner d’in abitadi gualser sparpa-
glià ad in lieu da cura e da sport.

La gronda ustaria, nua che schizunt 
las giaglinas survegnivan suttetg l’en-
viern en l’uschenumnada «Hennache-
bia», vegn nizzegiada oz per differentas 
occurrenzas culturalas. In deposit dal 
museum sa chatta en la chasa «Leinegga» 
che vegn duvrada sco ulteriur lieu d’ex-
posiziun. Plinavant dispona il museum 
regiunal d’in archiv e da differents edifi-
zis annexs sco per exempel d’in kiosk cul-
tural en la chasa communala.

Archiv cultural Partenz Grüsch
L’Archiv cultural Partenz Grüsch rimna 
ed archivescha perditgas en scrit e grafi-
cas ch’han in connex tematic cun il Par-

tenz. L’archiv è 
dividì en ina 
biblioteca da 
consultaziun, 
en in tract 
d’archiv ed en 
in tract da do-
cumentaziun. 

La collecziun cumpiglia documents isto-
rics sco cronicas, actas, manuscrits, brevs 
(incl. brevs d’emigrants), contracts, cu-
deschs, fotografias e cartas postalas.

Ensemen cun il Museum regiunal 
Partenz furma l’archiv ina memoria col-
lectiva da la vallada. Tuttas duas institu-
ziuns èn collocadas en la chasa da cultu-
ra Rosengarten a Grüsch. Quella è vegni-
da construida mez dal 16avel tschienta-
ner per la famiglia aristocratica locala von 
Ott ed è stada en possess da la famiglia 
fin l’onn 1971. Dapi l’onn 1981 serva 
l’edifizi sco chasa da cultura cun teater, 
museum ed archiv. In’atgna collecziun 
furma la Biblioteca von Ott che tutga tar 
la chasa.

Museum regiunal Partenz Grüsch
En la chasa da cultura Rosengarten a 
Grüsch preschenta il Museum regiunal 
Partenz Grüsch in’exposiziun permanen-
ta davart la cultura da la vallada. Exponi-
da è ina stiva tradiziunala; la collecziun 
istorica cumpiglia er pumpas da pum-
piers, apparats da tegnairchasa, guaffens 
da professiuns tradiziunalas sco era mo-
dels da ruinas da chastels dal Partenz e da 
tut las staziuns da la Viafier retica en il 
Partenz. En il palantschin da la chasa da 
cultura è vegnì endrizzà il lavuratori 
cumplet da l’ultim chalger da Seewis, 
cun tschients da guaffens e da materials. 

En exposiziuns spezialas vegnan trac-
tads temas sco l’aua gronda tschientena-
ra en il Partenz l’onn 1910 u ils emprims 
fotografs ch’èn stads activs en la vallada. 
Il museum collavura cun l’Archiv cultu-
ral Partenz Grüsch ch’è medemamain 
collocà en la chasa da cultura.

Museum d’alp Fasons Seewis
Davant la culissa dal Schesaplana dat il 
Museum d’alp Fasons sin 1715 meters 
sur mar in’invista en la chascharia tradi-
ziunala sin l’alp. La chamona, nua ch’igl 
è vegnì producì chaschiel fin l’onn 1985, 
documentescha il mintgadi dals signuns 
e da la pastriglia a maun d’iseglia istorica 
sco la sgramera u l’arpa da chaschiel.

Ultra da la chamona d’alp dal 1877 
tgira l’uniun dal museum er la resgia isto-

rica Valar ch’è vegnida construida l’onn 
1897 per tagliar laina per la chasa Schesa-
plana e per las chamonas vischinas. La 
resgia ch’era avant en funcziun a Seewis 
ha l’ustier dal Schesaplana e chatschader 
Andreas Jost (1853–1919) cumprà e la-
schà transportar cun asen e chaval sin 
l’alp sper l’aual da Valar. La resgia che 
vegniva messa en moviment cun agid 
d’ina roda d’aua è restada en funcziun fin 
ils onns 1950.

Museum local 
Poscht-Chäller St. Antönien

Il Museum local Poscht-Chäller a St. An-
tönien è ina vaira chombra da stgazis, 
nua che vegn preschentada l’istorgia 
locala cun objects da l’agricultura e dal 
turissem (guaffens agriculs, skis e.a.). 

Il museum local mussa ultra da quai 
products ch’èn vegnids fatgs en la va-
schlaria istorica Lötscher da St. Antö-
nien. Tranter la fin dal 18avel tschienta-
ner e la fin dal 19avel tschientaner ha 
questa vaschlaria producì sur quatter ge-
neraziuns pignas e vaschella. Partind da 
models enconuschents da Heimberg e da 
Langnau han quests products survegnì 
en pauc temp in’atgna estetica che para 
tant archaica sco funcziunala.

Vesair vesan ins dentant er ossa e dents 
d’urs da cuvels ch’han ina vegliadetgna 
tranter 80000 e 100000 onns. Las re-
stanzas da questa spezia d’animals svani-
da èn vegnidas scuvertas a partir dals 
onns 1970 en il vast sistem da cuvels dal 
massiv da muntognas dal Sulzfluh. Il cu-
vel il pli grond, il cuvel d’Apollo, ha ina 
lunghezza da passa trais kilometers ed 
in’extensiun verticala da var 250 meters.

Museum Nutli Hüschi Claustra
Ensemen cun ses clavà preschenta il Nut-
li Hüschi a Claustra in manaschi puril pit-
schen da tempra gualsra. Tals manaschis
eran tipics per il Partenz fin al cumenza-
ment dal 20avel tschientaner. En la chasa
da l’onn 1565 ed en il clavà che deriva dal
18avel tschientaner vegnan exponids
objects e guaffens tradiziunals dal 17avel
fin il 19avel tschientaner. Il Nutli Hüschi,
ch’ha ses num da ses constructur Christian
Nutli, cuntegna ultra da quai sin il plaun
sura ina collecziun da cheramica dal lavu-
ratori da vaschler istoric Lötscher da St.
Antönien sco er mobiglias anticas da cha-
sas burgaisas signurilas.

Al museum appartegna er in mulin da 
graun istoric, cuntanschibel en diesch 
minutas davent dal Nutli Hüschi. Il vegl 
mulin da graun preindustrial che func-
ziuna cun aua è il sulet dals bundant 20 
mulins da Claustra ch’è anc mantegnì.

Museum da grammofons e da 
radios d’Ernesto Claustra-Serneus

Il Museum da grammofons e da radios 
d’Ernesto Claustra-Serneus documente-
scha il svilup tecnic da la televisiun, dal 
radio e d’ulteriurs mediums tecnics a 

maun d’apparats originals, dal fonograf 
fin al player MP3. La collecziun cumpi-
glia 72 televisiuns, numerus radios a par-
tir dals onns 1920, differents grammo-
fons, fonografs, radios purtabels sco er in 
tefifon. Ultra da quai dispona il museum 
d’in agen indriz da transmissiun multi-
pel. Tut ils apparats en il museum func-
ziunan, intgins vegnan er duvrads en vi-
sitas guidadas per mussar films corre-
spundents u programs da quel temp.

Biblioteca da documentaziun 
Tavau

La Biblioteca da documentaziun Tavau
renda accessibla l’istorgia da Tavau plain
fassettas cun in inventari da passa 20 000
medias. Sper manuscrits, documents il-
lustrads e documents auditivs vegls dis-
pona la biblioteca era d’ina vasta collec-
ziun da passa 8000 fotografias inventari-
sadas. En pli cumpiglia l’inventari da la
biblioteca tut las ediziuns da las trais pli
impurtantas periodicas davart Tavau: la
revista culturala che vegn publitgada da-
pi il 1925 «Davoser Revue», la gasetta
locala che vegn publitgada dapi il 1890
«Davoser Zeitung» ed ils «Davoser Blät-
ter» (1874 fin 1942), en ils quals èn ve-
gnidas stampadas las renumadas glistas da
giasts da las chasas da cura e dals hotels da
Tavau. L’istorgia locala entra en la Biblio-
teca da documentaziun Tavau en dialog
cun fenomens da l’istorgia internaziuna-
la da cura, da cultura e da turissem.

Per numerusas persunas activas sin il 
champ cultural sco Robert Louis Steven-
son («Die Schatzinsel») e Thomas Mann 
(«Der Zauberberg») ha Tavau furmà in 
impurtant punct da partenza e lieu da la-
vur. Il motiv è stà il renum da Tavau sco 
lieu da cura climatic internaziunal per 
cumbatter la tuberculosa. In cumplex ar-
chitectonic che regorda a quest temp è 
l’Hotel Schatzalp. L’hotel e la funiculara 
che tutga a quel èn vegnids construids a 
la sava dal 20avel tschientaner.

Museum regiunal Tavau
La collecziun dal Museum regiunal Ta-
vau consista d’objects dals secturs isan-
zas, artisanadi e vita da mintgadi sco era 
da documents istorics. In punct central è 
la cultura dals Gualsers ch’han populà la 
cuntrada da Tavau a partir dal 13avel 
tschientaner. Documentada vegn den-
tant era l’emigraziun per motivs econo-
mics da pli baud sco er il svilup dal vitg 
al lieu da cura da renum mundial.

Il Museum regiunal Tavau sa chatta en 
la gronda chasa Jenatsch ch’era vegnida 
construida il 16avel tschientaner per la 
famiglia Beeli. Paul Jenatsch (1620–
1676), il figl dal famus politicher gri-
schun Gieri Genatsch (1596–1639), ha 
alura transfurmà la chasa en ina chasa 
burgaisa represchentativa. Enturn il mu-
seum sa gruppeschan ina veglia remisa 
che serva sco susta per ina veglia charro-
tscha da posta dal Flüela, in graner dals 

Gualsers ed in mulin che vegn anc duvrà 
per moler farina.

Museum da medischina Tavau
Il Museum da medischina Tavau pre-
schenta numerus utensils da l’istorgia da
la medischina che documenteschan l’i-
storgia da Tavau sco il pli grond lieu da
cura da l’Europa per malsauns dals pul-
muns da la fin dal 19avel e dal cumenza-
ment dal 20avel tschientaner. La collec-
ziun che cumpiglia passa 500 objects
cuntegna anteriurs apparats sco forschs
per tagliar costas per reducir il spazi dal
torax u spiders da persunas malsaunas da
tuberculosa. Ils objects stattan bain en in
context museal e documenteschan uschia
l’istorgia da la medischina da Tavau, blers
apparats pon ins dentant tutgar en e schi-
zunt empruvar or. L’exposiziun vegn en-
drizzada mintg’onn da nov e cumpletta-
da cun exposiziuns spezialas d’instituts da
perscrutaziun da Tavau. La visita dal mu-
seum sa lascha cumbinar cun in pitschen
tur che maina a las anteriuras chasas da
curas ed als instituts da medischina a Ta-
vau Plaz. L’istorgia dal lieu da cura vegn
preschentada a partir dal cumenzament,
cura che Alexander Spengler (1827–
1901) ha scuvert l’effect curativ dal clima
alpin, enfin la fin dals gronds sanatoris ed
il svilup sequent dals novs instituts medi-
cinals. Tavau sco lieu da cura è er collià in-
separablamain cun il roman da Thomas
Mann «Der Zauberberg». Ma tge ha Tho-
mas Mann (1875–1955) inventà e tge ha
el surpiglià dal Tavau real? Co ch’il roman
è vegnì realisà e co ch’il lieu d’acziun ve-
seva propi ora pon ins leger suenter en il
cudesch da Thomas Sprecher «Davos im
Zauberberg».

Museum da sport d’enviern Tavau
Il Museum da sport d’enviern Tavau mus-
sa a maun d’objects istorics il svilup dal
sport da naiv e da glatsch dal cumenza-
ment fin al preschent. Preschentads ve-
gnan tant bobs e scarsolas da lavuratoris
da Tavau sco era skis, patins, telecabinas
e sutgeras veglias u maschinas da preparar
pistas. Exponida è era vestgadira da sport
istorica. La collecziun dal museum vegn
en pli enritgida cun buccals dal temp
avant l’Emprima Guerra mundiala. Tran-
ter quels sa chatta er ina trofea ch’è ve-
gnida regalada da Sir Arthur Conan Doy-
le (1859–1930), l’inventader da la figura
da roman Sherlock Holmes.

En il museum vegn l’istorgia dal sport
d’enviern colliada fermamain cun la mi-
dada da Tavau dal lieu da cura a la desti-
naziun turistica. Tematisadas vegnan in-
novaziuns impurtantas per Tavau, sco per
exempel il Cup da Spengler ch’ha lieu da-
pi l’onn 1923 e ch’è il turnier da hockey
sin glatsch internaziunal il pli vegl.

Il mars 1894 na sesa Arthur Conan
Doyle betg davos ses pult, mabain chami-
na cun ils guids da muntogna Johann e
Tobias Branger da Tavau ad Arosa. La tu-

ra da skis sur la Maienfelder Furgga dura
set uras. Conan Doyle la descriva en in
magazin englais – e promova uschia l’in-
teress per activitads sportivas en las mun-
tognas svizras.

Museum da Kirchner Tavau
Il Museum da Kirchner Tavau mussa 
l’ovra multifara da l’artist tudestg Ernst 
Ludwig Kirchner (1880–1938) en ses 
lieu d’abitar e da lavur da blers onns. 
Kirchner ha vivì da l’onn 1918 fin a sia 
mort l’onn 1938 a Tavau. La cuntrada al-
pina al ha inspirà per ina gronda part da 
sias ovras impurtantas.

Cun sia collecziun d’ovras dad Ernst 
Ludwig Kirchner ch’è unica sin il mund, 
cun ses archiv da documents cumplessiv 
davart la vita e davart l’ovra da l’artist sco 
era cun sia biblioteca da l’expressiunis-
sem tutga il Museum da Kirchner oz tar 
ils lieus d’exposiziun e da perscrutaziun 
ils pli impurtants da la moderna classica. 

La collecziun cumpiglia var 50 ma-
letgs, set sculpturas, 700 dissegns ed 
aquarels sco er passa 300 entagls en lain, 
gravuras e litografias, 160 carnets da skiz-
zas cun passa 9000 skizzas, 900 fotogra-
fias e 20 ovras textilas ch’èn vegnidas re-
tgamadas u tessidas tenor sbozs da Kirch-
ner. En exposiziuns spezialas preschenta 
il museum er auters artists da la moder-
na classica e da l’art contemporan. Pervi 
da sia architectura ha l’edifizi dal mu-
seum dals architects Anette Gigon e Mi-
ke Guyer, ch’è vegnì avert l’onn 1992, 
chattà l’attenziun internaziunala.

Ernst Ludwig Kirchner ha passentà 
21 onns a Tavau. Ses emprim domicil è 
stà la Stafelalp, ina chamona senza aua 
currenta u auter confort. Dal 1918 fin il 
1923 ha el abità en la chasa «Haus in den 
Lärchen» a Tavau Frauenkirch, suenter 
en la chasa sin il «Wildboden» a l’entra-
da da la Val Sertig. Il Museum da Kirch-
ner Tavau porscha era gitas a quests lieus 
d’abitar e da lavurar da Kirchner.

Museum da minieras Grischun 
Tavau-Schmelzboden

Il Museum da minieras Grischun pre-
schenta l’industria da minieras grischu-
na. L’istorgia vegn explitgada cun ina se-
ria audiovisuala e las modas da lavurar en 
las minieras vegnan decleradas a maun da 
plans, utensils, models e fotos. Ils visita-
ders pon smirvegliar da la collecziun da 
calcit singulara en tut il mund, dal mo-
del d’in furn da quarz da fim e da la col-
lecziun da cristals. Il museum è endrizzà 
en l’edifizi da l’administraziun da l’ante-
riura «Davoser Gewerkschaft» a Schmelz-
boden. Igl è in dals paucs edifizis da l’in-
dustria da minieras dal 19avel tschienta-
ner tempriv ch’è anc mantegnì bain en il 
Grischun.

En la vischinanza dal museum cu-
menza per lung da la via veglia da Zügen 
ina senda instructiva davart crappa, nua 
che vegnan preschentads indesch craps 
ch’èn tipics per la cuntrada da Tavau. La 
visita dal museum sa lascha en pli cum-
binar cun ina tura guidada en la miniera 
da demonstraziun Silberberg, nua ch’ins 
po vesair differentas galarias e la chasa 
dals miniers restaurada. Tenor ils docu-
ments chattads è vegnì explotà qua a l’en-
gronda mineral da plum e da zinc da la 
fin dal 15avel tschientaner enfin l’empri-
ma mesadad dal 17avel tschientaner e 
puspè en l’emprima mesadad dal 19avel 
tschientaner. La miniera da demonstra-
ziun sut e sur terra è vegnida segirada ed 
è puspè accessibla.

Vers il 1900 sa chattavan ils bains gualsers da Tavau gia en cumplain svilup vers il lieu da cura e turissem. (Stereogram da Johannes 
Meiner).

La preschentaziun:
Dossier «Museums ed archivs cultu-
rals dal Grischun: Scanvetg, Partenz e 
Tavau».

Dapli infurmaziuns:
chatta.ch/?hiid=4239
www.chattà.ch

Sche Kira u Stroli na turnan betg…
Animals da chasa sparids u chattads

� Chauns e giats, uschia vegni ditg, 
sajan ils amis ils pli fidaivels da l’uman. 
Ma co reagir sch’in animal da chasa è 
sparì u vegn chattà? Ils posts respon-
sabels han endrizzà ina banca da da-
tas naziunala che presta en quest cas 
buns servetschs (www.stmz.ch). Per 
facilitar l’identificaziun dals animals 
vegn en pli recumandà da nudar ils an
imals cun in microchip. Tar chauns è 
quest proceder obligatoric, tar ils ulte
riurs animals da cumpagnia sa lascha 
quai far facultativamain. Il 2016 eran re
gistrads en Svizra radund 552 000 chauns 
(registraziun obligatorica) e 446 000 
giats (registraziun facultativa).

In animal da chasa è sparì 
u vegn chattà – tge far?

Voss animal da chasa è sparì…
El ha ina caracterisaziun (chip) ch’è regi

strada en la 
banca da datas 
d’animals da 
chasa (amicus.
ch tar chauns, 
anis.ch tar ils 
ulteriurs ani
mals da cum

pagnia): Annunziai ad Amicus resp. 
ANIS la perdita e controllai Vossas datas 
persunalas en la banca da datas.

El n’ha nagina caracterisaziun: Al an
nunziai sco sparì al post d’annunzia 
chantunal. Infurmai eventualmain las 
autoritads communalas e faschai ina 
communicaziun sin la pagina d’internet 
da la Centrala svizra per animals sparids 
e chattads (STMZ).

Vus avais chattà in animal da chasa…
Al laschai controllar, sch’el porta even
tualmain in chip en sai. Apparats che le
gian quests chips datti en praticas da ve
terinaris, en pensiuns d’animals u tar la 
polizia.

L’animal ha in chip: A maun dal nu
mer dal microchip po Amicus/ANIS 
identifitgar l’animal e ses possessur.

L’animal n’ha betg in chip: L’annun
ziai tar il post d’annunzia chantunal ed 
infurmai l’autoritad communala cumpe
tenta. Annunziai ses chat eventualmain a 
la Centrala svizra per animals sparids e 
chattads.

Obligaziun d’annunzia: Sche Vus 
chattais in animal, al stuais Vus annun
ziar tar il post chantunal d’annunzia 
d’animals chattads. Sche l’animal po – 
grazia al chip – puspè vegnir dà enavos 
immediatamain a ses possessur, n’al 
stuais Vus betg annunziar al post d’an
nunzia d’animals chattads.

Posts d’annunzia
Tgi che chatta in animal sparì, sto com
munitgar quai al proprietari da l’animal; 
sch’ins n’enconuscha betg il proprietari, 
ston ins annunziar l’animal chattà ad in 
post d’annunzia designà dal chantun. En 

il chantun Grischun pon talas annunzias 
vegnir drizzadas a las vischnancas che las 
transmettan a l’Uffizi per la segirezza da 
victualias e per la sanadad d’animals (US
VA). Igl è dentant er pussaivel d’annun
ziar in animal chattà directamain al l’US
VA, a mintga post da polizia u a la Cen
trala svizra per animals sparids e chattads.

Identifitgar animals 
tras in microchip

Sin fundament da la discussiun publica 
davart chauns privlus l’onn 2001 è ve
gnida introducida sin plaun federal la ba
sa legala per ina nudada e registraziun 
unitara e durabla adequata dals chauns. 
Chagniels han stuì vegnir provedids a 
partir dal cumenzament dal 2006 cun in 
chip (transponder) tras in veterinari e 
vegnir registrads en ina banca da datas. 
Possessurs da chauns pli vegls han gì pe
da da far quai fin la fin da l’onn 2006. 
Dapi il 2007 pon pia tut ils chauns ve
gnir identifitgads tras in microchip. 
Questas indicaziuns ston – tenor il dretg 
federal – vegnir registradas en ina banca 
da datas (www.amicus.ch).

Responsabels per la caracterisaziun e 
per la registraziun dals chauns èn ils pos
sessurs da chauns; l’annunzia succeda 
tras il veterinari cumpetent. Il microchip 
cuntegna in numer ch’è unic sin tut il 
mund sco er in code per la Svizra. Uschia 
pon vegnir consultadas las indicaziuns 
davart il possessur dal chaun sco er davart 
la razza, la colur dal pail, la vegliadetgna, 
il num e la schlattaina dal chaun. Il chip 
gida a far scleriments en cas d’epidemias 
u d’accidents tras morsas sco er tar chauns 
sparids, negligids u bandunads.

Giats n’èn cumpareglià cun chauns 
betg privlus per la publicitad e na furman 
er betg ina ristga tuttina gronda areguard 
epidemias. Per giats na datti perquai betg 
l’obligaziun da registrar en ina banca da 
datas centrala. Mintga possessur da giats 
(e d’ulteriurs animals da cumpagnia) po 
dentant laschar nudar e registrar ses ani
mals facultativamain (www.anis.ch).

Centrala svizra per 
animals sparids e chattads (STMZ)

La Centrala svizra per animals sparids e 
chattads (STMZ) è vegnida creada l’onn 
2001 cun la finamira da stgaffir in post 
d’annunzia unitar per l’entira Svizra. La 
fundaziun da la STMZ è vegnida suste
gnida da la Protecziun svizra dals an
imals, da la Societad svizra da las veteri
narias e dals veterinaris e da l’organisa
ziun Animal Identity Service (oz Identi
tas, l’organisaziun purtadra dals ser
vetschs ANIS ed Amicus).

Sco partenaria dals uffizis veterinars 
chantunals metta la STMZ a disposiziun 
sia banca da datas per la registraziun 
d’animals chattads e per la tschertga sim
plifitgada dals possessurs dals animals. 
Tras l’utilisaziun da la banca da datas 
d’animals chattads da la STMZ èsi pus

saivel da colliar di e notg en moda pro
fessiunala las annunzias d’animals spa
rids e chattads entaifer l’entir chantun 
sco er en il rest da la Svizra. Las annun
zias d’animals chattads vegnan cumpa
regliadas immediatamain cun tut las in
furmaziuns davart animals tschertgads 
ch’èn avant maun en la banca da datas. 

Da las annunzias ch’èn anc avertas 
suenter quatter emnas, èn circa 40 per
tschient dals animals sparids turnads a 
chasa da sasez en il fratemp. Tut tgi ch’ha 
annunzià in animal sparì u chattà vegn 
perquai contactà suenter quatter emnas 
da la STMZ per telefon u per email, 
sch’il cas n’è betg anc sclerì. Mo uschia èsi 
pussaivel da mantegnair ina survista ac
tuala da tut ils animals ch’èn vegnids an
nunziads sco sparids u sco chattads. 

Animals chattads – 
dumondas frequentas 

Jau hai chattà in animal – tge stoss jau far? 
Sche la possessura u il possessur da l’ani
mal vegn tschertgà e na po betg vegnir 
identifitgà, per exempel tras in’inscrip
ziun vi dal cularin, vegni recumandà da 
pledentar ils abitants dal conturn dal lieu 
da chat u persunas enconuschentas en la 
vischnanca, e da dumandar questas per
sunas, sch’ellas enconuschian eventual
main il possessur. Sche questas persunas 
na pon far naginas indicaziuns en chaus
sa, ston ins contactar ils organs commu
nals u il proxim post da polizia ch’han 
eventualmain gia survegnì in’annunzia 
da l’animal sparì. Sch’il possessur na vegn 
betg chattà immediatamain, ston ins an
nunziar l’animal chattà al post chantunal 
d’annunzia. 

Numerus animals (tut ils chauns, 
blers giats ed er autras spezias d’animals) 
portan oz microchips che permettan 
d’identifitgar facilmain e svelt il posses
sur da l’animal. As infurmai davart que
sta pussaivladad d’identifitgar l’animal. 
Lecturs da microchips èn avant maun en 
la gronda part da las praticas veterinaras 
e dals posts da polizia sco er tar l’Uffizi 
per la segirezza da victualias e per la sana
dad d’animals a Cuira. 

Sch’il possessur da l’animal na po betg 
vegnir chattà entaifer il termin legal da 2 
mais suenter ch’il chat è vegnì annunzià 
uffizialmain, han ils organs communals 
da procurar per in nov da chasa per l’ani
mal (p.ex. tar la chattadra u tar il chatta
der, en ina pensiun d’animals u en in au
ter lieu da tgira d’animals). 

Tge posts d’annunzia existan en il chantun 
Grischun?

Ils organs communals da la vischnanca 
en la quala l’animal è vegnì chattà, min
tga post da polizia, l’Uffizi per la segirez
za da victualias e per la sanadad d’animals 
(post d’annunzia chantunal; glindesdi 
fin venderdi, 08–12 h e 14–17 h, tel. 081 
257 24 15 u www.alt.gr.ch) ubain la 
Centrala svizra per animals sparids e 
chattads, STMZ (365 dis ad onn / 24 
uras a di, tel. 0848 357 358 u www.stmz.
ch). L’annunzia d’in animal chattà è, ab
strahà da las taxas da telefon usitadas, 
gratuita.

Tge fa il post d’annunzia cun l’annunzia 
d’in animal chattà? 
L’annunzia vegn registrada en ina ban
ca da datas electronica e cumparegliada
online cun annunzias d’animals spa
rids. Sche l’annunzia da l’animal chat
tà correspunda a l’annunzia da l’animal
sparì, vegnan infurmads la chattadra u
il chattader sco er la possessura u il pos
sessur.

Dastg jau salvar in animal che jau hai 
chattà? 
Sch’il possessur da l’animal na po betg 
vegnir eruì entaifer in termin adequat 
(per regla 60 dis), ha la chattadra u il 
chattader da l’animal la pussaivladad da 
far a la vischnanca la dumonda da surpi
gliar l’animal. 

Tgi è responsabel per metter sut tetg in ani
mal chattà? 
Tgi ch’ha chattà l’animal, è responsabel 
che quest animal vegnia surdà als organs 
communals u mess sut tetg en il lieu fixà 
dals organs communals, fin ch’il posses
sur è chattà (p.ex. tar il chattader, en ina 
pensiun d’animals u en in auter lieu da 
tgira d’animals). 

Nua pon animals chattads vegnir surdads 
u mess sut tetg? 
Animals chattads vegnan surpigliads dals 
organs communals e surdads a sia posses
sura u a ses possessur. 

Tgi paja ils custs per metter sut tetg in ani
mal chattà? 
Las expensas per pavlar e per metter sut 
tetg in animal chattà, las expensas per re
tschertgas sco er tut las ulteriuras spesas 
ston vegnir surpigliadas dal possessur da 
l’animal. Sch’il possessur na po betg ve
gnir eruì, van ils custs a quint da la vi
schnanca. 

Tge capita, sch’il possessur da l’animal na 
po betg vegnir chattà? 

Sch’il possessur da l’animal na vegn betg 
eruì entaifer in termin adequat, vegn 
l’animal plazzà – sin ordinaziun da la 
vischnanca – en in lieu adattà. En quest 
cas n’ha il possessur da l’animal nagin 
dretg d’indemnisaziun. 

Survegn la chattadra u il chattader ina re
cumpensa? 
Il possessur da l’animal è liber da pajar
ina recumpensa. Sch’il chattader da
l’animal spetgass u pretendess dapli,
stuess quai vegnir reglà sin la via da dretg
civil.

Tge basas legalas èn decisivas areguard ani
mals chattads? 
Il Cudesch civil svizzer (art. 720a al. 1 e 
2), la Lescha chantunala davart ils fatgs 
veterinars (art. 67), en pli la legislaziun 
svizra davart la protecziun dals animals 
(Lescha federala davart la protecziun dals 
animals ed Ordinaziun federala davart la 
protecziun dals animals).

Dapi il 2007 pon tut ils chauns vegnir identifitgads tras in microchip. FOTO PD

La preschentaziun:
Dossier «Animals da chasa sparids u 
chattads».

Dapli infurmaziuns:
chatta.ch/?hiid=3514
www.chattà.chBetg be chauns e giats, mabain er ulteriurs animals da chasa sa laschan tschertgar sur 

la Centrala svizra per animals sparids e chattads. FOTO PD

Tge di la lescha? 
Lescha chantunala davart ils fatgs vete
rinars (art. 67):
1) Animals senza patruna u senza pa
trun ed animals fugids ston vegnir 
prendids en salv dals organs commu
nals e surdads a la possessura u al pos
sessur. Las expensas per pavlar e per 
collocar l’animal, las expensas per re
tschertgas sco er tut las ulteriuras spe
sas ston vegnir surpigliadas da la pos
sessura u dal possessur d’animals. 
2 ) Sche la possessura u sch’il posses
sur d’animals na po betg vegnir eruì 
entaifer in termin adequat, vegn l’ani
mal – sin ordinaziun da la vischnanca 
– collocà en in lieu adattà. Sche la 
possessura u sch’il possessur na po 
betg vegnir eruì, van ils custs a quint 
da la vischnanca. 
3 ) Sche l’animal na po vegnir collocà 
nagliur, vegn el mazzà. La possessura 
u il possessur n’ha nagin dretg d’in
demnisaziun.

«La Demoiselle sauvage»
Vita ed ovra da l’autura vallesana S. Corinna Bille (1912–1979)

� S. Corinna Bille è naschida ils 29 
d’avust 1912 a Losanna e morta ils 24 
d’october 1979 a Sierre. Ses num oriund 
Stéphanie ha ella midà pli tard en Co-
rinna, rendend omagi al vitg natal da 
sia mamma (Corin, situà en la visch-
nanca vallesana da Crans-Montana). 
Corinna Bille è creschida si en il Val-
lais sco figlia dal vaidrer Edmond Bil-
le. Durant ses temp da scola ha ella tran
ter auter passentà in onn en l’internat da
las dominicanas a Lucerna; da quel temp
è ella vegnida a savair da la mort da ses mez
frar. Suenter avair terminà la scola com
merziala a Sierre (1930) ha Bille frequen
tà ina scola superiura a Turitg ed er visità
curs da litteratura a la Scola politecnica fe
derala.

L’onn 1934 ha Corinna Bille maridà
l’actur Vital Geymond. Cun el ha ella vi
vì a Paris (fin il 1936) ed è viagiada en l’Ita
lia ed en Spagna. Ma la lètg è ida dapart e
Bille è returnada en il Vallais. Là ha ella
emprendì a conuscher l’autur Maurice
Chappaz (1916–2009). Els han maridà il
1947 e gì trais uffants; vers la fin dals onns

1950 èn els ids a
star a Veyras.

Il 1939 è cum
parì l’emprim cu
desch da Bille, la
collecziun da poe
sias «Printemps»; il

1944 è suandà ses emprim roman «Théo
da». En il center da ses ritg operar litterar
stattan però ils raquints e las novellas. Cun
«La Fraise noire» (1968) è l’autura vegni
da enconuschenta sur ils cunfins da la
Svizra ora; e cun «La Demoiselle sauvage»
(1974) ha ella gudagnà il Prix Goncourt
de la Nouvelle.

Corinna Bille è vegnida malsauna il
1979 durant in viadi tras l’Uniun sovieti
ca ed è morta curt suenter ses return en
l’ospital da Sierre.

En sia prosa realistica tematisescha
l’autura per exempel la direzza da las cun
diziuns da viver dal mund alpin, inte
grond però en sia lingua transparenta ele
ments fantastics (siemis, il mund da la flo
ra e fauna che sa maschaidan) e psicologics
(malruaus, in’erotica innocenta, la brama
suenter l’unitad paradisica).

Sin la dumonda «Pertge scrivais Vus?» 
ha Corinna Bille respundì: «La ventira è 
insupportabla e la suffrientscha è insup
portabla. Scriver è in remedi cunter l’in
supportabel. Be mia lavur ma renda equi
librada, ma proveda cun la coerenza ne
cessaria che ni il social, ni il religius, ni 
l’aventura e gnanc la maternitad na ma 
pon dar.»

Il relasch en
l’Archiv svizzer da litteratura

S. Corinna Bille ha prendì diversas cha
schuns per documentar sia relaziun cun la
Biblioteca naziunala svizra. L’onn 1967 ha
ella per exempel laschà stampar en num
da questa instituziun in exemplar da l’edi
ziun bibliofila da «Théoda», il 1974 ha el
la deditgà a la Biblioteca naziunala l’edi
ziun originala e signada da «La Demoiselle
sauvage» ed il 1979 quella dals «Invités de
Moscou».

Dus onns pli tard è Maurice Chappaz
sa decidì da confidar a la Biblioteca naziu
nala tut ils manuscrits e documents e tut
las brevs da Corinna Bille, sco er sias atg
nas materialias. Grazia a questa decisiun,
che sia dunna n’avess segiramain betg
dischapprovà, malgrà sia stretga relaziun
cun il Vallais, sa chatta l’Archiv svizzer da
litteratura sco ertavel dals manuscrits da la
Biblioteca naziunala en la ventiraivla si
tuaziun da pudair tgirar ils archivs da dus
dals pli impurtants scripturs da la littera
tura en lingua franzosa da la Svizra, che de
rivan ultra da quai da duas famiglias
ch’han influenzà decisivamain las midadas
en il Vallais a la fin dal 19avel tschientaner.
Maurice Chappaz scriva perquai cun ra
schun ils 25 da settember 1980: «La vie
d’un pays avec touts ses changements se
trouve directement dans nos vies et dans
nos oeuvres.»

Ils manuscrits da Corinna Bille èn arri
vads tranter il 1981 ed il 1990 en diversas
furniziuns en l’Archiv svizzer da litteratura.
Las emprimas lavurs da zavrada e d’ordina
ziun han gì la finamira da stabilir in inven
tari summaric, la basa indispensabla per in
catalog pli detaglià. Las lavurs ch’èn suanda
das han pertutgà la denominaziun dals do
cuments e da las parts spezialas dal relasch.
Cumplettond sia dissertaziun ha Maryke de
Courten descrit minuziusamain ils «Carnets
de rêves» da Corinna Bille che furman per
uschè da dir il coc da si’ovra.

Vesend ils problems d’identificaziun,
han ils documents fotografics spertamain
attratg l’attenziun. Las plattas da vaider ed
ils negativs èn vegnids zavrads ed ordinads
provisoricamain tenor temas; quai è suc
cedì cun agid dals albums prezius ch’èn
cun questa chaschun vegnids descrits si
stematicamain e ch’èn vegnids copiads se
lectivamain, mintgamai tenor basegn. Pa
rallelamain cun questas lavurs èn vegnids
ordinads e cataloghisads ils 43 albums cun
documents e cun retagls da gasettas. Ed en
vista a lur publicaziun èn er las brevs da
Corinna Bille stadas da l’entschatta ennà
l’object da lavurs intensivas.

Per motivs editorials stringents è il ma
nuscrit da «Le Vrai Conte da ma vie» ve
gnì surdà a l’Archiv da litteratura pir suen
ter la publicaziun dal cudesch da Christia
ne Makward. Ils onns 1994/95 ha l’Archiv
ordinà ils palpiris da «Le Vrai Conte da ma
vie». Questa lavur ha surtut pertutgà la de
scripziun dals carnets, dals diaris, da las
agendas, dals blocs e cudeschs da notizias
e.u.v. ch’èn reunids sut quest titel. Ultra
da quai èn vegnidas cataloghisadas las
istorgias, novellas, raquintaziuns e rap
ports da Corinna Bille. Ses relasch è pia
per la gronda part ordinà ed accessibel.

Parallelamain a questas lavurs d’ordi
naziun e grazia a l’iniziativa da Maurice
Chappaz èn vegnidas realisadas numeru
sas novas ediziuns, publicaziuns postu
mas, lavurs da licenziat e dissertaziuns.

Analisas, documentaziun
e publicaziuns

La novella – il gener litterar che correspun-
da en blers reguards a l’autura
En connex cun l’interess ch’è avant maun
per l’ovra da Corinna Bille, èsi da muntada
essenziala d’examinar la relaziun tranter ils
temas ch’interessan l’autura e sia tscherna
da la novella sco gener litterar. Pervi da l’im
purtanza che vegn attribuida al siemi, al
mument ed al detagl, correspunda la novel
la a quai che Corinna Bille tschertga en il
scriver. Ultra da la caracteristica dal gener
correspunda la furma da la novella a la
scriptura, pertge ch’en quella preschenta el
la experientschas da limits: Corinna Bille si
tuescha sias persunas al cunfin tranter l’en
conuschent ed il nunenconuschent. Par
tind da quest fatg, metta ella en dumonda
las structuras tradiziunalas da nossa vita e
maina nus sur quellas ora.

Ina spontanadad ch’engiona
Las novellas da Corinna Bille èn structu
radas cun inschign; lur spontanadad ap
parenta engiona. In exempel furma la ma

niera efficazia cun la quala la colur co
tschna punctuescha la concisadad vulida
da la novella «Garçon d’Aurore». Il stil
maisteril da laschar cular u da manar d’ina
realitad exteriura en il temp respectiv dal
raquint resorta en spezial da la part inizia
la progressiva da la novella «La Dernière
Confession». Ed il titel da la collecziun
«La Demoiselle sauvage» mussa a medem
temp la persunalitad da l’autura e sia du
bla derivanza «nobla» e rurala.

Las funtaunas d’inspiraziun èn nume
rusas. En pliras novellas chattan ins la
tempra d’in raquint da Joseph d’Arbaud,
«La Bête du Vaccarès» (1926). Pertutgant
l’art vegn ins a citar Gustave Doré, Leonor
Fini, Lucas Cranach ed auters. In film dad
Alfred Hitchcock, «Psycho» (1960), la
scha enavos fastizs en «L’Envoûtement»,
dal qual l’entschatta tradescha in’influen
za russa. Ils nums propris pledan per sasez:
Elysée, Théodore, Orphée, Orphelin. La
translaziun tudestga frunta sin tscherts
problems, tant pli che tschertas figuras re
toricas sco l’oximoron stattan fitg a cor a
Corinna Bille.

Tratgs fantastics e persunas realas sa cru-
schan
In dals 19 «Carnets de rêve» da Corinna
Bille cuntegna il sboz da «Ma forêt, mon
fleuve» – ina novella ch’è vegnida publitga
da il 1968 en «La fraise noire». En quest car
net sa chattan sbozs d’in’istorgia, skizzas e
numerusas descripziuns. El cuntegna er
notizias datadas: uschia en il diari da vacan
zas da stad, passentadas en la Forêt de Fin
ges sper Sierre. In studi precis da quest car
net permetta da constatar co ch’èn naschi
das tschertas parts dal text definitiv. Scenas
ch’èn naschidas da la fantasia da l’autura sa
cruschan cun talas descrittas en il diari d’ina
stad. Las persunas realas daventan, descrit
tas cun auters tratgs, quellas da la novella
«Ma forêt, mon fleuve», il diari intim d’ina
giuvna matta.

Correspundenza da famiglia
La correspundenza da Corinna Bille tran
ter il 1923 ed il 1958 permetta da recon
struir ina part da l’istorgia d’ina famiglia
ch’è circumdada d’in mund d’amis, artists

e persunalitads da tut gener. Ultra da l’i
storgia da famiglia permettan questas
brevs er da s’approximar a divers aspects
da l’istorgia da la Suisse romande e parti
cularmain dal Vallais.

Ils manuscrits che vegnan conservads
en l’Archiv svizzer da litteratura a Berna
(relasch BilleChappaz) ed en l’Archiv
chantunal dal Vallais (relasch Edmond
Bille) èn vegnids tschernids per ina publi
caziun selectiva tenor ina rait da criteris
definids minuziusamain. Particularmain
èn vegnidas resguardadas las brevs, en las
qualas Edmond Bille e sia figlia rapportan
explicitamain davart la genesa e la realisa
ziun da lur ovras. Ina muntada tut spezia
la è vegnida dada a quellas brevs che pon
vegnir legidas sco in text litterar quasi ela
vurà u sco l’entschatta d’ina ovra litterara
en il stadi da naschientscha: descripziuns
da lieus, rapports davart eveniments reals,
evocaziuns da scuntradas… Ultra da
quests criteris spezials, han las brevs da
questa giuvna dunna a ses geniturs pertu
tgà tut ils aspects da la vita: studi, temp li
ber, scriver, viagiar, amicizias ed amurs, la
gravidanza e la naschientscha dals uffants,
ils problems d’existenza.

Questa correspundenza selecziunada,
ma tuttina extendida (325 brevs, 600 pa
ginas) permetta in’invista en las relaziuns
da la famiglia Bille. Il bab Edmond cum
para sco um dinamic, occupà cun bleras
activitads: picturar, scriver, dissegnar, gra
var, lavurs sin vaider… e schizunt lavurs
sin ses bain puril durant sias dimoras en
Portugal. Tar quest bab, plain da creativi
tad, sa manifestescha cuntinuadamain il
giavisch da scappar en spazis fisics, litterars
u picturals. Las brevs tschertgan savens da
surmuntar la distanza spaziala che sparta
el dals ses.

Cathrine Bille, che viva en la sumbriva
da ses consort, s’allegra dals success da
quel e lavura per promover la ventira dals
ses. Las brevs mussan ella sco admiratura
da tuttas tentativas da scriver da la figlia.
Corinna Bille manifestescha in elan su
megliant a quel da ses bab, ma quest elan
è pli siemiant e pli introvertì. Er sche si’af
fecziun per la mamma vegn plazzada dad
ella sezza (l’onn 1953) sur tut las autras re

laziuns emoziunalas, dat ella ina paisa tut
speziala a las opiniuns dal bab en ses pro
fund desideri dad esser renconuschida en
ses status da scriptura. Quel na trumpe
scha betg ella. La confidenza e l’admira
ziun ch’el demussa vers la figlia èn accum
pagnadas d’encuraschaments cuntinuants
da tschertgar en la lavur il stimul per l’art.

L’autobiografia postuma
Ina suletta scuntrada da la scienziada
Christiane Makward (Pennsylvania State
University, USA) cun Corinna Bille e di
versas casualitads consecutivas han gì per
consequenza in cudesch extraordinari: la
valitaziun, la cumpilaziun, l’ordinaziun e
la structura da las scrittiras autobiograficas
nunpublitgadas ch’èn cumparidas sut il ti
tel: «Le Vrai Conte da ma vie» («Il vair ra
quint da mia vita»). A moda e maniera
subjectiva vegnan intermediadas las nu
merusas visitas indispensablas a la Biblio
teca naziunala svizra ed en il Vallais. L’au
tura explitgescha ultra da quai las circum
stanzas, sut las qualas il titel dal cudesch è
l’emprim vegnì sbittà e pli tard puspè ve
gnì acceptà da Chappaz e da dus differents
editurs. Makward accentuescha ch’il cu
desch na saja betg simplamain naschì or
da la collavuraziun cun Maurice Chappaz,
mabain – partind da «millis palpiris» – or
d’ina lunga perioda da lavur cun l’agid da
Maurice Chappaz, che l’ha sustegnì ami
cablamain e permanentamain cun ses
pled e cussegl. Quel designescha dal remi
nent en sia prefaziun la professuressa
Makward sco «cunautura» dal cudesch.

Il manuscrit da «Le Vrai Conte da ma vie»
– in dossier fitg cumplex
Il dossier dal manuscrit da «Le Vrai Con
te da ma vie» è in dossier fitg cumplex
ch’appartegna al relasch BilleChappaz.
En quel sa chattan d’ina vart annotaziuns,
sbozs, plans, copias bellas, copias curregi
das e da l’autra vart materialias documen
taras las pli differentas. I sa tracta qua da
simpels prospects da viadi fin a sbozs da
novellas, da recepts da cuschina fin a con
cepts da romans, d’annunzias da mort fin
a poesias, da passaports, certificats d’AVS
u certificats da stadi civil fin a primas ver
siuns las pli remartgablas. Uschia sa
tschenta la dumonda co che questas nu
merusas parts da texts sa laschan preschen
tar a las perscrutadras ed als perscrutaders
en ina furma pli u main coerenta. Vulair
conservar questa documentaziun en ses
stadi original avess gì per consequenza da
desister da tuts criteris d’urden e da laschar
ella en ses stadi nunordinà. Per quest mo
tiv èsi vegnì decidì da separar ils docu
ments da pura natira redacziunala dal ma
terial documentar. Uschia èn sa resultadas
las suandantas gruppaziuns: a) Carnets,
carnettins, agendas, cudeschets da noti
zias e.u.v. da «Le Vrai Conte da ma vie»
(71 documents ordinads cronologica
main). b) Singuls fegls, manuscrits e tipo
scrits da «Le Vrai Conte da ma vie» (37
dossiers). c) Brevs. d) Tagls or da gasettas,
manuscrits da terzs, divers documents
(passaports e.u.v.), carnets da dissegn e da
scola, cudeschs e manuals da scola. e) Ma
terialias da publicaziun da «Le Vrai Con
te da ma vie». Documents, tiposcrits, co
pias dal tom da Christiane Makward e
Maurice Chappaz.

La cumplexitad dal manuscrit, la varie
tad dals documents sco er la necessitad da
procurar al tschertgader in access uschè
simpel sco pussaivel, han pretendì ina me
toda da descripziun, da classificaziun e
d’inventarisaziun fitg detagliada per far re
sortir cumplainamain la muntada da
quest relasch.

La novella ed il raquint furman ils geners-clav en la vasta ovra narrativa da l’autura.

La preschentaziun:
Dossier «S. Corinna Bille».

Dapli infurmaziuns:
chatta.ch/?hiid=4249
www.chattà.chL’onn 1996 ha la Posta svizra deditgà a

S. Corinna Bille ina marca postala.

Bun da savair: Sistem d’assicuranzas socialas
Rentas da vegliadetgna e protecziun en cas d’invaliditad, da malsogna e d’accident

� Co ch’il sistem dal dretg d’assicu-
ranza sociala è concepì en Svizra, co 
che funcziunescha l’assicuranza per 
vegls e survivents (AVS), co ch’ins po 
spargnar per la vita suenter il pensiu-
nament e tgi che survegn supplements 
da famiglia – respostas a questas ed ad 
ulteriuras dumondas porscha hallo.
gr.ch, il portal dal chantun Grischun 
per persunas novarrivadas. Tut las in
dicaziuns statisticas ed areguard la legis
laziun vertenta sa refereschan a la situa
ziun dal schaner 2016.

Sistem d’assicuranzas socialas
En Svizra datti in sistem d’assicuranzas 
socialas bain sviluppà. El duai garantir a 
la persuna assicurada in standard da vita 
adequat en la vegliadetgna sco er la pro
tecziun en cas d’invaliditad, da malsogna 
e d’accident. Ultra da quai porscha el ina 
garanzia finanziala per persunas paren
tas, sche la persuna assicurada mora. Ul
teriuras assicuranzas cuvran las ristgas sco 
malsogna, accident, dischoccupaziun, 
maternitad e famiglia.

Las prestaziuns dals singuls secturs 
d’assicuranza vegnan finanziads en emp
rima lingia tras contribuziuns da l’activi
tad da gudogn. Quai vul dir, las contri
buziuns vegnan deducidas directamain 
dal salari dals emploiads. Ed er patruns, 

persunas cun 
in’activitad da 
gudogn inde
pendenta sco 
er persunas 
senza activitad 
da gudogn pa
jan contribu

ziuns. L’assicuranza da malsauns è obli
gatorica en Svizra e vegn finanziada tras 
contribuziuns (premias) da las singulas 
persunas assicuradas. Cunquai che l’au
tezza da questas contribuziuns na depen
da betg da las entradas, conceda il chan
tun a persunas cun entradas modestas 
contribuziuns da sustegn (= reducziun 
individuala da las premias).

La Confederaziun ed ils chantuns sa 
participeschan ultra da quai cun diffe
rentas summas er a la finanziaziun da las 
assicuranzas socialas (cun excepziun da 
l’assicuranza cunter accidents e da la pre
venziun professiunala).

Il sistem da las assicuranzas socialas 
per la vegliadetgna è la segirezza sociala la 
pli impurtanta en Svizra e sa basa sin in 
princip da trais pitgas: l’assicuranza per 
vegls e survivents (AVS), la prevenziun 
professiunala (cassa da pensiun) e la pre
venziun da vegliadetgna voluntara (terza 
pitga).

Assicuranza per 
vegls e survivents

La scursanida AVS stat per assicuranza
per vegls e survivents. Ella è vegnida in
troducida l’onn 1948 ed è l’assicuran
za sociala la pli impurtanta en Svizra.

Cun las rentas da vegliadetgna gida
l’AVS a garantir a las persunas assicura
das in temp da pensiun segirà mate
rialmain suenter ch’ellas sortan da la vi
ta professiunala. La vegliadetgna da
pensiun cumenza en Svizra per dunnas
cun 64 onns e per umens cun 65 onns.
Grazia a las rentas per survivents gida
l’AVS er ch’ils conjugals ubain ils uf
fants na vegnan betg en miseria finan
ziala suenter la mort da la nutridra u
dal nutrider.

L’AVS sa basa sin l’idea fundamen
tala da la solidaritad. La populaziun
che lavura finanziescha mintgamai las
rentas currentas e sa fida che genera
ziuns futuras vegnian a far il medem.
L’assicuranza è obligatorica per tut las
persunas a partir da 18 onns che vivan
en Svizra e ch’han in’activitad da gu
dogn. Finanziada vegn l’AVS tras las
contribuziuns da las lavurantas e dals
lavurants che vegnan deducidas dal sa
lari, tras las contribuziuns dals patruns,
da la Confederaziun e dals chantuns.

Assicuranza d’invaliditad
La scursanida AI stat per assicuranza 
d’invaliditad. Sper l’AVS è ella in’ulteriu
ra assicuranza sociala impurtanta en Sviz
ra. Sco invalida vala ina persuna, sch’ella 
na po betg pli lavurar per in temp pli lung 
(almain 1 onn) u per adina, e quai pervi 
d’in donn da sanadad corporal, psichic u 
mental.

L’AI ha en emprima lingia l’incum
bensa da reintegrar las persunas assicura
das pertutgadas en la vita professiunala. 
Latiers tutga in’entira retscha da mesiras 
d’integraziun. Mo sche quellas na mai
nan betg a la finamira, paja l’AI ina ren
ta a las persunas assicuradas.

Las prestaziuns supplementaras (PS) 
tar l’assicuranza per vegls e survivents 
(AVS) e tar l’assicuranza d’invaliditad 
(AI) gidan là, nua che las rentas, las ulte
riuras entradas e la facultad da la persu
na assicurada na cuvran betg ils custs mi
nimals da la vita. 

Assicuranza da malsauns
Mintga persuna che viva en Svizra sto 
s’assicurar obligatoricamain tar ina cassa 
da malsauns. Cun la cassa da malsauns 
essas Vus assicurà per ils custs en cas da 
malsogna, da maternitad u d’accident. 
Quai vul dir, Vus stuais pajar mo ina pi
tschna part dals custs per visitas tar il me
di, per dimoras a l’ospital u per tscherts 
medicaments. Il rest paja la cassa da mal
sauns.

Obligatorica è l’uschenumnada assi
curanza da basa. Las cassas da malsauns 
ston acceptar mintga persuna en l’assicu
ranza da basa, e quai independentamain 
da la vegliadetgna e dal stadi da sanadad. 
Las persunas assicuradas pon tscherner 
libramain la cassa da malsauns.

Tuttas èn assicuradas per las medemas
prestaziuns en l’assicuranza da basa. La
tiers tutgan per exempel il tractament en
ina pratica da medi ed en in ospital, me
dicaments ed analisas da labor ordinads
dal medi, psicoterapia e fisioterapia,
controllas durant la gravidanza, vaccina
ziuns, controllas da sanadad tar uffants
sco er custs parzials en cas da transports
d’urgenza. Betg assicurads en l’assicu
ranza da basa èn tractaments ordinaris
dals dents.

Vus pudais far facultativamain in’as
sicuranza supplementara e stuais pajar
per quai ina premia pli auta. Tras quella
vegnan pajadas prestaziuns supplemen
taras sco per exempel tractaments dals
dents ubain il confort d’ina chombra du
bla u singula en l’ospital. Tras l’assicu
ranza da basa senza assicuranza supple
mentara èn cuvrids ils custs da la parti
ziun generala per ina chombra da quat
ter persunas.

Assicuranza cunter accidents
L’assicuranza cunter accidents surpiglia 
ils custs per il tractament medical suen
ter in accident. Ultra da quai paja ella ina 
diaria (cumpensaziun da salari) en cas 
d’ina incapacitad da lavurar temporara 
resp. prestaziuns da rentas en cas d’ina in
capacitad da lavurar permanenta u en cas 
da la mort. Tut las lavurantas e tut ils la
vurants ch’èn occupads en Svizra èn assi
curads cunter accidents.

Sche Vus lavurais 8 uras u dapli per 
emna tar in patrun: Lura essas Vus assi
curada u assicurà cunter accidents da la
vur e cunter uschenumnads accidents or
daifer la lavur (accidents che capitan sin 
il viadi da lavur ed en il temp liber).

Sche Vus lavurais main che 8 uras per 
emna tar in patrun: Lura essas Vus assi
curada u assicurà mo cunter accidents da 
lavur e cunter accidents che capitan sin il 
viadi da lavur. Per accidents che capitan 
en il temp liber (per exempel en il te
gnairchasa) stuais Vus far in’assicuranza 
cunter accidents tar la cassa da malsauns.

Persunas dischoccupadas ch’han il 
dretg da survegnir in’indemnisaziun da 
dischoccupaziun èn assicuradas obliga
toricamain. 

Betg assicuradas n’èn persunas senza 
activitad da gudogn, per exempel dunnas 
ed umens da chasa, uffants, studentas e 
students, persunas pensiunadas u persu
nas dischoccupadas che na survegnan 
betg pli l’indemnisaziun da dischoccupa
ziun. Questas persunas ston far obligato
ricamain in’assicuranza cunter accidents 
tar la cassa da malsauns.

Assicuranza cunter dischoccupaziun
Tgi ch’ha in’activitad da gudogn depen
denta en Svizra, pia tgi che survegn in sa
lari, è assicurà cunter dischoccupaziun. 
La contribuziun d’assicuranza vegn de
ducida directamain dal salari ed è vesai
vla sin l’attest da salari. L’assicuranza 
cunter la dischoccupaziun paja a las per
sunas ch’èn assicuradas ina indemnisazi
un da dischoccupaziun en cas da disch
occupaziun, da lavur curta, da perditas 
da lavur chaschunadas da l’aura ed en cas 
d’insolvenza dal patrun. Per regla vegnan 
pajads 70 pertschient dal salari assicurà 
ch’è suttamess a l’AVS sco indemnisaziun 
da dischoccupaziun. 80 pertschient dal 
salari assicurà ch’è suttamess a l’AVS ve
gnan pajads, sch’ins ha uffants, sch’ins 
gudogna main che 4000 francs u sch’ins 
è invalida u invalid. Persunas cun in’acti
vitad da gudogn independenta na pon 
betg s’assicurar tar l’AD.

Assicuranza da maternitad 
En Svizra datti in’assicuranza da mater
nitad ch’è prescritta da la lescha: Quai vul 

dir che mammas cun activitad da gudogn 
survegnan suenter la naschientscha du
rant 14 emnas in congedi ed 80 per
tschient da la media dal salari (quai vegn 
er numnà indemnisaziun en cas d’ina 
maternitad u congedi da maternitad). In 
congedi da paternitad tenor lescha na 
datti betg en Svizra. Singuls patruns con
cedan als babs suenter la naschientscha in 
congedi da paternitad pajà d’intginas 
emnas.

Supplements da famiglia
Tut las persunas emploiadas survegnan 
in supplement da famiglia per uffant. En 
il chantun Grischun vegnan pajadas las 
suandantas contribuziuns: 220 francs 
per uffant e per mais; 270 francs per mais 
per uffants en scolaziun da 16 fin 25 onns 
(uschenumnà supplement per scola
ziun). Il supplement da famiglia vegn pa
jà al genitur cun il salari il pli aut.

En tut ils chantuns han er persunas 
senza activitad da gudogn il dretg da sur
vegnir in supplement da famiglia. En il 
chantun Grischun dastga lur entrada ch’è 
suttamessa a la taglia betg surpassar 42 
300 francs per onn. Manegiads èn persu
nas cun ina pitschna occupaziun u per 
exempel studentas e students ch’han pi
tschnas entradas d’in gudogn accessoric.
Persunas cun activitad da gudogn inde
pendenta ch’èn annunziadas tar la cassa 
da cumpensaziun e ch’han entradas mi
nimalas da 7050 francs per onn, han me
demamain il dretg da survegnir supple
ments da famiglia.

A las persunas emploiadas vegn il sup
plement da famiglia per regla pajà dal pa
trun ensemen cun il salari. Persunas sen
za activitad da gudogn e persunas cun ac
tivitad da gudogn independenta surve
gnan il supplement da famiglia da l’insti
tut d’assicuranza sociala dal chantun Gri
schun.

Prevenziun professiunala
L’emprima pitga da la prevenziun da ve
gliadetgna è l’AVS. Ella funcziuna tenor 
il princip dal sistem da repartiziun. La ge
neraziun che lavura paja las rentas da las 
persunas pensiunadas. Per amplifitgar la 
renta da l’AVS datti la segunda pitga, la 
prevenziun professiunala. Ella funcziu
nescha tenor il princip dal spargnar pre
ventiv: Vus pajais contribuziuns e surve
gnis a partir da la pensiun ina renta che 
sa drizza tenor ils imports che Vus avais 
pajà.

Las bleras differentas cassas da pen
siun ed assicuranzas organiseschan la 
prevenziun professiunala. Analogamain 
a l’AVS èn tut ils lavurants emploiads as
sicurads obligatoricamain tar ina cassa da 
pensiun. I dat però er excepziuns, per 

exempel, sche Vus gudagnais main che 
21 150 francs per onn. Per persunas cun 
activitad da gudogn independenta n’è la 
prevenziun professiunala betg obligato
rica. Ellas pon dentant s’assicurar facul
tativamain tar ina cassa da pensiun. Sa
vens organiseschan las federaziuns da 
branscha ina tala cassa per persunas cun 
activitad da gudogn independenta.

Vus survegnis mintg’onn da Vossa 
cassa da pensiun in extract che cuntegna 
tranter auter infurmaziuns davart l’im
port che Vus avais gia spargnà e davart la 
renta che Vus survegnis cun quests da
ners. L’entir import da daners pudais Vus 
As laschar pajar ora sut tschertas cundi
ziuns: per exempel, sche Vus bandunais 
la Svizra per adina ubain sche Vus fundais 
in’atgna firma. Avant che Vus faschais in 
tal pass, As duessas Vus laschar cussegliar 
bain.

Prevenziun privata
Ultra da l’AVS e da la segunda pitga dat
ti la prevenziun privata, la terza pitga. En 
la terza pitga (pli exact: en la pitga 3a) 
pon ins spargnar facultativamain daners 
per la vita suenter il pensiunament. Il sta
di promova quest spargnar cun avantatgs 
fiscals, dentant mo en moda limitada.

Ils emploiads che pajan gia contribu
ziuns en l’AVS ed en la cassa da pensiun, 
pon pajar supplementarmain stgars 7000 
francs per onn (l’import vegn fixà 
mintg’onn da nov) en la terza pitga e de
ducir quest import da la taglia. Persunas 
cun activitad da gudogn independenta 
pon pajar 20 pertschient da lur entradas 
annualas en la terza pitga e deducir quest 
import da la taglia. (Er qua datti ina li
mita maximala.) La terza pitga è pervi da 
quai la furma la pli impurtanta da pre
venziun da vegliadetgna per persunas 
cun activitad da gudogn independenta.

Cussegliaziun sociala 
ed agid social

L’Uffizi dal servetsch social dal Grischun 
ha in’incumbensa cumplessiva en il sec
tur da la cussegliaziun persunala e fami
gliara sco er da l’agid social economic. 
Per cussegliaziuns persunalas èn cumpe
tents ils collavuraturs dals servetschs so
cials regiunals. Ultra dals servetschs so
cials regiunals datti ils servetschs socials 
spezialisads en il sectur da la protecziun 
d’uffants, da l’agid a victimas sco er da 
problems da dependenza.

Da princip è mintga persuna sezza re
sponsabla per la garanzia da si’existenza. 
Umans che sa chattan en ina situaziun fi
nanziala d’urgenza transitorica u perma
nenta e che na pon – malgrà agens sforzs 
– betg superar quella han il dretg da sur
vegnir agid social. La premissa per quai è
che la persuna pertutgada haja ses domi
cil en il chantun Grischun.

L’agid social vegn concedì, sch’i na dat 
nagin dretg da survegnir autras presta
ziuns legalas, sco per exempel la renta 
d’invaliditad, e sche la famiglia u persu
nas singulas na pon betg finanziar lur vi
ta. Las prestaziuns d’agid social vegnan 
calculadas en mintga cas en moda indivi
duala ed èn dependentas da las relaziuns 
persunalas, dals custs da viver, da las en
tradas sco er da lur durada. 

La calculaziun vegn fatga sin basa da
las disposiziuns chantunalas e da las re
cumandaziuns da las vischnancas sco
er sin basa da las directivas da la Confe
renza svizra da l’agid social. En il chan
tun Grischun decidan las vischnancas
davart la concessiun da prestaziuns
d’agid social.

La Svizra enconuscha in sistem d’assicuranzas socialas bain sviluppà. (PD)

La preschentaziun:
Dossier «Sistem d’assicuranzas socia
las».

Dapli infurmaziuns:
chatta.ch/?hiid=643
www.chattà.ch

Da la plima a la mieur dal computer: 
istorgia culturala dal biro 1850–2000 (part 1)

� Plima, sablun fin e ballabaina da
stizzar? Da blers utensils ch’eran pli
baud da muntada centrala entaifer la
lavur da biro han ins oz tut il pli in’idea
vaga. E co sa laschavan administrar
texts, glistas e cifras senza il compu
ter? Talas dumondas, ma er la transfur
maziun dal mobigliar e da la concep
ziun dals biros vegnan tractadas qua a
l’exempel da l’administraziun federa
la. Co pudain nus ans imaginar ils em
prims locals da lavur da l’administraziun
federala? Ils biros han palantschieus da
lain e palantschieus sura da gip, las pa
raids èn tavlegiadas – cun tavlegiadas bas
sas u autas. La paraid tranter las tavlegia
das ed il palantschieu sura è surtratga
d’ina tapeta. La glisch al plaz da lavur è
en emprima lingia glisch dal di che vegn
en da la fanestra. La glisch dal di vegn su
stegnida da lampas da gas.

Tge lavur fan ins? Tge signifitgescha
«administrar»? E co è sa midà quest «ad
ministrar» ils ultims 150 onns? Admini
strar signifitgescha oravant tut scriver. E
scrit vegni sesend davos in pult. Ins po pia
pretender ch’il pult e la sutga represchen
tian atgnamain l’unitad centrala da l’ad
ministraziun, pli baud ed oz. Da questa
unitad resulta il raster da construcziun

per l’emprim
edifizi – la
Chasa federala
ost –, ed anc oz
determinescha
l’unitad il ra
ster da con
strucziun dals

novs edifizis da l’administraziun ad Itti
gen u sin la Plazza Guisan a Berna. Bler
sa mida; la plima vegn remplazzada – oz
utiliseschan tuts la mieur dal computer.

Ils plazs da lavur da 
l’administraziun federala

Suenter la fundaziun da la Confedera
ziun l’atun 1848 metta la citad da Berna
a disposiziun ils emprims plazs da lavur
probablamain gia endrizzads per la Con
federaziun. I sa tracta da locals da lavur
per ils emprims set cussegliers federals e
l’emprim chancelier federal sco er plazs
da lavur per il stab da l’administraziun
ch’è al cumenzament anc pulit pitschen.
Ils emprims locals da lavur che vegnan
erigids aposta per l’administraziun fede
rala vegnan construids cun la chasa dal
Cussegl federal, oz la Chasa federala vest,
nua ch’i vegn lavurà dapi il 1857. La ci
tad da Berna construescha la chasa ed il
Cussegl federal surpiglia tenor il protocol
da collaudaziun il mobigliar. Davart l’en
drizzament da questa chasa dal Cussegl
federal cun sias salas per il Cussegl naziu
nal ed il Cussegl dals chantuns sco er da
las stanzas per il Cussegl federal e la fina
la las stanzas per ils singuls schefs dals de
partaments e lur administraziun savain
nus mo pauc. 84 emploiads d’admini
straziun cumenzan a lavurar en la chasa –

betg tuts n’han in plaz da lavur stabel en
in biro. I dat er in pedel ed in stgaudader.
D’in plan d’occupaziun da questa chasa
deriva la supposiziun ch’i deva, auter che
per ils schefs dals departaments, strusch
biros singuls. Chanzlists, secretaris,
translaturs e salters partan ils locals. La
vur da scriver fan tuts. Ils schefs dals de
partaments sesan davos il pult, ils chanz
lists e secretaris scrivan probablamain en
pe. La chasa porscha in tschert confort:
in stgaudament a vapur da la firma Sulzer
stgauda las salas dals cussegls sin 14 fin 15
reaumur, pia 17,5 fin 18,5 grads celsius.
En il protocol da collaudaziun vegnan
plinavant menziunads otg chamins da
marmel (cheminés) ed in dumber da pi
gnas betg numnà. Durant il mez onn
d’enviern ston ils emploiads prender cun
els in stganatsch per mintga mez di da la
vur per stgaudar lur plazs da lavur. Que
sta obligaziun remplazz’ins pli tard cun
ina contribuziun finanziala als custs da
stgaudar e finalmain abolesch’ins ella dal
tuttafatg. Lampas da gas penderlantas
sustegnan la glisch dal di. En il protocol
numnà vegnan menziunadas 52 lampas
cun 164 «becs» (spinas da gas). Per illu
minar las salas, ils corridors ed ils biros
cun lampas da gas han ins construì daspe
ras en il quartier da Marzili in agen im
plant da gas.

Edifizis sco or d’in cul
Suenter la revisiun da la constituziun 
l’onn 1874 è l’administraziun federala 
bler memia pitschna. Cun la revisiun han 
ins numnadamain surdà a la Confedera
ziun dapli cumpetenzas ed uschia era da
pli lavur. Ins è sfurzà da cumprar adina 
dapli edifizis u chasas e da prender a fit 

abitaziuns gia existentas. Insaquants dals 
edifizis da l’administraziun dad oz per 
lung da la Bundesgasse e da la Gurtengas
se èn lezza giada passads en possess da la 
Confederaziun. Per survegnir sut con
trolla l’activitad da construcziun e l’acti
vitad administrativa creescha il Cussegl 
federal il 1888 la Direcziun per construc
ziuns da la Confederaziun che vegn re
numnada l’onn 1979 Uffizi da construc
ziuns federalas e che sa numna oz Uffizi 
federal per edifizis e logistica. Las incum
bensas da l’uffizi èn oz sco pli baud da 
metter a disposiziun tant ils edifizis sco 
er il mobigliar e l’equipament per la la
vur d’administraziun.

El n’è betg mo responsabel per l’admi
nistraziun federala sco tala, mabain er per 
l’administraziun da duana, ils edifizis 
betg militars da l’armada, ils edifizis da la 
Scola politecnica federala, ils edifizis da 
la posta e dapi il 1906 era per ils edifizis 
da las Viafiers federalas svizras. La Direc
ziun per construcziuns da la Confedera
ziun publitgescha numerusas concurren
zas d’architectura per edifizis federals ed 
edifizis da posta e na surdat als victurs 
betg mo l’incumbensa da construcziun, 
mabain era tut quai ch’ha da far cun 
l’equipament dals biros, inclusiv il mo
bigliar, maschinas da biro, tarpuns, sum
brivals e l’ornament artistic. Paraids, 
mirs exteriurs e l’interiur vegnan creads 
il medem mument, uschia che tut para 
sco or d’in cul. I dat vairas ovras d’art 
cumplettas. Exempels èn il parlament 
(1896–1902), la Biblioteca naziunala 
svizra (1929–1931) e la Direcziun gene
rala da duana (1947–1951) – tuts a Ber
na – ed il Tribunal federal svizzer a Lo
sanna (1922–1927). 

Acquisiziuns e venditas tar 
l’administraziun da material

A partir dal 1898 vegn numnà en l’an
nuari federal in administratur dal mate
rial en la Chanzlia federala che s’occupe
scha da l’acquisiziun e da l’administra
ziun dad ulteriurs equipaments da biro. 
L’onn 1926 vegn menziunada l’emprima 
giada la Centrala federala per stampats e 
material ch’exista fin il 1999 sco post da 
stab da la Chanzlia federala. Cun la reor
ganisaziun da l’Uffizi da construcziuns 
federalas integresch’ins la Centrala fede
rala per stampats e material l’onn 1999 
sco sectur logistic en l’Uffizi federal per 
edifizis e logistica. L’equipament da biro 
vegn anc adina acquistà per tut ils edifi
zis da l’administraziun civils da la Con
federaziun sur questa centrala logistica.

Deplorablamain n’èn ils plazs da lavur 
da la Confederaziun betg documentads 
bain. Els n’èn strusch vegnids fotogra
fads, pir dal 20avel tschientaner han ins 
fotografias. Grazia ad actas en l’Archiv fe
deral, principalmain davart situaziuns 
insupportablas sco la mancanza da plaz, 
pon ins s’imaginar oz almain in pau co 
ch’ins lavurava da lez temp. Dals onns 
1934 fin 1974 èn avant maun cudeschs 
d’acquisiziun. En quels èn nudadas mi
nuziusamain tut las cumpras. Medema
main datti cudeschs dals onns 1933 fin 
1946 davart la vendita da mobigliar.

Sistems dad uras e la registraziun 
dal temp da lavur

A partir dal 1890 èn ils blers biros equi
pads cun in’ura electromecanica. Las 
emprimas uras da l’administraziun svi
luppescha Matthäus Hipp (1813–1893). 
L’ura principala stat a l’entrada da la cha
sa dal Cussegl federal (oz Chasa federala 
vest). Tut tschellas uras che pendan vi da 
las paraids dals biros èn colliadas cun el
la. Sistems dad uras cun in’ura principa
la ed uras secundaras hai dà fin il temp 
dal computer en la gronda part dals edi
fizis da l’administraziun. Il 20avel 
tschientaner vegn introducida l’ura da 
controlla per registrar il temp da lavur en 
l’administraziun federala. Oz ha il sistem 
cun badge remplazzà ella.

Pauc plaz per glistas senza fin
En vista a l’emprim edifizi che la Confe
deraziun erigia sezza, la Chasa federala 
ost, fa il Cussegl federal il 1874 ina re
tschertga en tut ils departaments e du
monda suenter las relaziuns da spazi.

Extracts da questa retschertga èn fitg 
infurmativs e descrivan il mund da lavur 
en la chasa dal Cussegl federal. Per exem
pel vegni ditg:

«Sut ils palantschieus sura han ins stuì 
metter si curunas per pudair deponer ils 

quints e las actas da quints che stuevan 
adina esser a disposiziun. En consequen
za èsi stà necessari da plazzar en las stan
zas stgalas che impedivan ed engrevgia
van la lavur. L’emprima incunvegnien
tscha che impedescha l’andament da las 
fatschentas è la mancanza da spazi resp. 
da paraids per metter si curunas, stgaffas 
e caums che pussibilitassan da tegnair da
part las actas ed il material e facilitassan 
uschia ordvart la circulaziun. La segunda 
incunvegnientscha pertutga il spazi in
suffizient per avunda maisas da lavur. Per 
ina gronda part da las fatschentas du
vrain nus formulars pli gronds e per scri
ver quints e glistas stuain nus avair a dis
posiziun documents voluminus. En pli 
promovessan maisas pli grondas per 
archivar ed ordinar ils numerus docu
ments la lavur. Sco terz stuain nus cum
paregliar u collaziunar permanentamain 
il mandat postal cun il biro ed il quint ge
neral e.u.v. per scriver e controllar ils 
quints mensils e las bilantschas corre
spundentas. Quai occupa il medem mu
ment 2–4 funcziunaris e l’ulteriur persu
nal vegn consequentamain disturbà.»

En l’administraziun federala vegn 
scrit bler: glistas e documents senza fin 
che ston vegnir sortids. Controllar renda 
necessari curunas, fa canera – vuschs che 
cumpareglian glistas –, pretenda pro
ducts spezials sco per exempel buls, do
vra temp, ruaus e concentraziun, per 
exempel per quintar.

Palpiri, scrivers, mobiglias
en format da DIN

Las artgas da palpiri che vegnan duvradas 
per scriver èn d’in format pli grond che 
quellas dad oz. Quai chaschuna difficul
tads a l’Archiv federal che magasinescha 
tut las actas da l’administraziun federala. 
Las grondas artgas da palpiri ston vegnir 
deponidas en stgatlas spezialas. La nor
maziun dal palpiri deriva da l’onn 1922 
da la Germania (Institut tudestg per la 
normaziun DIN: formats dad A1 fin 
A7). Fin che las grondezzas da norma 
pon sa far valair dovri in temp ed era su
enter l’onn 1922 han per exempel ils cu
deschs da controlla anc ditg in format 
memia grond – probablamain avev’ins 
cumprà in grond dumber d’exemplars. 
La norma da DIN influenzescha il mund 
dal biro a moda persistenta: tut ils acces
soris, ils perfuraders, dentant era las ma
schinas da scriver e pli tard las maschinas 
da copiar vegnan concepids tenor questa 
norma. Era l’ordinatur federal che vegn 
producì dapi il 1908, patentà il 1989 da 
la firma Biella da Bienna, ha surpiglià il 
format DIN ed influenzescha danova
main il mobigliar da biro: l’autezza e la 
profunditad da las curunas sa drizza anc 
oz tenor las mesiras da l’ordinatur fede
ral.

Ins scriva cun ina plima, sablun fin e 
pli tard ina ballabaina da stizzar sin in 
suttamaun da tgirom u palpiri da tolcas. 
Pli tard vegn tiers in cuntè per sgriflar ora 
la tinta. Mintgatant ha il pult ina garni
tura per utensils da scriver e documents. 
Brevs dictadas, rapports e decisiuns ve
gnan stenografads. Archivalias da 
l’Archiv federal mussan ch’ins salva sa
vens duas versiuns dal medem docu
ment, numnadamain ina en stenografia 
ed ina copia bella.

Fin ils onns 1880/90 è la lavur da biro stada segnada da la penna da scriver. FOTO: PD

La preschentaziun:
Monica Bilfinger. Da la plima a la 
mieur dal computer. Il plaz da lavur 
en transfurmaziun. En: Uffizi federal 
per edifizis e logistica (ed.). Construc
ziuns federalas. L’architectura da la 
Svizra uffiziala. Turitg 2016, p. 433–
449.

Dapli infurmaziuns:
chatta.ch/?hiid=4266
www.chattà.ch

Il tipic uffizi 
d’antruras. 

Da la plima a la mieur dal computer: 
istorgia culturala dal biro 1850–2000 (part 2)

Maschinas da scriver e computers
en concurrenza da temp

Il 1885 organisesch’ins ina concurrenza
per il med da scriver pli effizient: la scritti
ra a maun ed ina maschina da scriver da
Remington ina cunter l’autra. Per evitar
avantatgs per motivs linguistics dic
tesch’ins in text englais e mesira il temp. Il
resultat è cler: in gudogn da temp marcant
cun la maschina da scriver. «Ch’ins po gu
dagnar temp cun la maschina è in fatg
nunmidaivel per tut ils commembers dal
Cussegl federal ch’han fatg part da l’expe
riment en l’avantchombra da la sala dal
Cussegl naziunal. Nus regurdain al fatg
ch’in scriptur fitg rutinà da la Chanzlia fe
derala ha stuì interrumper la concurrenza
cun signur Maas (agent da la fabrica da
maschinas da scriver), perquai ch’el na pu

deva betg pli
suandar.»

La concur
renza ha per
consequenza
ch’ins cumpra
spert las empri
mas duas ma

schinas da scriver da Remington per l’Ad
ministraziun federala svizra. Uschia cu
menza l’avanzament da la maschina da
scriver. Da qua davent fan ins la copia bel
la dal dictat cun la maschina da scriver cun
la pussaivladad da gist far pliras copias. Per
las copias dovr’ins palpiri da charvun e pal
piri da trabat fitg fin. Las maschinas da
scriver èn custaivlas. Ins sviluppescha pia
ina maisa cun ina surfatscha per la maschi
na da scriver che po vegnir sbassada meca
nicamain. Il medem mument pon ins trair
da sutensi ina schalusia serrabla per serrar
en la maschina da scriver suenter la lavur.
Maschinas da scriver fan era canera. Ins la
vura perquai en locals separads ed en lieus
da scriver centrals. Ils scripturs enco
nusch’ins era vi da la vestgadira. Al cumen
zament exista insatge sumegliant ad in’uni
furma da birolists. Els portan mantels da
lavur alvs, blaus u grischs – in tschert ve
stgì suren – e mongets alvs. Lavur da scri
ver vala da princip sco lavur netta ed em
pernaivla.

Il 1914 mancan maschinas da scriver
per la mobilisaziun generala. Var 250 000
schuldads vegnan clamads al servetsch mi
litar, ina gronda lavur administrativa. «Ins
ha engaschà 35 novs collavuraturs, las ma
schinas da scriver han ins prendì a fit. Las
maschinas da scriver ch’èn vegnidas cum
pradas en consequenza da la mobilisaziun
vegnan reparadas e vendidas per in pretsch
reduci a l’administraziun.»

Maschinas da scriver restan custaivlas e
vegnan reparadas er da la Centrala federa
la per stampats e material en l’agen lavura
tori. Qua sa furma cun ils onns ina collec
ziun da maschinas da scriver impurtanta,
pli tard vegnan tiers era maschinas da
quintar e da dictar ed auters apparats ch’ins
chatta oz en il Museum naziunal svizzer.

La maisa per la maschina da scriver sa
sviluppescha vinavant: ella è vegnida pli
pitschna, pli profunda e pli movibla. In
grond pass è l’emprima maschina da scri

ver electromecanica ils onns 1950 e la ma
schina da scriver cun chau ils onns 1960.
Quests agids da scriver pretendan ina col
liaziun electrica al plaz da lavur. Nagut na
mida dentant uschè radicalmain il mund
da lavur sco il computer che arriva ils onns
1970 en l’administraziun federala. Suen
ter in virivari inizial cun l’acquisiziun fun
desch’ins in uffizi per coordinar ils pro
grams d

a quest nov «med da scriver»: l’Uffizi fe
deral d’informatica e telecommunicaziun.
Spert èsi numnadamain cler ch’i na va betg
mo per scriver, arcunar e curreger pli facil
main texts, cifras e glistas, mabain per
archivar texts e maletgs e cun l’invenziun
da l’internet la finala era per ina commu
nicaziun totalmain nova entaifer ed ordai
fer l’administraziun. Ins ha preditg il biro
senza palpiri. Quai na succeda betg, ma tut
ils process da lavur da l’administraziun èn
pertutgads da grondas midadas chaschu
nadas dal svilup dal mund digital.

Novas incumbensas,
adina dapli forzas da lavur

Dapi il 1848 crescha l’administraziun fe
derala cuntinuadamain, dad 84 plazzas
l’onn 1857 sin var 34 000 plazzas da lavur
l’onn 2015. Conclus ed ordinaziuns han
per consequenza adina dapli incumbensas
che pon esser vaira specificas: uschia pro
ducescha la Fabrica federala da batter mu
naida – oz Swissmint – dapi il 1851 mu
naida, munaidas commemorativas e me
daglias. La Topografia naziunala svizra – oz
Swisstopo – elavura dapi l’onn 1865 char
tas dal pajais. La Direcziun per construc
ziuns da la Confederaziun, resp. l’Uffizi da
construcziuns federalas ed oz l’Uffizi fede
ral per edifizis e logistica procuran dapi il
1888 per ils edifizis necessaris da la Con
federaziun.

Glisch dal nord per dissegnaders
Oravant tut per las incumbensas da disse
gnar – sbozs per munaidas, plans per pro
jects da construcziuns civilas e militaras,
chartas dissegnadas – è ina buna illumina
ziun indispensabla. Quai chaschuna adina
puspè reclamaziuns:

«Per exempel lavuran en duas stanzas
che n’èn betg pli ladas ch’ina fanestra trais
dissegnaders che sa lamentan che lur egls
pateschian da la glisch fitg dischavantagiu
sa, e ch’els na possian betg ademplir lur la
vur tenor giavisch.»

L’edifizi a la Hallwylstrasse 4 a Berna
ch’ins construescha l’onn 1889 per la To
pografia naziunala svizra è drizzà uschia
ch’ils dissegnaders pon profitar da la buna
glisch dal nord sin lur surfatschas da lavur.
Tut questas professiuns spezialas sa servan
oz dal computer. Dissegnaders, laboran
tas, directuras, schefs da partiziun u em
ploiads, far glistas, controllar cifras: tut
vegn fatg al computer. Il monitur preten
da era relaziuns da glisch spezialas. N’è pia
sa midà gnanc uschè bler?

Ergonomia empè dad ierarchia
Il pult e la sutga èn al cumenzament anc in
pli ferm simbol per la posiziun ierarchica

da lur «possessur». In schef da departa
ment ha in pult cun chaschuttas, corpus
lateral, ornà e surtratg cun lain nobel ed
ina sutga pulstrada. Schefs da departament
e directurs d’in uffizi han pli baud sco oz il
dretg d’in agen biro cun uschenumnà mo
bigliar spezial. La sutga dal schef è pulstra
da ed ha ina spunda auta e pusals. Fin al
stgalim schef da partiziun han ins anc ditg
fatg questa differenza: anc ils onns 1970 e
1980 èn sutgas cun pusals in privilegi per
persunas a partir da la classa da paja 24.

Cun l’arriv dal computer sesan ils col
lavuraturs bler pli ditg davant lur monitur
e la dumonda da l’ergonomia vegn pli im
purtanta. Ils onns 1980 vegnan relascha
das las emprimas prescripziuns. Ellas na
pertutgan betg mo l’ergonomia, mabain er
la segirezza al plaz da lavur. Il pe da la su
tga sto dapi lura stringentamain avair
tschintg bratschs. Oz èn tut las sutgas pul
stradas e spustablas en l’autezza e la pro
funditad, ergonomicas ed equipadas cun
rollas.

Dal «ruver federal» a K100
Al cumenzament han las maisas da lavur
simplas dals secretaris chommas turnicla
das ed in simpel plat da la maisa. I dat mai
sas da laina da pign e maisas surtratgas,
maisas grischas e savens maisas da star en
pe. Fin ils onns 1930 cumpr’ins per min
tga unitad da biro in agen mobigliar. Ils
onns 1930 sviluppesch’ins l’emprim pro
gram da standard. Suenter ils plans da la
Centrala federala per stampats e material
datti in program da mobigliar da biro che
vegn producì da laina da ruver, l’usche
numnà «ruver federal». A disposiziun stat
tan pults da scriver cun in u dus corpus la
terals, curunas autas stretgas cun schalusias
verticalas e regals traversals per duas u trais
retschas d’ordinaturs che pon medema
main vegnir serrads cun schalusias. Il mo
bigliar vegn fatg da scrinaris locals tenor ils
plans da Berna. La normaziun ha l’avan
tatg ch’il mobigliar po da tut temp vegnir
duvrà en in auter lieu. El vegn administrà
en in lieu central e marcà cun numers d’in
ventari sin plattinas da metal. Cun glistas
controllesch’ins l’inventari che vegn ma
gasinà centralmain per la reutilisaziun u
mess d’ina vart. Var 10 000 emploiads da
la Confederaziun èn sesids davos pults da
ruver. L’onn 1971 publitgescha la Centra
la federala per stampats e material ina con
currenza per il sboz d’in nov program da
mobigliar. La firma Max Zimmermann,
Kleindöttingen, gudogna la concurrenza.
L’emprima seria vegn fatga or da laina dad
ulm. Da quel temp èn blers ulms en l’en
tira Europa infestads d’in bulieu, uschia
ch’il dumber da plantas sa reducescha fer

mamain. Ins decida da producir il mobi
gliar cun ina surtratga da rascha artifiziala
empè dad ulm. Quai è il cumenzament da
l’uschenumnà K100 (Kellco 100, seria da
tuns grischs): ina maisa, in modul da dis
cussiun radund, corpus sin rollas per met
ter sut la maisa en. E puspè stgaffas traver
salas cun duas u trais curunas, cun in’au
tezza ed ina profunditad adattada a l’ordi
natur federal.

La construcziun nova a l’Effingerstras
se 20 en il City West a Berna è l’emprim
edifizi che vegn equipà cun quest mobi
gliar, dentant anc cun ils emprims models
grisch stgirs (grisch 119). Ins sviluppescha
vinavant il mobigliar e producescha el gia
a partir da la segunda seria en in grisch pli
cler (grisch 100) ch’è pli empernaivel per
l’egl uman.

Multispace sco standard en l’avegnir
Ils onns 1990 cumenza il trend dals usche
numnads biros cumbinads: pitschens bi
ros singuls cumplettads cun zonas da scun
trada. Ils locals dal Departament federal
d’affars exteriurs ad Ausserholligen èn ils
emprims che vegnan sutdividids uschia.
Probablamain èn var 34 000 plazs da lavur
da l’administraziun federala anc adina
equipads cun il mobigliar K100.

E tge è l’avegnir dal plaz da lavur? En
tge direcziun ch’il viadi pudess ir mussan
las emprimas emprovas cun l’uschenumnà
program da multispace che vegnan fatgas
il 2015 en l’Uffizi federal per edifizis e lo
gistica. Fin ussa cumpiglia in plaz da lavur
nov meters quadrats, in’unitad da dus plazs
da lavur dudesch meters quadrats. Il trend
va en direcziun dal biro da pliras persunas
cun sis meters quadrats per plaz da lavur.
Mo pli ina maisa cun computer vegn mes
sa a disposiziun. Il telefon vegn adattà a la
nova tecnologia, ils apparats da telefonar
vegnan remplazzads cun ils uregliers che
mintga collavuratur porta. Per telefonar
duain vegnir duvradas sutgas cun pusals
pulstrads spezialmain per l’acustica. Per
discussiuns servan inslas da sesida, ina sort
da sutga cun ureglias surdimensiunada
cun dus plazs da seser in visavi l’auter, tran
teren ina maisa. Inslas da lavurar sume
gliantas per lavur concentrada e differen
tas stanzas per differentas funcziuns – pia
multispaces – cumpletteschan l’infrastruc
tura. Surfatschas per deponer utensils dat
ti mo paucas. En l’avegnir spetga forsa il
plaz da lavur impersunal, perquai che col
lavuraturs pon s’annunziar ed acceder a lur
documents cun mintga computer. Il com
puter n’ha probablamain betg per conse
quenza ch’il plaz da lavur vegn abolì, ma
forsa ha el per consequenza l’aboliziun pass
a pass dal plaz da lavur individual.

«Construcziuns federalas» – 
ina publicaziun da l’Uffizi federal 

per edifizis e logistica
La chasa dal Cussegl federal a Berna è sta
da il 1857 l’emprim edifizi ch’è vegnì 
construì per il giuven stadi federal. Ad el
la èn suandads ulteriurs edifizis repre
schentativs per la Confederaziun: dal Po
litecnicum a Turitg sur il Palais de Justi
ce a Losanna fin al Tribunal penal federal 
a Bellinzona. Ma era staziuns ed uffizis 
postals, casernas dal militar ed uffizis da 
dazi sco er ina rait da viafier e d’autostra
das spessa fan part da l’ierta d’edifizis da 
la Confederaziun. Tut quai furma la me
moria collectiva svizra ed intermediescha 
las valurs da noss pajais a l’exteriur.

Dapi il 1999 è l’Uffizi federal per edi
fizis e logistica responsabel per 2600 im
mobiglias che la Confederaziun posseda
en Svizra ed a l’exteriur. Da quellas fan
part chasas da biros per l’administra
ziun, ma er ils edifizis represchentativs
da la Confederaziun enturn la Chasa fe
derala e las ambassadas en l’entir mund.
L’Uffizi federal per edifizis e logistica
mantegna quests edifizis, als adattescha
als basegns dal temp ed als engronde
scha sche necessari. Numerusas con
strucziuns federalas èn monuments ar
chitectonics prezius che duain vegnir
mantegnids e tgirads per la posteritad.
Construir edifizis per la Confederaziun
è damai dapli che mo metter a disposi
ziun surfatschas e spazis. Igl è in’incum
bensa culturala.

En l’exposiziun ambulanta «Con
strucziuns federalas» dal 2016 ha l’Uffizi 
federal per edifizis e logistica dà in’invi
sta en sia lavur. Quai è vegnì fatg a maun 
d’ina selecziun d’edifizis ch’han mess las 
activitads da construcziun da la Confe
deraziun er en il context istoric. Il vast ca
talog d’exposiziun cuntegna er tut ils 
texts en versiun rumantscha, tranter au
ter il tractat davart l’istorgia culturala dal 
biro ch’è vegnida preschentada qua en 
duas parts.

La maschina da scriver – agid indispensabel en biro durant in entir tschientaner.  FOTOS PD

Svizra uffiziala. Turitg 2016, p. 433–
449.

Il biro modern: en tschertga da l’equiliber tranter lieu da concentraziun e da collavuraziun.

Tranter Milaun e Minca – 
en viadi tras las regiuns che furman «il cor da las Alps»

� La cuminanza da lavur da las regi-
uns alpinas (ARGE ALP) è vegnida fun-
dada l’onn 1972. En tut l’Europa è ella 
stada l’emprima fusiun cumpareglia-
bla d’unitads statalas ed autonomas 
sin il plaun sut ils stadis naziunals e fe-
derals. Chattà preschenta ils purtrets 
dals singuls commembers da l’ARGE 
ALP. Igl èn quai il stadi liber Baviera; 
ils stadis federativs Tirol, Salzburg e 
Vorarlberg; las provinzas autonomas 
Bulsaun-Tirol dal Sid e Trentino sco er 
la regiun Lumbardia ed ils chantuns 
Grischun, Son Gagl e Tessin.

Lumbardia 
Situada en il center da l’Europa, è la 
Lumbardia la regiun da l’Italia la pli ferm 
sviluppada e la pli ferm populada. Ina ri
tga ierta istorica e cuntradas fitg variadas 
la distinguan: passa 100000 edifizis 
d’impurtanza per l’istorgia d’art u per 
l’istorgia sco claustras, turs e chastels, 10 
000 edifizis e stabiliments sut protecziun 
da monuments, 9 Patrimonis mundials 
da l’UNESCO, passa 300 museums ac

cessibels a la 
publicitad sco 
er lais, territo
ris rurals, eco
sistems fluvials 
e chanals, col
linas, pizs pre
alpins ed al

pins. La Lumbardia è ina cuntrada culti
vada marcada da lavur instancabla. 
L’uman ha construì terrassas e vias, cha
và chanals, sauà prada ed emplantà plan
tas. Passa in quart dal territori èn surfa
tscha verda e parcs. 

Per quest motiv è la Lumbardia ina 
destinaziun turistica plain surpraisas: Tgi 
n’enconuscha betg il Dom da Milaun u 
il Teater da la Scala? Ma forsa na spetgan 
ins betg da scuvrir en tut la regiun stga
zis culturals, artistics e natirals uschè ex
cellents e d’experimentar l’amur per 
chaussas concretas e bellas en la moda, en 
il design ed en l’innovaziun. L’ultima 
renconuschientscha internaziunala da las 
prestaziuns da la Lumbardia è stada la 
surdada da l’Expo 2015 a Milaun: ina 
schanza da preschentar al mund in mo
del, en il qual s’inscuntran il progress ed 
il mantegniment da l’ambient, la lavur ed 
il temp liber, l’ierta istorica e l’innova
ziun tecnologica, las citads grondas e la 
natira intacta.

Tessin 
Il Tessin, l’unic chantun da la Confede
raziun svizra situà dal tuttafatg al sid da 
las Alps ed a medem temp – sper las val
ladas dal Grischun talian – l’unic chan
tun talian, ha dus cunfins: las Alps al 
nord ed il cunfin politic al sid. Il chantun 
traversan impurtantas vias da traffic eu
ropeicas: la viafier e l’autostrada dal 
Gottard sco er l’autostrada dal San Ber
nardin. 

Il chantun Tessin è in liom tranter dif
ferentas culturas e quinta tar las regiuns 
europeicas cun il potenzial da svilup il pli 
grond. Per pudair ademplir il meglier 
pussaivel sia funcziun sco intermediatur 

e sco partenari da las regiuns vischinas in
vestescha il chantun sistematicamain per 
sviluppar las cumpetenzas e las qualifica
ziuns professiunalas da ses abitants. Las 
trais citads las pli impurtantas èn la cha
pitala chantunala Bellinzona (cun ses 
chastels ch’èn Patrimoni cultural mun
dial da l’UNESCO), Lugano, la plazza 
da finanzas la terz gronda da la Svizra, e 
Locarno, nua ch’il festival da films ha lieu 
mintg’onn. Lugano sper il lai dal medem 
num e Locarno al Lago Maggiore èn de
stinaziuns turisticas fitg appreziadas gra
zia a lur clima mediterran. 

Trentino 
Las Dolomitas n’èn betg vegnidas inscrit
tas mo casualmain en la glista dal Patri
moni natiral mundial da l’UNESCO. En 
questa cuntrada natirala unica, enconu
schenta sin l’entir mund per ses panora
mas impressiunants e per ses ecosistem 
prezius, vivan l’uman e la natira ensemen 
en armonia dapi millennis. Il Trentino, 
ina pitschna provinza autonoma en il 
center da quest spazi natiral custaivel, 
porscha a ses giasts derivants da l’Italia e 
da l’exteriur dapi ditg in’infrastructura 
turistica moderna. Stgazis da la natira 
unics spetgan ils visitaders: guauds, lais, 
grippa e torrents. In dals territoris ils pli 
enconuschents dal mund è senza dubi il 
Lai da Garda, dal qual la part la pli al 
nord è situada en il Trentino. Il clima 
miaivel durant l’entir onn e las particula
ritads da la cuntrada che dastgan valair 
sco tachel Mar Mediterrana al pe da las 
Dolomitas, rendan il Lai da Garda ina 
destinaziun appreziada per amaturs da 
sport, ma er per persunas che tschertgan 
recreaziun senza stuair desister dal stil da 
vita talian. 

Numerusas occurrenzas culturalas ex
cellentas cumpletteschan durant la stad 
las ovras d’art preziusas sco ils chastels, las 
baselgias, las turs ed ils lieus da stgava

ments archeologics. Da menziunar è er 
ils products agriculs sco la maila, enco
nuschenta sin l’entir mund, u ils excel
lents vins alvs e cotschens.

Tirol dal Sid 
La convivenza da dus spazis culturals ca
racterisescha decisivamain il territori al 
sid dal Brenner. Il Tirol dal Sid è marcà 
d’influenzas alpinas e mediterranas. 
Quai s’exprima tant en la cuntrada sco er 
en la cuschina ed en la mentalitad da ses 
abitants. 

Tranter il Brenner e Salurn viva e la
vura ina populaziun da circa in mez mil
liun persunas; sper las gruppas etnicas tu
destga e taliana exista er la cuminanza la
dina en la Val Gerdëina ed en la Val Ba
dia. Trais èn pia er las linguas uffizialas: 
tudestg, talian e ladin. La provinza giau
da ina vasta autonomia ed è sa sviluppa
da en blers reguards sco regiun exemplar
ica da l’Europa. Circa 12 pertschient da 
la racolta da maila en l’Uniun europeica 
vegnan producids en la provinza da Bul
saun, il territori da cultivaziun il pli 
grond da l’Europa. Il turissem è il motor 
economic numer 1 e carmala mintg’onn 
passa 5 milliuns giasts en il Tirol dal Sid. 
Dapi l’onn 2009 posseda la provinza cun 
las Dolomitas er in Patrimoni natiral 
mundial da l’UNESCO. 

Grischun 
Il Grischun signifitgescha multifariadad: 
L’unic chantun svizzer triling cun las lin
guas uffizialas tudestg, rumantsch e ta
lian è la regiun da vacanzas la pli gronda 
da la Svizra. Il Grischun signifitgescha 
muntognas imposantas e lieus da vacan
zas da renum mundial sco San Murezzan 
u Tavau, dentant er lieus «pitschens e 
fins» cun in agen scharm. L’enviern è il 
Grischun in paradis per il sport da skis, 
la stad per viandar, ir cun velo da mun
togna u per far wellness. 

Il Grischun è natira pura: En il pajais 
dals capricorns hai num d’explorar 615 
lais, passa 900 muntognas e 150 vals. 
Grondas attracziuns turisticas èn per 
exempel la funtauna dal Rain, la Ruin
aulta sco «Grand Canyon» da la Svizra, la 
Viamala u il Parc naziunal svizzer sco ter
ritori selvadi il pli grond dal pajais e sco 
parc naziunal il pli vegl da las Alps. 

Sco pajais da transit ha garantì il Gri
schun cun ses pass da vegl ennà il barat 
tranter il nord ed il sid. Pertutgant la tec
nica da traffic è oz impurtanta spezial
main la Viafier retica. Sin la rait da 384 
kilometers lunghezza pon ins observar 
numerusas construcziuns artifizialas, e 
dapi l’onn 2008 fa part la lingia da l’Al
vra e dal Bernina dal Patrimoni mundial 
da l’UNESCO.

Son Gagl 
Situà tranter ils quatter pajais cunfinants 
Svizra, Germania, Austria e Principadi da 
Liechtenstein, è il chantun Son Gagl ina 
«Svizra en miniatura». El sa cumpona da 
differentas regiuns che sa cumplette
schan bain. Er areguard la cuntrada è il 
chantun varià: Il sid è marcà da valladas, 
tras las qualas culan il Rain, la Thur, la 
Linth e la Seez, il nord è ina cuntrada da 
collinas miaivla furmada da glatschers. 

Il chantun Son Gagl è il spazi econo
mic il sisavel grond da la Svizra e quinta 
tar las plazzas las pli productivas da 
l’Europa. Ditg è la regiun stada in center 
internaziunal da l’industria da textilias. 
Anc oz èn ils pizs da Son Gagl ina da las 
textilias las pli preziusas. 

La citad da Son Gagl è in center cul
tural. La baselgia e la biblioteca claus
trala sco er il district claustral fan part
dal Patrimoni cultural mundial da l’U
NESCO. Er il teater professiunal il pli
vegl da la Svizra sa chatta en la chapita
la dal chantun. Las regiuns cumplette
schan la purschida cun teaters pli pi
tschens, cun museums sco er cun diver
sas tradiziuns.

Vorarlberg 
Il Vorarlberg è ina regiun innovativa ed 
autamain industrialisada cun ina gronda 
conscienza da sia tradiziun. Al cunfin 
cun la Svizra, cun la Germania e cun il 
Liechtenstein è questa regiun sa svilup
pada ils ultims onns ad in ferm lieu eco
nomic al vest da l’Austria, cun ina diver
sitad culturala e cun ina cumbinaziun 
unica d’in stil da viver urban e d’ina ge
nuinadad recreativa. 

Il center da la regiun è l’aglomeraziun 
Val dal RainWalgau cun las citads Bre
genz, Dornbirn, Hohenems, Feldkirch e 
Bludenz. Quest spazi economic e cultu
ral fitg animà vegn cumplettà da las cu
lissas muntagnardas imposantas dal 
Montafun, da l’Arlberg, dal Bregenzer
wald e dal Kleinwalsertal. 

Tirol 
12 640 km² grond, 9 districts, 279 vi
schnancas e passa 700 000 abitants, 130 
000 famiglias cun uffants en circa 290 
000 chasadas. Il Tirol è in spazi da viver 
ed economic situà en il cor da las Alps ed 
en il center da l’Europa. 

Da la qualitad da viver tirolaisa fa part 
ina natira intacta gist tuttina sco diversas 
pussaivladads da passentar il temp liber e 
diversas purschidas da furmaziun. Ma 
qualitad da viver signifitga er segirezza: Il 
Tirol, la regiun muntagnarda, è in bel pa
jais, dentant er smanatschà da privels da 
la natira. Mo 12 pertschient da la surfa
tscha territoriala è zona d’abitadi perma

nent. Perquai fa il pajais tut per proteger 
ils umans, per prevair meglier ils privels 
e per pudair gidar svelt ed effectivamain 
en il cas urgent. 

Interpresas modernas da renum 
mundial, artisanadi vivì, in turissem pul
sant ed in’agricultura che funcziuna bain 
èn las pitgas purtantas da la structura 
economica.

Salzburg 
Salzburg ha survegnì ses num da sia fun
tauna principala d’entradas, la produc
ziun da sal; oz è la regiun enconuschenta 
sin l’entir mund cunzunt sco lieu da na
schientscha da Wolfgang Amadeus Mo
zart e pervi da l’enconuschent festival da 
Salzburg. Las bellezzas da la natira, las 
numerusas attracziuns, la vasta purschi
da d’activitads da temp liber, l’istorgia da 
lunga tradiziun sco er la ritga ierta da cul
tura populara furman la basa per il suc
cess da la regiun turistica cun onn per 
onn circa 24 milliuns pernottaziuns. 

Salzburg è er economicamain in stadi 
federativ ferm. Manaschis pitschens e 
mesauns èn la pitga principala da l’eco
nomia. Blers instituts da scolaziun e da 
perscrutaziun e quatter universitads han 
qua lur sedia. 

Il festival da Salzburg carmala 
mintg’onn amaturs da la musica. Persu
nalitads sco Wolfgang Amadeus Mozart, 
Herbert von Karajan, Christian Dopp
ler, Michael Haydn, Dietrich Mateschitz 
u Hermann Maier eran ed èn da chasa 
qua. Tranter las attracziuns las pli bain 
frequentadas èn per exempel la citad ve
glia da Salzburg (Patrimoni mundial da 
l’UNESCO), la fortezza Hohensalzburg, 
la via autalpina dal Grossglockner, il parc 
naziunal Hohe Tauern, las cascadas da 
Krimml, il grond cuvel da glatsch «Eis
riesenwelt» sco er numerusas turs e nu
merus chastels.

Baviera 
La Baviera cumbinescha ina natira intac
ta cun ina vita pulsanta. Il panorama al
pin e la culissa grippusa da la «Svizra fran
cona» caracteriseschan la vista da la Ba
viera gist tuttina sco sias cuntradas fluvia
las enturn il Main, il Danubi ed enturn 
la cuntrada da lais da la Baviera Sura. Pas
sa 34 milliuns persunas han visità l’onn 
2015 la destinaziun da vacanzas preferi
da da tut la Germania. La Baviera por
scha cuntradas magnificas, cundiziuns 
optimalas per far sport e per sa recrear, 
ritgas ovras d’art e stgazis culturals sco er, 
natiralmain, l’ospitalitad bavaraisa. 

Las duas regiuns metropolitanas da 
Minca e da Nürnberg èn lieus economics 
che prospereschan e centers culturals da 
renum mundial. Cun ina rata da cre
schientscha dal product naziunal brut 
real en l’autezza da 12,3 pertschient da 
l’onn 2010 fin l’onn 2015 occupa il sta
di liber Baviera cun lunga distanza l’em
prima posiziun en la cumparegliaziun 
dals stadis federativs ed è il motor da cre
schientscha da la Germania. 

Art chattan ins en Baviera adina e da
pertut. Chastels pumpus e catedralas fes
tivas caracteriseschan las citads bavarai
sas. Ils museums da la Baviera dattan sut
tetg a stgazis artistics da tut las parts dal 
pajais, da tut las epocas e da tut ils stils. 

Mintg’onn carmala la Festa d’october 
passa 6 milliuns visitaders da tut ils con
tinents a Minca. La festa populara la pli 
enconuschenta dal mund vala cun ra
schun sco simbol da la cumpagnia bava
raisa.

Terratrembels en Svizra
Tips da cumportament ed ulteriuras infurmaziuns davart la protecziun cunter terratrembels

� Terratrembels datti, perquai che la
tensiun per lung da rupturas en la
crusta da la terra sa stgargia andetga-
main. Perquai che las plattas tecton-
icas èn permanentamain en movi-
ment, sa furma en las stresas da crap
ina tensiun da tuttas duas varts d’ina
ruptura. Sche questa tensiun è gronda
avunda, sa stgargia ella cun inmoviment
andetg e brusc. L’energia seismica che
vegn libra sa derasa en furma d’undas
tras la terra e per lung da la surfatscha da
la terra e chaschuna las vibraziuns che
vegnan percepidas sco terratrembel.

Il Servetsch seismologic svizzer sur-
veglia la situaziun da terratrembels en
Svizra ed alarmescha en cas da terra-
trembel la publicitad, las autoritads e las
medias davart il lieu, la fermezza ed ils
effects pussaivels. Terratrembels na po
ins fin oz ni prognostitgar ni evitar.

En Svizra vegn la periclitaziun tras
terratrembels taxada sco moderada fin
mesauna. Ils blers terratrembels èn

uschè debels
ch’els na ve-
gnan strusch
percepids da
la populaziun.
Tuttina poi
dar en tut las
regiuns da la

Svizra terratrembels ferms che pon cha-
schunar gronds donns. Il Vallais, la regi-
un da Basilea, la Svizra Centrala, l’En-
giadina, il Grischun Central e la Val dal
Rain songagliaisa valan sco territoris
cun ina periclitaziun augmentada. Sin
l’uschenumnada charta da periclitaziun
dal Servetsch seismologic svizzer è indi-
tgà quant gronda che la periclitaziun
tras terratrembels è en mintga singula
regiun.

Terratrembels capitan senza preaver-
timent e pon donnegiar gronds territo-
ris. Pervi da la colonisaziun spessa en
Svizra sco er pervi da las grondas valurs
materialas (edifizis, infrastructura e.u.v.)
è avant maun in grond potenzial da
donns. En cas d’in terratrembel d’ina
fermezza da 5,5 fin 6 sin la scala da Rich-
ter quintan las reassicuranzas cun donns
en l’autezza da 7milliardas francs, en cas
d’in terratrembel d’ina fermezza da 6 fin
6,5 fan ellas quint cun ina summa da
donns da 40 milliardas francs.

Nivels da privel
da terratrembels

Ils nivels da privel sa refereschan a l’in-
tensitad d’in terratrembel en ina tscher-
ta regiun d’avertiment. L’intensitad è
ina mesira per ils effects d’in terratrem-
bel. Sin ina scala da 12 stgalims descri-
va ella las consequenzas da la vibraziun
per ils umans e per ils edifizis en in
tschert lieu. In terratrembel ha mintga-
mai ina magnituda (fermezza) e per re-
gla differentas valurs d’intensitad. L’in-
tensitad la pli gronda vegn per ordinari
cuntanschida en il lieu dal terratrembel
(epicenter) e sa reducescha, pli lunsch
davent ch’ins s’allontanescha da l’epi-
center.

Il Servetsch seismologic svizzer stima
permintga regiun d’avertiment l’intensi-
tad en il center da la regiun e l’attribue-
scha sin basa da quai in tschert nivel da
privel. Ils nivels da privel n’inditgeschan
betg la periclitaziun tras in terratrembel.
En general èn pussaivelsmintgamument
donns tras stremblidas pli grondas.

Nagin nivel da privel signifitga be ch’i
na stattan a disposiziun naginas annun-
zias d’avis per terratrembels cun inamag-
nituda da 2,5 u dapli per la regiun d’aver-
timent dumandada. La periclitaziun tras
in terratrembel descriva perencunter
profilacticamain quant savens e cun tge
fermezza che las stremblidas pudessan
avair lieu entaifer ina perioda definida en
in lieu definì.

Infurmaziuns davart terratrembels
cun ina magnituda sut 2,5 na vegnan
betg publitgadas sin il portal privels-na-

tira.ch. Questas infurmaziuns stattan
dentant a disposiziun da tut temp sin
www.seismo.ethz.ch.

Nivel da privel 1 (pitschen privel u na-
gin privel): Vegn percepì da paucas per-
sunas. Cun donns vi d’edifizis n’èsi betg
da far quint; intensitad III. Ina tala inten-
sitad po vegnir cuntanschida tras terra-
trembels cun ina magnituda a partir da
circa 2,5.

Nivel da privel 2 (privel moderà): Po
vegnir percepì en cas singuls en il liber,
en edifizis da bleras persunas. Cun donns
vi d’edifizis n’èsi per regla betg da far
quint. Intensitad IV (terratrembels cun
ina magnituda a partir da circa 3,5).

Nivel da privel 3 (privel considerabel):
I po dar donns pli pitschens vi d’edifizis
pli debels. A l’intern dals edifizis poi dar
donns tras objects che crodan giu. Il ter-
ratrembel sentan ins lunsch enturn, per-
sunas tschiffan eventualmain tema.
Quests effects correspundan ad intensi-
tads da V u VI. Questas intensitads pon
vegnir cuntanschidas tras terratrembels
cun ina magnituda a partir da circa 4.

Nivel da privel 4 (grond privel): I po
dar donns vi d’edifizis sco sfessas en la lia-
dira da la fatschada.Tar edifizis pli debels
poi dar sfessas pli grondas en ils mirs ed
igl è da quintar che paraids da trapart
sballunian. A l’intern dals edifizis datti
probablamain donns tras objects che cro-
dan giu. Il terratrembel sentan ins ferm,
persunas tschiffan tema. Quests effects
correspundan ad in’intensitad da VII.
Ina tala intensitad po vegnir cuntanschi-
da tras terratrembels cun ina magnituda
a partir da circa 4,7.

Nivel da privel 5 (fitg grond privel): Igl
è da far quint cun grevs donns vi d’edifi-
zis, er vi d’edifizis solids, ed ils edifizis
pon sballunar. Il terratrembel sentan ins
ordvart ferm, persunas tschiffan tema e
perdan l’equiliber. Quests effects corre-
spundan ad in’intensitad daVIII u dapli.
Ina tala intensitad po vegnir cuntanschi-
da tras terratrembels cun ina magnituda
a partir da circa 5,4 u dapli.

Recumandaziuns da
cumportament

Avant in terratrembel
Terratrembels na sa laschan betg predir.
Cun procurar ch’edifizis vegnian cons-
truids uschia ch’els pon resister a terra-
trembels, cun guardar ch’objects sajan
francads e ch’utensils per cas d’urgenza
stettian a disposiziun, gidais Vus a redu-
cir las consequenzas ed ils donns en cas
d’in terratrembel.

Edifizis novs, midadas d’edifizis e sa-
naziuns: Lameglra protecziun cunter las

consequenzas d’in terratrembel è quella
da construir ils edifizis uschia ch’els pon
resister a terratrembels. La finamira su-
prema da questa moda da construcziun
è d’impedir ch’in edifizi sballunia e ch’i
dettia qua tras blessads e morts. In’assi-
curanza da donns da terratrembels è
in’ulteriura pussaivladad per reducir la
ristga (finanziala) persunala.

Privels a l’intern da l’edifizi: Segirar
objects che vegnan donnegiads e/u cro-
dan giu pervi da las vibraziuns e che cha-
schunan uschia blessuras. Quai èn per
exempel cuvridas dal palantschieu sur,
regals e lur cuntegns, televisiuns ed ap-
parats da musica u illuminaziuns.

Esser preparà (per terratrembels ed
autras situaziuns d’urgenza): Ponderar
co ch’ins duess sa cumportar durant in
terratrembel; savair nua che las spinas
principalas ed ils interrupturs principals
da gas, d’aua e d’electricitad èn e savair
co ch’ins serra quels; avair a disposiziun
provisiuns d’urgenza.

Durant in terratrembel
En edifizis: Ir en in lieu segir (p.ex. sut
inamaisa stabila) e restar calm; far atten-
ziun d’objects che crodan giu u cupitgan
(p.ex. regals, mobiglias grevas, televisi-
uns ed apparats da musica u illuminazi-
uns) e tegnair distanza da fanestras e da
paraids da vaider che pudessan rumper;
bandunar l’edifizi mo, sch’ils conturns
èn segirs (p.ex. sch’i na crodan giu na-
gins ulteriurs objects sco tievlas u qua-
drels).

Al liber: Restar al liber, betg fugir en
in edifizi; tegnair distanza d’edifizis,
punts, pitgas electricas, grondas plantas
ed autras chaussas che pudessan sballu-
nar u crudar giu; sper auas: bandunar il
sectur da la riva.

En vehichels: Fermar il vehichel e
betg bandunar quel durant il terratrem-
bel; tegnair distanza da punts, sutpass-
adis, tunnels ed edifizis a l’ur da la via.

Suenter in terratrembel
Restai calm, prestai agid, faschai quint
cun terratrembels posteriurs, guardai,
sche Voss edifizi ha eventuals donns, ed
As infurmai sur radio e televisiun.

En il territori donnegià: Restar calm e
prestar agid, senza periclitar sasez; far
quint cun terratrembels posteriurs; guar-
dar sche l’edifizi ha donns ed, en cas da
donns pli gronds, bandunar l’edifizi
(eventualmain po l’edifizi sballunar u na
resista betg pli ad in ulteriur terratrem-
bel); far attenziun cun bandunar l’edifizi
(parts dals mirs, travs dal tetg, tievlas u
quadrels e.u.v. pudessan crudar giu); gu-

ardar sch’i dat fieus en l’edifizi ed en ils
conturns (sche pussaivel stizzar fieus pli
pitschens e/u alarmar ils pumpiers): con-
trollar, sche las lingias da gas, d’aua e
d’electricitad èn donnegiadas; serrar las
lingias en cas da suspect.

Ordaifer il territori donnegià: Restar
calm; far quint cun terratrembels po-
steriurs; s’infurmar sur radio e televisi-
un; tegnair distanza dal territori donne-
già; telefonar mo en cas d’urgenza (la
rait vegn ad esser surchargiada e duess
restar libra per cas d’urgenza per propi);
far quint cun interrupziuns da l’electri-
citad.

Respostas a dumondas
frequentas

Pertge datti terratrembels? La surfatscha
da la terra sa cumpona da plattas tecton-
icas che sa spostan ina cunter l’autra. Als
urs da las plattas datti terratrembels, cu-
ra che las tensiuns surpassan la capacitad
da resistenza dal material. Ils terratrem-
bels èn il resultat da la ruttadira brusca
dal crap.

Pertge datti terratrembels en Svizra? La
platta africana rotescha en direcziun cun-
traria a l’ura, e perquai che l’Italia e
l’Adria fan part da questa platta, è la re-
giun alpina suttaposta ad ina pressiun nà
dal sid. Cura che las tensiuns èn memia
grondas, datti in terratrembel.

Quants terratrembels datti en Svizra? Il
Servetsch seismologic svizzer registrescha
cun sia rait da staziuns var 500 terratrem-
bels l’onn; da quels vegn dentant mo in
bun tozzel percepì da la populaziun. La
glista dals terratrembels actuals en Svizra
è accessibla sut www.seismo.ethz.ch.

Nua chat jau il catalog dals terratrem-
bels istorics en Svizra? Sut ECOS, il cata-
log dals terratrembels da la Svizra e dals
pajais cunfinants; quel è medemamain
accessibel sut www.seismo.ethz.ch. El
cuntegna las suandantas funtaunas: cata-
log dals terratrembels istorics da la Sviz-
ra cun terratrembels a partir da l’onn 250
s. Cr.; annalas da la Cumissiun seismolo-
gica svizra dapi il 1879; localisaziuns da
terratrembels da la rait instrumentala dal
Servetsch seismologic svizzer dapi il
1975; cumplettaziuns da 12 catalogs dals
terratrembels da pajais vischins ed agen-
turas internaziunalas.

Co vegn inditgada la fermezza d’in ter-
ratrembel? La fermezza d’in terratrembel
vegn descritta cun duas grondezzas fun-
damentalmain differentas. D’ina vart è
quai la magnituda – ina mesira per l’en-
ergia seismica che vegn libra en il center.
Ella vegn calculada a basa da las oscillazi-
uns maximalas dals seismograms. Ella è

vegnida introducida dal seismolog da la
California C. Richter e vegn perquai in-
ditgada sco valur sin la scala da Richter.
Da l’autra vart vegn discurrì da l’intensi-
tad che descriva l’effect dal terratrembel
sin l’uman, sin la natira e sin ils edifizis.
Ils effects vegnan classifitgads a norma
d’ina scala d’intensitad da 12 stgalims.
Las duas scalas las pli frequentas èn la sca-
la EMS98 e la scala da Mercalli. Sin
plaun internaziunal vegnan terratrem-
bels fin ad ina magnituda da 3,5 classifi-
tgads sco levs, a partir da 3,5 fin 6,0 sco
mesauns ed a partir da 6 sco ferms.

A partir da tge magnituda vegn in ter-
ratrembel percepì?En general vegnan per-
cepids terratrembels a partir d’ina mag-
nituda da 3; sch’ins sa chatta en la vischi-
nanza d’in epicenter gia a partir da 2,5.
Terratrembels cun magnitudas tranter 4
e 5 pon vegnir percepids en in conturn
da fin a 200 km, a partir d’ina magnitu-
da > 5 en ina distanza da plirs tschients
kilometers.Ma igl èn era gia vegnids per-
cepids terratrembels cun ina magnituda
da stgars 2.

Tgenin è stà il pli ferm terratrembel? Il
terratrembel da Chile dal 1960 cun ina
magnituda da 9,6 è stà il pli ferm terra-
trembel dal davos tschientaner; el ha cha-
schunà ina ruttadira dal terren da passa
1500 km.

Quants terratrembels posteriurs datti?
Suenter ferms terratrembels datti savens
terratrembels posteriurs, per part plirs
millis, la maioritad dad els n’è dentant
betg perceptibla. Cun il temp (emnas fin
mais) sa reduceschan il dumber e la fer-
mezza dals terratrembels posteriurs.

Datti en Svizra era ferms terratrembels?
L’experientscha mussa ch’i dat en Svizra
mintg’onn plirs terratrembels cun mag-
nitudas da 3 fin 4. Var mintga 10 onns
vegn quintà cun in terratrembel d’ina
magnituda da passa 5. Il terratrembel da
Basilea da l’onn 1356 ha cuntanschì ina
magnituda da var 6,5.

Èsi pussaivel da prevair terratrembels? I
n’è betg pussaivel da prevair terratrem-
bels, ma ins po determinar zonas, nua
che la probabladad d’in terratrembel è pli
gronda u pli pitschna ch’en autras.

Èsi pussaivel da prevair terratrembels
sin fundament dal cumportament dals an-
imals?Tscherts animals èn segiramain pli
sensibels ch’ils umans, ma els sentan era
mo chaussas ch’ins po mesirar fisical-
main. Fin ussa n’han ni mesiraziuns fisi-
calas ni observaziuns d’animals manà a
previsiuns segiras da terratrembels.

Co ma poss jau proteger da terratrem-
bels? Ils terratrembels sco tals n’èn betg
privlus, ma ils bajetgs che dattan ense-
men pon chaschunar gronds donns ed
immensas suffrientschas. Ina prevenziun
efficazia sto perquai cumenzar cun la pla-
nisaziun e la construcziun da bajetgs re-
sistents. L’applicaziun da las normas da
construcziun è indispensabla.

Co ma cumport jau en cas d’in terra-
trembel?Qua in pèr reglas da cumporta-
ment fundamentalas:

Sche Vus essas en in bajetg, restai en-
dadens – stai sut in rom da l’isch u sut
inamobiglia massiva (p.ex. maisa u letg)
e giai davent da las fanestras; sche Vus
essas or en il liber, giai davent da bajetgs
e lingias d’electricitad; sche Vus essas en
l’auto, As fermai precautamain en in
lieu segir (betg sut u sin ina punt, sut ina
planta etc.) e restai en l’auto fin ch’il ter-
ratrembel è passà; sche Vus essas en las
muntognas, observai bain tge che succe-
da enturn Vus ed As protegiai da cruda-
das da crappa, sbuvadas u plantas cru-
dantas.

Sin la pagina dal Servetsch seismologic svizzer (www.seismo.ethz.ch) stat a disposiziun ina charta interactiva che vegn actualisada
cuntinuadamain.

La preschentaziun:
Dossier «Terratrembels».

Dapli infurmaziuns:
chatta.ch/?hiid=2913
www.chattà.ch

«Grischun – il miracul blau»
Dar a l’aua ina plattafurma cun nudar tras ils 200 lais ils pli gronds dal chantun

� Il project «Grischun – il miracul 
blau» ha vulì reunir ils differents inte-
ress da l’economia, dal turissem, da 
l’ambient e da la cultura, e quai cun il 
messadi «Sch’insatge ma plascha, 
alura stim ed appreziesch jau er quai». 
Davent dals 4 da fanadur fin ils 23 
d’avust 2008 è Ernst Bromeis-Camichel 
nudà tras ils 200 lais ils pli gronds dal 
Grischun. La tura da nudar ha manà da 
la Bregaglia en direcziun d’Andeer/Via-
mala – Valragn – Valle Mesolcina e Val 
Calanca – Surselva – La Punt/Tumein – 
Tumleastga – Casti – Savognin – Engia-
din’Ota – Poschiavo – Bravuogn – Zer-
nez – Val Müstair – Engiadina Bassa/
Scuol – Claustra/Tavau – Partenz – Scan-
vetg – Lai – Cuira.

«Grischun – il miracul blau» ha avi-
schinà l’aua als 
umans – ma er 
ils umans a 
l’aua. En rom 
dal project èn 
vegnids tema-
tisads ed inter-
mediads ils su-

andants messadis: Mantegnair il Gri-
schun sco tgina d’aua da l’Europa (aspect 
ecologic); far enconuschent il Grischun 
sco destinaziun da l’aua (aspect turistic); 
far enconuschent il Grischun sco funtau-
na d’aua (aspect economic); far enconu-
schent il Grischun sco chantun da l’aua 
(aspect geografic).

La finamira è stà da mussar als umans 
la bellezza da quest element, betg il davos 
er tras ina documentaziun fotografica 
impressiunanta ed ina publicaziun pluri-
lingua, da la quala derivan las suandan-
tas notizias da diari.

Betg propi in di da paus...
9 da fanadur: Dis da paus hai jau m’ima-
ginà ed er planisà in pau auter: L’ensol-
ver a partir da las 8.00 uras è anc stà
«comme il faut». Silsuenter hai jau spert
vulì liquidar la lavur da biro per esser
anc avant las 11.00 a Cuira. Ma igl è
vegnì auter: Fin las 11.30 èn ils dus sup-
porters «frestgs» Andy Wirth, Kasper
Stettler ed jau restads ad Andeer per
ademplir divers giavischs. Surtut ils
contacts cun las medias ch’il project
«Grischun – il miracul blau» generescha
da preschent, surpassan mias pli autas
spetgas. Sche tut las contribuziuns ve-
gnan realisadas, po «Grischun – il mira-
cul blau» sa legrar sin rapports en nume-
rusas medias regiunalas, chantunalas e
naziunalas.

In pleonassem u 
«Chars turistichers en il Grischun»
20 da fanadur: Durant la descensiun 

dal Lai Blau (sur il Pass dal Lucmagn) m’è 
ida tras il chau la suandanta istorgia che 
para forsa in zic speziala: pertge legiain 
nus en ils numerus flyers, en tut las bro-
schuras da reclama ed en mintga catalog 
da vacanzas adina puspè: «Visitai il bel-

lezza Lai Blau» – «Faschai in’excursiun 
cun l’entira famiglia al bel Lai Grond» – 
«Il tip da l’emna: far bogn en il grondius 
Lag la Cresta»?

Sco tar il schimmel alv, la culla radun-
da u gist tar ils bels lais da muntogna na 
fai insumma betg basegn da scriver ch’els 
sajan «bels, unics u grondius». Els èn sim-
plamain bels. Basta. Jau n’hai anc betg 
scuvert in lai che n’avess betg merità il 
predicat «bel». Pia, chars turistichers, 
«bel, grondius, unic, sensaziunal» en 
connex cun lais da muntogna e prospects 
da reclama è out, in è la confidenza en sa-
sez, er per il turissem.

Dal Pass dal Lucmagn essan nus ids 
cun ils velos fin a Mustér e suenter si Se-
drun, il punct da partenza per l’etappa a 
la tgina dal Rain. Dal rest han gì lieu 
questa fin d’emna ils emprims gieus 
d’aua a Lai. Ils uffants han gì grond 
tschaffen da la tur d’aua e dals tgeiels 
d’aua – al (bel, sensaziunal, unic) Lai da 
Lai.

Aut, pli aut, il pli aut
23 da fanadur: La Surselva è ina dira 
nusch. Jau fatsch mintga di meters d’au-
tezza senza fin per arrivar als differents 
lais. Durant l’etappa cun Norbert Waser 
(mardi, ils 22 da fanadur) mussa il GPS 
la saira a las diesch 3100 meters d’autez-
za. L’etappa dad oz, ils 23 da fanadur, è 
stada in «zic» pli simpla, ma tuttina mus-
sa il GPS puspè passa 2000 meters d’au-
tezza.

Davent da Trun al fund da la val ensi 
vers Sursaissa fin l’alp sin 2020 m s.m. hai 
jau sentì las chommas ina u l’autra giada. 
Suenter hai gì num ir da la val en ed en-
si fin a 2600 m s.m. a «Bi da Seeli», il 
punct da culminaziun. «Bi da Seeli» è er 
stà il punct da return da l’etappa dad oz. 
Sin la via da return sut il Piz Val Gronda 
sun jau anc nudà tras il Lai Blau ed il Lai 
Nair. Il Lai Blau n’è betg adina blau, ma 
mida colur tut tenor l’irradiaziun dal su-
legl u la nivlusadad: ina giada blau, alura 
verd u nair. Il Lai Nair è dentant restà fi-
daivel a ses num l’entir di: in’aua stgira 
cun blera glitta, lozza e channa.

Nagut n’è etern
24 da fanadur: Il «Lag da Camutschs» era 
nossa gronda finamira. In lai lunsch da-
vent da las sendas da viandar, situà sur il 
lai da fermada da Pigniu en in lieu da bel-
lezza amez l’arena da muntogna gist sut 
il Hausstock. Il di ha cumenzà sco previs: 
svelta ascensiun cun velo davent da Tava-
nasa fin Breil, nua che jau sun nudà tras 
il lai. 

Alura essan nus ids tuts ensemen cun
ils velos fin l’Alp Sura sur Andiast sin
2061 m s.m. Norbert Waser dal Bünd-
ner Tagblatt, Erwin Gantenbein da las
Ovras electricas da Turitg, Ruedi Frehner
da la Banca Chantunala Grischuna ed
jau eran svelt per via. Alura essan nus ids
vinavant a pe. Tuts che sa legravan sin il
Lag da Camutschs.

Curt avant las 13.00 hai jau gì ina
fom naira, ma il patratg da pudair giu-
dair il gentar cun vista sin il lai m’ha anc
ina giada dà nov schlantsch. Mo anc sur-
muntar duas pitschnas muschnas e lura
vesain nus il lai. – Ma nua è el? Qua stu-
ess tuttina esser in lai. La charta, il sistem
da navigaziun GPS, google map, tuts
mussan sin il Lag da Camutschs – il lai
n’è però nagliur. Nus eran tut stuts ch’in-
satgi aveva apparentamain tratg ora il
grond stapun. L’aua era svanida. Nagut
n’è etern ed il 196avel grond lai dal Gri-
schun n’è betg pli.

Da bellezza narra
29 da fanadur: In grond di per las colla-
vuraturas ed ils collavuraturs da l’ewz. 
Ensemen cun il «miracul blau» han els 
«finalmain» dastgà vesair en directa tge 
ch’i vul dir dad esser per via en las cun-
tradas d’aua dal Grischun. Tut tenor il 
stadi da cundiziun da quels da l’ewz eran 
ils emprims kilometers cun il bike en di-
recziun da Rona fitg levs u extrem stra-
patschants. 

Suenter in’emprima selecziun da cun-
diziun essan nus ids vinavant cun il velo 
sin l’Alp Flix sur Sur, in dals puncts cul-
minants dal Parc Ela. I vala propi la pai-
na da far in’excursiun als lais da Flix, sur-
tut sch’ins cumbinescha quai cun «far 
bogn». Suenter è la gruppa descendida 
cun il velo sur singletrails fin al lai da fer-
mada da Murmarera.

The day before
30 da fanadur (da Thomas Ruf e Kaspar 
Stettler, team da supporters): Oz en da-
maun essan nus ids cun il velo il curt tra-
ject da Bivio sin il Pass dal Güglia. En-
tant ch’il team da supporters è s’occupà 
cun lavurs logisticas per preparar ils gie-
us d’aua a San Murezzan, è Ernst Bro-
meis ì davent da l’ospizi dal Güglia sur il 
Leg Grevasalvas, il Lej Nair ed il Lagh dal 
Lunghin en direcziun da Malögia. Tut il 
di avain nus stuì pensar a l’etappa roiala 
da damaun, uschia che l’entir program 
dal di era segnà d’ina hectica gnervusa. 
Uss però ha l’entir team drizzà l’attenzi-
un sin l’etappa roiala.

In di da lavur normal al Crap Alv
9 d’avust: La saira avant ha SF Meteo
manegià ch’i saja gia la damaun bell’au-
ra en l’Engiadina. Suenter il di da paus
sun jau ma mess sin via cun il velo a Be-
ver en direcziun da Spinas. I pluschigna-
va ed era frestgin, ma jau era da buna lu-
na e ma sentiva er corporalmain fit. Da-

vent dal tunnel da l’Alvra sun jau mun-
tà tut sulet ed a pe sin la Fuorcla Crap
Alv.

Durant l’ascensiun hai jau inscuntrà
l’alpinist legendar Walter Belina. Jau hai
gì grond plaschair d’al vesair e nus avain
fatg giu d’ans entupar pli tard anc ina
giada. En il territori da Crap Alv vuleva
jau visitar trais lais. Al segund hai jau fatg
in paus pli lung ensemen cun Walter che
festivescha l’auter onn ses 90avel anni-
versari. Cun talas persunalitads fai grond
plaschair da pudair discutar davart Dieu,
l’alpinissem ed il mund en general.

Bravuogn – Zernez 
en dies

10 d’avust: Jau hai adina quintà che jau 
saja insacura spussà corporalmain. Esser 
passa set emnas en viadi, per part en au-
as da fradaglia, sto baud u tard avair con-
sequenzas per la sanadad. L’etappa Bever-
Bravuogn hai jau pudì absolver sco pre-
vis, ma la notg sin dumengia è stada tut 
autra che recreativa. Jau hai patì d’ina 
grippa dal tract digestiv ed uschia hai jau 
giudì il confort da quatter stailas sin tua-
letta. 

Dumengia n’hai jau nunpussaivel pu-
dì ir cun velo fin a Zernez. I ma displa-
scha da betg pudair visitar ils Lais da Ra-
vais-ch, quels avess jau vis fitg gugent. 
Ussa stoss jau però ma revegnir, per pu-
dair manar a fin cun success las duas ul-
timas emnas da «Grischun – il miracul 
blau». La dumengia hai jau passentà da 
pli bel sulegl en letg. En la Val Müstair 
ma spetgan duas etappas in pau pli cur-
tas. Speranza èn quai bunas premissas per 
mes magun.

Ospitalitad al 
Lai da Rims

11 d’avust: Sin via tras la Val Mora, ina 
val plain legendas e ditgas, aveva jau 
grond plaschair ed er grondas aspectati-
vas. Oz datti anc in accogliment dal Tu-
rissem Val Müstair al Lai da Rims. Ma 
dapli pli tard. La Val Mora è ina val late-
rala auta parallela a la Val Müstair cun ina 
ruta per ir en direcziun Livigno (partici-
pantas e participants dal maraton da bi-
ke dal Parc naziunal san quai). Probabla-
main betg ils bikers, ma ils indigens en-
conuschan anc la ditga da la tegia d’alp 
sfundrada en Val Mora. In’istorgia star-
mentusa che vegn a vegnir raquintada en 
il cudesch «Grischun – Il miracul blau»... 
– Là nua che la val s’inclina vers la Val 
Müstair entschaiva l’ascensiun spundiva 
vers il Lai da Rims.

S-charl – Africa – Lischana – Scuol
13 d’avust: Ils 13 d’avust è stà per mai in 
di da fortuna grazia a la prognosa sbag-
liada da SF Meteo. Tenor las previsiuns 
da l’aura avessi en sasez duì daratgar en-
fin mezdi. En l’Engiadina Bassa èsi però 
restà sitg. Jau sun dentant tuttina vegnì 
bletsch, cunquai che jau hai traversà oz 
dudesch lais. Avant che nudar hai jau stuì 
surmuntar davent da S-charl via la Fora 
da l’Aua var 1000 meters d’autezza. Ma 
suenter quest strapaz sun jau vegnì remu-
nerà cun in spectacul da la natira mirveg-
lius: sin in’autezza, nua che paradeschan 
en autras regiuns dal chantun ils pli auts 
pizs, s’extenda in’immensa planira auta 
da tranter 2700 e 2950 m s.m. Sin ca. 4 
km2 datti nundumbraivels lais, ils quals 
Urs Wohler, il directur da Scuol Turis-
sem, il fotograf Andrea Badrutt ed jau vu-
levan visitar. Intgins dad els eran pro-
funds avunda, auters bler memia bass per 
nudar, singuls lais eran gronds ed in su-
let era «sa svidà». Dus eran deplorabla-
main memia lontans per noss project dal 
di: d’ina vart il Lai da Trigl e da l’autra 
vart il Lai da Gonda Grossa. Sco quai che 
Urs Wohler ha declerà, essan nus viagiads 
tut il temp sin la platta tectonica da l’Af-
rica. Cunquai ch’el ha explitgà quai a mo-
da uschè persvadenta hai jau, sco burgais 
dad Ardez, cartì tut ad el. Ils Lais da 
Rims, il Lai d’Immez ed il Lajet da Li-
schana èn situads bler pli aut che la me-
dia, uschia che nus essan descendids via 
l’Africa e la Chamanna Lischana ina sen-
da lunga e spundiva fin a Scuol.

Sang blau scuntra il miracul blau
14 d’avust: L’etappa Scuol-Tarasp-Scuol 
vegn registrada en l’istorgia sco ina da las 
patgificas e da buna cumpagnia. Gia a 
l’entschatta m’ha il directur da turissem 
Urs Wohler tramess da la plazza commu-
nala da Scuol vers Tarasp cun ils megliers 
salids e giavischs. Suenter ina curta ascen-
siun cun il bike a Tarasp s’ha preschentà 
il Lai da Tarasp en ses meglier vestgì. Per-
quai ch’il lai fa part dal possess dal chas-
tè, hai jau stuì dumandar ordavant la lu-
bientscha da nudar tras el tar l’adminis-
tratur dal chastè. Da survegnir a bucca la 
lubientscha n’è stà nagin problem, uschia 
che jau hai pudì nudar en l’aua blaua e 
nobla al pè dal chastè. Suenter blers lais 
da muntogna solitaris era jau cun volver 
il chau tar mintga respirada surprais da 
vesair il chastè sur mai. Cun il manader 
regiunal da la Banca Chantunala Gri-
schuna Richard à Porta, il schef da com-
municaziun dal WWF Richard Lehner, il 
represchentant da VW Michael Itin e la 
vischnanca politica da Tarasp eran per 
part er mes partenaris uffizials a la riva da 
l’unic lai cun glischuns dal Grischun.

Partida a chasa
17 d’avust: Nudar en auas indigenas è gia 
insatge spezial. E da partir davent da mia 
chasa paterna ad Ardez è stà fitg emoziu-
nal. Sco uffant hai jau fatg bler sport, ma 
per nudar n’era (e n’è) Ardez betg ideal. 
L’element bletsch hai jau scuvert bler pli 
tard. Cun il velo sun jau muntà a Bos-cha 
sur Guarda fin a l’Alp Sura. A pe essan 
nus (il fotograf Andrea Badrutt ed jau) 
arrivads als trais lais «da colur» sur la Val 
Tuoi: il Lai Grisch, il Lai Blau ed il Lai 
Verd. Jau poss attestar ch’ils trais lais da 
Guarda na fan nagin engion d’etichettas 
e tegnan quai ch’els empermettan. Auter 
che quels d’Ardez, lezs sa distinguan pli-
tost tras lur furmas geometricas. Sut la 
Chamonna Cler èn situads il Lai Lung ed 
il Lai Ruduond.

Frontispizi da la publicaziun che preschenta l’andament dal project en text e maletg.

La preschentaziun:
Ernst Bromeis, Andrea Badrutt. Gri-
schun – il miracul blau. Turitg 2008.

Dapli infurmaziuns:
chatta.ch/?hiid=771
www.chattà.ch

Il Lägh Albina ha furmà il punct da partenza dal Miracul blau. MAD

«Ils Websters» (1): Cumpras, gieus e programs suspectus
� Pledentar dumondas da la segirezza
en l’internet ed en las raits socialas a
moda divertenta e tuttina fundada? Quai
porscha il portal thewebsters.ch che
furma il resultat da la collavuraziun tran-
ter divers posts da la Confederaziun e
dals chantuns.

Speranzas vanas
Betg tut quai che glischa en l’internet è er
propi aur. Tschertas offertas èn memia bu
nas per esser vairas. Gist cun empustar ar
titgels da marcas charas vala: Pli gugent
guardar duas fin trais giadas. Sche ti crais
che la rauba saja tuttina ina falsificaziun, ta
drizza al producent original e dumonda ses
agid. U lascha la detta da la rauba.

A moda concisa: En spezial en l’inter
net datti offertas ch’èn memia bellas per 
esser vairas. Sajas precauta u precaut, 
sche ti vuls cumprar in artitgel da marca 
per in pretsch fitg favuraivel. Savens sa 
tracti numnadamain da falsificaziuns, en 
spezial tar vendiders «inuffizials».

I po tuttavia capitar che las falsificaziuns
che ti has empustà, vegnan retegnidas e de
struidas a la duana. Lura na perdas ti betg
mo tes daners, mabain stos er far quint cun
pretensiuns d’indemnisaziun.

Er en cas da
pitschens dubis
duessas ti –
avant che clic
car sin «empu
star» – t’infur
mar tar il pro
ducent (per

exempel tar il servetsch da clientella) ed
examinar criticamain la pagina d’internet
(URL, sbagls ortografics, adressa da con
tact dubiusa e.u.v.).

Tips: Sch’in artitgel è bler pli favurai
vel che tar il vendider uffizial, èsi bain 
pussaivel ch’i sa tracta d’ina falsificaziun. 

Examinescha adina la pagina d’inter
net, sin la quala ti vuls far l’empustaziun.
Sche l’adressa d’internet è puramain inven
tada, sche la pagina cuntegna sbagls orto
grafics u sche las indicaziuns da contact na
cuntegnan nagina adressa postala, duessan
glischar tar tai ils signals d’alarm.

Maschinas da retschertga sco Google u
www.who.is permettan per regla da chattar
or, sch’ins po sa fidar d’in vendider. Enda
tescha simplamain l’adressa da la pagina
d’internet respectiva en la maschina da re
tschertga e legia ils commentaris ed ils aver
timents correspundents. Sche ti na chattas
naginas infurmaziuns, è quai in nausch
segn, ed igl è meglier da n’empustar nagut.

Da peschs e phishs
Pli vegl na vul betg dir pli prudent! N’emp
orta betg quant vegl. Pertge che vegl e giu
ven sa laschan adina puspè engianar tras
metodas pli raffinadas e perfidas, cun las
qualas criminals bain organisads van a pe
stga da datas d’access sensiblas. Dovra dif
ferents pledsclav per differents servetschs
online. Mida regularmain tes pledsclav e
n’inditgescha betg tes pledclav, sche ti n’es
betg segir pertge che quai è bun. E lascha er
reger il saun giudizi, cur che l’internet vul
puspè ina giada «insatge» da tai...

A moda concisa: En blers cas na protegia
er in bun filter antispam betg cumplaina
main cunter attatgas da phishing. Cun
avrir tscherts emails stos ti adina esser at
tent e duvrar tes saun giudizi. Ina interpre
sa seriusa na ta dumonda per exempel mai
tes pledclav per email u per telefon.

Avant che avrir in email u cliccar sin in
link duessas ti controllar dus puncts per
chattar or, sch’i sa tracta d’in email frau
dulent: l’adressa dad email dal speditur e
– sche l’email cuntegna in link ad ina pa
gina d’internet – l’URL da questa pagina.
En cas d’attatgas da phishing vegnan sa
vens duvradas adressas dad email ch’èn fitg
sumegliantas a quellas da l’interpresa che
vegn malduvrada. Ins survegn l’impressiun
ch’ils emails sajan vegnids tramess d’inter
presas enconuschentas. I sa tracta dentant
da traplas che vegnan duvradas per arrivar
a datas confidenzialas u per installar mal
ware. Sajas pia precaut, sche l’«internet» ta
dumonda insatge, en spezial sch’el vul sa
vair pledsclav u indicaziuns da banca.

Tips: Controllescha adina las adressas
dad email ed ils links, avant che cliccar sin
tals. Er en cas da pitschens dubis pos ti con
tactar directamain l’interpresa per sclerir,
sche propi ella ha tramess l’email.

Na trametta mai tes pledclav per e
mail, er sche ti has l’impressiun ch’ina in
terpresa da confidenza t’haja dumandà da
far quai. Na communitgescha er mai tes
pledclav per telefon.

Sche ti daventas la victima d’ina attatga
da phishing, lura contactescha immediata
main l’interpresa pertutgada e mida tes
pledsclav. Ti pos er annunziar l’attatga sin
la pagina d’internet dal Servetsch da coor
dinaziun per il cumbat cunter la criminali
tad en l’internet (SCOCI). Il post d’an
nunzia emetta eventualmain in avertiment
e surdat il cas a las persunas cumpetentas.

Tscherna in pledclav ferm!
«PASSW0rd», «abc123» u «qwertz» n’èn
betg pledsclav ferms! Il pledclav duess
cuntegnair almain ina maiuscla, ina cifra
ed in segn spezial. Pli lung ch’in pledclav
è, e pli difficil ch’el è da chattar or. Define
scha per mintga plattafurma in pled da ba
sa cumplex (per exempel ina frasa simpli
fitgada) e fixescha ina logica per memori
sar il pledclav. In exempel per in pled da
basa: «Jau sun in profi da fixar pledsclav!»
daventa «JsiPdFpc!» (bustabs inizials).
Tscherna lura ina logica per las differentas
paginas d’internet: mo duvrar ils vocals da
l’adressa e transfurmar ils bustabs «a» en
«4» ed «i» en «1». In pledclav ferm per face
book.com fiss per exempel: «JsiPdFp
c!4eoo.o». Tenor https://howsecureismy
password.net/ duvrass in computer circa
412 milliardas onns per chattar or quest
pledclav.

L’abunament da trapla
Cun grondas intenziuns survesan ins sa
vens quai ch’è stampà mo pitschen. Er per
empustaziuns en l’internet ston ins esser
fit. Legia exactamain las obligaziuns che ti
surpiglias! Savens perdan ins la pazienza ed
ins clicca simplamain sin «empustar».
«Clic» fai lura pli tard puspè – ma quella
giada en il chau. Perquai: pli gugent leger
pli ditg che stuair pajar senza vulair.

A moda concisa: Sin tschertas paginas
d’internet vegnan offridas dietas miraculu
sas da trais emnas, abunaments da gasettas
ed auters servetschs online. Savens inditge
schan quests offerents ch’els hajan la pur
schida la pli favuraivla da tut l’internet, ed
ins chatta mo commentaris positivs. Sche
ti na fas dentant betg attenziun, poi capi
tar che ti na survegns nagut, ma ch’i svane
schan tuttina daners giu da tes conto.

Questas paginas d’internet emprovan
d’imitar paginas d’internet uffizialas per
engianar ils utilisaders, per ch’els cumpri
an in fauss abunament. Controllescha –
per tia segirezza – adina la URL da la pagi
na d’internet e ses possessurs (da vesair en
l’impressum). Legia conscienziusamain las
cundiziuns generalas da fatschenta, avant
che ti empostas insatge, en spezial sch’i n’è
betg la pagina d’internet dal vendider uffi
zial. Sch’i n’èn avant maun naginas cundi
ziuns generalas da fatschenta, sa tracti cun
gronda probabilitad d’ina pagina d’inter
net fraudulenta.

Attenziun ston ins er far sin paginas
d’internet che offran soluziuns miraculu
sas, per las qualas ins sto cumprar in abuna
ment. Davos las offertas attractivas sa chat
tan savens persunas cun nauschas inten
ziuns, che vulan mo arrivar a tes raps e che
na ta furneschan cun gronda probabilitad
nagut.

In’autra trapla èn abunaments che pren
dan mintga mais ina tscherta summa giu
da tes conto. Questa furma chattan ins
cunzunt tar servetschs online (servetschs
da download, datings online e.u.v.). Quests
servetschs t’offran durant in mais ina pur
schida per in pretsch fenomenal. Sche ti le
gias dentant exactamain il contract, sa
mussi che la purschida è mo valaivla sche ti
t’annunzias – e pajas pia er – per ina dura
da bler pli lunga (p.ex. 6 mais). E la sum
ma vegn prendida mintga mais automati
camain giu da tes conto.

Tips: Avant che cumprar in abunament
en l’internet, legia exactamain las cundi

ziuns generalas da fatschenta, en spezial las
cundiziuns da vendita. Na cumpra betg in
abunament, sch’i n’èn avant maun naginas
cundiziuns generalas da fatschenta.

Avant che cumprar in abunament, du
monda l’opiniun d’ina persuna da tia con
fidenza.

Sche ti has cumprà nunsapientivamain
in abunament che prenda regularmain da
ners giu da tes conto, pos ti – sut tschertas
circumstanzas – laschar bloccar las transac
ziuns tras la banca u tras la societad da car
tas da credit.

No Risk, No Fun
Medicaments e preparats en l’internet –
nagin na sa propi exactamain, tge che quels
cuntegnan tut. Savens sa laschan ins tschor
ventar dal pretsch e dal fatg ch’ils products
èn «easy» da survegnir. Als effects secundars
pussaivels, che pon en il mender cas cha
schunar la mort, na pensan ins natiralmain
betg cur ch’ins clicca sin «cumprar». Per
quai: tegnair distanza da tut ils preparats
che derivan da funtaunas malsegiras!

A moda concisa: En l’internet chattas 
ti cussegls medicinals e schizunt medi
schinas «miraculusas» per survegnir mu
sculs pli gronds u per far dietas. Savens sa 
tracti dentant da cugliunarias. Plinavant 
poi esser ch’ils medicaments n’èn betg 
permess en Svizra, e per tals scumonds 
datti probablamain buns motivs.

Cun paucas excepziuns è la spediziun da
medicaments scumandada en Svizra.
Cumprar pitschnas quantitads da medica
ments a l’exteriur u en l’internet è permess.
Sch’ins n’observa betg las restricziuns da
quantitad, na ristgan ins betg mo che la
duana confisceschia la rauba, mabain er
ch’ins stoppia pajar ina multa. Sche ti pren
das medicaments empustads en l’internet
senza consultar ina persuna spezialisada,
pericliteschas ti tia sanadad. Ils medica
ments pon avair fauss dosadis, cuntegnair
substanzas nuschaivlas e schizunt esser
privlus.

Ti fas meglier da consultar in medi u in
apotecher e da laschar ta cussegliar profes
siunalmain. Uschia eviteschas ti che ti ta
tissientas cun x medicaments zambregiads
sezs. Cun paucs pleds: Cun la sanadad na
fan ins betg narradads.

Tips: Na cumpra nagins medicaments
en l’internet, sche la persuna responsabla
davos ina pagina d’internet n’è betg enco
nuschenta e sche quella na deriva betg da
la branscha medicinala, sche las indicazi
uns sin la pagina d’internet èn incumplet
tas, sch’ils vendiders n’èn betg numnads
e.u.v. Ti fas meglier dad ir en in’apoteca.

Na crai betg che ti sajas in profi en du
mondas da sanadad grazia a las infurma
ziuns en l’internet. Savens èsi meglier dad
ir tar in medi u tar in apotecher empè da
leger ils commentaris en in forum. Uschi
glio has ti mintgatant il sentiment d’avair
tschiffà tut las nauschas malsognas da quest
mund.

L’app bumbastica
En apps da gieu spetga la fortuna para adi
na davos il proxim clic. Tschertas apps han
soluziuns integradas («in app») ch’han in
vair plaschair, sche tes mecanissem da

smetter da giugar na funcziuna betg pli. Ed
a la fin sgola in quint salà en chasa. Perquai:
pensar, quintar e betg perder la controlla!

A moda concisa: Anc avant paucs onns 
eran gieus vaira chars, ma per la paja eran 
inclusas tut las funcziuns. Tras las novas 
purschidas da «freemium» e tras la pus
saivladad da cumprar elements directa
main en las applicaziuns (cumpras inte
gradas u cumpras «in app») è quai sa mi
dà.

Las apps e las funcziuns fundamentalas
dals gieus vegnan per il solit messas a dis
posiziun gratuitamain. Savens ston ins
mintgamai pajar ina pitschna summa per
survegnir ina nova funcziun u per cuntan
scher il proxim livel dal gieu. En l’ardur dal
cumbat èsi bleras giadas difficil da resister
a la tentaziun, cunzunt sch’ins po pajar la
summa mo cun in clic, senza stuair avrir la
bursa. Ils singuls imports sa summeschan
dentant svelt e pon chaschunar in quint sa
là che surpassa schizunt l’entir pretsch da
l’app.

Quai vala er per ils freemiums, nua che
tut las funcziuns fundamentalas èn dispo
niblas. Qua cumparan percunter reclamas,
u l’offerent survegn tias datas. Per pudair
duvrar funcziuns da meglra qualitad u per
bloccar las reclamas ston ins pajar in abu
nament. Quel dura savens almain 1 onn.

Bain datti pia en l’internet purschidas
gratuitas, ma quellas cuntegnan savens
custs zuppads.

Tips: Controllescha avant l’installa
ziun, sch’igl exista mo in’app cun cum
pras integradas. Ta decida uschiglio pli
tgunsch per in’app che custa insatge al 
cumenzament, ma che metta a disposi
ziun tut las funcziuns. A la fin è quai per 
tai savens pli bunmartgà. 

Ponderescha, sch’i fa propi senn da
cumprar ina bavronda magica per cumbat
ter cunter monsters. Evitescha da cumprar
insatge en l’ardur dal cumbat. Prenda temp
e ponderescha minuziusamain tia deci
siun. Fa in gieu insumma anc senn, sche ti
pos cumprar da bel principi tut las forzas?

Configurescha tes apparats uschia, che
cumpras integradas vegnan bloccadas.

T’infurmescha – avant che cumprar in
abunament – cunzunt davart las cundi
ziuns da desditga ch’èn per part fitg cum
plexas.

Il gieu mortal
Fantastic, quant svelt ch’ins arriva oz als
gieus u a las applicaziuns da sias quaidas.
Ma attenziun: tschertas chaussas ch’èn gra
tuitas, han tuttina lur pretsch! Perquai:
avant mintga download adina duvrar il
tscharvè ed il bun egl e valitar sch’il down
load è fidabel. E plinavant: en mintga bu
na stiva duessan las datas vegnir segiradas
regularmain! Mo uschia po in computer u
in natel vegnir reinizialisà svelt, sch’i capi
ta tuttina ina giada insatge.

A moda concisa: La gronda part dals 
gieus e dals programs da computer cu
stan insatge. Per betg dar or raps per 
quests programs, vegnan mintgatant 
duvradas copias illegalas. Quai è dentant 
fitg privlus, perquai che copias illegalas 
da gieus da computer pon cuntegnair 
malware e virus. En cas da copias illega

las n’èsi plinavant savens betg pussaivel 
d’installar updates. Quels èn dentant in
dispensabels per che tes computer saja 
protegì optimalmain. Quai vala er per 
generaturs da numers da seria. Quels ge
nereschan in numer da seria falsifitgà, 
cun il qual ils utilisaders han access – cun 
la versiun demo d’ina software – a tut las 
funcziuns disponiblas.

Quests pitschens programs, che paran a
l’emprima egliada da far nagins donns, cun
tegnan savens malware. Ina simpla regla:
Lascha la detta da copias illegalas, er sche ti
crais dad esser in scheni d’informatica!

Guarda adina che tia software d’antivi
rus saja sin il stadi il pli actual. Plinavant
duessas ti segirar regularmain tias datas ed
arcunar ils backups respectivs sin in girader
extern u en la «cloud».

Tips: Controllescha avant mintga
download ch’il purschider saja segir, en
spezial sch’i na sa tracta betg dal purschider
uffizial da la software.

Na chargia giu naginas versiuns inuffi
zialas da programs e nagins «crack codes»,
pertge ch’igl è tgunsch pussaivel che quels
cuntegnan malware.

Programs gratuits e programs dad open
source duessas ti chargiar giu d’in GitHub
u giu d’ina plattafurma cumprovada dad
open source.

Actualisescha regularmain tes program
d’antivirus.

Fa regularmain backups. Mo uschia pos
ti restabilir svelt las datas da tes computer
u da tes telefon mobil en in cas d’urgenza.

Giugar fin al game over
Dar gieus ta dat in kick d’adrenalin e ti ta
sentas pussant e bainvis. Da sa sentir uschè
bain er en la vita reala n’è betg adina sim
pel. Ma per la paja restan ils buns senti
ments lura in pau pli ditg, er offline. Per
quai: n’hajas betg damain quità da tai tez
che da tes avatar!

A moda concisa: La vita virtuala ta po dar
in sentiment da surpussanza. Tuttina na
duessas ti mai perder la relaziun cun la rea
litad; la vita virtuala na dastga betg prender
suramaun.

Tut tenor la persuna sa mussan ils em
prims sintoms da dependenza en differen
ta moda: mancanza da sien, pegiurament
considerabel da las prestaziuns en scola u
en la professiun, gronda stancladad psichi
ca u isolaziun. Sche ti passentas tes temp
mo pli davant il monitur, po quai chaschu
nar – en il cas extrem – disturbis da man
giar e depressiuns.

Igl è fitg difficil da trair in cunfin, cur
che la dependenza da l’internet cumenza
propi, pertge che mintga persuna reage
scha autramain. Mintgatant ston ins sa fi
dar da sia intuiziun. Discurra cun insatgi,
sche ti has il sentiment che la vita reala sfu
gia or da maun. Tes geniturs u tes medi ta
pon gidar. Sche ti has il sentiment ch’ina
persuna dal ravugl da tes amis saja pertu
tgada da la dependenza dal computer e da
l’internet, lura discurra cun ella senza far
renfatschas e senza far inculpaziuns. Por
scha plitgunsch tes sustegn ed emprova da
chapir ses cumportament.

T’infurmescha, sche ti has dubis aregu
ard tes cumportament u areguard il cum
portament da tes amis. En l’internet hai
numerus artitgels e paginas d’internet che
tractan quest tema e che porschan solu
ziuns.

Tips: Gioga mo durant in tschert 
temp davant il monitur e prenda temp 
per autras activitads. 

Igl è meglier da giugar en gruppas e betg
sulet davant il computer u davant la con
sola da gieus.

Fa activitads corporalas e guarda da
mangiar, da baiver e da durmir avunda, per
che betg ti na sajas a la fin «game over».

La preschentaziun:
Confederaziun svizra: Istorgias da 
l’internet. (thewebsters.ch)

Dapli infurmaziuns:
chatta.ch/?hiid=2862
www.chattà.ch

«Mintga tema 
vegn preschentà 
en furma da co-
mic e cumplettà 
cun in text appro-
fundant.

«Ils Websters» (2): Raits socialas
Romeo_18 e Julia

N’essan nus betg tuts bellezza, sportivs e
charins sco en il siemi? Exact… Sche ti vuls
pia er ta scuntrar per l’emprima giada cun
ina persuna, da la quala ti na sas en sasez
insumma nagut, lura fa quai per plaschair
en in lieu public che ti enconuschas gia e
nua che ti n’es betg suletta u sulet cun tes
«date». E sch’i n’è lura tuttina stà nagut, lu
ra guarda da vegnir davent svelt e facil
main.

A moda concisa: Plattafurmas da da
ting n’èn betg in fenomen nov, mabain 
gist uschè veglias sco l’internet. Grazia als 
svilups tecnologics permanents èn ellas 
dentant daventadas pli e pli usualas e pa
ran en tscherts cas schizunt dad esser 
in’etappa indispensabla per cumenzar 
ina relaziun offline.

Observa duas reglas fundamentalas: Na
crai betg tut quai che stat scrit en ils pro
fils, en spezial sche quels èn «memia per
fetgs per esser vairs» – e sajas precaut, sche
ti discuteschas cun ina persuna, ma sche ti
n’enconuschas betg anc sia vaira identitad.

Nagin uman raschunaivel ta tramettess
en la vita reala ina fotografia da sai blut gia
suenter ina curta discussiun. E gist uschè

pauc ta sup
plitgass questa
persuna da tra
metter ad ella
ina fotografia
da tai mez blut
ta u blut u da ta
mussar davant

ina webcam. Quai vala er per dumondas
davart tia vita intima. Sch’ina persuna ta
dumonda d’emprestar daners (p.ex. per il
bigliet dal bus per arrivar a voss date),
duessan glischar tar tai ils signals d’alarm.
Pertge che en la gronda part dals cas na
vegns ti mai a vesair questa persuna, ed er
ils daners emprestads èn sparids per adina.
Sajas adina conscient ch’insatgi che ti n’en
conuschas betg, po avair nauschas inten
ziuns, e na lascha betg t’engianar da que
sta persuna! Infurmescha tes amis e sche
pussaivel tia famiglia, sche ti planiseschas
da ta scuntrar cun ina persuna, da la qua
la ti has il sentiment ch’ella saja en urden.
Guarda che l’emprima scuntrada cun
questa persuna saja durant il di ed en in
lieu public. Emprova plinavant – almain
per las emprimas pèr minutas – d’avair cun
tai insatgi tar questa scuntrada.

Tips: Na tradescha mai sur l’internet 
infurmaziuns davart tia vita intima, n’as
segna mai daners e na trametta naginas 
fotografias lascivas da tai, avant che ti 
n’has betg scuntrà almain ina giada l’au
tra persuna en la vita reala ed avant che ti 
n’es betg segira u segir che l’autra persu
na haja intenziuns sinceras. Banduna im
mediatamain la discussiun, e senza pren
der cumià, sche ti has il sentiment che 
l’autra persuna haja nauschas intenziuns. 

Las maschinas da retschertga pon ta gi
dar a controllar profils d’utilisaders. (È
questa persuna er preschenta en autras
raits socialas? Han auters utilisaders recla
mà pervi da questa persuna? e.u.v.)

Ina carriera sco or dal cudesch
Partys? Plaschair da la vita? Ina giada esser
sfarfatg? Ma segir! Uschè fitg e savens
ch’ins po rir da fotografias comicas e nar
ras: duai propi tut la glieud vesair tals ma
letgs da tai? Las medias socialas apparte
gnan gia daditg a tes curs da la vita ch’è ac
cessibel publicamain. Quai vul dir: legher
gea, stupid na!

A moda concisa: En la vita professiu
nala capiti pli e pli savens ch’ils patruns 
tschertgan en las raits socialas infurma
ziuns davart las persunas ch’èn s’annun
ziadas per ina plazza sco er davart ils em
ploiads. La reputaziun «digitala» d’ina 
persuna ha pia in’impurtanza pli e pli 
gronda en il mund da lavur. Ponderescha 
pia bain, tge infurmaziuns e tge cuntegns 
che ti vuls publitgar en l’internet, en spe
zial sche las infurmaziuns èn accessiblas 
per tuts. Sche ti t’annunzias per ina plaz
za, èsi tschert dischagreabel per tai, sche 
tes eventual patrun po vesair, co che ti has 
festivà tes 16avel anniversari cun tes col
legas. Vus avais fatg bleras chaussas diver

tentas e legras – chaussas che n’intgante
schan betg en mintga cas in eventual pa
trun. Na publitgescha pia nagins maletgs 
leghers, e controllescha cunzunt, tgi 
ch’ha access a tals maletgs. N’emblida 
betg che autras persunas pon derasar vi
navant tias contribuziuns senza che ti 
possias controllar quai.

Distingua cleramain tranter las raits so
cialas privatas e las raits, nua che ti pos pu
blitgar il curs da tia vita. Controllescha
exactamain, tgi che po acceder a questas
infurmaziuns. Tes eventual patrun sa fa in
maletg da tai sin basa da las infurmaziuns
en l’internet. Tia «reputaziun digitala» è in
criteri da selecziun – igl è pia tia incum
bensa da far ina buna parita!

Tips: Tschertas fotografias na duessas 
ti betg publitgar en las medias socialas. 
Las circumstanzas da vita sa midan, las 
fotografias restan dentant per adina en las 
raits socialas. Per che ti na t’enriclias betg 
pli tard d’avair publitgà las fotografias, 
duessas ti ponderar bain, tgi che duai 
avair access a talas. 

Guarda, sin tge fotografias ch’i vegn
mess in «tag» tar tai. Sche ti na fas betg at
tenziun, po tes num vegnir mess en rela
ziun cun ina fotografia che ti na vulevas
gnanc publitgar. Per cundivider fotografias
stattan er a disposiziun plattafurmas per
barattar fotografias sco Snapchat u Wickr.
Quellas disponan d’ina limita da temp u
èn codadas. Ma er qua ston ins far atten
ziun: Malgrà che questas plattafurmas èn
pli segiras, poi capitar che las datas vegnan
copiadas e derasadas cunter tia voluntad.

La blutta vardad
Igl è dal tuttafatg uman ch’ins vul pla
schair. Ma mintgatant scuntran ins sut
nauschas circumstanzas las faussas persu
nas. Uschè bel e romantic ch’in maletg da
sai blut po er esser: uschia ta manevreschas
ti eventualmain en ina situaziun, da la qua
la ti n’arrivas betg da mitschar suletta u su
let. Na sajas pia betg ina victima! En in tal
cas vala adina: ir immediat e senza rete
gnientschas tar la polizia!

A moda concisa: Ina gronda part da la 
communicaziun en l’internet succeda en 
il fratemp tras fotografias e tras videos. 
Cuntrari a pli baud, cur ch’ins barattava 
las fotografias ed ils videos tranter amis 
ed enconuschents, ha oz mintgin access 
als maletgs publitgads en l’internet, ed els 
pon vegnir cundividids senza ch’il pos
sessur sappia quai.

Savens emblidan ins lura quest aspect,
sch’ins trametta fotografias a persunas es
tras ch’ins ha gist pir emprendì ad enconu
scher en l’«internet». Suenter ch’igl è vegnì
creà in’atmosfera famigliara, vegn il visavi
supplitgà da sa svestgir u da trametter ma
letgs da sai blut. Sche quel refusa quai,
vegn el smanatschà u mess sut squitsch en
differentas modas. Sche ti tramettas foto
grafias, nua ch’ins ta vesa mez u dal tutta
fatg blutta u blut, po quai avair consequen
zas a lunga vista. Las fotografias pon num

nadamain vegnir duvradas senza che ti
sappias quai. T’imaginescha co che ti ta
sentissas, sche tes geniturs, tes amis u schi
zunt tias magistras e tes magisters vesessan
fotografias da tai blutta u blut.

Sche ti es en contact cun talas persunas
e sche quellas ta smanatschan u mettan sut
squitsch, stos ti ir immediatamain tar la
polizia. Sch’i vegnan publitgads sin ina pa
gina d’internet maletgs da tai senza tes
consentiment, pos ti contactar l’autur e
pretender da tal d’allontanar las fotogra
fias. Sin tschertas paginas d’internet datti
la pussaivladad d’annunziar cuntegns
nungiavischads. Ti pos denunziar la persu
na ch’ha publitgà las fotografias, e quai er
anc suenter ch’ils maletgs èn vegnids stiz
zads. Betg emblida da far screenshots e da
nudar las adressas da las paginas, nua ch’ils
maletgs eran vegnids publitgads. En cas
d’ina denunzia è quai lura tes material da
cumprova.

Tips: Na cundivida betg tia vita inti
ma cun persunas estras. Na trametta mai 
fotografias u videos indecents da tai ad 
ina persuna che ti has gist pir emprendì 
ad enconuscher en l’internet, er sche ti 
crais d’avair scuntrà l’amur da tia vita. 
Quai ta pudess custar fitg bler (tant are
guard ils daners sco er areguard tia repu
taziun). 

E sche ti na pudessas tuttina betg re
sister a la tentaziun, guarda almain che 
tia fatscha na saja betg visibla sin la foto
grafia. Ta drizza – en situaziuns difficilas –
a persunas da tia confidenza. Va immedia
tamain tar la polizia, sche ti es confruntà
cun grevas smanatschas ubain sche foto
grafias da tai arrivan en fauss mauns u cur
seschan sin paginas d’internet dubiusas,
avant che quellas èn idas per l’entir mund
enturn.

Cypermobbing
Plimatschs da tofs, chaussas tatgadas sin ils
pults, battaglias da tinta, quai è passà. Oz
capita tut en l’internet: disfamar publica
main, prender per il tgil, discreditar insa
tgi, las consequenzas per las persunas per
tutgadas èn savens fatalas. Ponderescha pia
simplamain, sche ti vulessas esser sezza u
sez en la situaziun dal disfamà u dal discre
dità... E lura gida a bandischar quest terror
or dal ravugl da tias amias e da tes amis.

A moda concisa: Anc avant paucs onns 
eran plimatschs da tofs e tinta sin la su
tga meds usitads per far mobing. Cun la 
naschientscha da las raits socialas èn er sa 
midadas las lumparias e las furmas da 
mulestas e da mobing. 

Lur dimensiuns èn s’augmentadas cle
ramain, perquai ch’igl è facil da cundivi
der cuntegns. Pervi da l’anonimitad en 
l’internet n’èn ils attatgaders plinavant 
betg exponids a las reacziuns da la victi
ma; perquai ageschan els savens en moda 
pli agressiva ch’en la vita reala.

Per tema da betg vegnir chapidas na
ristgan las victimas da cybermobing savens
betg da discurrer davart ils eveniments.

Sche ti es pertutgada u pertutgà da cyber
mobing, lura ta drizza a persunas da tia
confidenza ch’èn – en il cas ideal – versa
das cun la tecnologia moderna, u va direc
tamain tar in post spezialisà. En cas ex
trems pos ti schizunt far ina denunzia tar
la polizia. Metta en segirezza tut ils mussa
ments per pudair cumprovar il cybermo
bing (p.ex. cun far screenshots).

Sin differentas plattafurmas pon ins an
nunziar cuntegns nungiavischads. Dovra
questa funcziun per allontanar cuntegns
nungiavischads. Fa copias u screenshots
avant che ti annunzias ils cuntegns, per che
ti possias eventualmain cumprovar las mu
lestas, en spezial en cas extrems (smana
tschas da mazzament, violaziuns corpora
las e.u.v.).

Tips: Ta drizza ad ina persuna da tia 
confidenza u ad in post spezialisà, sche ti 
es pertutgada u pertutgà da cybermo
bing. En cas extrems pos ti purtar plant 
tar la polizia. Na guarda betg davent, sche 
ti enconuschas ina victima da cybermo
bing, mabain discurra davart quest cas 
cun ina persuna da tia confidenza (persu
nas d’instrucziun, geniturs, post spezial
isà). Agescha, er sche ti sezza u sez n’es 
betg pertutgà directamain. 

Ponderescha bain, tge cuntegns che ti
vuls publitgar en l’internet. Tschertas in
furmaziuns che ti has publitgà, pon vegnir
applitgadas cunter tai.

Portgs dapertut
En l’internet navigheschas ti darar fin mai
suletta u sulet. Ed igl ha sgarschaivel blers
tips apparentamain cools che vulessan ta
mulestar mo memia gugent cun trashtalks
pervers, ta render confus e ta metter en ina
situaziun dischagreabla. Na ta lascha pia
mai en sin tals chats e n’inditgescha mai tes
num, tia adressa u tes numer da natel.

A moda concisa: Tes geniturs t’han se
giramain gia ditg savens: «Betg discurra 
cun persunas nunenconuschentas!» Er 
sche quai para dad esser main evident e 
main privlus en l’internet, vala questa 
regla er en cas da scuntradas virtualas. Sa
jas precauta u precaut, sche persunas 
nunenconuschentas ta contacteschan. 
Plitgunsch duessas ti tgirar relaziuns cun 
persunas «enconuschentas» u controlla
blas (per exempel amis d’amis en ina rait 
sociala). En forums online, nua ch’ils uti
lisaders èn per regla anonims, ta participe
scha a discussiuns mo, sche quests forums
correspundan a tia vegliadetgna. Dovra
adina in pseudonim che n’ha da far nagut
cun tes vair num e che na permetta betg da
chattar or tia vaira identitad. Na dovra –
per t’annunziar en forums – mai tia adres
sa principala dad email ed er betg il nu
mer da tes natel, uschiglio èsi facil da chat
tar or, tgi che ti es. Per tals intents endriz
zas ti il meglier in’adressa dad email sup
plementara.

Na tradescha mai infurmaziuns persu
nalas, sch’ina persuna nunenconuschenta
ta pledenta en in forum: Ti na sas betg, tge
che questa persuna vul far cun tias infur
maziuns.

Tips: N’inditgescha mai tes vair num, 
tia adressa, tes numer da telefon, tia 
adressa dad email u autras infurmaziuns 
che permettan da chattar or, tgi che ti es. 

Na ta lascha betg tschorventar e dovra
tes saun giudizi. Leonardo DiCaprio ha da
far chaussas pli impurtantas che da discu
tar en forums. Davos ses num sa chattan
autras persunas.

Banduna immediatamain la discus
siun, sch’igl avess da dar in incident (offer
tas immoralas, squitsch, smanatschas
e.u.v.), e discurra davart quest cas cun ina
persuna da tia confidenza. En in cas ex
trem va immediatamain tar la polizia.

# e_tschüss
Sche ti mussas plain plaschair a tut il mund
quant super che ti has per exempel en va
canzas, daventas ti ina victima lucrativa.
Uschia sa numnadamain er gist tut il
mund, nua ch’ins po rumper en fitg bain
e senza disturbis. I dat dentant in med ef
ficazi per umans cun gronds basegns da
communicaziun: quest med sa numna
«carta postala», po vegnir cumprà en blers

lieus e sa lascha trametter er en grondas
quantitads senza effects nungiavischads.
L’autra varianta: ti controllas fitg bain en
tes accounts, tgi che po vesair tge da tai.

A moda concisa: Tut quai che ti publi
tgeschas en raits socialas, po per regla 
vegnir vesì da l’entir mund. Per evitar 
quai duessas ti configurar correctamain 
ils parameters en la sfera privata da las 
plattafurmas che ti dovras. Betg emblida 
da controllar regularmain questas confi
guraziuns, pertge che savens vegnan ellas 
midadas senza preannunzia. Uschia pos 
ti augmentar la controlla sur da las infur
maziuns che ti publitgeschas.

En general vegni recumandà da limitar
il circul da persunas che pon acceder a tes
profil ed a tias infurmaziuns. Quai vala en
spezial per infurmaziuns privatas (per
exempel ina foto da tai a la riva da la mar).
Na publitgescha naginas infurmaziuns
privatas, sch’ins na po betg restrenscher sin
ina pagina d’internet il circul da persunas
che pon acceder a tias infurmaziuns.
Uschiglio perdas ti numnadamain la con
trolla sur da questas infurmaziuns. Mus
sassas ti per exempel tes album da fotogra
fias ad x ina persuna nunenconuschenta
sin via? Segir betg. Albums da fotografias
guardan ins normalmain a chasa cun ses
amis u cun sia famiglia, ma betg cun per
sunas nunenconuschentas. Quai che vala
per la vita reala, vala er per l’internet.

Tips: Permetta l’access a tias datas mo 
ad amis, e quai bain chapì ad amis ch’èn 
er en tia vita reala tes amis. Forsa stos ti 
dentant far ina selecziun er anc tranter 
quels. N’accepta betg mo uschia mintga
dumonda da daventar amia u ami.

Fa tias ponderaziuns avant che publi
tgar insatge. Ponderescha, a tgi che ti vuls
dar access a tias infurmaziuns publitgadas.

Cun in clic ina bitch
Ina giada ch’ina fotografia u in auter docu
ment è en la rait, sa derasa el sco il fieu. E
là resta el er. Irrevocablamain. X insanua.
Per adina e sempitern. Er l’amur na dastga
pia betg tschorventar en quest reguard,
uschiglio restan mo las regurdientschas las
pli fustgas. En il mender cas vul quai den
tant dir: Ta drizza ad ina persuna creschi
da da tia confidenza. E quai adina!

A moda concisa: Ozendi barattan per
sunas inamuradas pli e pli savens fotogra
fias e videos privats (da sai bluts u inde
cents) sin via electronica. Displaschaivla
main na duran betg tut las relaziuns
d’amur en perpeten – cuntrari a las datas
publitgadas en l’internet, sche quellas na
vegnan betg stizzadas. Ils problems cun ta
las fotografias cumenzan savens en cas
d’ina separaziun: Ins vegn tschiffà da quai
das da vendetga, e tuttenina po l’entir
mund vesair fotografias che duevan en sa
sez restar privatas. E tras la pussaivladad da
cundivider cuntegns daventi fitg difficil u
schizunt nunpussaivel da mantegnair la
controlla sur dals maletgs e videos dera
sads. Cumbain ch’i dat en il fratemp appli
caziuns, nua che cuntegns pon vegnir cun
dividids mo «durant in temp limità», ed er
sche quai è ina protecziun supplementara
per che fotografias na possian betg vegnir
tramessas vinavant senz’auter, vegni adina
a reussir ad ina persuna cun nauschas in
tenziuns d’arrivar en ina maniera u l’autra
ad ina fotografia.

Tips: N’emblida mai ch’ina fotografia u
in video po vegnir tramess vinavant u pu
blitgà cunter tia voluntad e senza che ti
sappias quai, er sche ti has plaina confiden
za en insatgi. Sche fotografias da tai curse
schan cunter tia voluntad, pos ti supplitgar
da tut temp il possessur da la pagina
d’internet correspundenta d’allontanar la
fotografia u da ta declerar, co che ti stos
proceder.

Sa mover a 
moda prudenta 
ed adequata 
en las raits 
socialas – in 
tema che 
pertutga tuts.

La preschentaziun:
Confederaziun svizra: Istorgias da 
l’internet. (thewebsters.ch)

Dapli infurmaziuns:
chatta.ch/?hiid=2862
www.chattà.ch

Il svilup da la bandiera e da la vopna svizra
� Auter che quai ch’ins pudess pen-
sar a l’emprima egliada, na deriva la 
bandiera svizra betg directamain da la 
vopna dal chantun da Sviz, mabain ha 
percurrì in agen svilup. In emprim die
ver da quella è documentà per la Batta
glia da Laupen l’onn 1339; emprimas il
lustraziuns correspundentas èn cunte
gnidas en las Cronicas da maletgs svizras 
dal 15avel e 16avel tschientaner. Sco em
blem da suveranitad uffizial dueva la 
crusch svizra en sia furma odierna però 
pir s’etablir en il decurs dal 19avel 
tschientaner. 

Veglia Confederaziun fin il 1798
Documentada per l’emprima giada sco 
segn distinctiv cuminaivel – dals Bernais 
e da lur Confederads – è la crusch alva 
per la Battaglia da Laupen l’onn 1339. A 
partir da questa data accumpogna la 
crusch regularmain las campagnas mili
taras, sco quai che mussa per exempel l’il
lustraziun or da la Cronica da Lucerna da 

Diebold Schil
ling: Durant la 
Battaglia da 
Nancy il 1477 
eran cusidas 
cruschs sin las 
bandieras dals 
singuls lieus – 

damai dals chantuns dad ozendi – e sin 
la vestgadira dals cumbattants, per che 
quels s’enconuschian e na sbaglian betg 
lur Confederads cun l’inimi burgognais. 

Ils emblems da suveranitad uffizials
furmavan dal temp da la Veglia Confede
raziun però vinavant las vopnas dals chan
tuns. L’origin da la crusch svizra n’è betg
sclerì, probablamain exista però in con
nex cun il cult dals dieschmilli chavaliers
ch’era derasà vastamain en Svizra durant
il temp medieval tempriv. Als sontgs
Mauritius ed Ursus era savens attribuì sin
represchentaziuns ina bandiera che mus
sava ina crusch alva sin fund cotschen. La
crusch svizra sco standarta dals Confede
rads mussava però ina crusch alva, da la
quala ils bratschs tanschevan fin a l’ur e
che finiva savens en dus pizs u era taglia
da en furma triangulara.

Tranter il 1450 ed il 1520 è la crusch 
svizra sa sviluppada al segn distinctiv dals 
Confederads, surtut per sa cunfinar da la 
crusch d’Andrea burgognaisa dals merce
naris tudestgs. Las pli veglias represchen
taziuns da la crusch svizra èn cuntegnidas 
en las Cronicas da maletgs svizras dal 
15avel e 16avel tschientaner (sco bandie
ra quadratica p.ex. en la Cronica da Lu
cerna dal 1513). La pli veglia represchen
taziun da la vopna svizra è cuntegnida en 
il cudesch da vopnas da Johannes Stumpf 
da la mesadad dal 16avel tschientaner.

Suenter la fin da las guerras d’expan
siun dals Confederads (1515) disponi
van las truppas da mercenaris svizras – 
che battevan a l’exteriur per pussanzas es
tras – da standartas e bandieras che mus
savan la crusch alva che tanscheva fin a 
l’ur. Ils musters en ils quatter quadrats 
eran però fitg differents (per part cun sut
divisiun orizontala u verticala e savens 
munids cun strivlas undegiadas u lingias 
en ziczac, a partir da la mesadad dal 
17avel tschientaner er cun muster da 
flommas). Medemamain variavan las co
lurs fitg ferm; per ordinari correspunde
van ellas a quellas dal chapitani.

Republica helvetica e 
stadi federativ fin il 1847

L’emprima bandiera uffiziala per l’entira 
Svizra è stada ina tricolora tenor il model 
franzos: Questa bandiera era la vopna na
ziunala da la Republica helvetica tranter 
il 1798 ed il 1803. Introducida uffizial
main è ella vegnida ils 13 da favrer 1799. 
Las colurs cotschen e mellen stevan per 
ils chantuns d’origin, Sviz ed Uri, il verd 
percunter – ina colur fin quella giada 
pauc usitada en vopnas svizras – valeva 
suenter il naufragi da la Veglia Confede
raziun sco la colur da la libertad e sa chat
ta perquai er en las vopnas dals chantuns 
Son Gagl, Turgovia e Vad, fundads il 
1803, ed en la vopna dal chantun Neu
châtel ch’è entrà en la Confederaziun 
l’onn 1815.

Avant l’intermezzo da la Republica 
helvetica era la crusch alva bain stada per 
tschientaners il simbol cuminaivel dals 
Confederads. Ma sco gia ditg na vegniva 
ella betg adina represchentada sco oz: Sa
vens eran ses quatter bratschs pli satigls e 
tratgs fin a l’ur da las bandieras e standar
tas. 

Pir dapi il contract federal dal 1815 
vala la crusch sco vopna uffiziala da la 
Svizra. L’emprim è quella vegnida applit
gada en furma da sigil. Sco segn da lur ap
partegnientscha a l’armada federala han 
er las truppas chantunalas purtà a partir 
dals 3 da fanadur 1815 ina faschetta da 
trais poleschs ladezza che mussava la 
crusch alva sin fund cotschen. Sco ban
diera cumpara la crusch alva libra (pia 
senza ils bratschs che tanschan fin a l’ur) 
sin fund cotschen l’emprima giada l’onn 
1815 sin las bandieras dals battagliuns fe
derals. 

Ils contingents chantunals manavan 
da quel temp vinavant lur atgnas bandie
ras; sco avant il 1798 disponivan quellas 
be da la crusch alva che tanscheva fin a 
l’ur sco tratg cuminaivel. Sin iniziativa da 
GuillaumeHenri Dufour ha la Dieta fe
derala alura decidì ils 2 da settember 
1839 ch’ils battagliuns d’infantaria fede

rals duain purtar bandieras unitaras. 
Quellas mussavan la crusch alva sin fund 
cotschen e purtavan il num dal chantun 
en aur sin la trav traversala da la crusch. 
L’emprim avev’ins anc discurrì d’ina ban
diera cotschna che vegniva tagliada da la 
crusch alva en quatter quadrats. Suenter 
ulteriuras tractativas èn ins s’unì sin la 
furma dad oz ed ha communitgà quai als 
chantuns cun scriver dals 11 d’october 
1841.

La Svizra moderna 
dapi il 1848

L’onn 1848 ha il nov stadi federal surpi
glià la bandiera militara federala. La 
crusch svizra da Dufour era furmada da 
tschintg quadrats e sa differenziava clera
main da la crusch pli graschla ch’era sta
da en diever fin qua.

Las proporziuns odiernas da la crusch 
svizra ha l’Assamblea federala definì 
l’onn 1889: «Ils quatter bratschs eguals 
èn mintgamai in sisavel pli lungs che 
lads.» Cuntrari a las autras bandieras na
ziunalas è la bandiera svizra quadratica. 
Mo sin las bartgas da las societads da na
vigaziun svizras è ella rectangulara.

La vopna svizra – ch’è medemamain 
vegnida definida il 1889 – sa cumpona 
d’ina crusch alva libra sin fund cotschen 
en las medemas proporziuns sco sin la 
bandiera. Cuntrari a la furma quadratica 
da la bandiera n’è la furma exteriura da la 
tavla da la vopna però betg definida ma
tematicamain. La vopna vegn tranter au
ter applitgada sin la munaida svizra, sin 
las locomotivas da las Viafiers federalas 
svizras e sin ils numers da l’auto.

Diever actual
Il 2017 è entrada en vigur la Lescha fede
rala davart la protecziun da la vopna sviz
ra e d’auters segns publics (la quala ha 
remplazzà las emprimas determinaziuns 
dal 1889 e 1931). Tenor quella corre
spunda la lunghezza dals bratschs da la 
crusch a set sisavels dal quadrat central. 
Ils bratschs èn pia per il factur 1,166 pli 
lungs che lads. Medemamain han ins de
terminà las relaziuns da grondezza da la 
crusch entaifer la bandiera sezza: La rela
ziun da la lunghezza da las travs da la 
crusch tar l’entira lunghezza da la vart da 
la bandiera munta a 5 sin 8. Questa la
dezza totala resulta sch’ins agiunscha da 
mintga vart da las travs da la crusch la la
dezza d’ina trav.

La colur cotschna da la bandiera e da 
la vopna n’era betg reglada avant il 2017 
en la lescha. Il corporate desgin da l’ad
ministraziun ch’è en diever dapi il 2007 
ha definì sco «cotschen svizzer» in tun 
che sa cumpona da mintgamai 100 pro
cent magenta e mellen (cifra da pantone 
485, valur RGB ca. #AB2720). Cun 

stgaffir in’identitad visuala unitara ha la 
Confederaziun reglà co che vegn appli
tgada la vopna svizra da vart dal Cussegl 
federal, da la Chanzlia chantunala, dals 
departaments e dals uffizis (logos, chaus 
da brevs, inscripziuns, paginas d’internet 
e.a.).

La lescha dal 2017 ha er servì a prote
ger la vopna svizra. Quella dastga per or
dinari be vegnir duvrada d’uffizis publics
sco marca. Ma er independentamain da la
legislaziun federala giauda la vopna resp.
bandiera da la Svizra ina protecziun spe
ziala en tut il mund. Quai è d’attribuir al
fatg ch’il fundatur dal Comité internaziu
nal da la Crusch Cotschna, Henry Du
nant, deriva da la Svizra e che l’emblem da
la Crusch Cotschna – la crusch cotschna
sin fund alv – è vegnì concepì sco inver
siun da la bandiera svizra. Perquai hai
num en l’artitgel 53 alin. 2 da l’Emprima
Convenziun da Genevra dal 1949: «En
vista a l’onur ch’è vegnida rendida a la
Svizra cun surpigliar las colurs federalas
invertidas e dal scumbigl che po resultar
tranter la vopna svizra ed il segn distinctiv
da la Convenziun è il diever da la vopna
da la Confederaziun svizra sco er da tut ils
segns che furman in’imitaziun da quella
scumandà da tut temp, saja quai tras per
sunas privatas, societads u interpresas
commerzialas, saja quai sco marca da fa
brica u da commerzi u sco part da talas
marcas, saja quai en ina moda e maniera
che cuntrafa a l’undraivladad commerzia
la u sut cundiziuns che pudessan violar il
sentiment naziunal svizzer.»

La bandiera dal chantun 
da Sviz 

Il ritg patrimoni da legendas, naschidas 
da la bandiera da Sviz, demussa che la 
bandiera era daventada il «punct da cri
stallisaziun» (Marchal) d’in particular 
sentiment da solidaritad e ch’ella occupa
va ina plazza impurtanta en la conscien
za da sasez da quels da Sviz.

Per quai che reguarda l’origin da la 
bandiera da Sviz prevaleva fin avant 
paucs decennis l’idea ch’i sa tractia d’ina 
bandiera da l’Imperi, d’ina bandiera d’as
sagl imperiala conferida a quels da Sviz 
dals retgs tudestgs. Quest’attribuziun na 
po però betg vegnir documentada.

Sa fundond sin las retschertgas dals 
ultims decennis na poi betg sa tractar da 
la «bandiera imperiala originara en colur 
da sang» (Marchal). Tenor l’istorgia da 
lezza bandiera n’era sia caracteristica 
principala betg la colur, mabain la crusch 
sin il fund da colur indefinida. La veglia 
bandiera da Sviz percunter era in ponn 
cotschen senza figuras e plitost d’origin 
religius, ecclesiastic e liturgic. Per la pie
tad populara dal temp medieval tardiv 
era la relaziun tranter il sang spons da 

Cristus ed il sang spons da quels da Sviz 
evidenta. Cotschen è la colur da las festas 
da la Passiun da Cristus. Ins po pia sa du
mandar, sch’igl ha insumma existì ina 
dotaziun en il senn tradiziunal.

La particularitad da la bandiera da 
Sviz na resulta er betg da la colur, mabain 
dal quader da chantun che represchenta 
il crucifitgà ed ils utensils da la Passiun. 
Tenor la tradiziun l’han quels da Sviz ob
tegnì il 1289 dal retg Rudolf I sper Be
sançon. Tenor opiniuns pli recentas n’èsi 
dentant betg pussaivel ch’il motiv da las 
«Arma Christi», ils utensils da la Passiun 
dal Segner, figureschian sin ina bandiera 
d’avant la mesadad dal l4avel tschienta
ner. La bandiera dal temp da la Battaglia 
da Morgarten para, cuntrari a quella da 
l’epoca da la Battaglia da Laupen dal 
1339, d’avair possedì nagin quader da 
chantun. Ins na sa betg, sche la bandiera 
da Laupen cuntegneva gia il motiv da las 
«Arma Christi», enconuschent da ban
dieras da temps posteriurs.

Il pli vegl quader da chantun mante
gnì sa chatta sin la bandiera dal temp da 
la Guerra da Burgogna. La stretga relazi
un dal motiv religius da las «Arma Chris
ti», dal «Heilig Rych» («Sontg Imperi») 
cun in emblem da suveranitad politica 
po vegnir considerada sco unica. Singu
lar è er il cult particular da la bandiera da 
Sviz, pratitgà anc il 1840.

Sa chatta en il quader da chantun da 
la bandiera da Sviz l’origin da la crusch 
da Sviz u perfin quel da la crusch svizra? 
Per part è il motiv da las «Arma Christi» 
en il quader d’angul da Sviz vegnì rem
plazzà tras represchentaziuns da Nossa
dunna e da son Martin. I n’è pia betg suc
cedì ina reducziun progressiva al crucifix 
che cumpara dapi il 17avel tschientaner.

La crusch federala è – sco gia vis – sa 
sviluppada a moda independenta: La 
crusch è stada da tut temp l’ensaina prin
cipala da las armadas cristianas e da l’ur
den dals chavaliers. En il cult da son Mar
tin ha il segn da la crusch giugà ina rolla 
predominanta surtut a Berna. Dapi la 
Battaglia da Laupen è ella daventada il 
simbol dals Confederads en guerra, 
l’emprim sco ornament individual dals 
schuldads, pli tard sco emblem frequent 
sin bandieras. Qua ston ins situar l’origin 
da las bandieras federalas posteriuras, il 
svilup da lur furmas differentas en il 
19avel tschientaner.

Uraziun dals 
Bernais e da lur 
alliads avant la 
Battaglia da 
Laupen 1339. 
Sin lur vestga-
dira portan els 
cruschs da taila 
sco segn di-
stinctiv.  

CRONICA DA SPIEZ, 1485.

La preschentaziun:
Dossier «La crusch svizra».

Dapli infurmaziuns:
chatta.ch/?hiid=1600
www.chattà.ch

Versiun defini-
tiva da la ban-
diera militara 
federala dal 
1841. MAD

«18 spassegiadas tras il Grischun»
Motivar persunas a partir dal 66avel onn da vegliadetgna a dapli moviment

� L’onn 2017 ha l’Uffizi da sanadad dal 
Grischun edì la broschura «18 spasse-
giadas tras il Grischun». La finamira da 
l’acziun è quella d’animar senioras e 
seniors a dapli moviment, per gidar 
uschia a mantegnair e rinforzar lur sa-
nadad. Las spassegiadas proponidas mai
nan en tut las destinaziuns turisticas dal 
Chantun. Cun las eleger èn vegnidas re
sguardadas las relaziuns topograficas e 
climaticas: ellas n’èn betg memia grevas e 
betg memia lungas.

Senda da vignas da Malans – Jenins
La spassegiada è in tschancun da la sen
da da vignas marcada. Davent da la sta
ziun da Malans va la via tras il center dal 
vitg idillic da Malans fin a l’ur sura dal 
vitg; da là han ins ina grondiusa vista sin 
il vitg e la Val dal Rain grischuna. Lung 
il guaud da faus maina la senda a Jenins, 
il vitg da viticulturs. Davent da la ferma
da da l’auto da posta Rathaus pon ins re
turnar enavos a Malans.

Grüsch – Schiers
Il punct da 
partenza da la 
spassegiada è 
la staziun da 
Grüsch. Suen
ter avair tra
versà il passadi 
da viafier 

suondan ins ils mussavias mellens en di
recziun dad «Überlandquart». Dal vitg 
ora maina la via sur duas punts: sur la via 
naziunala e la Landquart. Tar il restau
rant Sporti ir suenter la punt a sanestra e 
suandar il mussavia mellen en direcziun 
da «Schiers». Uschia arrivan ins sin la via 
l’emprim sulegliva, suenter empernaivla
main sumbrivauna, che maina pli u main 
lung il flum fin a Schiers.

Monbiel – Alp Garfiun – Monbiel
La spassegiada è marcada e maina dal bel 
aclaun da Monbiel en per la val fin a l’Alp 
Garfiun – ins dovra be suandar ils mus
savias. En il fund da la val sgarguglia la 
giuvna Landquart entant ch’ils viandants 
giaudan il mund alpin imposant cun vi
sta sin il glatscher. Sin l’Alp Garfiun pon 
ins pussar e giudair la bellezza vista avant 
che turnar sin la medema via enavos a 
Monbiel.

Spassegiada lung il Rain da Cuira
Ina spassegiada cumadaivla tras la citad 
da Cuira, nua ch’ins po scuvrir la Plessur, 
il Rain ed il Mühlbach. Il tur cumenza a 
la staziun, maina a sanestra sperasvi a la 
staziun d’autos da posta e tar la rundella 
a dretga e vinavant fin a la Rätusbrücke. 
Lura van ins a dretga lung la via da la 
Plessur Sut tras il sutpassadi e lung la 
Plessur fin a la Schelmenbrücke, sur la 
punt e lung la via Grossbrugg fin als im
plants da sport Obere Au. Alura vai a 
dretga sperasvi al bogn avert fin a la riva 
dal Rain e lung la promenada dal Rain 

fin al campadi Camp Au. Silsuenter vi
navant lung la riva dal Rain cuverta da 
guaud fin a l’autezza dal Mühleturm, nua 
ch’ina senda tras il sutpassadi da l’auto
strada maina puspè enavos vers la citad. 
Tar la Rheinmühle van ins a dretga sur il 
plaz, sperasvi al lajet fin al Mühlbach. Vi
navant lung la via Giacometti fin a la via 
da Wiesental. Sin l’autezza dal Manor 
Wiesental traversar la via ed ir a dretg ora 
sin la senda dal quartier fin a la via Asper
mont. Per finir chaminar sperasvi al parc 
da sculpturas dal Forum Würth, ir a dre
tga en la Ringstrasse e suenter paucs me
ters puspè a sanestra en la via Calanda che 
maina puspè enavos a la staziun.

Enturn il Lai Sura d’Arosa
Gia a la staziun spetga ils spassegiaders 
ina grondiusa vista sin il Lai Sura ed il pa
norama alpin circumdant. Per far il tur 
prender la via cun vista sin il lai a sane
stra e suandar quella. Nua che l’aua cula 
en il lai sa laschan las differentas andas 
pavlar particularmain gugent. Ina senda 
stretga maina lung la riva dal lai, nua ch’i 
dat numerus bancs da pussar. Davant la 
chasa da bartgas dal Lai Sura maina la 
senda puspè sin il passape che cumplet
tescha anc il davos tschancun enturn 
il lai.

Lai – Lantsch
La spassegiada cumenza a la fermada da 
l’auto da posta, che sa chatta in pau da
dor il vitg da Lai, e cuntinuescha en di
recziun da la plazza da golf da Lai. Lung 
la plazza da golf sa lascha giudair la nati
ra e l’atmosfera calmanta. Tras il guaud 
cler cuntanschan ins la veglia culegna 
d’aclas ed il campadi S. Cassian. Da là 
n’èsi betg lunsch fin en il bellezza vitg da 
Lantsch ch’ha tras sia posiziun giugà gia 

baud ina rolla impurtanta en la politica 
da traffic.

Spassegiada culturala tras Savognin
La spassegiada culturala tras la vischnan
ca da Savognin porscha sin 11 tavlas in
furmaziuns interessantas davart ils eveni
ments istorics e culturals locals. Ins vegn 
a savair dapli davart abitants renumads, 
las relaziuns da traffic d’antruras e diffe
rentas perditgas da l’istorgia che sa chat
tan oz anc a Savognin. Davent da la fer
mada da l’auto da posta èsi mo paucs me
ters fin al biro da turissem da Savognin. 
A partir da qua è la spassegiada marcada 
bain e maina tras las giassas dal vitg. Tar 
l’ultima tavla pon ins returnar sin la me
dema via enavos a la fermada da l’auto da 
posta u scuvrir sin atgna iniziativa anc in 
pau la vischnanca.

Bravuogn – Latsch – Bravuogn
Il viadi spectacular cun la Viafier retica 
sin il traject dal Patrimoni mundial da 
l’Unesco a Bravuogn è gia in dals em
prims puncts culminants da quest’excur
siun. Davent da la staziun da Bravuogn 
maina la spassegiada en ziczac lung la via 
marcada fin al vitg idillic da Latsch (1588 
m s.m.). Qua pon ins giudair la vista 
magnifica sin ils Pizs da Bravuogn e la Val 
d’Alvra. Da l’autra fin dal vitg maina la 
via vinavant en direcziun da Stugl fin al 
spartavias Buorchas. Da qua sa lascha pu
spè chaminar enavos a la staziun da Bra
vuogn.

Scuol – Sur En
Bandunar a la fermada Runa (bus local) 
u Clozza (auto da posta) las chasas da 
Scuol e spassegiar sin la pitschna via da 
vart sanestra da la val en direcziun da Sur 
En fin a la punt da Pradella. Qua traver
san ins la punt e cuntanscha da l’autra 
vart da l’En ina bella via da glera che mai
na cun ina leva pendenza per il solit lung 
l’aua fin al campadi Sur En. Durant la 
spassegiada pon ins giudair la bellezza 
vista sin las Dolomitas da l’Engiadina 
Bassa e guardar ina da las ovras electricas 
da l’Engiadina. Davent da Sur En datti la 
pussaivladad da returnar cun l’auto da 
posta a Scuol.

Le Prese – Miralago, Valposchiavo
A la riva dal Lago di Poschiavo pon ins 
giudair la vista sin il lai ed il mund alpin 
circumdant en trais differentas spassegia
das: davent da Le Prese suandar ubain la 
via da glera lung la lingia da viafier da la 
vart dretga da la val ubain la via da guaud 
sumbrivauna da vart sanestra da la val fin 
a Miralago. La via da guaud da la vart sa
nestra da la val è in pau pli lunga. A Mi
ralago on ins decider, sch’ins vul chami
nar enturn l’entir lai u returnar cun la 
Viafier retica. Natiralmain sa lascha la 

spassegiada era far en la direcziun cuntra
ria cun il punct da partenza a Miralago.

Malögia – Isola – Segl
La spassegiada cumenza a Malögia e mai
na lung la vart dretga da la riva dal Lai da 
Segl fin al bel delta dad Isola. Il delta da
vant Isola è nominà sco Cuntrada da 
smaragd ed in territori da paus impur
tant per ils utschels migrants. A partir da 
mez zercladur enfin la fin da settember/
entschatta d’october, tut tenor las cundi
ziuns da l’aura, maina tranter Segl e Ma
lögia la lingia da navigaziun la pli autsi
tuada da l’Europa. Alura pon ins scursa
nir la spassegiada ad Isola e returnar cun 
la bartga enavos a Malögia u navigar vi
navant fin a Segl. Davent dad Isola fin a 
Segl maina la spassegiada sin ina senda 
stretga cun craps e ragischs; sch’ins dispo
na d’in pass ferm e segir, è quest tschan
cun dentant bain dumagnabel.

Vicosoprano – Borgonovo – Stampa
Da la fermada da l’auto da posta Plazza a 
Vicosoprano maina la spassegiada tras la 
vischnanca fin a l’enclar Cudin, in plaz 
istoric dal temp da la persecuziun da 
strias. Sin la senda da guaud vai vinavant 
en direcziun da Borgonovo, nua ch’ins 
po admirar las chasas d’abitar imposan
tas e la baselgia da San Giorgio cun pic
turas sin vaider dad Augusto Giacomet
ti. Davent da Borgonovo cuntanschan 
ins sin il passape lung la via il vitg da 
Stampa. Alternativamain pon ins traver
sar a la sortida dal vitg da Borgonovo la 
bella punt artgada e spassegiar da la vart 
dretga da la val vers Stampa. A la ferma
da Val d’Arca gist sper il Museum Ciäsa 
Granda a Stampa sa chatta la fermada da 
l’auto da posta per returnar a chasa.

Lago d’Isola, San Bernardin
La spassegiada cumenza a la fermada da 
l’auto da posta a San Bernardin, Posta. 
Chaminar l’emprim vers il flum da la 
Moesa e traversar quella sur ina pitschna 
punt da lain. Tras il guaud cler vai vina
vant fin tar in sutpassadi che maina da 
l’autra vart da l’autostrada. Qua pon ins 
far ina pitschna excursiun fin a l’Alp 
Fracch. Vinavant va la via tras il guaud da 
San Remo fin al mir da fermada Lago 
d’Isola. A la riva dal lai pon ins spassegiar 
fin entadim e lura traversar il mir da fer
mada per arrivar da l’autra vart. Da là sa 
lascha chaminar enavos en il vitg da San 
Bernardin. Sin questa via passan ins l’Alp 
Portèla, nua ch’ins po cumprar products 
locals.

Senda da la funtauna dal Rain, 
Valragn

Sin la senda da la funtauna dal Rain scu
vran ins ils misteris dal Rain. La senda te
matica represchenta l’entir percurs dal

Rain sco avaina da vita. A differentas sta
ziuns survegn ins impressiuns remartga
blas dals monuments natirals caracteri
stics sco il Rheinquellhorn, la Cascada dal
Rain a Schaffusa u il territori da la Lore
ley. La senda signalisada cumenza a l’en
trada dal vitg da Valragn u sper il bigl dal
vitg a Nufenen ed è transibla en tuttas
duas direcziuns. Al punct da partenza sa
chatta la broschura gratuita «MiniGuide»
che furnescha infurmaziuns interessantas.

Flem Casa d’Uaul – plattafurma 
panoramica Il spir

La spassegiada cumenza gist a la fermada 
da l’auto da posta da Flem Casa d’Uaul, 
Lag la Cauma e maina l’emprim sin ina 
via tras il guaud bain marcada. Bainprest 
glischa l’aua clera da colur turchisa dal 
Lag la Cauma tras il spess guaud verd. 
Sperasvi a l’ascensur che maina al Lag la 
Cauma vai vinavant fin a Conn. Qua pon 
ins far in paus sin la terrassa sulegliva dal 
restaurant d’excursiun Conn. Mo paucas 
minutas davent da là sa chatta la platta
furma panoramica Il spir che varga via
dor en la chavorgia dal Rain e porscha ina 
vista unica sin la Ruinaulta. Davent da là 
sa lascha chaminar sin la medema via 
enavos a Flem Casa d’Uaul.

Glion – Castrisch
Sin questa spassegiada tranter Glion e 
Castrisch pon ins giudair ina cuntrada 
natirala multifara. Il traject cumenza a la 
staziun da Glion e maina sperasvi l’hotel 
Eden. A la cruschada suandar la Via da 
Glion en direcziun da Castrisch. Suenter 
paucs meters traversan ins ina punt ed ar
riva a l’ustaria Glenner. Suenter l’ustaria 
suonda in spartavias che maina sur il 
passadi da viafier. Silsuenter maina la 
senda a sanestra tras ina cuntrada da 
prads e plantas damanaivel dal Rain An
teriur directamain a Castrisch.

Via auta da Val
Il punct da partenza per la spassegiada è 
la fermada da l’auto da posta a Val, Posta. 
Da la vart opposta da la via va ina pi
tschna via ensi vers Leis. Suenter ca. 200 
m suonda ina cruschada, davent da quel
la vai a sanestra sur las chasas vinavant en
fin la fin dal vitg. Sin la spassegiada pon 
ins giudair la bella vista sin il vitg cun ils 
tetgs da plattascrap caracteristics. Da 
l’autra vart traversan ins la punt e spasse
gia lung il Valler Rhi enavos a la posta.

Sedrun – Mustér
La senda maina tras bels aclauns tranter
Sedrun e Mustér. Sin via datti adina puspè
pussaivladads da pussar; differentas sta
ziuns permettan da scursanir la via per
quels che na pon betg chaminar l’entir
tschancun. Da la staziun da Sedrun mai
na la senda sur la lingia da viafier ora fin a
Bugnei. I vala la paina da far sin la Via Ro
mana ina pitschna spassegiada tras l’ac
laun per visitar la chaplutta. Da la vart su
legliva da la val vai vinavant fin a Mompé
Tujetsch. Qua s’avra la val, ins vesa la
vischnanca da Mustér cun la claustra be
nedictina ed il Crap da Flem en il lontan.
Sco proxim cuntanschan ins il vitg pitto
resc da Segnas. Chasas da purs veglias cun
curtins grondius flancheschan las vias e la
chaplutta è averta. Sin vias e sendas pauc
frequentadas sur Buretsch e Cuoz finescha
la spassegiada a Mustér. In davos punct
culminant è la giassa cun mirs da crap da
vent dal center da sport fin a la stgarsina
ria De Sax, nua ch’è en funcziun la pli ve
glia maschina da stgarsinar da la Svizra.

Enturn il Lai d’Arosa – ina da las spassegiadas proponidas en la broschura. FOTO: JOUJOU / PIXELIO 

La preschentaziun:
Uffizi da sanadad dal Grischun. 18 
spassegiadas tras il Grischun. Cuira 
2017.

Dapli infurmaziuns:
chatta.ch/?hiid=4318
www.chattà.ch

Sguard a l’intern da la publicaziun.

«Ina polizia datiers dals burgais»
Infurmaziuns davart la professiun da policista u da policist

� Policistas e policists cun certificat 
professiunal federal fan servetsch a 
favur dals umans e da la communitad. 
Ellas ed els èn responsabels da tut 
temp per la segirezza publica, per 
quietezza e per urden e procuran che 
las leschas vegnian observadas. Sin 
sia pagina d’internet ed en diversas bro
schuras infurmescha la Polizia chantuna
la davart las premissas, ils champs da la
vur e las sfidas da questa professiun tant 
pretensiusa sco fascinanta.

Ils policists èn activs en differents sec
turs. Els èn generalists da la polizia da re
giuns ed èn sin viadi sco patruglia cun 
autos da polizia u cun motos. Ultra da far 
independentamain controllas, verifitge
schan els oravant tut indicaziuns, avis e 
cloms d’agid ch’arrivan da la populaziun. 
Els examineschan sco emprims la situa
ziun al lieu e prendan mesiras immedia

tas da protec
ziun e da salva
ment, arreste
schan persu
nas suspecta
das e segire
schan fastizs. 
Savens dattan 

els a persunas che tschertgan agid en si
tuaziuns da conflict il sustegn necessari 
ed inizieschan las mesiras ch’èn necessa
rias. Els annunzian eveniments impur
tants per func a la centrala. En cas d’in 
accident da traffic segireschan els il lieu 
da l’accident, erueschan l’andament da 
l’accident e procuran per l’ulteriura cir
culaziun dal traffic. 

Tar la polizia criminala sclereschan 
policists crims sco per exempel delicts da 
proprietad e da facultad, spogliadas, bles
suras corporalas, mazzaments e delicts 
cun narcotics. Els n’erueschan e na cum
provan betg mo ils delinquents, mabain 
distgargian er persunas innocentas. Cun 
meds auxiliars tecnics ils pli moderns 
rendan els visibels schizunt fastizs mini
mals. Impurtant èn però in bun nas, in
tuiziun, inschign psicologic e l’abilitad 
d’analisar fatgs en moda svelta e correc
ta. En tut las situaziuns ston els restar 
calms, nudar tut al lieu dal delict en mo
da objectiva e confurm a la vardad, re

tschertgar conscienziusamain ed interro
gar perditgas. Els sustegnan las autoritads 
sin il champ operativ e cumparan en cas 
da basegn sco perditgas er davant dretgi
ra. 

Policists ston avair ina gronda cumpe
tenza sociala, mussar in ferm caracter ed 
esser resistents cunter stress. Las dunnas 
adempleschan las medemas incumben
sas sco ils collegas da lavur masculins.

Da la recrutaziun al 
certificat professiunal

Recrutaziun 
La scolaziun teoretica ha lieu en la Scola
da polizia da la Svizra Orientala ad Am
riswil (TG). Candidatas e candidats da
lingua materna taliana han la pussaivla
dad d’absolver la Scola da polizia en il
chantun Tessin (Giubiasco). Ils prati
cums vegnan frequentads en il corp da la
Polizia chantunala dal Grischun. Per pu
dair absolver la Scola da polizia ston ins

ademplir las suandantas cundiziuns
d’admissiun: Buna reputaziun; dretg da
burgais svizzer; vegliadetgna tranter 20 e
35 onns; scolaziun professiunala termi
nada cun attest da qualificaziun federal
u scolaziun equivalenta sco matura u di
plom da scola commerziala; bunas pre
missas fisicas e psichicas; naginas proce
duras penalas currentas; grondezza mi
nimala da 160 cm; permiss da manischar
da la categoria B; enconuschientschas
dal computer; giavischadas vegnan en
conuschientschas da linguas estras. Sup
plementarmain per candidatas e candi
dats da la Scola da polizia dal Tessin: Bu
nas enconuschientschas dal tudestg a
bucca.

Plinavant ston ins absolver cun suc
cess la suandanta procedura da recruta
ziun: Test da qualificaziun che consista 
d’in test da sport e d’in test da teoria e 
d’abilitad; discurs da valitaziun; control
la tras il medi da confidenza; discurs da 
candidatura.

Scola da polizia 
La scolaziun da policista u da policist du
ra in onn ed è sutdividida en differents 
blocs: 

Set mais instrucziun teoretica (p.ex. 
acziun da la polizia, community poli
cing, psicologia poliziala, etica professiu
nala e dretgs umans) en la Scola da poli
zia da la Svizra Orientala ad Amriswil 
(TG). 

Curs spezialisads pratics (excursiuns 
d’in di, curs da la polizia da segirezza e 
sport).

Tschintg emnas scolaziun specifica 
dal corp (p.ex. teoria da rapport, lescha 
chantunala da polizia, dissegnar acci
dents da traffic, POLYCOM).

Set emnas instrucziun pratica tar la 
Polizia chantunala dal Grischun cun in
vista da tut ils secturs dal servetsch da po
lizia (p.ex. polizia da regiuns, polizia da 
traffic, polizia criminala e logistica).

In mais repetiziun ed examens finals 
ad Amriswil.

Certificat professiunal 
Tgi ch’absolva la scolaziun da basa neces
saria e fa suenter cun success l’examen 
professiunal, survegn il certificat profes
siunal policista/policist che permetta da 
pratitgar la professiun. 

Il certificat professiunal ha ils suan
dants avantatgs: Renconuschientscha fe
derala (cumparegliaziun cun autras fur
maziuns professiunalas), conferma da las 
cumpetenzas da basa d’ina generalista u 
d’in generalist, la pussaivladad da lavurar 
sco policista u policist (en blers corps è 
quest certificat professiunal obligatoric), 
access a l’examen professiunal superiur.

«Agir svelt ed en 
moda bain ponderada»

Il 2008 ha la Polizia chantunala edì la 
broschura d’infurmaziun trilingua «Kan
tonspolizei Graubünden – Polizia chan
tunala dal Grischun – Polizia cantonale 
dei Grigioni». En quella vegn tematisà il 
profil professiunal ed approfundà ils sin
guls champs da lavur da las policistas e 
dals policists.

Ina professiun plain sfidas
Segirezza en il Grischun, per ils abitants, 
per ils giasts da vacanzas, per ils partici
pants da congress sco er per passants, 
quietezza ed urden per tuts – per quai 
procuran las policistas ed ils policists 
chantunals. Da di e da notg, onn per 
onn, da tutt’aura, sin las vias dals pass e 
sin las autostradas, en la citad e sin la 
champagna, sin las muntognas e giu en 
las vals. Dapertut ed adina èn els pronts 
per porscher agid, per surpigliar acziuns 
da salvament e per far retschertgas. Adi
na stat l’uman en il center. Cun sia cum
petenza spezialisada e sociala sa drizza la 
polizia tenor ils basegns da las burgaisas 
e dals burgais. Policista chantunala, poli
cist chantunal – ina professiun cun sfidas 
tranter blers champs da tensiun, in’in
cumbensa pretensiusa en il servetsch da 
nossa cuminanza.

Restar calms e tuttina agir svelt
La tensiun tranter agir en moda calma e 
bain ponderada ed intervegnir uschè 
svelt sco pussaivel ans accumpogna di per 
di. Ina buna soluziun il dretg mument è 
adina meglra ch’ina soluziun perfetga che 
arriva memia tard. Realisar quest princip 
è tant ina sfida sco er ina finamira. Agir 
svelt ed en moda professiunala po salvar 
vitas. Las acziuns vegnan coordinadas en 
la centrala d’alarm e d’acziuns tras colla
vuraturs cun experientscha.

Intervenziuns en l’autezza ed en las vals, da 
di e da notg
La topografia extraordinaria da noss 
chantun pretenda ina gronda abilitad da 
s’adattar. Ils eveniments determineschan 
ils lieus d’acziun. Che quai saja en la ci
tad u sin la champagna, en il territori al
pin u giu en il fund da la val, sin funs 
averts u en guauds mal accessibels ed en 
chavorgias stretgas – nus stuain esser pre
parads. Per mintga cas. Da di e da notg, 
da tutt’aura.

Sustegnì d’animals e da la tecnica
Nus essan in corp da polizia modern cun 
in bun equipament che correspunda al 
temp dad oz. Per duvrar meds d’agid da 
tut gener, armas ed er chauns en moda 
proporziunala e cun success, basegni 

exercizi. Quai pretenda blera lavur e ble
ra pazienza. Perquai che las furmas da la 
criminalitad sa midan permanentamain, 
pervi da novas prescripziuns legalas, ma 
er pervi dal svilup da la tecnica, èsi neces
sari da sa scolar e da sa furmar vinavant 
regularmain.

Pront per l’acziun en tut ils elements
Nossas unitads spezialisadas èn adina
prontas da dar dumogn er a situaziuns ex
traordinarias che concernan la polizia da
segirezza, p.ex. a chaschun d’occurrenzas
grondas u per proteger conferenzas e per
sunas periclitadas. Grenadiers, manaders
da chauns commembers dal cader alpin,
sfunsaders, manaders d’acziuns sgulants
– che lavuran cun il helicopter sco med
d’acziun da la polizia – sco er tiradurs da
precisiun han absolvì scolaziuns spezialas
pretensiusas ed intensivas.

Tschertgar fastizs – eruir delinquents
Chattar la guglia en il fain è mintgatant 
pli simpel che tschertgar ils fastizs al lieu 
dal delict. Segirar ed evaluar fastizs èn in
cumbensas da la tecnica criminala. Cun
zunt sias enconuschientschas gidan a 
sclerir ils acts chastiabels ed ad eruir ils 
delinquents. Quai pretenda savens lavur 
da detagl, pazienza e precisiun, e quai en 
cumbinaziun cun enconuschientschas 
scientificas e cun chapientscha tecnica.

Segirezza entras prevenziun
Prevegnir è meglier che guarir. Perquai 
organisain nus regularmain champagnas 
da prevenziun per preservar ils umans da 
disgrazias smanatschantas. Quai vala 
tant per ils fatgs da la polizia da traffic sco 
er per ils fatgs da la polizia criminala. Da
pli segirezza en il traffic sin via gia tar ils 
uffants pitschens, per quai procuran noss 
instructurs da traffic. E noss post spezial
isà per la prevenziun porscha gratuita
main cussegliaziuns da segirezza inde
pendentas ed individualas per mintgina 
e per mintgin.

Teamwork e cumpetenza sociala
L’uman stat adina en il center. Situaziuns 
d’urgenza, disgrazias ed accidents, culps 
dal destin u schizunt tragedias umanas 
ans scuntran savens. Per dumagnar tals 
eveniments dovri gronda cumpetenza so
ciala – in tema ch’ha ina impurtanza cen
trala gia durant la Scola da polizia e che 
sa tira pli tard sco in fil cotschen tras nos
sa vita professiunala. Partenadi er en il 
team, en in clima da lavur colleghial – per 
la segirezza da nus tuts.

In sguard en l’istorgia
Avant il 1803 na disponiva il Grischun 
betg d’ina polizia statala organisada. Re
sponsabels per l’urden public eran las 
vischnancas ed ils cumins, e mo la citad 
da Cuira aveva ina polizia ordinaria. Da
pi il 1766 disponiva mintga Lia d’in 
uschenumnà langegar u harschier che 
controllava ils vagants. Il 1804 è vegnì 
furmà in corps da polizia cun in corporal 
e set policists, e dal 1813 datescha l’emp
rim reglament da servetsch detaglià (po
lizia criminala e polizia d’esters). La Po
lizia chantunala aveva ses domicil en 
il Karlihof vegl, alura en il nov sper la 
Chasa Grischa a Cuira e dapi il 1969 en 
in nov stabiliment a la Kasernenstrasse/
Ringstrasse. Dapi il 1952 dispona ella 
d’ina polizia da traffic. La polizia crimi
nala ed ils servetschs spezials opereschan 
davent da Cuira. Il 1904 è vegnida fun
dada a Panaduz la Federaziun grischuna 
dals funcziunaris da polizia (iniziant ed 
emprim president è stà Christian Frigg).

Policist(a) – ina professiun che pretenda bunas abilitads fisicas e mentalas. PAUL-GEORG MEISTER / PIXELIO

Polizia da traffic e polizia criminala – duas da las partiziuns centralas da la Polizia chan-
tunala. TIM RECKMANN E PAUL-GEORG MEISTER / PIXELIO

La preschentaziun:
Dossier «Polizia chantunala».

Dapli infurmaziuns:
chatta.ch/?hiid=1102
www.chattà.ch

Procap Grischun – per umans cun handicap
� La Procap Grischun è in’organisa
ziun d’agid a sasez che represchenta ils
interess dals umans cun impediments.
Ella sustegna e cusseglia umans cun
impediments per tut las dumondas e dif
ficultads en connex cun in impediment,
oravant tut per dumondas e problems
concernent assicuranzas socialas. La
Procap Grischun prenda dentant er influ
enza sin la politica e la legislaziun en il rom
dals interess dals umans cun impedi
ments. La pagina d’internet da la Procap
Grischun (procapgrischun.ch) e diversas
broschuras infurmeschan er per ru
mantsch davart ils champs da lavur mul
tifars da l’uniun.

Davart la Procap
La Procap Grischun è la pli gronda organi
saziun da commembers per persunas cun
impediments en il chantun Grischun. Ella
porscha a sias commembras ed a ses com
members servetschs d’emprima qualitad en
ils champs da la cussegliaziun giuridica e da

las assicuranzas
socialas. Cun
purschidas da
curs, da sport e
dal temp liber
stgaffescha la
Procap Gri
schun ina rait

cun in vast sustegn.
Nus vulain promover ils contacts, il svi

lup, la conscienza da sasez e l’egualitad. Cun
Voss agid vulain nus eliminar tut las barrie
ras.

Istorgia
Svizra
L’uniun cun sedia ad Olten e Bienna (Siège
Romand) è vegnida fundada l’onn 1930
sco Associaziun svizra d’invalids. La funda
ziun da quest’organisaziun è stada l’ovra da
Henri Pavid (1893–1949). Emigrà a Paris
aveva el lavurà sco emploià da biro en ina
gronda interpresa da transport. Suenter
avair pers tras in accident ina chomma, è el
returnà cun 29 onns enavos en Svizra (ad
Olten).

L’onn 1930 n’existiva en Svizra anc na
gina assicuranza d’invaliditad. I deva bain
ina sort d’agid social, ma quel n’era betg re
glà a moda instituziunalisada: Tgi che ve
gniva en ina situaziun difficila pudeva du
mandar sustegn; ma quant vast che quest
sustegn era vegniva per part decidì a moda
arbitraria.

La pretensiun da stgaffir in’assicuranza
d’invaliditad statala che garantescha ad
umans cun in impediment entradas mini
malas è perquai stà in dals motivs princi
pals, daco che Henri Pavid ha fundà il matg
1930 la secziun Olten e l’october 1930 l’As
sociaziun svizra d’invalids. Pavid è s’orientà
a l’associaziun d’invalids ch’era vegnida

stgaffida en Frantscha durant l’Emprima
Guerra mundiala.

La funtauna d’entradas principala da
l’associaziun è stada fin il 1960 la vendita
dal Chalender d’invalids svizzer. Gia il 1931
eran vegnids vendids 9000 exemplars ed il
1932 schizunt 25 000. Durant la guerra n’è
il chalender betg cumparì, ma il 1945 è quel
vegnì lantschà da nov, e quai sin proposta
da la secziun grischuna. A partir da l’onn
1960 èn las cifras da vendita sa sbassadas
d’in cuntin; l’onn 1993 han ins la finala
chalà da producir il chalender.

Pervi da divergenza d’opiniuns tranter la
secziun La ChauxdeFonds ed il secretari
central è sa constituì il 1954 il Siège Ro
mand. La radunanza da delegads ha conce
dì als Romands il 1955 in aut grad d’auto
nomia.

Il prim da schaner 1960 è alura entrada
en vigur l’Assicuranza federala d’invaliditad
(AI) sin la quella ins aveva spetgà vess. Me
demamain il 1960 è vegnida fundada l’as
sociaziun da gruppas da sport d’invalids
(oz: Procap Sport). Ed il 1962 han ins avert
a La ChauxdeFonds l’emprim lavuratori
per persunas cun impediments.

L’onn 2002 è l’Associaziun svizra d’inva
lids sa decidida da midar num: Il pled «in
valid» associeschia la muntada «senza valur»
e discrimineschia perquai ses commem
bers. Dapi lura sa numna l’associaziun
«Procap – per umans cun handicap».

Grischun
1931 – Fundaziun da l’uniun: Ils 31 da
matg 1931 vegn fundada a Cuira la secziun
grischuna da l’Associaziun svizra d’invalids.

1959 – Extrada da l’Associaziun svizra d’in-
valids e fundaziun da l’Uniun grischuna d’in-
valids: Differentas difficultads han manà a
l’extrada da l’uniun tetgala. Il 1959 funde
schan ils commembers extrads da l’Associa
ziun svizra d’invalids l’Uniun grischuna
d’invalids.
1987 – Fundaziun d’ina nova secziun en il
Grischun: Ils 31 da matg 1987 vegn fundà
a Cuira ina nova secziun da l’Associaziun
svizra d’invalids.
1993 – La fusiun a la nova Uniun grischuna
d’impedids è reussida: A la radunanza da
commembers dals 6 da mars 1993 a Domat
fusiunescha l’Uniun grischuna d’invalids
cun la secziun grischuna da l’Associaziun
svizra d’invalids, fundada l’onn 1987. La
nova uniun sa numna Uniun grischuna
d’impedids. Per la fusiun avevi dà differen
tas raschuns. Il fatg ch’i deva en il Grischun
duas organisaziuns d’agid a sasez per umans
cun impediments vegniva resentì adina pli
fitg sco nunefficazi. Ultra da quai avevan las
duas uniuns da cumbatter cun l’enveglia
ment e cun dumbers da commembers sta
gnants u regressivs.
1997 – Secretariat central a Cuira: A partir
da l’avust 1997 vegn installà in secretariat
central a Cuira. L’october 1997 vegn avert
a Samedan il post da cussegliaziun Gri
schun dal Sid, il november 1998 vegn avert
a Rueun (Glion) il post da cussegliaziun per
la Surselva, l’avust 1999 avra l’uniun a Ta
vau il post da cussegliaziun per il circul da
Tavau ed il Partenz e l’october 2001 vegn
avert a Panaduz il post da cussegliaziun Gri
schun Central/Mesauc.
2002 – L’Uniun grischuna d’impedids da-
venta «Procap Grischun»: Ensemen cun
l’uniun tetgala lantscha l’uniun grischuna
la nova marca «Procap – per umans cun
handicap».

Per persunas cun in impediment
La Procap Grischun sustegna e cusseglia
persunas cun handicap areguard tut las du
mondas e tut ils problems en connex cun in
impediment – nus prendain temp per Vus!
Ultra da las cussegliaziuns purschain nus a
nossas commembras ed a noss commem
bers ina buna rait: Purschidas da curs, sport
e temp liber, nuar contacts – nus vulain col
liar umans e pussibilitar inscunters e spiert
da cuminanza tranter persunas cun e senza
in impediment.

Cussegliaziun en connex cun l’assicuranza so-
ciala
Chattar las dretgas respostas tranter las ble
ras infurmaziuns davart il dretg d’assicuran
za sociala è adina pli grev. Nossa cusseglia
ziun cumenza là, nua che persunas cun im
pediments vegnan a lur cunfins. Qua essan
nus ferms – As laschai cussegliar.

La Procap procura che las leschas da l’as
sicuranza sociala vegnian exequidas en il
senn da las persunas cun impediments. Nus
cussegliain e sustegnain tranter auter geni
turs d’uffants cun impediments a partir da
la naschientscha fin a la midada en la vita

da creschids, u che nus respundain dumon
das, co in’assistenza sa lascha per exempel
organisar e finanziar. Nus represchentain
umans cun differents impediments envers
las autoritads, las dretgiras e las assicuran
zas.

La Procap Grischun organisescha er re
gularmain divers curs ed occurrenzas dal
fatg en la sparta dal dretg d’assicuranzas so
cialas.

Cussegliaziun giuridica
La gronda part da las persunas cun impedi
ments èn dependentas da prestaziuns d’as
sicuranza. Persunas dal fatg spezialisadas ed
advocats versads cusseglian persunas cun ils
pli differents impediments. Els fan la corre
spundenza giuridica e represchentan pre
tensiuns giustifitgadas – sch’i fa da basegn
avant dretgira.

La Procap Grischun organisescha min
tga mais in’ura da consultaziun giuridica en
dumondas da las assicuranzas socialas. Noss
service sa restrenscha a las assicuranzas so
cialas e na cumpiglia betg dumondas d’au
ters secturs da dretg.

Cussegliaziun da finanzas
En collavuraziun cun la Banca Chantunala
Grischuna porscha la Procap Grischun ina
cussegliaziun da finanzas d’emprima classa
e cuvra tut ils aspects relevants en dumon
das da daners e facultad.

Purschidas da sport e da temp liber
Sper diversas occurrenzas da sport (uniho
ckey, plausch da nudar, turas da trekking,
tir cun l’artg etc.) porscha la Procap Gri
schun a ses commembers er la pussaivladad
da far sport regularmain en ina gruppa da
sport. En il center stattan las experientschas
communablas e la solidaritad da persunas
cun e senza handicap.

Grazia ad in partenadi cun centers da fit
ness e da trenament da la forza en il chan
tun Grischun dat il project «Procap Gri
schun en moviment» access a mesiras exi
stentas per la promoziun da la sanadad. El
la porscha reducziuns attractivas e curs.

Abitar – viagiar
Abitar senza obstachels a chasa – Procap
Abitar s’engascha sin plaun politic per da
pli abitaziuns pajablas, adattadas per sutgas
cun rodas e che resguardan la vegliadetgna.

Procap Viadis è il spezialist en la bran
scha da viadis per umans cun handicap. Vus
pudais er reservar tut las purschidas dals re
numnads organisaturs da viadis svizzers.

Servetsch da visita
Il servetsch da visita da la Procap Grischun
promova las pussaivladads da contacts so
cials e l’integraziun dals commembers en lur
conturn. Nossas visitadras e noss visitaders
lavuran en uffizi d’onur cunter in’indemni
saziun da las spesas. Avais Vus interess? Nus
ans legrain, sche Vus As annunziais tar nus
sco visitadra u visitader. As annunziai er,
sche Vus avessas plaschair d’ina visita.

Politica sociala e lavur publica
Lavur publica
Sco organisaziun d’agid a sasez represchen
ta la Procap Grischun ils interess da persu
nas cun impediments e vul infurmar e sen
sibilisar ord vista dals pertutgads directa
main. La Procap Grischun s’engascha per
l’inclusiun e la participaziun sociala cum
plaina sco er per la represchentanza dals
pertutgads en la politica e l’economia.

La Procap Grischun è ultra da quai re
preschentada en cuminanzas d’interess, sa
participescha a consultaziuns, elavura te
mas en ina cumissiun sociopolitica spezia
lisada e represchenta ils interess politics.

Sensibilisaziun
Tgi che n’enconuscha betg umans cun im
pediments è savens malsegir en contact cun
els. La Procap Grischun offra purschidas da
sensibilisaziun. Per promover l’inclusiun da
persunas cun impediments en la societad
metta l’uniun er a disposiziun vast material
d’infurmaziun per classas da scola, mani
schunzs e persunal da vendita, interpresas
ed instituziuns.

Cun organisar occurrenzas culturalas
vul la Procap Grischun sensibilisar la publi
citad, las medias, il public ed ils participants
a moda captivanta, averta e natirala per ils
basegns da persunas cun impediments.

Tge che Vus pudais far
Lavur da voluntaris
Las incumbensas che voluntaris surpiglian
tar la Procap Grischun èn uschè multifaras
sco ils umans che s’engaschan persuenter.
Quai ch’è tar tuts tuttina è il plaschair da
sustegnair auters umans. Quest agid vegn
prestà cun engaschi e respect per las persu
nas tgiradas e quai equivalent cun ellas.

Donaziuns
Cun ina donaziun sustegnais Vus las activi
tads generalas da la Procap Grischun. Vus
pudais er far ina donaziun liada ad in intent
specific u As engaschar sco sponsur per in
project da sport, cultura u dal temp liber.
Cun in legat u in relasch a favur da la Pro
cap Grischun mussais Vus er cun Voss da
vos giavisch solidaritad ed amur per il pro
xim. En il medem mument stgaffis Vus cle
rezza – per Vus sez e per Vossa parentella.

I dat las suandantas pussaivladads da far
donaziuns: Donaziun en daners, donaziun
per in’occurrenza/in event, donaziun en cas
da mortori, legat, sponsoring da projects,
donaziuns d’interpresas u corporate giving,
collecziun a chaschun d’occurrenzas da fa
tschenta, plazzar nossas boxas da collecziun
per valutas estras.

La Procap Grischun è in’organisaziun
d’utilitad publica ed ademplescha ils stan
dards da Zewo. Il sigil da qualitad garante
scha che las donaziuns vegnan impundidas
tenor l’intent e controlladas entras structu
ras adequatas.

Commembranza activa
Cun Voss agid vulain nus superar barrieras
pussaivlas. Noss’associaziun dumbra passa
3000 commembers en il Grischun. Sco sec
ziun da la Procap Svizra, che cumpiglia pas
sa 20 000 commembers, ans engaschain
nus ensemen cun Vus cun tutta forza per
Voss interess. Daventai ina part da nus, per
che Voss giavischs vegnian udids e realisads.

Sco commembra u commember activ
essas Vus bainvegnì en noss’associaziun in
dependentamain da la sort da Voss handi
cap: Persunas cun in impediment daventan
commembers activs, survegnan uschia
cumplainamain ils dretgs da commembers
e profiteschan dals servetschs da la Procap.
Persunas senza impediment, vischnancas ed
organisaziuns pon daventar commembers
collectivs e da solidaritad e sustegnan uschia
noss’organisaziun. Ellas profiteschan mede
mamain da blers servetschs da la Procap.

La Procap s’engascha sin tut ils champs per ils interess da persunas handicapadas. FOTO SANDRO ALMIR IMMANUEL/PIXELIO

Broschura d’infur
maziun dal 2017. MAD

La preschentaziun:
Dossier «Procap Grischun».

Dapli infurmaziuns:
chatta.ch/?hiid=759
www.chattà.ch

Sut l’ensaina da «Narrenschiff», «Eulenspiegel» e co.
Pamflets e satira en las cuntraversas religiusas e politicas dal 16avel tschientaner, part 1

� Il temp da la renaschientscha e da la
refurmaziun enconuscha ina ritga tra-
diziun da texts litterars, ma er da pam-
flets e d’auters texts stampads che sa
confruntan a moda critica cun la ierta
medievala ed antica, cun las structuras
e malgiustias socialas e politicas e cun
dumondas religiusas e filosoficas. Sco
exempels sajan numnads intgins romans
satirics da quel temp che fan oz part dal
canon da la litteratura mundiala: «Nar-
renschiff» (1494), «Eulenspiegel» (1510),
«Gargantua e Pantagruel» (1532–1564),
«Don Quijote» (1605–1615).

Ina premissa per la svelta e vasta dera-
saziun da talas scrittiras ha furmà l’inven-
ziun da la stampa da cudeschs tras Johan-
nes Gutenberg a Mainz (1450). Precis en
la regiun dal Rain Superiur, tranter
Mainz, Strassburg e Basilea, sa lascha alu-
ra er situar il lieu da fluriziun da las incu-

nablas (las
scrittiras stam-
padas fin il
1500). Ed er
durant l’entir
16avel tschien-
taner han las
citads numna-

das giugà in’impurtanta rolla cun lur um-
anists e scripturs, lur illustraturs e stam-
padurs ch’han contemplà lur temp cun
egl critic e fullà via a novs svilups spiertals.

Sco exempel vegn preschentà qua il sa-
tiricher e publicist Johann Fischart da
Strassburg (ca. 1546–ca. 1590) ch’ha la-
vurà ensemen cun il pictur e dissegnader
Tobias Stimmer da Schaffusa (1539–
1584).

Stimmer era da ses temp in pictur re-
numà e survegniva incumbensas grondas
sco per exempel las picturas da palant-
schieu sura e da paraid dal chastè da Ba-
den-Baden. Oz è el enconuschent surtut
pervi da sias lavurs graficas. In motiv per
quai po bain esser il fatg ch’ina gronda
part da si’ovra picturada è vegnida de-
struida u ida a perder. Pensain be als frag-
ments da las picturas muralas dal «Haus
zum Ritter» en il museum da Schaffusa.
Las picturas vi da l’ura astronomica da la
catedrala da Strassburg pon dar be ina
idea vaga da quest artist ch’ha gì ina
grond’impurtanza sco pionier da l’art ba-
roc en Svizra.

Stimmer a Strassburg
Il 1570 è Stimmer sa domicilià a Strass-
burg, e quai è stà l’entschatta d’ina colla-
vuraziun ordvart fritgaivla cun Fischart e
cun il stampadur ed entagliader da fur-
mas Bernhard Jobin, oriund da la regiun
basilaisa, ma resident a Strassburg gia da-
pi il 1560. Lioms famigliars han anc in-
tensivà questa collavuraziun ch’ha durà
fin lur mort. Il pli tard il 1574 è vegnì tiers
anc il scriptur Matthias Holtzwart. Quest
ultim ha edì il 1581 tar Jobin ina collec-
ziun d’emblems «Emblematum Tyrocy-
nia» ch’è fitg instructiva per encleger il
linguatg simbolic dal circul enturn Fisch-
art. Blers auters cudeschs e fegls sgulants
cun entagls en lain sa basond sin dissegns
da Stimmer èn cumparids tar Jobin ed au-
ters stampadurs ed han contribuì cun
quai che Strassburg ha recuperà ina part
da l’impurtanza che la citad aveva gì pli
baud sco center dals stampadurs.

Relaziuns cun Basilea
Las relaziuns che Fischart e ses amis ave-
van cun la citad e cun l’universitad da Ba-
silea èn multifaras. Là ha Fischart acqui-
stà ses docter da giurisprudenza il 1574,
suenter in segiurn en l’Italia; là ha el scrit
l’emprima versiun da sia «Geschichtsklit-
terung » (Strassburg 1574, tar Bernhard
Jobin) ed in’elavuraziun libra da «Gar-
gantua» da Rabelais (emprim tom 1532).
Fischart ha menziunà sez ch’el observava
gugent la vita sin martgads e fieras, e las
numerusas allusiuns ad isanzas basilaisas
en questa scrittira mussan ch’el era in pro-
fund enconuschider dals usits locals. Sper
autras publicaziuns è cumparida er ina

nova ediziun dal «Narrenschiff» da Seba-
stian Brant (1572 en latin e 1574 en tu-
destg) cun illustraziuns da Stimmer.

In’enconuschenta Bibla illustrada, cun
vers da Fischart ed entagls en lain da Stim-
mer, è vegnida publitgada il 1576 a Basi-
lea, nua che er Holtzwart ha preschentà
gia il 1570 ses gieu da teater popular «Sau-
lus».

Lecturs da texts e da maletgs
Sch’ins dumonda suenter il public da
Fischart e Stimmer, lura mussan il dum-
ber da las ediziuns ed ils pretschs dals cu-
deschs indirectamain il nivel cultural da
la populaziun. Ulteriuras infurmaziuns
dattan la moda e maniera, co ch’il messadi
vegn dà vinavant, tge linguatg che vegn
duvrà, la simbolica dals maletgs sco er la
proporziun da text ed illustraziun.

La «Geschichtsklitterung» (il pled
cumpara per l’emprima giada il 1590 sco
titel da la terza ediziun) ha gì in success
remartgabel. Las ediziuns dal 1579, 1582
e 1590 ha Jobin pudì stampar anc avant
la mort da Fischart, autras lura il 1594,
1600, 1605, 1608, 1617 e 1631, damai
amez la Guerra da trent’onns, quai che
mussa cleramain ch’i sa tractava d’ina lec-
tura brisanta er per lezzas generaziuns.

In’ediziun cumpigliava en general mil-
li fin duamilli exemplars. Traiamilli exem-
plars – sco il Nov Testament da Luther,
edì il 1522 e vendì entaifer trais mais – èn
excepziuns e sa decleran or da la situaziun
istorica.

Per fegls sgulants suppon’ins ediziuns
da duatschient fin milli tocs. Questas ci-
fras èn remartgablas, sch’ins pensa che la
citad da Strassburg aveva en la segunda
mesadad dal 16avel tschientaner 30000
abitants e Basilea 10000.

Davart ils pretschs dals cudeschs stam-
pads èn las infurmaziuns relativamain bu-
nas, per ils fegls sgulants però per part
cuntradictoricas. Igl è cler ch’il pretsch
d’in cudesch po variar considerablamain,
tut tenor grondezza e dimensiun da l’o-
vra. Il Nov Testament da Luther custava
il 1522 per exempel in rentsch e mez. Per
quels daners pudev’ins cumprar 25 gia-
glinas, 1300 ovs u 59 kilos charn bov
(senza ossa). Il quint è spert fatg ch’in’o-
vra sco la «Cosmographia oder Beschrei-
bung aller Länder» da Sebastian Münster,
stampada il 1545 a Basilea e vendida per
dus rentschs, stueva esser quasi nunpaja-
bla per il magister basilais Thomas Platter
(1499–1582) che gudagnava, sco ch’el
scriva sez, tschient rentschs l’onn. Il
pretsch ch’ins po calcular per la «Ge-
schichtsklitterung» permetta da localisar
ils lecturs da Fischart en las classas pli au-
tas e bainstantas da Strassburg.

Bler pli bunmartgads eran ils fegls sgu-
lants ch’ins pudeva cumprar per in pèr
crizers (1 rentsch = 60 crizers). Las «Neue

Zeitungen», pli voluminusas e cun illu-
straziuns, eran natiralmain puspè pli cha-
ras.

Nars da cudeschs
I deva però er gia al cumenzament dal
tschientaner cudeschs pli favuraivels en
format quart ed octav. La «Navis stultife-
ra» (1516) da Sebastian Brant custava du-
desch crizers. Uschia sa chapeschi che er
glieud main bainstanta possedeva plirs
cudeschs. Ils inventaris dal relasch da ci-
tadins da Strassburg mussan ch’er ma-
stergnants e commerziants dal 16avel
tschientaner avevan gia pitschnas biblio-
tecas. La regla en quests circuls era però
maximal diesch cudeschs per chasada,
entant ch’academichers possedevan sa-
vens bibliotecas bain dotadas. Pensain be
a la famiglia Amerbach da Basilea.

Mo il possess da cudeschs na garante-
scha dentant betg savida, sco che Seba-
stian Brant tira endament a ses contem-
porans: en ses «Narrenschiff» fa el beffas
dal «nar da cudeschs» ch’als rimna senza
als leger.

Scolas
En connex cun questas remartgas sa
tschenta natiralmain la dumonda tgi che
saveva insumma leger da lez temp en la
Svizra dal Nord ed en la regiun dal Rain
Superiur, ils lieus d’activitad da Fischart e
da Stimmer. U er: tgi che gieva insumma
a scola.

Ils refurmaturs che sa sfadiavan «die al-
lerbesten Schulen, beide fur Knaben und
Mägdlein, an allen Orten aufzurichten»,
sco che Luther aveva pretendì, han rendì
in grond servetsch a la generaziun dals
onns 70. A Strassburg ha Johann Sturm
fundà il «Gymnasium» (1537) ch’è vegnì
fitg renumà ed ha servì da model a Myco-
nius ed a Thomas Platter per reorganisar
las scolas da Basilea.

Sper las scolas da latin devi era verita-
blas scolas popularas che mussavan mo 
las enconuschientschas minimalas. Basi-
lea aveva dal temp da Stimmer trais sco-
las da tudestg (duas per ils mats ed ina per 
las mattas) che suttastevan a la baselgia. 
Sch’i mancavan ils raps per pajar il ma-
gister, eri pussaivel d’obligar ils plevons 
ed ils calusters da las vischnancas d’in-
struir sezs tudestg en scola, sco ch’i resul-
ta da l’urden da baselgia da Strassburg dal 
1598.

Las «Winkelschulen» d’avant la refur-
maziun, las scolas privatas da scolasts am-
bulants che mussavan a leger ed a scriver
a tut quels che n’avevan betg gì occasiun
da frequentar ina scola claustrala, han tut-
tina existì fin l’entschatta dal proxim
tschientaner: il 1551 dumonda in tschert
Konrad Markstalk al magistrat da Basilea
la permissiun d’avrir ina scola privata. Igl
era er pussaivel da s’acquistar in savair ru-

dimentar en maniera autodidactica, cun
agid da las numerusas fiblas d’abc ch’eran
en vendita quella giada.

Ils impediments ch’ins stueva superar 
vulend emprender, n’eran betg primar-
main da gener finanzial: i stevan a dispo-
siziun plirs stipendis, a Basilea per exem-
pel il legat dad Erasmus. Ils impediments 
eran plitost d’attribuir a la mentalitad da 
la populaziun: en l’introducziun da la 
«Geschichtsklitterung» deplorescha 
Fischart l’aversiun da ses temp envers tut-
ta scolaziun: a la curt d’in prinzi surve-
gnian ins plitost ina biera ch’in cudesch; 
e sin la dumonda retorica, pertge ch’ins 
na mussia betg a scriver a las mattas, re-
spunda el mo: per ch’ellas na scrivian 
betg brevs d’amur.

Il teater popular
In’impurtanta rolla didactica ha giugà er
il teater ed ins na dastga betg sutvalitar sia
purtada per la scolaziun dal pievel. Ils nu-
merus tocs da teater, inscenads il pli sa-
vens da magisters en mintga citad svizra
pli impurtanta, eran per il pievel in’occa-
siun cumadaivla per augmentar sias enco-
nuschientschas. La pussaivladad d’avair
avant egls noziuns abstractas, fatgs isto-
rics u istorgias mitologicas, quasi sco en
in cudesch da maletgs vivents, ha contri-
buì fermamain a derasar la cultura uma-
nistica. Sper quests tocs da teater en latin
– giugads da scolars, u a Basilea dapi il
1540 er da students, per sviluppar lur re-
torica – devi adina dapli represchenta-
ziuns en tudestg e cun participaziun dals
abitants.

A Basilea vegnivan tals tocs da teater
surtut inscenads da Thomas Platter en oc-
casiun da festas da scola, suenter l’exem-
pel da Johann Sturm ch’el ha enconuschì
durant ses segiurn a Strassburg. Tenor
funtaunas contemporanas eri mintgamai
«ein gar grosser Zusammenlauf».

Per ils organisaturs eran quests arran-
schaments da massa bain er in pau inquie-
tants. Ins sa che Vincens Prallus ha du-
mandà a Basilea la preschientscha da la
polizia da la citad per evitar incidents
dischagreabels. Il schaner 1554, cur ch’il
bab da Stimmer – ch’era magister da tu-
destg a Schaffusa – ha inscenà cun ses sco-
lars la «Historie vom verlorenen Sohn» da
Georg Binder, è dà ensemen il banc, sin il
qual sesevan ils signurs da la citad. Tobias
Stimmer, ch’ha l’onn 1580 er scrit sez ina
cumedia (confusiuns pervi d’ina giuvna
dunna malfidaivla), aveva lura 15 onns ed
ha damai gì gia baud l’occasiun d’enco-
nuscher il teater, sa laschond inspirar per
sias atgnas ovras.

Il dumber d’acturs era per part impres-
siunant. Per inscenar «Saulus» da Mat-
thias Holtzwart (il 1571 a Basilea) èn
stads necessaris 100 citadins sco acturs e
500 sco statists. I n’era betg mo in stra-

patsch per il reschissur, ma er per ils aspec-
taturs: il toc durava dus dis.

Il striegn da Circe
D’impurtanza en questas represchentazi-
uns n’era betg mo la divulgaziun, ma er
l’interpretaziun da la materia. L’istorgia
da Circe duai servir sco exempel.

Hans Sachs, chalger e chantadur a
Nürnberg, è s’occupà repetidamain cun
Circe e sia bavronda striunada che – te-
nor Homer – ha mancà da far effect sin
Odisseus. (Quel aveva survegnì da Mer-
cur l’erva miraculusa moli ed ha pudì,
grazia al cuntratissi, evitar il destin da ses
camarats ch’èn vegnids transfurmads tuts
ensemen en portgs.)

En l’epilog da sia cumedia da Circe,
stampada il 1550, resumescha Hans
Sachs suandantamain la significaziun dal
toc per mauns da ses lecturs: Circe sim-
boliseschia la voluptad che surmainia
blers, da maniera ch’els – sco ils uffants ed
ils nars – perdian lur saun giudizi e daven-
tian bestgas malraschunaivlas. Cun Odis-
seus però sajan manegiadas tut las persu-
nas undraivlas ch’hajan retschavì da Dieu
l’erva moli, il simbol da la sabientscha, e
che sappian qua tras sa pertgirar da la tur-
pegiusa voluptad.

Questa cumbinaziun da mitologia an-
tica e da morala cristiana è dal tuttafatg
caracteristica per quests dramas, scrits
cumplettamain en il spiert da Luther
ch’aveva recumandà expressivamain il
teater sco med d’educaziun dal pievel.

En ses tocs ha Sachs tractà repetida-
main questa tematica e cumpareglià l’ef-
fect da la bavronda striunada cun quel dal
vin, per dar al cuntegn ina relevanza ac-
tuala en vista a l’alcoholissem fermamain
derasà da lez temp.

Quant enavant che questas repre-
schentaziuns popularas modifitgeschan
l’original en favur da finamiras didacticas,
quai è bain vesaivel gist en il «Saulus»
menziunà avant: Holtzwart transfurma
l’engiavinadra dad Endor en la Circe da
Homer e la lascha ir al diavel ensemen cun
sia fantschella Medea.

In tal proceder vegn legitimà dad Eras-
mus da Rotterdam che scriva suandanta-
main en ses «Enchridion», il «manual per
il cumbattant cristian»: «Ja vielleicht liest
du eine Sage, wenn du auf ihre verborge-
ne Bedeutung achtest, mit mehr Gewinn
als die Heilige Schrift, wenn du dort am
Buchstaben hängenbleibst (...); wenn
dich der Trank der Circe lehrt, dass die
Menschen durch Begierden wie durch
ein giftiges Getränk zu Toren werden,
dass Menschen sich völlig in Tiere ver-
wandeln: (...) erfährst du dann nicht in
der Sage das, was dir auch die Philoso-
phen und Theologen, die Lehrer des Le-
bens raten?»

Questa lingua simbolica, che tuna en
nossas ureglias per part sco in dischac-
cord, era gia famigliara e currenta a la giu-
ventetgna en ina mesira che nus avain fa-
dia d’ans imaginar ozendi. L’editur Sig-
mund Feyerabend da Francfurt era in um
d’affars da grond’experientscha ed il fatg
ch’el integrescha en il «Kunstbüchlein»
(1580) da Jost Ammann gist questa Cir-
ce – cun buccal e bastun magic, mez niva
e cun in’egliada desastrusa sper in urs che
suna la cornamusa – e l’includa en sia col-
lecziun da maletgs didactics per la giuven-
tetgna, mussa che la «cornamusa» e la
«planta morta» eran – sco simbols da se-
xualitad e da mort – er senza text explica-
tiv enclegentaivels sco allusiun al caracter
erotic ed a las consequenzas privlusas da 
la stria attractiva.

Il publicist Johann Fischart (a sanestra) e l’artist Tobias Stimmer (a dretga, autopurtret). MAD

Maletgs allegorics da las isanzas
Dal temp da Stimmer saveva la gronda 
part da la glieud che steva en las citads 
probablamain leger e scriver tudestg. Dal 
1500 al 1520 eran illustrads circa 20 
pertschient dals cudeschs publitgads a 
Strassburg; en ils onns 1570, en il temp 
pia cur che Stimmer ha fatg la plipart da 
ses entagls en lain, mo anc 9 pertschient. 
Las illustraziuns en ils cudeschs da Fisch
art n’avevan damai tuttavia betg la func
ziun da remplazzar u d’explitgar il text en 
il senn d’ina «Bibla per ils povers».

En l’illustraziun d’in cudesch popular 
sco l’«Eulenspiegel» (elavurà da Johann 
Fischart, illustrà da Stimmer e cumparì il 
1572 tar Hieronymus Feyerabend e 
Bernhard Jobin) serviva il maletg anc ad 
illustrar l’acziun ed era qua tras propi in 
agid per la lectura. En la «Geschichtsklit
terung» va l’illustraziun tut autras vias ed 
ignorescha bunamain l’acziun e las aven
turas dal gigant Gargantua, er sche quel
las fissan sco fatgas per ina preschenta
ziun grotesca. Empè ha Stimmer tscher
nì per ses indesch entagls (cun ina repe

tiziun) ma
letgs allegorics 
fitg generals e 
scenas mitolo
gicas. Els sa 
suttamettan 
dal tuttafatg a 
l’intenziun di

dactica da Fischart: crititgar la stupiditad 
umana ed accusar las perversiuns da 
quest mund cun ina satira moralisanta.

La «Frau Tugend» da l’entagl en lain 
«Herkules am Scheideweg», en tenuta 
decenta e cun rucca e Bibla enten maun, 
dat uschia in exempel da depurtament e 
vestgadira a la dunna burgaisa da ses 
temp.

Savens datti allusiuns ad isanzas pli li
beralas ch’eran per ils moralists sco ina 
spina en ils egls.

Ils dus entagls «Lucrezia in der Spinn
stube» e «Tanzszene» ch’orneschan il cha
pitel sur da Grandgousier che vul mari
dar èn in stupent exempel per la manie
ra, co che Stimmer communitgava ses 
messadi al contemplader da ses maletgs.

L’istorgia da Lucrezia, sco che nus 
l’enconuschain da Livius (Ab urbe con
dita I, 57–60), è resumada curtamain la 
sequenta: Durant la guerra dals Romans 
cunter Ardea han Tarquinius Collatinus 
(l’um da Lucrezia), Sextus Tarquinius (il 
figl dal tiran Lucius Tarquinius Super
bus) ed auters fatg ina scumessa sin la vir
tid da lur dunnas. Els las han però chat
tà tuttas en plaina festa – cun excepziun 
da Lucrezia ch’era anc tard la notg vi da 
sias lavurs da maun, uschia che ses um ha 
gudagnà la scumessa. Sextus Tarquinius 
è talmain impressiunà ch’el piglia fieu per 
l’irreproschabla consorta da Collatinus e 
la dischonurescha. La povra dunna clo

ma anc vendetga avant che sa chatschar 
il stilet en il cor. Tenor la ditga è quai stà 
la raschun da la mort da Sextus e da la 
stgatschada da ses bab. Il temp da la 
monarchia è cun quai ì a fin, faschond 
plazza a la Republica romana.

Cuntrari a quai ch’ins avess pudì spe
tgar, n’ha Stimmer betg tschernì la repre
schentaziun fitg populara dal suicidi da 
Lucrezia (sco en sias illustraziuns tar il 
text da Livius), ma el va tut novas vias 
malegiond la stiva da la brava dunna e la 
visita nocturna dals dus guerriers. Uschia 
na glorifitgescha el betg l’act eroic, ma
bain metta l’accent sin l’eroissem main 
spectacular da la consorta diligenta. Ella 
cumpara anc ina giada (cun il medem 
entagl en lain) en il «Ehezuchtbüchlein» 
da Fischart: ch’ella s’haja acquistà gloria 
eterna grazia a la virtid da «jres ernsthaf
ten Heimischen waesens, haushütens 
und heimsitzens».

Il public prendì en mira era la classa 
burgaisa mesauna uschia ch’il lectur – tut 
tenor nivel da furmaziun – pudeva far ses 
agens pensaments sur dal tema «Lucre
zia»; latiers al stevan a disposiziun trans
laziuns da Livius, per s’infurmar a la fun
tauna.

La scena da saut sa metta en cuntrast 
cun il maletg da Lucrezia. Livius discur
riva be da «ritgs banchets», nua che las 
brits dal tiran hajan fatg festa, ma gia il 
teolog, istoricher e manader da la basel
gia Heinrich Bullinger (1504–1575) ha 
fatg ordlonder «tanzen und schlemmen» 
en ses drama da Lucrezia (stampà a Basi
lea il 1533 ed a Strassburg il 1550) e cun 
quai forsa animà Stimmer da far quest 
entagl.

Il motiv dal sautunz che fa sgular tras 
l’aria sia partenaria, han ils contempo
rans da Stimmer segir encletg en il senn 
da Fischart sco in’admoniziun da sa per
tgirar dals excess: la volta era in saut fitg 
popular che valeva però sco indecent e 
l’autoritad a Berna empruvava d’al met
ter frain cun in mandat. L’impurtanza da 
quest detagl sa mussa cur ch’ins legia las 
annotaziuns da Felix Platter, il figl da 
Thomas, il stampadur e magister gia 
menziunà. El deplorescha d’avair stuì far 
ses saut da nozzas sulet, cunquai che la 
spusa era memia timida. L’entagl en lain 
è damai tut auter ch’in maletg dal temp, 
innocent e nunobligant.

Quantas enconuschientschas mitolo
gicas che Fischart e Stimmer pudevan 
spetgar er d’in public pli vast, ves’ins sin 
l’entagl en lain per il titel da l’istorgetta 
populara «Aller Practick Grossmutter» 
da Fischart (probablamain Basilea 1572), 
nua ch’el prenda en mira la superstiziun 
astrologica da ses temp. Il maletg, enta
glià en il stil tipic da Stimmer, mussa in 
pur cun fautsch a chaval sin in buc che 
stat en fatscha ad ina dunna grassa sin in 
char, en cumpagnia d’ina schimgia che 
tira frizzas. Cun sia parodia dals dieus e 
planets Saturn e Venus correspunda l’il
lustraziun dal tuttafatg al stil dal text che 
fa beffas da la «mania prognostica» dals 
contemporans cun remartgas sco «d’atun 
vegnan las plantas a perder lur feglia».

Represchentaziuns dals dieus dals pla
nets – ch’eran, tenor la cretta astrologica 
da lez temp, responsabels per il tempera
ment ed il caracter da l’uman nat sut lur 
ensaina – eran ordvart popularas. Gia 
l’onn 1506 duajan ellas esser cumparidas 
en in gieu dal carnaval bernais. Ils set re
gents dals planets sin l’ura da la catedra
la da Strassburg che defileschan sin lur 
chars davant ils aspectaturs smirvegliads 
èn sculpturas moviblas fatgas tenor ils 
sbozs da Tobias Stimmer.

Fischart facilitescha anc l’identifica
ziun da las dus figuras purilas – Saturn e 
Venus – cun ina remartga allusiva en la 
descripziun da la glieud che stat sut l’in
fluenza da lur planets: tar Saturn menziu
na el il «Bock und Gabelöreüter», tar Ve
nus «den Affen auff dem Milchhafen mit 
dem Pfeil des Narren». Stimmer agiun

scha cun inschign ils attributs nuncon
fundibels dal Dieu (fautsch e capricorn) 
ed al metta a chaval d’in buc renitent sco 
puratsch trid e malcuntent. Che la 
schimgetta impertinenta – bain paren
tada cun quella ch’accumpogna la Venus 
en il «Narrenschiff» da Brant (1494) – 
drizza (sco Amor) sia frizza gist sin el, 
augmenta anc la comica da la situaziun: 
enconuschentamain n’ha Saturn mai gì 
ina predilecziun per la schlatta feminina, 
anzi, sco patrun dals melanconichers èn 
ses «uffants» da chasa en la classa sociala 
la pli bassa.

Fischart na sa dat qua betg d’enconu
scher sco autur, ma sa zuppa davos il 
«Winhold Wust blut vom Nebelschiff
des Konigs Artsus von Landagrewel». 
L’ultim pled stat per «Pantagruel», e «Ne
belschiff» è natiralmain in’allusiun a Se
bastian Brant. Quest gieu da sa zuppar 
n’è betg la culpa da la censura, ma in’emp
rova da l’autur da svegliar la mirveglia dal 
lectur.

Il dr. jur. in spe na vuleva betg esser 
publicamain l’autur d’in’ovra populara. 
Or da l’impressum «gedruckt zu Altenar
ren im land Narrenwiegen» èsi er facil 
d’engiavinar il lieu da stampa, siond Ba
silea la citad natala dal «Narrenschiff».

Censura e polizia
In auter pèr mongias eran las polemicas 
confessiunalas da Fischart, nua ch’ins sto 
sa dumandar, quant efficazia che la cen
sura era. Dapi l’Edict da Worms (1521) 
stuevan ils organs da censura surtut far 
attenziun ch’ins na sutmineschia betg la 
pasch religiusa, consolidada be dacurt ad 
Augsburg il 1555. Litteratura politica 
han ins entschet a controllar pli dama
naivel pir en il 18avel tschientaner. Suen
ter la pasch religiusa d’Augsburg stueva 
ina «Reichspolizeiordnung» imperiala 
avair quità che nagina religiun uffiziala 
na vegnia attatgada cun pleds u maletgs. 
Ultra da quai aveva mintg’ovra stampa
da da purtar il num da l’autur, dal stam
padur e l’annada.

A Strassburg eri però different: las ci
tads libras na suttastevan quasi a naginas 
controllas imperialas. Pelvaira è cumpa
rida tar Jobin in’entira seria da pamflets 
anonims cun nums d’origin fitg pitto
rescs che crititgavan ferventamain il pa
pa. Il chau da la baselgia catolica figura
va sco «Der Gorgonisch Meduse Kopf» 
ed er il monachissem vegniva attatgà se
veramain, ensemen cun las isanzas luccas 
dal temp (sco gia en la «Geschichtsklitte
rung»).

La citad aveva però tuttina in organ da 
censura ch’ha – sco che nus savain – er 
confiscà pliras chaussas. I mancan den
tant ils nums Fischart, Jobin e Stimmer. 
Ins sa però er ch’in dals censurs era il ma
tematicher Conrad Dasypodius (oriund 
da Frauenfeld en Turgovia), per il qual 
Stimmer ha exequì las picturas vi da l’ura 
astronomica da la catedrala. Igl è damai 
fitg probabel che Fischart e Stimmer pu
devan quintar che las autoritads serrassan 
in egl.

Censura a Basilea
Dapi il 1558 aveva l’universitad l’incum
bensa da far quella stentusa lavur. Ma er 
la censura basilaisa na para betg d’esser 
stada particularmain efficazia. In motiv 
po bain esser quel ch’ils professers stue
van censurar las ovras da lur collegas e 
serravan perquai mintgatant in u dus 
egls. Ma tuttina èsi in segn da gronda to
leranza ch’eretichers e renegats, sco per 
exempel Sebastian Castellio u Mino Cel
si, han pudì laschar stampar a Basilea pli
ras ovras che n’avessan da lez temp mai 
pudì cumparair en autras citads prote
stantas.

Il tractat da Celsi entitulà «In haereti
cis coercendis, quatenus progredi liceat» 
che sa drizza energicamain cunter la per
secuziun violenta da glieud d’autra con
fessiun – pratitgada er dals protestants – 
è spezialmain instructiv en noss context, 
perquai che Fischart al ha edì postum 
cun in’introducziun en latin, nua ch’el 
sustegneva la pretaisa da l’autur ch’en 

questiuns da cretta dastgian ins cumbat
ter mo cun pleds e betg cun il pugn. Sco 
lieu da stampa figurescha simbolicamain 
«Christlingen». Il stampadur – ch’ins ha 
pli tard identifitgà sco Peter Perna – na 
vegn betg numnà. Persuenter ha Fischart 
firmà cun sias inizialas.

Fischart e Stimmer sa drizzavan a dif
ferentas classas da lecturs, e tut tenor il 
public en mira tschernivan els lur lingua. 
Per dumondas da cardientscha parevi 
adequat da s’exprimer en latin. La «Ge
schichtsklitterung» – che pretenda bler 
dal lectur, cun tut sias allusiuns doctas – 
è scritta en tudestg, ed il teater popular 
ha segir er contribuì a l’encletga dal cun
tegn. Grazia a sia gronda derasaziun eran 
temas sco «Herkules am Scheideweg» u 
«Lucretia in der Spinnstube» paun da 
mintgadi, e la tribuna ha senza dubi gidà 
a schlargiar il circul dals lecturs.

Chattar uschè blers lecturs sco pussai
vel era la finala er la mira da l’«Emblema
tum Tyrocinia», la collecziun d’emblems 
publitgada da Holzwart ed illustrada da 
Stimmer ch’è cumparida il 1582 en latin 
e tudestg. Fischart ha redigì il titel e la 
prefaziun: l’ovra duai servir a meglierar la 
decenza e la moralitad da la vita da min
tgin. 

E pelvaira, tuts vegnan sin lur quint: 
l’umanist che chatta mo en ils epigrams 
latins la clav per encleger ils emblems; il 
burgais ordinari che sa gist avunda per 
decifrar las «Gemäldepoesien» en tudestg 
vulgar; perfin al pictur ed a l’artisan sa 
drizza il cudeschet, cumbinond qua tras 
la finamira didactica cun l’applicaziun 
pratica.

«Der Gorgonisch 
Meduse Kopf» – 
critica envers la 
baselgia papala 
cun ils meds da 
la satira dissegna-
da (1577).

La preschentaziun:
Dossier «Pamflets e satira en il 16avel 
tschientaner».

Dapli infurmaziuns:
chatta.ch/?hiid=4338
www.chattà.ch

Fischart: Elavuraziun en rimas da l’«Eulen-
spiegel», cun illustraziuns da Stimmer
(1572).

«Tge? tgi? quant?» – la Chadaina da fortuna 
en dumondas e respostas

� La Chadaina da fortuna è vegnida
fundada il 1946 dal schurnalist da radio
Roger Nordmann e da l’entertainer Jack
Rollan da Radio Sottens (oz RTS) a Lo
sanna. Pauc suenter han er ils studios
da radio da la Svizra tudestga, taliana e
rumantscha surpiglià l’idea da far insa
tge cunter las suffrientschas che regi
van suenter la Segunda Guerra mundia
la. Uschia è la Chadaina da fortuna daven
tada in’acziun da l’entira Svizra. Il 1948 ha
gì lieu l’emprima rimnada per victimas da
catastrofas a l’exteriur (Moselle). Il 1983
ha la SSR statgà la Chadaina da fortuna da
si’organisaziun ed igl è sa sviluppà ina fun
daziun independenta.

Damai che la Chadaina da fortuna sez
za n’è nagina ovra caritativa, vegnan las ac
ziuns operativas realisadas da 25 ovras
d’agid sco partenarias accreditadas: ADRA
Svizra, Brücke – Le pont, Caritas Svizra,
CBM Christoffel Blindenmission Schweiz,
Moviment cristian per la pasch, Enfants du
Monde, Unfrenda da curaisma (Fastenop
fer), Handicap International, HEKS, Hel
vetas Swiss Intercooperation, IAMANEH
Svizra, Medair, Medis dal mund Svizra,
Medis senza cunfins, Nouvelle Planète, Sa
ve the Children, Crusch Cotschna Svizra,
SolidarMed, Solidar Suisse, Fundaziun
Vischnanca d’uffants Pestalozzi, Swissaid,
Swisscontact, Terre des hommes – agid a
l’uffant, Terre des hommes Svizra e Viva
mos Mejor.

Cun ils passa 1,7 milliardas francs ha la
Chadaina da fortuna finanzià ils davos 70
onns radund 3500 projects internaziunals

da sias organi
saziuns parte
narias en passa
70 pajais. La
reconstrucziun
d’entirs vitgs
en l’Indonesia,
en Sri Lanka ed

en l’India suenter il tsunami dal 2004 sco
er l’agid direct ed il sustegn per la recon
strucziun suenter il terratrembel dal 2010
a Haiti e quel dal 2015 a Nepal tutgan tar
las prestaziuns extraordinarias da la funda
ziun. Dapi l’entschatta gida la fundaziun er
umans en Svizra: passa 100 000 umans en
miseria han survegnì agid – l’emprim cun
donaziuns materialas sco vestgadira, vic
tualias e medicaments, pli tard cun daners
d’urgenza. Cun 209 milliuns francs èn ve
gnidas sustegnidas victimas da malauras en
Svizra, surtut suenter las malauras grondas
dals onns 2000 (Gondo) e dal 2005.

Tge è la Chadaina da fortuna?
Terratrembels, tsunamis, ciclons, setgira, 
inundaziuns, conflicts armads u paupra
dad extrema èn intginas da las crisas 
umanitaras, nua che la Chadaina da for
tuna gida en Svizra ed a l’exteriur. Ma, co 
fa ella quai? Ensemen cun la SRG SSR 
collecta la fundaziun daners per victimas 
da catastrofas da la natira e da conflicts e 
tscherna projects d’ovras d’agid svizras 
ch’ella sustegna. Suenter controllescha la 
Chadaina da fortuna conscienziusamain, 
sch’ins ha realisà correctamain las activi
tads e fa per quel intent evaluaziuns en ils 
pajais d’engaschament e quai durant 
l’entira durada dal project. La fundaziun 
s’engascha però er autramain per la lavur 
sociala ed umanitara – a l’exteriur ed en 
Svizra – e porscha ad experts da la bran
scha ina plattafurma per barattar enco
nuschientschas professiunalas.

Per tge vegnan impundidas
las donaziuns?

Grazia a las donaziuns obtegnan las persu
nas pertutgadas directamain suenter la ca
tastrofa access ad aua da baiver, a mangia
tivas, cuvertas, equipament d’igiena, daner
contant e provediment medicinal. Las
ovras d’agid partenarias da la Chadaina da
fortuna prestan l’agid d’urgenza e suste
gnan ils pli debels (en spezial uffants e per
sunas cun in impediment) cun mesiras
concretas. L’agid po però er vegnir prolun

gà: per exempel en cas da crisas cronicas sco
la crisa da fugitivs, per autras victimas da
conflicts u er en cas d’ina crisa durant la cri
sa, per exempel sch’i rumpa or in’epidemia
suenter in terratrembel.

Suenter ina catastrofa da la natira sus
tegna la Chadaina da fortuna en ina se
gunda runda la reconstrucziun da chasas 
d’abitar e d’edifizis publics sco scolas u 
ospitals. Per evitar epidemias vegnan re
paradas en quel rom er las raits dal pro
vediment d’aua ed ils sistems sanitars. La 
Chadaina da fortuna s’engascha per ina 
reconstrucziun durabla e per l’integra
ziun da projects che rinforzan l’autono
mia economica (agricultura, interpresas 
pitschnas) ed ella reducescha cun mesiras 
intenziunadas ils ristgs da catastrofas fu
turas.

Pertge collecta la Chadaina da fortuna
uschè darar daners?

Perquai ch’ella collecta daners sulettamain
suenter catastrofas. Ed er lura ston esser
ademplidas trais cundiziuns: primo sto la
regenza dal pajais pertutgà communitgar
ch’ella dovria ed acceptia agid internaziu
nal. Lura ston las ovras d’agid partenarias
da la Chadaina da fortuna esser activas u
disponiblas en il pajais d’engaschament
per prestar agid d’urgenza e per sustegnair
la reconstrucziun. E la finala sto la popula
ziun svizra esser pronta da far donaziuns –
quai che na dependa betg il davos da l’eco
medial suenter ina catastrofa.

Tut tenor la dimensiun dals donns or
ganisescha la Chadaina da fortuna ense
men cun la SSR e radios privats in di na
ziunal da collecta. La SSR metta a disposi
ziun en mintga regiun linguistica in stu
dio, davent dal qual moderaturs enconu
schents derasan ils appels da collecta en la
televisiun, al radio ed en las medias socia
las. Plinavant prendan encunter al telefon
tschients da voluntaris las empermischuns
da donaziun.

Cura gida la Chadaina da fortuna
er en Svizra?

La Chadaina da fortuna resta fidaivla a si
as ragischs e gida er ils umans en Svizra. 
Primo collecta ella daners suenter cata
strofas da la natira en Svizra, per exempel 
suenter inundaziuns. Cun ils daners col
lectads surpiglia ella ils custs per la re
construcziun da chasas privatas, d’inter
presas pitschnas e mesaunas e d’edifizis 
communals che n’èn betg cuvrids cun as
sicuranzas u meds publics. Ella sustegna 
però er la sanaziun da terren e da curs 
d’aua. Secundo gida la Chadaina da for
tuna persunas basegnusas cun domicil en 
Svizra e sustegna projects per giuvenils en 
miseria.

N’emblida ella betg ils uffants?
Il cuntrari: ina part dals daners collectads
va adina er en favur d’uffants en miseria
che vivan en ils pajais ils main sviluppads
dal mund. Saja ch’els pateschan d’ina mal
sogna u dad in’alimentaziun manglusa, sa
ja ch’els èn victimas da maltractament u
d’abus, saja ch’els èn orfens u bandunads –
la Chadaina da fortuna sa metta en cun
bler engaschi per uffants, dals quals ils
dretgs fundamentals na vegnan betg re
spectads. Cun il fond CHILD contribue
scha ella a la segirezza, a la sanadad, a la fur
maziun ed a la dignitad dals uffants ils pli
basegnus da 0 fin 14 onns.

Cun il fond spezial Cala Sannitica gida
ella uffants cun domicil en Svizra. Quest
fond vegn alimentà da donaziuns privatas.

Lavura la Chadaina da fortuna
er directamain al lieu?

Betg directamain. La Chadaina da fortuna
finanziescha projects da sias ovras d’agid
partenarias. Quellas han lur sedia principa
la en Svizra e teams da project en ils pajais
d’engaschament che lavuran là cun parte
naris locals cumpetents. Els han tuts blera
experientscha cun l’agid umanitar a l’exte
riur. Suenter mintga acziun da collecta in
oltreschan questas ovras d’agid projects che
ston ademplir criteris rigurus. Uschia segi
reschan ellas la finanziaziun da mesiras
d’agid d’urgenza e da lavurs da reconstruc
ziun directamain al lieu. La Chadaina da
fortuna visita quests projects regularmain
al lieu e valitescha lur efficacitad.

Tge ovras d’agid adempleschan ils
criteris da la Chadaina da fortuna?

Per ch’ina ovra d’agid possia sa laschar fi
nanziar da la Chadaina da fortuna in pro
ject a l’exteriur, sto ella esser in’organisa
ziun partenaria da la fundaziun. L’ovra
d’agid sto ademplir in’entira retscha da cri
teris: ses domicil da fatschenta sto esser en
Svizra, ella sto esser sa spezialisada sin l’agid
umanitar (agid d’urgenza, reconstrucziun,
reabilitaziun) u sin l’agid a l’uffant (sana
dad, furmaziun, protecziun), avair in’expe
rientscha da plirs onns en almain trais pa
jais esters, disponer d’in budget annual
d’almain 2 milliuns francs, ademplir crite
ris da qualitad ed ils princips umanitars ed
avair in’administraziun structurada clera
main. En pli sto ella laschar controllar re
gularmain sia contabilitad.

La Chadaina da fortuna verifitgescha
periodicamain l’accreditaziun e controlla
dumondas da novas organisaziuns. Min
tgatant vegnan però er finanziads punctu
almain projects d’organisaziuns che n’èn
betg organisaziuns partenarias da la Cha
daina da fortuna; per exempel sche pajais,
regiuns u zonas èn pertutgads d’ina crisa,

nua che ovras d’agid accreditadas n’èn betg
activas u sch’i dovra enconuschientschas
professiunalas particularas.

Sto l’agid umanitar er correspunder
a standards da qualitad?

Gea, l’agid umanitar sto schizunt corre
spunder a standards ed a criteris sin diffe
rents stgalims. Ils projects che vegnan
tschernids da la Chadaina da fortuna ston
sustegnair stringentamain la populaziun
pertutgada directamain cun prestar agid
d’urgenza, cun proteger ils pli debels, cun
stimular l’economia u cun reconstruir e sa
nar l’infrastructura. Els ston gidar las victi
mas da cuntanscher in standard da viver
che correspunda almain a quel d’avant la
catastrofa. Però er la realisaziun da las acti
vitads sto ademplir ils criteris severs da la
Chadaina da fortuna sco er ils standards
internaziunals da l’agid umanitar.

Co vesan ora concretamain quels crite
ris? L’agid sto vegnir a temp ed esser coor
dinà cun tut ils acturs. Las activitads ston
vegnir realisadas en collavuraziun cun las
organisaziuns d’agid localas e cun las struc
turas statalas. Ils projects na dastgan betg
periclitar l’integritad dals favurisads e betg
crear malgistadad a l’intern da la popula
ziun. Plinavant ston las chasas ed ils edifi
zis publics vegnir reconstruids a moda du
rabla, tegnair pitg a catastrofas futuras e
correspunder a las prescripziuns statalas.
Ils stabiliments per l’aua da baiver e per las
auas persas ston ademplir standards d’igie
na internaziunals.

I dat differents standards uffizials, per
exempel ils Sphere Standards u las recu
mandaziuns da «Humanitarian Accounta
bility Partnership International». Quests
standards fan tuts part dal «Core Humani
tarian Standard» ch’accentuescha l’obliga
ziun da las ovras d’agid da render quint.

Pon las victimas er
prender part da la discussiun?

Activitads vegnan mo realisadas, sche las
victimas han propi da basegn. Experts scle
reschan ils basegns e resguardan en empri
ma lingia las persunas ch’èn directamain
pertutgadas da la catastrofa. Per la Chadai
na da fortuna èn las persunas pertutgadas
da catastrofas da la natira e da crisas uma
nitaras però er impurtantas acturas quai
che reguarda la lavur auxiliara. Mintga
project sto dar ad ellas la pussaivladad da
contribuir tant sco pussaivel activamain a
la distribuziun da la rauba d’agid ed a la re
construcziun. Ellas survegnan persuenter
ils meds necessaris. En differentas situa
ziuns finanziescha la fundaziun er la repar
tiziun da daner contant. Uschia survegnan
las victimas sezzas la pussaivladad e la re
sponsabladad da cumprar ils bains ch’ellas

dovran il pli urgentamain. Sche l’agid na
funcziuna ina giada betg uschia sco ch’el
duess, han las persunas pertutgadas en pli
adina la pussaivladad da far recurs.

Han ils donaturs insumma in’influenza
sin la qualitad da l’agid?

La Chadaina da fortuna infurmescha ils
donaturs davart la qualitad dals projects.
La controlla da qualitad deleghescha ella
però a ses collavuraturs sco er ad experts in
dependents. Vegnan las acziuns d’agid rea
lisadas sco previs? Stattan ils custs e la qua
litad en ina buna relaziun? Adempleschan
ils projects ils standards internaziunals
umanitars? Vegn la contabilitad fatga bain?
Per respunder a questas dumondas lascha
la Chadaina da fortuna cumpilar per tut ils
projects ch’ella finanziescha rapports da
qualitad cumplessivs. Experts da tut ils sec
turs che collavuran en ina cumissiun da
project analiseschan ils projects finanziads
e valiteschan lur progress ed ils resultats.
Da fasas decisivas trametta la Chadaina da
fortuna experts independents en ils pajais
d’engaschament che evalueschan là la rea
lisaziun dals projects. La finala verifitge
schan audits, sche las ovras d’agid utilise
schan mecanissems cunvegnents.

Pertge na lavura la Chadaina da
fortuna betg simplamain cun

voluntaris?
Perquai che l’agid umanitar è fitg cumplex
e perquai ch’el pretenda in aut grad da pro
fessiunalitad. La Chadaina da fortuna dat
lavur a 20 collavuraturas e collavuraturs en
15 plazzas a temp cumplain che s’occupan
da la controlla da qualitad. Cunquai ch’els
èn tuts experts, po la fundaziun s’adattar
spert a midadas en ils secturs da l’agid um
anitar, da la communicaziun, da la procu
raziun dals meds finanzials e da las finan
zas. Quest aut grad da professiunalitad pre
tenda l’organ da surveglianza da tut las
fundaziuns.

Ultra dals collavuraturs incumbense
scha la Chadaina da fortuna er var diesch
experts pajads che analiseschan e verifitge
schan projects. Quests experts èn glieud da
professiun dals secturs construcziun, sana
dad, provediment d’aua, igiena ed econo
mia da subsistenza.

Els na vegnan però betg pajads cun ils
daners collectads, mabain per regla cun
retgavs d’investiziuns finanzialas che ve
gnan administradas cun ina strategia d’in
vestiziun conservativa ed etica.

Quant survegnan insumma las
persunas benefiziadas,

sche jau dun 100 francs?
Da princip vala: da 100 francs surdads a la
Chadaina da fortuna dain nus vinavant
100 francs a las ovras d’agid partenarias che
realiseschan ils projects. La Chadaina da
fortuna cuvra ses custs da gestiun sche pus
saivel cun retgavs d’investiziuns da la facul
tad. Onns cun ina situaziun difficila sin ils
martgads da finanzas po ella utilisar maxi
malmain 5 pertschient dals daners collec
tads per custs da gestiun – quai capita pe
rò fitg darar. Ils custs pon vegnir cuvrids
cun agid da reservas che sa cumponan da
surplis d’investiziuns ed, en cas excepziu
nals, da daners collectads.

Las ovras d’agid partenarias pon utilisar
maximalmain 10 pertschient da la summa
da project totala per custs administrativs.
Al lieu pon resultar ulteriurs custs, per
exempel per biros e per il transport. En ge
neral van però var 80 francs directamain a
las victimas da catastrofas.

La Chadaina da fortuna s’engascha suenter catastrofas en Svizra ed en tut il mund.

La preschentaziun:
Chadaina da fortuna. 25 dumondas 
che Vus avais gia adina vulì far. Ge
nevra 2016. 

Dapli infurmaziuns:
chatta.ch/?hiid=4343
www.chattà.ch

«Turta da tschigulatta per vendetga»
Lectura per pitschens detectivs or da la retscha «In cas per Kwiatkowski»

� Kwiatkowski spetga da la scola at-
gnamain be ina chaussa: avair ses 
paus, nagut auter che ses paus! Per in 
detectiv fermamain engaschà è la sco-
la la finala l’unic lieu, nua ch’el vegn 
da sa revegnir. Ma questa giada sto noss 
detectiv retschertgar en l’atgna classa! In 
nov conscolar ha grondas difficultads. 
Ma Kwiatkowski carmala ils malfacturs 
en ina trapla dultscha ed irresistibla.

1. In nov conscolar
A l’entschatta dal cudesch ha Kwiatkow-
ski in curius siemi: El sesa en l’aula da 
scola, vestgì cun ina fina mondura striv-
lada e per ina giada senza ses chepi e las 
pantoflas da gimnastica usitadas... «Tut-
tenina hai jau udì in rataplan e la musica 
ha smess da sunar. Lura è signur Konzel-
mann vegnì sin la tribuna. Signur Kon-
zelmann è mes magister da classa. Jau na 
sai anc oz betg, sch’el ma po star ora u 
betg. Sche gea, zuppa el magari bain sia 
simpatia.» Per far curtas: l’entira festivi-
tad è vegnida organisada en si’onur, e 
quai per nagin auter intent che da num-
nar la scola solennamain «Scola Kwiat-
kowski».

Suenter esser sa sveglià dovra Kwiat-
kowski in mument per realisar daco ch’el 
ha gì quest siemi prest in pau penibel... 

Ah gea, ses ul-
tim cas tracta-
va er da sia sco-
la. D’in nov 
scolar ch’è veg-
nì en sia classa, 
per esser pli 
precis, e quai 

d’in cun ina testa almain uschè fina sco 
la sia – sa chapescha mo sch’i sa tractava 
da far quints e betg da far il detectiv pri-
vat...

Wendelin Busch, il nov conscolar, 
n’era betg be furber, mabain er vestgì sco 
in magliacudeschs – e quai ha gist procu-
rà per las emprimas risaglias en classa 
avant ch’el vegnia insumma da sa pre-
schentar cun sia vusch gizza. Insumma: 
Tranter Wendelin e ses vischin Hannes è 

immediat sa furmà in foss pli profund 
che l’Atlantic. Ed er ils auters conscolars 
han tegnì distanza dad el u na ristgavan 
almain betg da mussar lur simpatia.

In di ha Wendelin envidà tut la classa 
a ses anniversari. Forsa che quai deva la 
chaschun da surmuntar il foss e da da-
ventar amis? Arrivads en il curtin da la 
villa, gronda sco in chastè, han l’emprim 
tuts mangià sco sch’i avessan dapi emnas 
patì fom. Alura ha la mamma da Wende-
lin gì l’idea da far ensemen intgins gieus. 
Quai è ì a finir en ina catastrofa, uschia 
ch’ella ha bainbaud gì avunda da l’entira 
clicca ed ha spedì tuts dad isch ora.

2. Olga ha in cas 
per Kwiatkowski

Sco adina è Kwiatkowski sa rendì al kiosc 
tar sia buna amia Olga per in pac Car-
penter’s, ses schlogns preferids. «Forsa 
avess jau lavur per tai», ha Olga ditg. E 
Kwiatkowski è vegnì a savair che quella 
haja in nov client, in um che cumpria du-
as giadas l’emna cigaras da Cuba tar ella. 
Olga era vegnida en discurs cun quest 
um. Tranter auter aveva el discurrì da ses 
figl e ditg ch’i na giaja betg bain cun el. 
«El na discurra strusch pli e sa retira adi-
na en sia chombra.»

S’approfundond adina dapli en ils de-
tagls è tuttenina ida si ina glisch a Kwiat-
kowski: Tar il figl da quest signur na sa 
tractavi da nagin auter che da Wendelin, 
ses nov conscolar! Olga al ha supplitgà da 
surpigliar il cas. Ella al ha tanschì nà in 
cedel cun il numer da telefon dal bab da 
Wendelin e ditg: «Ti survegns diesch pa-
chets Carpenter’s, sche ti chattas ora tge 
che manca a ses figl.» Per in tal onurari 
n’ha Kwiatkowski sa chapescha betg pu-
dì dir na.

Returnà a chasa ed occupà cun exerci-
tar per il dictat dal di suenter, han las cel-
las grischas da Kwiatkowski cumenzà a 
lavurar. Wendelin era bain in mat in pau 
auter che tschels, ma el n’aveva fatg a na-
gin insatge dal mal. Tgi aveva pia in mo-
tiv d’al tractar mal? Cun agid d’in magiel 
latg e d’in Carpenter’s al èsi puspè vegnì 

endament: Tgi aveva mess tut sin il chau 
a la festa d’anniversari? Nagin auter che 
Hannes, Kai, Maik ed Angelina. Eran els 
la culpa che Wendelin sa sentiva adina pli 
mal?

3. Aha, Hannes e sia banda!
L’auter di en scola ha Kwiatkowski ple-
dentà Wendelin e vulì savair dad el sch’i 
sajan propi Hannes e sia banda ch’al mu-
lestian. Ma Wendelin è guntgì sia du-
monda e n’ha betg vulì vegnir or cun il 
marmugn. Apaina che Wendelin è s’all-
ontanà, èn Hannes, Kai, Maik ed Ange-
lina s’avischinads a Kwiatkowski. «Il na-
nin stat sut nossa protecziun», han els 
ditg cun egliada brutta. «Lascha en paus 
el, has chapì? Uschiglio has da far quint 
cun nus!» «Sa chapescha, schef», ha Kwi-
atkowski respundì pauc impressiunà.

Sin via vers chasa ha Kwiatkowski 
spiunà enturn in pau e la finala chattà 
Wendelin davant la vitrina da la pli gron-
da libraria da la citad. Ma el na contem-
plava betg forsa ils cudeschs – mabain 

duvrava la vitrina sco spievel per tegnair 
en egl la banda da Hannes ch’al deva su-
enter. Uss aveva Kwiatkowski la cumpro-
va che quests quatter eran sin ils chalt-
gogns da Wendelin! Ma el na dastgava 
betg anc far a savair ch’el era al current. 
Perquai ha el prendì il cedel dad Olga e 
telefonà al bab da Wendelin ch’el duaja 
vegnir per ses figl.

4. Qua gida be ina bumba
Suenter gentar è Kwiatkowski ì a visitar 
Wendelin. Quel aveva dalunga sminà 
che Kwiatkowski al haja tramess en agid 
ses bab. «Hannes, Kai, Maik ed Angelina 
mudregian tai», ha Kwiatkowski cumen-
zà. «Ed uss has ti tema ch’i vegnia anc 
mender, sche ti na taschas betg, navaira?» 
Qua n’ha Wendelin betg pli pudì taschair 
ed ha laschà valair ch’i saja uschia.

Kwiatkowski al ha proponì da far ir ils 
quatter en ina trapla. «Nus pudessan per 
exempel... Nus pudessan per exempel...» 
«Ti na sas er betg tge far.» «Insatge stuain 
nus far, chapeschas? Uschiglio terrorise-
schan quests quatter cun il temp l’entira 
classa!» La finala als è vegnì endament 
che gist quests quatter avevan mangià tar 
l’anniversari quasi l’entira turta da tschi-
gulatta. Ina trapla dultscha vegniva pia a 
far ses effect...

Ensemen cun Wendelin ha Kwiat-
kowski inspectà la fabrica veglia ch’al 
aveva gia purschì en auters cas buns ser-
vetschs. Ed alura en els sa rendids ense-
men tar Olga cun il giavisch da far per els 
dus ina turta da tschigulatta, ma ina pro-
pi gronda, ina veritabla bumba.

5. En la trapla
L’auter di suenter scola èn Kwiatkowski 
e Wendelin ids directamain tar Olga per 
la turta – ina propi colossala! Els han de-
ponì quella en la fabrica veglia. Alura ha 
Wendelin telefonà a Hannes e sia clicca 
e ditg da vegnir en la fabrica, el haja in-
satge per els. Apaina che la banda è ent-
rada en la halla gronda, han Kwiatkow-
ski e Wendelin barricadà quella, uschia 
ch’els na pudevan betg sortir. Alura èn els 
sa rendids sin il tetg da la fabrica.

«Ti Wendelin be spetga, cun tai fa-
schain nus flucs!», hai tunà da sutensi, 
cura che Hannes, Kai, Maik ed Angelina 
han realisà ch’els eran en la trapla. «Vesais 
vus la turta da tschigulatta?», ha Kwiat-
kowski clamà. «Natiralmain», ha Maik 
sbragì. «Quella mangiais vus uss! E quai 
fin l’ultima mieula! Lura pudais vegnir 
ora.» Ins ha udì ina risada. «Quai n’è na-
gin problem!», han els ditg.

Ma qua han els fatg il quint senza l’us-
tier. Pertge che la turta dad Olga n’era 
betg be immens gronda, mabain er dult-
scha e grassa da schluppar – gnanc schan-
za da la vulair mangiar a fin en quatter. 
Suenter avair dumagnà apaina la mesa-
dad da la turta han ils quatter cumpogns 
cumenzà a planscher e n’eran prest betg 
pli buns da star dretg si. Uss aveva Kwi-
atkowski cuntanschì sia finamira: «Jau as 
lasch vegnir ora, ma be sche vus emper-
mettais da laschar en paus Wendelin, e 
quai per adina!» Apaina liberads, èn ils 
quatter cumpogns sa fatgs or da la pulv-
ra. «Da quels na stos ti betg pli avair te-
ma», ha Kwiatkowski manegià. «Es se-
gir?» «Tschient per tschient!»

Resta anc la dumonda tge che Hannes 
e sia banda avevan propi vulì da Wende-
lin. Eri stà mobing, sco che Kwiatkowski 
aveva supponì? «Els vulevan raps», ha 
Wendelin explitgà a Kwiatkowski. 
«Quant hani fatg dar?» «Ina massa. Els 
han ditg che sche jau na dettia betg ils 
raps, vegnian els tar mai a chasa. E ch’els 
fetschian lura anc mender che quai ch’els 
hajan fatg tar mes anniversari.» E Kwiat-
kowski ha pensà per sasez: Pia nagin mo-
bing. Wendelin era vegnì sfurzà da dar 
raps, uschè simpel era quai. Ma co stevi 
scrit en il Pitschen guid per detectivs pri-
vats: «Vus na stuais betg avair tema da far 
sbagls. Mintgatant maina er ina faussa 
via a la soluziun.»

«In cas per Kwiatkowski» – la 
retscha da cult da Jürgen Banscherus
Il giuven detectiv Kwiatkowski va en la 
scola Wilhelm Busch, tgira in’amicizia 
cun la possessura da kiosc Olga, baiva 
terribel gugent latg e schlogna quasi per-
manentamain Carpenter’s. Ins al enco-
nuscha vi da sia chapitscha melna ch’el na 
prenda gnanc giu da durmir e vi da ses 
nas fin ch’al maina en ses temp liber adi-
na puspè sin novs fastizs...

La retscha «In cas per Kwiatkowski» 
deriva da la plima da l’autur tudestg Jür-
gen Banscherus. Betg main caracteristic 
che ses stil da scriver èn las illustraziuns 
da Ralf Butschkow ch’èn er ellas segna-
das d’in fin umor.

La retscha cumpara dapi il 1995 e 
cumpiglia per entant 26 toms. Betg main 
che 1,5 milliuns cudeschs èn vegnids 
vendids, ed il pitschen detectiv ha chattà 
amis en tut il mund. Igl existan en il fra-
temp translaziuns en spagnol, catalan, li-
tuan, franzos, englais, danais, polonais, 
chinais, tailandais, svedais, rumantsch, 
sloven, tirc, norvegiais, ebraic, tschec, 
grec, ucranais, iranais, africaans ed en 
scrittira per tschorvs. 

Per rumantsch èn cumparids dus 
toms, mintgamai translatads dad Aita 
Dermont-Stupan ed edids da l’Uniun 
Rumantsch Grischun: Il 2012 «Turta da 
tschigulatta per vendetga» (original: «Ra-
che ist Schokotorte», cumparì il 2010 sco 
tom 20) ed il 2013 «Monsters, tschalers 
sco taunas e pulvra antichamulaunas» 
(original: «Monster, Mond und Motten-
pulver», cumparì il 2009 sco tom 19).

Cuverta da l’emprim cas per Kwiatkowski cumparì per rumantsch.

Da far quints nagin che steva a pèr cun Wendelin Busch.

Olga dumonda Kwiatkowski da surpigliar 
il cas.

La banda da Hannes emprova da far pressi-
un – ma senza success.

La preschentaziun:
Jürgen Banscherus, cun illustraziuns 
da Ralf Butschkow: In cas per Kwiat-
kowski. Turta da tschigulatta per ven-
detga. Cuira 2012.

Dapli infurmaziuns:
chatta.ch/?id=1338&hiid=2594
www.chattà.ch

Bun da savair: Abitar
Chattar in’abitaziun – contract da locaziun – midar chasa

� Co ch’ins fa il meglier da tschertgar 
ina nov’abitaziun, nua ch’igl è d’an-
nunziar l’arriv u la partenza cura ch’ins 
mida chasa, pertge ch’i vala la paina 
da far in’assicuranza privata da re-
sponsabladad e tge ch’è reglà en in ur-
den da chasa – quai e bler dapli por-
scha il portal per persunas novarriva-
das hallo.gr.ch.

Chattar in’abitaziun
Co chat jau in’abitaziun?  

I vegn recumandà da tschertgar ina 
nova abitaziun sin pliras vias. Vus aug-
mentais uschia considerablamain Vossas 
schanzas da chattar in’abitaziun.
Internet: Abitaziuns libras èn publitgadas 
sin portals d’immobiglias. Ils criteris per 
la tschertga sco il lieu, il dumber da 
chombras u il tschains da locaziun As gi-
dan a chattar abitaziuns adattadas. En 
l’internet chattais Vus er las adressas 
d’administraziuns d’immobiglias e da so-
cietads per la construcziun d’abitaziuns 
en Vossa regiun.
Administraziuns: Dumandai in formular 
d’annunzia d’uschè bleras administrazi-
uns d’immobiglias e societads per la 
construcziun d’abitaziuns sco pussaivel. 
Suenter che Vus avais inoltrà Vossa an-

nunzia, vali la 
paina da s’in-
furmar regu-
larmain. Tele-
fonai u passai 
sche pussaivel 
persunalmain 
sperasvia.

Gasettas: Abitaziuns libras èn er publitga-
das en gasettas quotidianas, fegls da com-
municaziun communals u gasettas da 
quartier. As annunziai uschè baud sco 
pussaivel l’avantmezdi tar il locatur. 
Quai augmenta Vossas schanzas.
Inserats gratuits: En centers da cumpra ed 
en centers communals, en butias da 
quartier, en restaurants, en scolas u en 
ospitals datti er tavlas d’inserats. Vus pu-
dais pender si là gratuitamain in inserat 
u tschertgar abitaziuns.
Enconuschentas ed enconuschents: Per bler 
betg tut las abitaziuns libras vegnan pu-
blitgadas. Infurmai perquai Voss parents, 
amis ubain collegas da lavur che Vus 
tschertgais ina abitaziun. Vus survegnis 
uschia eventualmain tips prezius.

Co m’annunziel jau per ina nova 
abitaziun? 

Tgi che vul s’annunziar cun success per 
in’abitaziun, sto sa preparar bain e resgu-
ardar intgins puncts impurtants:
Visitaziun da l’abitaziun: As preschentai 
punctualmain al termin. Faschai in’im-
pressiun seriusa e simpatica. Quai gida 
spezialmain en cas da locaturs privats.
Formular d’annunzia: Empleni il formu-
lar cumplainamain en moda netta e cle-
ra.
Documents: Ensemen cun il formular 
d’annunzia stuais Vus inoltrar ulteriurs 
documents – per exempel la quittanza 
dals documents deponids, in extract dal 
register da scussiun (quel survegnis Vus 
tar l’uffizi da scussiun da Voss lieu da do-
micil), il rendaquint dal salari u dals da-
ners da dischoccupaziun, la disposiziun 
da l’AI u da l’AVS ed ina garanzia en scrit 
per il tschains da locaziun. Davart ils do-
cuments che vegnan pretendids As infur-
mescha il locatur ubain l’administraziun. 
Inoltrai mo copias, nun ch’i vegnian pre-
tendids expressivamain ils originals, sco 
per exempel tar l’extract dal register da 
scussiun.
Brev accumpagnanta: Vus augmentais 
Vossas schanzas, sche Vus agiuntais a 
Voss documents ina brev persunala. As 
referi a l’inserat, As preschentai curta-
main e motivai, pertge che Vus As inter-
essais spezialmain per l’abitaziun.
Persunas da referenza: Inditgai adina sche 
pussaivel persunas da referenza che met-
tan Vus en ina buna glisch – per exempel 
il patrun ubain il locatur d’enfin ussa.

Sche Vus As annunziais tar ina socie-
tad per la construcziun d’abitaziuns u tar 
in’administraziun d’immobiglias en ge-
neral per in’abitaziun, menziunai en la 
brev accumpagnanta er la grondezza da 
l’abitaziun giavischada e l’import maxi-
mal dal tschains da locaziun.

Contract da locaziun
Tge è in contract da locaziun? 

Il locatari ed il locatur fan per regla in 
contract da locaziun en scrit. Cun la sut-
tascripziun s’obligheschan tuttas duas 
varts d’observar las cunvegnas fatgas. Il 
contract da locaziun stuais Vus metter en 
salv. L’urden da chasa è ina part integra-
la dal contract da locaziun e cuntegna 
reglas che duain garantir la convivenza 
paschaivla ed ordinada en chasa. Reglads 
vegnan per exempel il ruaus da notg, 
l’utilisaziun da la lavandaria, l’urden sin 
ils corridors e sin las stgalas, il tegnair an-
imals da chasa e bleras autras chaussas (cf. 
proxim chapitel).

Urden da chasa
Tge duess jau sco locatari resguardar spezi-
almain? 

Per ina convivenza paschaivla e buna 
en ina chasa da pliras famiglias èsi impur-
tant che las abitantas ed ils abitants pren-
dian resguard in da l’auter. Per quai dov-
ri tschertas reglas che tuts ston observar. 
Talas èn descrittas detagliadamain en 
l’urden da chasa. Qua sutvart chattais 
Vus intgins puncts impurtants:
Ruaus da notg: El dura normalmain da las 
22.00 fin las 7.00, il ruaus da mezdi da 
las 12.00 fin las 13.00. Durant quest 
temp ston la televisiun ed ils radios veg-
nir reglads ad in tun moderà ed activitads 
che fan canera èn scumandadas. Er las 
dumengias ed ils firads ston ins evitar da 
far canera. Tgi ch’envida amis ad ina fes-
ta, infurmescha il meglier ordavant ses 
vischins.
Plazzas e stanzas communablas: L’entra-
da, las stgalas, las plazzas da deponer rau-
ba e vehichels, la lavandaria e.u.v. stattan 
a disposiziun a tut ils locataris. Na depo-
sitai betg atgnas chaussas sin questas 
plazzas u en questas stanzas e las tegnai 
nettas.
Lavandaria: Observai strictamain las 
reglas per l’utilisaziun da la lavandaria e 
procurai adina suenter che Vus avais fatg 
laschiva che tut saja net. Uschia evitais 
Vus ch’i dettia dispitas cun auters locata-
ris e procurais per ina buna atmosfera en 
chasa.

Animals da chasa: Chauns, giats ed auters 
animals da chasa n’èn betg permess en tut 
las abitaziuns. As infurmai gia cur che 
Vus suttascrivais il contract da locaziun, 
tge ch’è admess.
Fimar: En bleras chasas èsi scumandà da 
fimar sin las stgalas, en stanzas commu-
nablas u en l’ascensur. I dat er abitaziuns 
che vegnan dadas en locaziun mo a per-
sunas che na fiman betg.

Custs da locaziun
Tge custs tutgan tar il tschains da locaziun? 

L’abitaziun custa sco emprim il 
tschains da locaziun mensil ch’è vegnì fi-
xà en il contract da locaziun. Vitiers veg-
nan ils custs accessorics sco er ils custs per 
l’electricitad u per il gas, per ils attatgs da 
telefon, per las colliaziuns d’internet e 
per la televisiun a cabel.

Dals custs accessorics pon far part ex-
pensas per il stgaudament, per l’aua, per 
il pedel, per il mantegniment dal curtin, 
per l’aua persa, per la taxa per ils ruments 
e per ulteriuras chaussas. Ils custs acces-
sorics ston adina esser menziunads e de-
scrits exactamain en il contract da locazi-
un. Uschiglio n’èn tals betg admissibels. 
Ils custs accessorics vegnan repartids pro-
porziunalmain sin ils locataris. I dat er 
custs accessorics che na dastgan betg veg-
nir incassads dals locataris.

Ina part dals custs accessorics pajais 
Vus per regla mintga mais ensemen cun 
il tschains da locaziun. Ins numna quai 
pajaments a quint. Almain ina giada per 
onn survegnis Vus in quint final. Sch’ils 
pajaments a quint èn pli bass ch’ils quints 
finals, stuais Vus pajar l’import restant. 
Sch’ils custs èn pli bass, vegn restituì l’im-
port ch’è vegnì pajà da memia. Control-
lai detagliadamain il quint final. Quai po 
valair la paina.

Tge è in deposit dal tschains 
da locaziun? 

Il deposit dal tschains da locaziun – er 
numnà cauziun – serva al locatur sco ga-
ranzia; per exempel sche Vus na pajais 
betg ils tschains da locaziun u ils custs ac-
cessorics ubain en cas da donns vi da l’ab-
itaziun che Vus stuais pajar. 

Il deposit importa maximalmain trais 
tschains da locaziun mensils. La cauziun 
sto vegnir pajada dal locatari sin in con-
to da banca spezial (conto da deposit u 
da cauziun); quest conto vegn emess sin 
il num dal locatari. Per regla vegn il de-
posit restituì inclusiv ils tschains imme-
diatamain, cur che Vus midais abitaziun. 

Deducids vegnan eventualmain tschains 
da locaziun averts e donns vi da l’abitazi-
un.

Igl è er pussaivel da far in contract per 
ina garanzia da cauziun per la locaziun 
tar in’assicuranza. Il deposit vegn alura 
pajà da l’assicuranza. Per questa prestazi-
un da servetsch ston vegnir pajadas con-
tribuziuns annualas. L’avantatg è: Voss 
daners n’èn betg bloccads sin in conto da 
deposit e pon vegnir duvrads libramain. 
Il dischavantatg è: Vus pajais mintg’onn 
ina taxa da plirs tschient francs. Il pli fa-
vuraivel èsi da pajar sez il deposit.

Assicuranza privata e da 
responsabladad

Dovr jau in’assicuranza privata da respon-
sabladad? 

Sche Vus faschais donn ad insatgi au-
ter, pudais Vus vegnir fatgs responsabels 
per quai cun Vossa facultad totala. Pervi 
da quai èsi impurtant che persunas sin-
gulas sco er famiglias hajan in’assicuran-
za privata da responsabladad che surpig-
lia ils custs dals donns. Savens pretendan 
ils locaturs d’abitaziuns sco er las admi-
nistraziuns ch’ins fetschia in’assicuranza 
privata da responsabladad.

En Svizra datti numerusas societads 
d’assicuranza che porschan talas assicu-
ranzas. Las prestaziuns e las premias pon 
esser fitg differentas. I vala la paina da far 
ina cumparegliaziun.

Midar chasa
Co prepar jau la midada en ina nova ab-
itaziun? 

Da princip vala: Cumenzai uschè 
baud sco pussaivel cun las preparativas. 
Ina midada da chasa dovra numnada-
main bler temp e daners. Qua èn intgins 
puncts che Vus duessas resguardar:

Fixai il termin da midada ed As cun-
vegni cun Voss nov locatur davart la data 
ed il temp exact, cur che Vus pudais re-
trair la nova abitaziun. 

Cun il locatur da l’abitaziun veglia fi-
xais Vus il termin da consegna per l’ab-
itaziun.

Infurmai Voss patrun davart il termin 
da midada e dumandai il di liber pajà per 
far midada (tut tenor patrun pon quai er 
esser 2 dis).

Incumbensai in’interpresa da nette-
giament per nettegiar l’abitaziun veglia. 
Sche Vus vulais far sez quai, duvrais Vus 
material per nettegiar (per exempel in ap-
parat per nettegiar tarpuns). Vus pudais 
prender en locaziun in tal en ina droga-

ria, en in martgà da construcziun u tar 
ina firma per far midada. 

Sche Vus vulais transportar sez il teg-
nairchasa (mobiglias e stgatlas), duvrais 
Vus in vehichel da transport adattà, che 
Vus pudais prender en locaziun, e nati-
ralmain gidantras e gidanters. Ubain che 
Vus incumbensais in’interpresa per far 
midada, quai che chaschuna sa chape-
scha custs.

Vus duvrais er material d’emballadi. 
Vus stuais demontar las mobiglias e pre-
parar quellas per il transport, pachetar la 
vestgadira ed ils objects dal tegnairchasa 
e.u.v. Stgatlas da chartun favuraivlas 
chattais Vus per exempel en inserats gra-
tuits en l’internet u sin vischnanca.

Annunziar l’arriv e la partenza
Nua stoss jau annunziar l’arriv e la parten-
za suenter che jau hai midà chasa? 

Sche Vus midais chasa entaifer la me-
dema vischnanca, basti d’annunziar la 
nova adressa a Vossa controlla d’abitants. 
Sche Vus giais a star en in’autra vischnan-
ca, stuais Vus per regla annunziar entai-
fer 14 dis Vossa partenza a la veglia visch-
nanca da domicil e Voss arriv a la nova 
vischnanca da domicil. En la gronda part 
da las vischnancas stuais Vus As pre-
schentar persunalmain tar la controlla 
d’abitants. 

N’emblidai betg da prender cun Vus 
ils suandants documents: il passaport va-
laivel u la carta d’identitad valaivla; l’at-
test d’origin, individualmain u per pèrs 
(l’attest d’origin As vegn consegnà da 
Vossa veglia vischnanca da domicil; in 
nov attest d’origin po vegnir empustà tar 
la vischnanca burgaisa); il certificat da fa-
miglia, sche Vus avais uffants (copia); 
l’attest d’assicuranza d’ina cassa da mal-
sauns.

Ulteriurs posts che Vus duessas infur-
mar en cas d’ina midada:
Posta: Vus pudais deponer tar l’uffizi pos-
tal in’incumbensa da trametter suenter 
Vossa posta. 
Electricitad, gas, aua: Infurmai las ovras 
responsablas davart Vossa midada da 
chasa per che quellas possian far il quint 
final. 
Telefon: Infurmai Vossa societad da tele-
fon per che quella possia midar il telefon, 
l’attatg d’internet ed eventualmain la te-
levisiun digitala. 
Scola: Sche Vus avais uffants, infurmai la 
persuna d’instrucziun e las autoritads da 
scola davart la midada da chasa. 

Cussegliaziun
Nua poss jau ma laschar cussegliar? 

En Svizra datti pliras organisaziuns 
che s’occupan da dumondas en connex 
cun abitaziuns. Ina da quellas è l’associa-
ziun svizra dals locataris. Ella s’engascha 
per ils interess ed ils dretgs dals locataris, 
cusseglia ses commembers e furnescha 
ulteriurs servetschs.

Er l’autoritad da mediaziun As infur-
mescha en tut las dumondas davart la lo-
caziun, per exempel en cas da desditgas, 
d’augments dal tschains u da la restituzi-
un dal deposit. Ultra da quai intermedie-
scha ella en cas da dispita tranter locata-
ris e locaturs. Las cussegliaziuns e las trac-
tativas èn gratuitas. Al termin da cusseg-
liaziun ston vegnir purtads tut ils docu-
ments, oravant tut natiralmain il con-
tract da locaziun.

En il chantun Grischun èn ils uffizis 
da mediaziun las autoritads da mediazi-
un. Las adressas da contact chattais Vus 
sin la pagina d’internet «Giustia dal Gri-
schun».

En cumparegliaziun cun ils stadis vischins viva en Svizra ina fitg auta cumpart da la populaziun en abitaziuns affittadas. (FOTO: PD)

La preschentaziun:
Dossier «Infurmaziuns utilas: abitar».

Dapli infurmaziuns:
Dapli infurmaziuns:
chatta.ch/?hiid=4248
www.chattà.ch

Uniun svizra dals chors
Promover e sviluppar il chant en Svizra

 � L’Uniun svizra dals chors (USC) è 
l’organisaziun tetgala da las societads 
ed associaziuns da chant chantunalas 
e regiunalas da caracter profan da tut 
la Svizra.  Ella è vegnida fundada il 1977 
cun la reuniun da l’Associaziun federala 
da chant (fundada il 1842; chors virils), 
l’Associaziun svizra da chors da dunnas e 
l’Associaziun svizra da chors maschad-
ads. Ella cumpiglia oz var 2000 chors da 
tut ils geners e dumbra circa 60 000 
chantaduras e chantadurs (chors virils, 
chors da dunnas, chors d’uffants e da giu-
venils e chors maschadads).

Per realisar meglier sias finamiras col-
lavura l’USC cun autras uniuns sco la Fe-
deraziun svizra Europa Cantat, A Coeur 
Joie, las associaziuns da chant da las du-
as Baselgias grondas, las scolas da musi-
ca, giuventetgna+musica e la Conferen-
za svizra da la musica da scola. L’USC è 
commembra dal Cussegl svizzer da la 
musica, da l’Uniun da las federaziuns 
choralas europeicas e da la Federaziun in-
ternaziunala per la musica chorala.

Tge intent ha l’USC?
L’uniun promova e sviluppa il chant en 
Svizra. Ella sustegna en collavuraziun 
cun las associaziuns chantunalas las acti-

vitads dals 
chors, e quai 
surtut cun las 
suandantas 
mesiras: scola-
ziun e perfec-
ziunament da 
dirigentas e di-

rigents, d’expertas ed experts; creaziun e 
derasaziun da nova litteratura chorala, 
per exempel cun organisar concurrenzas 
da cumposiziun e cun edir ils carnets da 
chor «Choralia Helvetica»; sustegnair ils 
chors commembers (contract collectiv 
da la Suisa, contracts e statuts da model, 
fegls d’infurmaziun); promoziun da la 
generaziun giuvna (subvenziun u patru-
nadi, inscunters chantunals da chors da 
giuvenils, Chor svizzer da giuvenils, em-
na da l’Eurochor); represchentar ils inte-
ress dal chant profan da chors da laics en 
la politica culturala svizra e tar la Suisa; 
sustegnair occurrenzas da chors naziuna-
las (Festa svizra da chant, Concurrenza 
svizra da chors etc.); promover il barat 
tranter ed il contact da tut las culturas e 
linguas da la Svizra.

La promoziun da la generaziun 
giuvna: in’investiziun en l’avegnir

L’Uniun svizra dals chors promova la ge-
neraziun giuvna cunzunt cun fundar 
chors da giuvenils chantunals, cun pro-
mover labels da qualitad per il chant da 
scola e cun intensivar la scolaziun da di-
rigents.

Las activitads sin il sectur da la gene-
raziun giuvna èn chaussa da l’Uniun sviz-
ra per la promoziun da chors d’uffants e 
da giuvenils ch’è commembra da l’USC. 
Ils suandants accents e projects èn plani-
sads: 

Fundar chors da giuvenils chantunals
Cun fundar chors chantunals e regiunals 
vul ins promover il plaschair da chantar 
dals uffants e dals giuvenils. L’USC met-

ta gugent a disposiziun sia gronda expe-
rientscha per l’organisaziun e la realisazi-
un da champs da chant.

Crear labels da qualitad per il chant da sco-
la
Per promover il chant en scolina ed en 
scola duain vegnir introducidas distinc-
ziuns per il chant da buna qualitad. Sco 
exempel serva il chantun Vallais cun il la-
bel «Kolibri».

Scolar dirigentas e dirigents
La scolaziun ed il perfecziunament da di-
rigentas e da dirigents da chors d’uffants 
e da giuvenils vegn intensivada. Tranter 
auter realisescha l’USC en collavuraziun 
cun la scola da musica da Zug la scolazi-
un «Dirigent cun diplom CH I».
 
La rait da las dirigentas e dals dirigents
Mintg’onn vegn organisà in inscunter 
naziunal per las dirigentas ed ils dirigents 
chantunals che serva a la tgira dal contact 
ed al perfecziunament. Plinavant ha lieu 
mintg’onn ina dieta cun las persunas re-
sponsablas per la promoziun da la gene-
raziun giuvna e las dirigentas ed ils diri-
gents.

Il sustegn da chors da giuvenils e d’occur-
renzas
L’USC è ina da las organisaziuns purta-
dras dal Chor svizzer da giuvenils. Plina-
vant pussibilitescha ella a chantaduras ed 
a chantadurs talentads da participar a 
projects da chors internaziunals. Er oc-
currenzas sco il Festival svizzer per chors 
d’uffants e da giuvenils, il Festival euro-
peic per chors da giuvenils a Basilea u 
emnas da chant vegnan sustegnidas.

Las festas da chant  
èn inscunters musicals

Savens è la participaziun ad ina festa da 
chant sin nivel regiunal u chantunal il 
punct culminant dal program annual 
d’in chor. Plinavant ha lieu circa mintga 
otg onns ina Festa federala da chant, du-
rant la quala s’inscuntran chantaduras e 
chantadurs da tut la Svizra e da l’exteri-
ur.

Er Festas chantunalas da chant èn 
grondas occurrenzas, las qualas attiran 
numerus chors che sa preschentan a la 
giuria d’experts, taidlan vicendaivla-
main las represchentaziuns e passentan 
ensemen in di inspirant. Ils chors ob-
tegnan dals experts in resun construc-
tiv per lur represchentaziun musicala e 
(sin giavisch) in predicat che po tan-
scher d’«excellent» fin a «nausch». 
Questa discussiun d’experts è savens 
ina gronda motivaziun per las chanta-
duras ed ils chantadurs da s’occupar a 
moda spezialmain intensiva cun la lit-
teratura e da preschentar il chor da sia 
meglra vart.

Dapi in tschert temp vegnan festas da 
chant concepidas sco veritabels festivals 
cun concerts d’atelier, d’inscunter e da 
gala. Tradiziunalmain fan part dal pro-
gram er cortegis, pleds, acts festivs, tscha-
veras cuminaivlas, concerts da festa, re-
preschentaziuns da chors furmads apos-
ta per l’occurrenza e programs da diver-
timent per ils participants e per il public.

Festas da chant porschan delicatessas per 
amaturs da musica. Ellas pussibiliteschan 
però cunzunt a las chantaduras ed als 
chantadurs d’inscuntrar persunas cun ils 
medems interess, da tadlar auters chors e 
da scuvrir novas chanzuns.

Las concurrenzas da chor  
èn concurrenzas allegras

L’Uniun svizra dals chors e ses commem-
bers organiseschan regularmain concur-
renzas da chors. En il rom da quellas pon 
ils chors sa mesirar in cun l’auter. Las 
chantaduras ed ils chantadurs vegnan 
motivads da s’engaschar a moda extraor-
dinaria ed al public vegn purschida ina 
concurrenza musicala attractiva.

Las concurrenzas da chors han la fina-
mira da pudair parter cun auters il pla-
schair da chantar, pussibilitar a chors ina 
cumparegliaziun directa, promover e dis-
tinguer la qualitad cantica, mussar diffe-
rentas pussaivladads da represchentar 
in’ovra, demonstrar il chant sin in aut ni-
vel e render enconuschent il chant cho-
ral ad in public vast.

Ils chors che sa participeschan vegnan 
valitads d’ina giuria e rangads tenor 
puncts. Ils ensembles sin ils emprims 
plazs obtegnan per il pli daners u auters 
premis. Savens po er il public surdar in 
premi.

Sper concurrenzas regiunalas e chan-
tunalas ha lieu mintga trais fin quatter 
onns la Concurrenza svizra dals chors. 

«Chantar davant experts» – rinforzar 
il plaschair da chantar

Chantar fa plaschair! Per ch’il plaschair 
na restia betg mo resalvà al chor che 
chanta, mabain bittia er sbrinzlas entusi-
asmantas sin il public, dovri il savair da 
las dirigentas e dals dirigents e l’entusias-
sem e l’engaschi da las chantaduras e dals 
chantadurs. 

Il «chantar davant experts» pussibilite-
scha als chors durant festas da chant da la-
schar descriver da persunas externas la 
qualitad da lur represchentaziuns e da sur-
vegnir resuns d’experts che gidan ad opti-
mar las cumpetenzas dal chor. L’Uniun 
svizra dals chors scolescha experts ed ha 
elavurà ed edì directivas per la collavurazi-
un tranter comités d’organisaziun ed ex-
perts d’ina vart e per la collavuraziun tran-
ter chors ed experts da l’autra vart.

Per ils experts è responsabla la cumis-
siun da musica da l’USC. Per regla ha lieu 
mintg’onn in seminari d’experts (tudestg 
e franzos), durant il qual ils experts veg-
nan scolads ed exerciteschan ina pratica 
unitara.

L’expertisa ed il predicat
L’USC cusseglia da far in’expertisa a buc-
ca per tut ils chors che sa participeschan 
al «chantar davant experts». Quella du-
ai analisar il chant a moda clera e since-
ra, però esser constructiva, bainvulenta 
ed utila. Las represchentaziuns dals 
chors vegnan usualmain tadladas e di-
scutadas da dus experts. Per quest intent 
pon ils chors telechargiar u empustar il 
«Document C» da l’USC. 

Sin giavisch explicit pon chors veg-
nir valitads cun nota, sumegliantamain 
a la valitaziun dal sistem scolar; il dum-
ber da puncts maximal è 6 ed il dum-
ber da puncts sur 4 inditgescha ch’ins 
ha cuntanschì las finamiras da basa. La 
surdada da puncts è resalvada a las con-
currenzas, per las qualas èn impegna-
tivs ils reglaments specifics. Igl è la re-
sponsabladad dal comité d’organisazi-
un da mintga partida u da mintga con-
currenza da decider, sche e cura che va-
litaziuns u puncts ston vegnir commu-
nitgads.

Il manual 1 «Singen vor Experten» 
(Chantar davant experts)
La cumissiun da musica ha elavurà di-
rectivas per las expertisas da las festas da 
chant. Questas recumandaziuns sa ba-
san sin nundumbraivlas experientschas 
e duain servir ad in’unificaziun naziuna-
la raschunaivla. Ellas gidan ils chors, las 
dirigentas ed ils dirigents sco er ils orga-
nisaturs da preparar ina festa da chant.

Ils patrunadis: in sustegn per 
projects da chant

L’Uniun svizra dals chors po surpigliar 
in patrunadi per occurrenzas da chant 
e per auters projects. Dumondas en 
quel connex pon vegnir drizzadas al se-
cretariat general. L’USC porscha las su-
andantas prestaziuns: Ella metta a dis-
posiziun il know-how musical dals 
commembers da la cumissiun da musi-
ca; ella fa contribuziuns publicisticas e 
sin la pagina-web da l’USC e las men-
ziuna en las occurrenzas; ella metta a 
disposiziun la pagina-web da l’USC; 
ella metta a disposiziun adressas (per 
exempel da chors, d’experts, etc.); ella 
intermediescha contacts cun las asso-
ciaziuns chantunalas; ella dat la lu-
bientscha da duvrar il logo ed il num 
da l’USC.

Per occurrenzas d’organisaziuns da 
na-commembers resalva l’USC il dretg 
da pretender in’indemnisaziun finanzia-
la. La direcziun generala decida, sch’il 
patrunadi vegn surpiglià.

Il bulletin «Chorus» per  
chantaduras e chantadurs

«Chorus» è l’organ d’infurmaziun e da 
communicaziun da l’Uniun svizra dals 
chors sco er da sias associaziuns e da ses 
chors affiliads. Il bulletin collia 2000 
chors en tut la Svizra e cuntegna perquai 
ina part rumantscha, tudestga, taliana e 
franzosa. Las infurmaziuns las pli im-
purtantas cumparan en pliras linguas.

«Chorus» rapporta da svilups actuals 
da la musica chorala naziunala ed inter-
naziunala, en spezial da chors d’uffants 
e da giuvenils. Ultra da las novitads da 
las associaziuns cumparan intervistas, 
rapports da concerts e d’occurrenzas da 
chors, renviaments a purschidas da per-
fecziunament, artitgels spezialisads, tips 
per DCs, per notas e per cudeschs sco er 
da tuttas sorts chaussas interessantas e 
divertentas che pertutgan il chant e la 
musica chorala.

Il bulletin s’adressescha a chantadu-
ras e chantadurs ed a dirigentas e diri-
gents. Ils inserats fan attent ad interes-
santas purschidas da plazzas e chors 
commembers da l’USC han la pussaiv-
ladad da tschertgar novas dirigentas e 
dirigents.

Ils onns 1978-2001 è cumparida ina 
revista en furma stampada sut il titel 
«Revista dals chors svizzers» ed il 2002-
2013 sut il nov num «Chorus». Dapi il 
schaner 2014 cumpara quella online en 
furma d’in bulletin che sa lascha abunar 
sur la pagina da l’USC (www.usc-scv.ch 
> newsletter).

La cultura da chant en tut sias fassettas – ina da las pitgas da la cultura immateriala naziunala.  FOTO: PD

La preschentaziun:
Dossier «Uniun svizra dals chors».

Dapli infurmaziuns:
chatta.ch/?hiid=4349
www.chattà.ch

Uniun chantunala da 
chant dal Grischun

Sin plaun chantunal s’occupa l’Uniun 
chantunala da chant dal Grischun 
(UCCG) dals radund 125 chors cun 
lur bundant 4100 commembras e 
commembers (situaziun dal 2018). 
L’uniun chantunala è vegnida funda-
da l’onn 1852 ed è commembra da 
l’Uniun svizra da chors dapi la funda-
ziun da quella il 1977.   

La pagina d’internet da l’Uniun svizra dals chors porscha vastas infurmaziuns en tut las 
quatter linguas naziunalas.



Genealogia – sa metter sin ils fastizs dals agens perdavants
� Il term genealogia deriva dal grec
vegl «geneá» («naschientscha, derivan-
za, famiglia») e lógos («scienza»). La
scienza da la genealogia perscrutescha
ils perdavants resp. la descendenza (fi-
liaziun). La tradiziun orala e documents en
possess da famiglias furneschan las infur
maziuns da basa. La lavur archivara (veri
ficaziun ed amplificaziun da las datas) en
tschaiva cun l’evaluaziun dals cudeschs da
batten, da confirmaziun, da maridaglia e
da mortoris.

Ins ha cumenzà a manar tals cudeschs
en general a partir dals onns 1640/50.
Blers cudeschs pli vegls (17avel tschienta
ner) èn ids a perder (incendis, dischurden
e.a.), auters èn vegnids manads mo mala
main. Ils cudeschs da batten inditgeschan
per regla las naschientschas legitimas u il
legitimas sco er ils padrins e las madri
tschas; quels da maridaglia numnan ils ge
niturs, las perditgas ed il grad da consan
guinitad e quels dals mortoris la veglia
detgna e circumstanzas spezialas (accident,
malsogna e.a.). Inquals cudeschs da plaiv
cuntegnan er rodels dals vivents (status ani
marum) cun remartgas ed observaziuns.

La quantitad e qualitad d’infurmaziun
variescha dentant d’in plevon a l’auter. Il
latin è spert chapibel grazia al schema usi
tà, las differentas scrittiras daventan legi
blas suenter intgin exercizi. L’obligaziun

statala da ma
nar ils rodels er
sco registers ci
vils, redigids en
tudestg u talian
tenor in sche
ma prescrit,
exista pir dapi

il 1837. Avant quella data na vegnivan las
naschientschas, ils battens, las maridaglias
ed ils mortoris da burgais d’ordaifer la plaiv
per ordinari betg registrads u alura cun in
retard per part da plirs onns.

Ils rodels parochials èn accessibels en ils
archivs communals u parochials sco er – en
furma da copia microfilmada (fin il 1875)
– en l’Archiv chantunala a Cuira. Per ob
tegnair in’invista en documents da vivents
respectivamain en tals a partir d’ina tscher
ta data ston ins dumandar ina permissiun
speziala tar l’Uffizi chantunal da migra
ziun e da dretg civil.

Il material che permetta da dar a la ge
nealogia ina dimensiun biografica d’ina
persuna u d’ina famiglia sa chatta, tut te
nor il stadi e l’impurtanza istorica da la fa
miglia, en divers archivs publics e/u pri
vats. Tgi che vul pratitgar la genealogia,
duai planisar suffizientamain temp. Las
retschertgas en ils documents scrits a maun
èn per part fitg impegnativas e dovran pa
zienza. En ils archivs che disponan da per
sunal spezialisà, sco per exempel l’Archiv
dal stadi dal Grischun, datti in sustegn en
il senn dad «agid per gidar sasez», la lavur
genealogica per propi presta mintgin sez.

Ultra dals archivs dattan er las uniuns,
en las qualas ils genealogs èn organisads, in
bun sustegn. En il Grischun è quai l’Asso
ciaziun retica per la perscrutaziun da fa
miglias / Rätische Vereinigung für Fami
lienforschung (www.rvff.ch).

Il proceder: En general
La perscrutaziun d’ina famiglia cumenza
cun ils commembers ils pli giuvens. Ins du

monda infurmaziuns che tanschan enavos
uschè lunsch sco pussaivel tar ils com
members da la famiglia sco er tar l’uffizi da
stadi civil. Cumpetent è mintgamai l’uffi
zi da stadi civil dal lieu da burgais da la fa
miglia. En Svizra passa la genealogia in
summa essenzialmain sur ils lieus da bur
gais.

Cun in pau fortuna chattan ins uschia
las generaziuns anteriuras da la famiglia fin
en il 19avel tschientaner ed ins arriva forsa
tar il temp avant l’onn 1876. Questa data
è impurtanta perquai che fin alura registra
van ils spirituals ils battens, las maridaglias
ed ils funerals. En Svizra pon ins en gene
ral far diever libramain da quests registers
che vegnan numnads cudeschs da baselgia.
En l’Archiv dal stadi dal Grischun èn avant
maun copias (microfilms) da tut ils cu
deschs da baselgia dal Grischun e quellas
èn accessiblas gratuitamain. Ils cudeschs
da baselgia n’èsi betg lev da decifrar per
quai ch’els èn scrits a maun e per part en la
tin. Cun agid dals cudeschs da baselgia èsi
pussaivel en il Grischun da chattar perda
vants fin enavos en il 17avel tschientaner.
Las inscripziuns na cumenzan dentant
betg dapertut a medem temp. Tgi che vul
ir anc pli enavos, na po betg pli consultar
registers sistematics, mabain è dependent
da singulas funtaunas u da singuls mussa
ments, per exempel in document che dat
perditga da la cumpra d’ina chasa u sume
gliant.

Avant ch’ins cumenza a s’occupar da las
funtaunas che concernan la genealogia, va
li la paina da studegiar la litteratura ed ils
lexicons ch’èn disponibels. Oz è er l’inter
net ina funtauna d’infurmaziuns preziusa
davart la genealogia. Ma questas infurma
ziuns ston savens vegnir verifitgadas sch’ins
vul esser segir.

Las differentas funtaunas e
lur diever en l’Archiv dal stadi

Cudeschs da baselgia
L’element il pli impurtant tar la genealogia
èn en il Grischun ils cudeschs da baselgia.

Fin l’onn 1875 èn els vegnids manads dals
spirituals da la vischnanca (prers u reveren
das) sco registers d’eveniments (batten,
maridaglia, funeral) scrits a maun. Tut te
nor vischnanca tanschan els enavos fin en
il 17avel tschientaner. En cas d’in batten e
d’in funeral na correspundan ils eveni
ments registrads betg exactamain al di ed
als eveniments da stadi civil ch’han gì lieu
(naschientscha, mort). Ils singuls eveni
ments èn vegnids inscrits mintgamai al lieu
da burgais, uschenavant ch’ins ha savì. Su
enter in’emigraziun u tar schuldads en il
servetsch mercenar n’era quai savens betg
il cas. In prer u reverenda registrava ultra
da quai tut ils eveniments da stadi civil che
capitavan en sia vischnanca, independen
tamain dal fatg, sch’els pertutgavan burgais
u fulasters. Ils cudeschs da baselgia vegni
van dal rest manads separadamain tenor la
confessiun. Mintga cudesch da baselgia
porta la scrittira individuala dal prer u dal
reverenda respectiv. Pir a partir dals onns
1836/1837 existan formulars prestampads
en furma da tabellas che faciliteschan la
tschertga da persunas e che megliereschan
fermamain la legibladad.

Ils originals dals registers parochials sa
chattan en il chantun Grischun per il pli
en ils archivs communals, per part er en ils
archivs dals cuminsbaselgia u tar ils uffizis
da stadi civil. Tut ils cudeschs da baselgia
dal Grischun èn vegnids copiads sin mi
crofilms. Las copias sin microfilm dals cu
deschs da baselgia pon vegnir consultadas
gratuitamain en l’Archiv dal stadi dal Gri
schun. Igl è sulettamain necessari da reser
var ordavant in apparat per leger micro
films. Medemamain pon vegnir consul
tads gratuitamain ils originals en lur diffe
rents lieus da staziunament.

Register da stadi civil
L’onn 1876 – cun l’introducziun dals re
gisters da stadi civil federals – han ils cu
deschs da baselgia pers lur impurtanza giu
ridica e statala. A partir da l’onn 1876 èn
vegnids registrads ils eveniments da stadi
civil (naschientscha, maridaglia, mort)
dals uffizis da stadi civil publics. L’Archiv
dal stadi dal Grischun tegna en salv ils du
plicats dals registers ch’èn vegnids manads
dals uffizis da stadi civil grischuns. Entai
fer il register da stadi civil d’ina vischnan
ca vegn distinguì fin ils onns 1929/1930
tranter ils registers A e B. Ils registers A
menziuneschan tut ils eveniments ch’èn
capitads en la vischnanca, independenta
main dal fatg sch’i sa tracta da burgais da la
vischnanca u betg. En il register B percun
ter vegnan menziunads mo ils eveniments
dals burgais da la vischnanca che capitan
ordaifer. Fin ils onns 1916/1917 pon
quests registers vegnir consultads gratuita
main en l’Archiv dal stadi, davart eveni
ments da stadi civil ch’èn capitads suenter
questa data infurmeschan exclusivamain
ils uffizis da stadi civil.

Register dals burgais
Ultra dals registers da stadi civil han las
vischnancas fatg a partir dal prim da scha
ner 1860 uschenumnads registers dals
burgais ch’èn vegnids cuntinuads pli tard
dals uffizis da stadi civil. Cun la maridaglia
d’in pèr (u suenter la naschientscha d’in uf
fant) è vegnì cumenzà mintgamai in nov
fegl en il register dals burgais resp. è vegni
da fatga ina nova inscripziun da famiglia.
Sin in fegl sa chattan pia las datas d’ina en
tira famiglia (geniturs ed uffants). Cun
quest gener da documents progredescha il
genealog bler pli svelt che cun ils registers
singuls da stadi civil. Lur diever è perquai
attractiv.

Per part tanschan questas datas fin en 
il preschent ed uschia èn ils registers dals 
burgais sut protecziun da datas, quai te
nor la legislaziun federala davart il stadi 
civil. Per ils fegls dals registers dals bur
gais ch’èn vegnids cumenzads fin l’onn 
1910 èsi dentant pussaivel da dumandar 
l’invista gratuita. La dumonda sto vegnir 
fatga cun ina motivaziun ed en scrit tar 
l’Archiv dal stadi, la permissiun vegn da
da da l’Uffizi chantunal da migraziun e 
da dretg civil. Suenter che la permissiun 
da prender invista è vegnida dada, pon ils 
registers dals burgais vegnir consultads 
en furma da copias elavuradas en il for
mat da PDF tar l’Archiv dal stadi dal Gri
schun.

Recapitulaziun e resumaziun da las reglas
per prender invista
Cudeschs da baselgia (17avel tschientaner fin
1875): Access liber e gratuit. Copias da tut
ils cudeschs da baselgia en l’Archiv dal stadi.
Registers singuls da stadi civil (1876–
1916/17, naschientschas, maridaglias, mor
toris): Consultabels gratuitamain en
l’Archiv dal stadi. Documents pli novs dals
uffizis da stadi civil resp. infurmaziuns or
da quels èn d’obtegnair exclusivamain sur
ils uffizis da stadi civil.
Register dals burgais (1860–1910): Per l’in
vista èn ins obligà da dumandar ina per
missiun. Cun la permissiun pon ins pren
der invista da las datas correspundentas en
l’Archiv dal stadi. Documents pli novs
cumparegliabels dals uffizis da stadi civil
resp. infurmaziuns or da quels èn d’obte
gnair exclusivamain sur ils uffizis da stadi
civil.

Ulteriuras documentaziuns
Natiralisaziuns 1801–1960: La vasta ovra
da Rudolf Jenny da l’onn 1965 cuntegna
tut las natiralisaziuns en il Chantun dals
onns 1801 fin 1960. Il tom introductiv dat
ina survista da l’impurtanza scientifica da
la publicaziun e da la cataloghisaziun dals
effectivs d’archiv davart las natiralisaziuns
dapi l’onn 1801 sco er ina introducziun
istorica dal dretg da burgais e da ses svilup
en il Grischun. Il segund tom cuntegna re
gestas ed indexs da las funtaunas concer

nent las natiralisaziuns dals onns 1801 fin
1960. Tuts dus toms pon vegnir consultads
online.
Cartoteca da genealogia: Questa cumpila
ziun è oriundamain vegnida endrizzada da
l’Archiv dal stadi dal Grischun sco cartote
ca e rimna material da schlattainas burgai
sas grischunas, da famiglias grischunas e/u
da singulas persunas grischunas. Actual
main cuntegna questa cartoteca documen
taziuns da 2180 famiglias e da 7644 persu
nas singulas.
Documentaziun tar la genealogia: La docu
mentaziun tar la genealogia da l’Archiv dal
stadi dal Grischun cuntegna renviaments
areguard singulas famiglias sco er meds
d’agid generals ed ovras da consultaziun
davart la genealogia.

Prender invista dals registers
da stadi civil tar l’Uffizi da
migraziun e da dretg civil

Protecziun da datas: Datas da persunas ed
indicaziuns davart las relaziuns famigliaras
èn protegidas. Ellas dastgan da princip mo
vegnir publitgadas cun il consentiment da
la persuna pertutgada. Exceptada da la
protecziun da datas è l’invista dal register
da stadi civil davart persunas mortas.
Excepziuns da la protecziun da datas: Ins po
avair invista da las datas da cudeschs da ba
selgia ch’èn vegnids manads fin l’onn
1876. Ellas na dovran betg ina permissiun.
Il post cumpetent per la conservaziun dals
cudeschs da baselgia (uffizi da stadi civil,
vischnanca politica u plaiv) è exclusiva
main responsabel per ils cudeschs da ba
selgia. L’uffizi da stadi civil ch’è cumpetent
per il lieu d’origin po infurmar, tge post
che conserva ils cudeschs da baselgia.
Limitaziun da la protecziun da datas: L’in
vista da las datas en ils registers dals bur
gais u en ils registers particulars (register da
naschientscha, da mort, da lètg, da renco
nuschientscha e da legitimaziun) è per
messa senza permissiun fin l’onn 1928. En
cas ch’i vegn giavischà da prender invista
en datas pli novas, sto vegnir inoltrada ina
dumonda motivada. L’Uffizi da migraziun
e da dretg civil dal Grischun è – exequind
ses dretg da surveglianza – responsabel per
l’examinaziun da la dumonda. Tenor ils
art. 59 e 60 da l’Ordinaziun federala da
vart il stadi civil po el permetter la com
municaziun da datas da persunas per l’in
tent da far perscrutaziun scientifica u per
scrutaziun che sa referescha ad ina persu
na, sch’i n’è betg pussaivel u evidentamain
insupportabel da las procurar tar las per
sunas ch’èn pertutgadas directamain.

Excepziunalmain po el permetter en
scrit da prender invista dal register da sta
di civil, sche la communicaziun da las da
tas giavischada n’è betg pussaivla en furma
d’in attest u d’ina conferma en scrit ubain
d’ina copia legalisada u d’ina copia dals
mussaments.

Las permissiuns per prender invista dal
register da stadi civil vegnan concedidas
sut las suandantas cundiziuns: L’invista è
liada ad in intent, quai vul dir ella dastga
servir exclusivamain a la lavur da perscru
taziun. Ins dastga mo prender invista da
quellas parts dal register ch’èn necessarias
per la perscrutaziun. L’invista è mo per
messa en preschientscha d’ina persuna
spezialisada ch’è cumpetenta per l’uffizi da
stadi civil. Il titular d’ina permissiun è sut
tamess a l’obligaziun da discreziun.
Tecnica dal register: Las registraziuns en il
register da stadi civil suondan reglas e tec
nicas precisas. L’enconuschientscha da
questas tecnicas da register è essenziala per
che la tschertga en ils registers haja success.
Senza questas enconuschientschas dovra il
petent l’agid activ dal funcziunari da stadi
civil. Per quest agid sto vegnir pajada ina
taxa.

In’aventura fascinanta: Perscrutar l’istorgia da famiglia. FOTO: PD

La preschentaziun:
Dossier «Genealogia».

Dapli infurmaziuns:
chatta.ch/?hiid=4350
www.chattà.chExempels per cudeschs da baselgia e registers da stadi civil che sa laschan consultar en 

l’Archiv dal stadi dal Grischun.

Las spezias da raunas indigenas
Da chasa sin pradas, sper l’aua u sin plantas

� Las raunas ed ils rustgs (Anura) fur-
man per lunschor il pli grond urden ent-
aifer la classa dals amfibis (radund 88 %
da tut las spezias enconuschentas en tut
il mund). Entaifer quest urden existan
pliras famiglias; en la lingua da mintga-
di vegnan quellas per ordinari divididas
en las duas gruppas «raunas» e «rustgs».
Questa sutdivisiun n’è bain betg scientifi
ca, ma tuttina nizzaivla per determinar ils
animals, damai che questas duas gruppas
sa laschan differenziar opticamain relativ
amain bain ina da l’autra.

Las famiglias indigenas che vegnan at
tribuidas a las raunas èn d’ina vart las «rau
nas per propi» (Ranidae), da l’autra vart las
raunettas da plantas (Hylidae). Las Rani
dae sa laschan sutdivider supplementar
main en raunas brinas e raunas verdas (u
raunas da l’aua). Las raunas brinas indige
nas èn la rauna da prada (Rana tempora
ria), la rauna svelta (Rana dalmatina) e la
rauna svelta taliana (Rana latastei). Las

raunas verdas
derasadas en
Svizra èn la
rauna verda
pitschna (Pelo
phylax lesso
nae) e la rauna
verda da puzs

(Pelophylax esculentus). Las raunettas da
plantas èn represchentadas cun la raunetta
da plantas europeica (Hyla arborea) e cun
la raunetta da plantas taliana (Hyla inter
media).

En pli sa chatta la Svizra a l’ur dal terri
tori da derasaziun d’in’ulteriura rauna bri
na, la rauna da palì (Rana arvalis), e d’in’ul
teriura rauna verda, la rauna verda gronda
(Pelophylax ridibundus). Questas duas
spezias èn però surtut derasadas en la part
orientala da l’Europa Centrala ed en
l’Europa da l’Ost e na vegnan per ordinari
betg consideradas sco spezias indigenas; las
populaziuns da la rauna verda gronda che
cumparan qua e là èn vegnidas introduci
das tras l’uman.

Caracteristicas generalas
da las raunas

Derasaziun ed abitadis
I dat raunas sin tut ils continents danor en
l’Antarctica. Intginas paucas spezias pon
viver en regiuns fraidas ed autras schizunt
en ils deserts. La pli gronda varietad da rau
nas datti però en ils guauds tropics.

Ils descendents dals emprims amfibis
han bandunà l’aua e colonisà la terra. Cun
l’ir dal temp han las raunas conquistà dif
ferents abitadis. Sper las spezias che vivan
sin la terra datti er raunas en l’aua e sin las
plantas. Las spezias da raunas han differen
tas furmas, grondezzas e colurs dal corp per
pudair surviver en ils differents abitadis.

Raunas che vivan en uals e flums ston
far attenziun da betg vegnir transportadas
davent dal current. Perquai han quellas
raunas sviluppà detta cun tschitschs u gri
flas per sa tegnair vi dad erva u crappa. Las
sitolas da questas raunas han corps plats,
uschia che l’aua cula suravia. Plinavant han
questas sitolas grondas buccas en furma da
tschitschs, cun ils quals ellas pon sa tegnair

vi da la crappa. Sch’ina rauna vul sortir da
l’aua, sto ella surventscher la tensiun da la
surfatscha da l’aua.

Las plantas èn in abitadi che mussa l’a
bilitad remartgabla da las raunas da s’adat
tar. Tschertas spezias passentan lur entira
vita aut sur la terra en la tschima da plan
tas. Ellas sa multiplitgeschan perfin sin las
plantas. I dat er talas che vivan en la bo
stgaglia, en palids, en il charetsch, en l’er
va e sin la feglia da nimfas. Bleras famiglias
da raunettas parentadas ina cun l’autra èn
s’adattadas independentamain a la vita en
quests abitadis. Ina da las pli impurtantas
adattaziuns da las raunas che vivan sin las
plantas èn ils plimatschs tatgants vi da la
detta. Quels gidan las raunettas a sa tegnair
vi da la feglia glischnanta.

Cumparsa
La tipica rauna ha la pel glischna ed 
umida, il corp satigl, las chommas davos 
lungas e palmettas vi dals pes. L’udida è 
in dals senns ils pli impurtants da las rau
nas. La grondezza e la distanza da las 
ureglias – che n’èn per ordinari betg visi
blas, damai ch’ils amfibis na disponan da 
nagin’ureglia exteriura – stattan en rela
ziun cun la frequenza tonala dal clom dal 
mastgel.

Tuttina sco tar ils umans vegn er la
vusch da las raunas producida da las cor
das vocalas. La vaschia da sun augmenta la
vusch pliras giadas; perquai aud’ins lur
cloms sur kilometers. La rauna verda pi
tschna ha duas vaschias da sun da la vart e
la rauna da prada ha pitschnas vaschias in
ternas. Ils tuns servan a la communicaziun
tranter ils members da la medema spezia
durant il temp da copulaziun.

Cun lur lungas chommas davos san las
raunas siglir fitg bain. Ellas pon siglir fitg
andetg ed uschia mitschar dals inimis. Las
chommas lungas servan er a nudar: L’em

prim train las raunas las chommas davos
cunter il corp. Lura stauschan ellas quellas
cun tutta forza – cun agid da las palmettas
da la dettape davos – e sa movan uschia
enavant. Per sustegnair quest moviment
smatgan ellas er las chommas davant cun
ter il corp, uschia che quel survegn ina fur
ma erodinamica. Carstgauns che nodan a
rauna fan ils medems moviments.

Tschertga da vivonda e cumportament da
fugia
Las raunas èn pli activas ch’ils rustgs. Ellas
na spetgan betg savens sin preda. Lur stra
tegia è quella da «vesair e tschiffar». Pren
dain l’exempel d’ina rauna ch’assaglia in ar
logn che sa chatta sin in fegl: La rauna sto
calcular exact, quant lunsch ch’ella ha da
siglir. Durant il sigl avra ella la bucca; cun
agid da la lieunga che tatga tschiffa ella la
preda. La rauna ha perquai mo ina schan
za da tschappar l’insect. Sch’i na gartegia
betg l’emprima giada, ha ella «lavurà» per
nagut. L’arlogn sa mova plitost plaun. Tut
tina po el sa laschar crudar dal fegl e mi
tschar, sche la rauna na calculescha betg
bain ses sigl.

En cas da privel è l’aua savens il meglier
refugi. La rauna siglia en l’aua cun il chau
avant. Ella smatga enavos la bratscha cun
ter il corp e stenda las chommas fin a la det
tape. Il corp ha ina furma bunamain er
odinamica. Uschia ha la rauna pauca resi
stenza en l’aria ed er cur ch’ella sfunsa en
l’aua.

La rauna siglia en l’aua ch’i squitta en
tut las direcziuns. Questa canera spaventa
ils inimis. Ella sfunsa uss profund en il puz
u sa zuppa en ervas da l’aua. Il corp sa stor
scha ensi cun entrar en l’aua. Uschia po la
rauna prender anc ina buccada d’aria avant
che nudar davent.

Sitolas nodan cun agid da la membra
ch’ellas han apaina sviluppà. Ellas sma
tgan questa membra cunter lur corp, sco
las piutschas ed ils salamanders da l’aua.
Cura ch’ina sitola daventa ina rauna, per
da ella la cua e sto emprender a nudar cun
las chommas. Il corp da la raunetta è me
mia curt per nudar sco ina sitola cun far
moviments serpegiants. Perquai ston las
chommas davos daventar fermas avunda
per nudar.

La rauna da prada
Tratgs caracteristics e spazi da viver
Blers abitants da l’aua n’èn strusch vesai
vels per l’uman. Auter è quai tar ils animals
ch’èn sa spezialisads sin la vita en ed ordai
fer l’aua. In exempel furma – sco ch’il num
di – la rauna da prada ch’ins po tuttavia in
scuntrar er lunsch davent da l’aua.

Las raunas da prada vivan en general en
fitg differents spazis da viver: guauds, prads
bletschs, palids, curtins, auas da frega, ma

er sin pastgiras alpinas fin a 3000 m s.m.
Questa spezia da rauna chatt’ins en l’entira
Svizra.

La rauna da prada vegn 6 fin 10 cen
timeters gronda. La colur variescha da 
grisch sur brin fin a cotschnent u verd
uliva. Tipic èn ils flatgs stgirs sin il dies e 
la part sut alva u melnenta. Tar la rauna 
da prada èn però er enconuschentas va
riaziuns da colur e dals dissegns: singuls 
individis èn pli clers, auters han flatgs che 
resultan d’in grond dumber da cellas da 
pigment da colur brin naira.

Moda da viver e multiplicaziun
La rauna da prada è activa da di e da notg.
Ella sa nutrescha surtut da lindornas,
verms da plievgia ed artropods. L’enviern
passenta ella sin la terra e sin il fund da
flums e d’auals. Cun trais onns è la rauna
creschida e sexualmain madira.
Mintg’onn va ella per in temp en l’aua per
sa copular. Da qua deriva er ses num latin
Rana temporaria, pia la rauna ch’ins vesa
mo durant in tschert temp sper l’aua.

II mars sa dasdan las raunas da prada or
da lur marvezza d’enviern. Strusch ch’il
glatsch è luà, sa radunan ellas en puzs e la
jets. Quai dat ina vaira ruaida da raunas.
Ellas sa copuleschan uss. Il mastgel sa te
gna vi da la femella (ch’è en general pli co
tschna ch’il mastgel). Apaina che la femel
la ha fregà (deponì ils ovs en l’aua), metta
il mastgel in liquid turbel sur ils ovs. Il li
quid cuntegna las cellas da sem che fructi
fitgeschan ils ovs. Dals var 800 fin 2500
ovs surviva mo ina pitschna part il svilup
fin a la rauna creschida. Cunzunt ils
utschels èn dapertut a la guetta da las pi
tschnas raunas delicatas.

La metamorfosa
Sco tar las autras spezias da raunas èn er ils
ovs da la rauna brina circumdads d’in li
quid sco schelatina che scufla fermamain.
L’emprim sa sviluppa l’embrio or da l’ov e
pli tard la sitola. La sitola è la larva da la
rauna. Ina fin duas emnas suenter che la
rauna ha mess ils ovs, nascha la sitola. Ella
è in animal da l’aua senza chommas. La si
tola ha ina cua per remblar e brantschas per
respirar sut l’aua. Ella sumeglia plitost in
pesch ch’ina rauna. La sitola sa nutrescha
surtut da plantas, las qualas ella raspa cun
sias missellas da corn.

Suenter radund sis emnas creschan las
chommas davos. Pli tard cumparan las
chommas davant, e la sitola cumenza a sa
midar en ina rauna. Ella noda uss savens a
la surfatscha da l’aua e tira flad. Ses pul
muns funcziunan gia, entant che las bran
tschas van enavos. Ussa sumeglia la larva
pli e pli fitg ina rauna creschida. Suenter
curt temp «svanescha» la cua, ils egls sa vol
van ensi, ed in gnif lad cun dentins sa fur

ma. Davent da quest mument maglia la
raunetta animalets. En radund 10 emnas
sa mida in animal da l’aua en in animal da
la terra.

Las ulteriuras spezias
da raunas indigenas

Raunas sveltas
Il record da siglir tar las raunas indigenas
ha la rauna svelta. Ella è fitg rara e sume
glia la rauna da prada. Sias chommas èn
però pli lungas: ses sigl da 2 meters corre
spunda a 33 giadas la lunghezza da ses
corp.

La rauna svelta viva en guauds da feglia.
Ses territori da derasaziun tanscha da la
Frantscha sur la Germania dal Sid e l’Italia
Centrala fin a la Mar Naira.

La rauna svelta taliana ha gronda su
meglientscha cun la rauna svelta; ella è de
rasada sulettamain en la Planira dal Po ed
en las regiuns cunfinantas, tranter auter er
en la part meridiunala dal Tessin.

Rauna verda pitschna
La rauna verda pitschna abitescha en blers
differents lieus umids ed evitescha suletta
main lieus sumbrivauns e frestgs. Las pli
grondas populaziuns chatt’ins oravant tut
a l’ur da lajets, en puzs da turba, palids bas
sas e puzs pli gronds cun blera vegetaziun.
Ella n’è betg liada uschè ferm a l’aua sco sias
parentas, la rauna verda gronda e la rauna
verda da puzs.

Il dumber da raunas verdas pitschnas è
sa diminuì fermamain en consequenza da
las correcziuns da lais e dals currents d’aua.
Ella para dentant da s’adattar tgunsch a
novs ambients e duess damai pudair sa
mantegnair a lunga vista.

Rauna da puz
La rauna da puz è verda ed ha flatgs nairs.
Mintga animal ha ina colur ed in muster
in pau different. La rauna da puz viva da
tiers da l’aua, era cura ch’ella na frega betg.
Il pli gugent ha ella lajets cun plantas spes
sas. Savens stat ella a sulegl a la riva u sin in
fegl da nimfa. Sch’i vegn privlus, è ella pe
rò adina pronta per far in sigl en l’aua. Pir
en ils onns 1960 han ibiologs scuvert che
la rauna da puz na furma atgnamain nagi
na spezia per sai, mabain in ibrid ch’è re
sortì da la cruschada tranter la rauna verda
gronda e la rauna verda pitschna. Corre
spundentamain datti individis da la rauna
da puz che sumeglian plitost la rauna ver
da gronda ed auters ch’han pli gronda su
meglientscha cun la rauna verda pitschna.

Raunettas da plantas
La gronda part da las raunettas da plantas
vivan en l’America dal Sid. Ma la pitschna
raunetta da plantas datti er en bleras parts
da l’Europa, Africa ed Asia. La raunetta da
plantas europeica cuntanscha ina lunghez
za da 4 fin 6 centimeters. Entant che la vart
suren è d’in verd fitg viv, èn la gula ed il
venter colurads brin cler. En il Tessin cum
para en pli la raunetta da plantas taliana.
Ad egl na sa lascha quella strusch distingu
er da la raunetta da plantas europeica.

La raunetta da plantas viva en guauds e
bostgaglia. Sco tut las raunettas da bostga
è er ella ina buna raividra: ella po sa tegnair
cun la dettape che tatga vi da surfatschas
glischnas. La primavaira banduna la rauna
las plantas per sa multiplitgar. Per quest in
tent tscherna ella da preferenza puzs, cha
vas da glera u palids da turba. Ella è peri
clitada pervi da la parcellaziun da ses abita
dis ch’isolescha las populaziuns ina da l’au
tra. Cuntrari a las ulteriuras raunas descrit
tas survart, n’è la raunetta da plantas betg
da chasa en il Grischun.

La rauna da prada viva en fitg differents spazis vitals e cumpara en autezzas fin a 3000 m s.m. FOTO: KLAUS BRÜHEIM / PIXELIO

La rauna da puz è resortida da la cruschada natirala tranter la rauna verda gronda e la 
rauna verda pitschna. FOTO: PD

La preschentaziun:
Dossier «Las spezias da raunas indige
nas».

Dapli infurmaziuns:
chatta.ch/?hiid=1796
www.chattà.ch

Vogel Gryff, nudar en il Rain e mecens d’art
Las tradiziuns vivas dal chantun Basilea-Citad

� Considerond il grond dumber da 
museums, ulteriuras instituziuns e la 
scena artistica e culturala innovativa 
giascha l’accent da la promoziun 
chantunala da la cultura en il chantun 
Basilea-Citad bain sin il sectur profes-
siunal. Tuttina – u forsa gist perquai 
ch’ellas sa mantegnan er sper in sustegn 
particular – è la citad segnada da nume-
rusas tradiziuns vivas ch’èn per part en-
conuschentas lunsch sur la regiun ora. 
Chattà preschenta intginas da quellas e 
dat er in sguard a la cultura da museums 
ch’ha ina muntada tut particulara, surtut 
er grazia al fenomen da la promoziun da 
l’art tras mecens.

Ultra da las instituziuns ed occurren-
zas che vegnan preschentadas qua sa la-
schass la glista da las tradiziuns vivas pro-
lungar cun bleras ulteriuras particulari-
tads – davent dals «Basler Läckerli» e la 
gronda identificaziun cun il Zoo da Ba-
silea sur la preschientscha da las navettas 
tradiziunalas da Basilea sin il Rain, in 
med da transport che vegn apprezià en il 
mintgadi, fin al viver cun las ristgas da 
Basilea sco lieu d’industria e da chemia, 
en spezial suenter la catastrofa da Schwei-
zerhalle l’onn 1986.

Vogel Gryff
Ina chaussa particulara per la cultura da 
la citad è l’uschenumnà «Vogel Gryff» 
che vegn organisà e realisà da las trais so-
cietads d’onur dal quartier Kleinbasel, e 
quai en moda alternanta mintgamai ils 
13, 20 ni 27 da schaner. 

L’occurrenza cumenza cun il gir da 
l’um selvadi sin ina puntera giu per il 

Rain. Tam-
burs sin la 
puntera sunan 
il marsch «Rhy 
Ab» e chanu-
niers sajettan 
culps da mur-
ters. Il «Vogel 

Gryff» ed il liun beneventan l’um selvadi 
a la riva. Cuminaivlamain passan e sau-
tan els tras Kleinbasel, accumpagnads da 
numerus aspectaturs da la citad e dals 
conturns, surtut er d’uffants.

Ils pass dals sauts emprendan ils ma-
scrads da lur antecessurs, e quai senza in-
strucziuns en scrit. Las notas dals marschs 
tradiziunals dals tamburs èn percunter 
transmessas e vegnan preschentadas 
mintg’onn senza midadas. Ultra dal 
tschaiver è il «Vogel Gryff» l’occurrenza 
la pli impurtanta da la citad da Basilea; 
quella dat perditga dal sistem vivì da 
mastergnanzas e da societads e resplenda 
sur ils cunfins da la citad.

Tschaiver da Basilea
L’exempel il pli popular da las tradiziuns 
vivas en la regiun è senza dubi il tschai-
ver da Basilea. La grond’impurtanza da 
las occurrenzas avant il tschaiver e da la 
preparaziun creativa individuala tant sco 
la ritga cultura da las cliccas caracterise-
schan e dattan vita a la citad er ordaifer 
ils trais dis da tschaiver sco tals.

In turnier da chavaliers da l’onn 1376 
è l’occurrenza da tschaiver a Basilea la pli 
veglia ch’è documentada. Dapi lura è il 
tschaiver da Basilea sa midà cuntinuada-
main. En sia furma actuala han ils «trais 
dis ils pli bels» («drei scheenschte Dääg»), 
sco ch’il tschaiver vegn numnà a Basilea, 
ina gronda attracziun lunsch sur la citad 
ora.

Il glindesdi suenter mesemna da la 
tschendra sa rimnan las Basilaisas ed ils 
Basilais, las visitadras ed ils visitaders a las 
quatter la damaun. Sgarschaivel quiet èsi 
en la citad dal tuttafatg stgira avant ch’il 
maior dals tamburs dat il cumond da 
marschar «Morgenstreich vorwärts 
marsch» e ch’ils tamburs costumads ed ils 
piccolos cumenzan il tschaiver cun lur 
suns. Il glindesdi e la mesemna suenter-
mezdi preschentan var 11 000 partici-
pants costumads numerus motivs en ils 
gronds cortegis. Il mardi tutga als uffants 
mascrads ed a las musicas da tschaiver. 
Ina rolla tut speziala al tschaiver da Basi-
lea han las var 100 gruppas da salamuiras 
che reciteschan lur versets illustrads e 
plain beffas en las ustarias ed en ils tscha-
lers.

Ils schumbers da Basilea
Per blers abitants da Basilea è il schum-
ber in simbol d’identificaziun. En la po-
pulaziun datti passa milli tamburas e 
tamburs scolads. Per dumagnar ils ele-
ments da basa dal schumbrar èsi necessa-
ri d’exercitar plirs onns. Scolas che ve-
gnan manadas oravant tut da cliccas da 
tschaiver da Basilea instrueschan la tec-
nica da frasament che n’è betg fixada en 
scrit e da la quala l’effect vegn savens 

cumpareglià cun il «sentiment da swing» 
dal jazz. Ils onns 1920 ha dr. Fritz Berger, 
enconuschent sco «docter dal schumber» 
(«Drummel-Doggter»), sviluppà ina no-
taziun per il schumber ed ha procurà 
uschia ch’il schumbrar da Basilea ha 
chattà in’attenziun internaziunala. Il suc-
cess dal schumbrar da Basilea ha sias ra-
gischs en l’istorgia ed en la societad da la 
citad. Dapi il temp medieval n’è l’art da 
schumbrar mai stà unicamain en il ser-
vetsch da la schuldada, mabain ha pudì 
vegnir raffinà er per auters intents. 
Schumbrà vegni a Basilea er oz a cha-
schun da differentas occurrenzas: al 
tschaiver, al di dal «Vogel Gryff», a festi-
vitads da la citad u ad occurrenzas priva-
tas. La tradiziun da Basilea ha influenzà 
il schumbrar e la musica da tschivlots en 
tut la Svizra.

Nudar en il Rain
Nudar en il Rain è dapi blers tschienta-
ners insatge fitg popular a Basilea. En il 
15avel tschientaner faschevan mungias 
da la claustra Klingental bogn en public 
ils dis da chalira la stad e provocavan 
uschia ils sentiments morals da la popu-
laziun. Il 19avel tschientaner han ins scu-
mandà il nudar en il Rain avert. La So-
cietad per l’utilitad publica («Gesell-
schaft für das Gute und Gemeinnützi-
ge») ha alura inizià la construcziun da 
bogns publics. Pervi dal grond success èn 
vegnids construids en pauc temp quatter 
bogns, dals quals èn en funcziun actual-
main anc dus. Ils onns 1930 è il Rain pu-
spè vegnì avert per nudar. Oz nodan la 
stad mintga di tschients da persunas en il 
Rain e cun ellas sa movan ils satgs da nu-
dar ch’èn vegnids inventads il 19avel 
tschientaner. In dals puncts culminants 
da la stagiun da nudar da la stad è il nu-
dar en il Rain a Basilea che vegn organi-
sà dapi l’onn 1980 da la secziun da Basi-
lea da la Societad svizra da salvament. 
Passa 100 persunas sa participeschan 
mintga onn a quest’occurrenza. Intginas 
abitantas ed intgins abitants da Basilea 
van er mintga di a nudar en il Rain, e quai 
da tut temp e da tutt’aura.

Fiera d’atun da Basilea
Er la fiera d’atun da Basilea ch’ha ina tra-
diziun da passa 500 onns na dastga betg 
mancar en il program annual da la citad. 
Ella vala oz sco fiera la pli gronda da la 
Svizra ed è – sco messa en il center da la 
citad – colliada stretgamain cun la citad 
da Basilea e cun sia populaziun. Caracte-
risticas en quest connex èn las differentas 
spezialitads culinaricas sco ils zutgerins 

da la fiera che sa numnan «Mässmogge» 
u il paun da fiera («Magenbrot»). La fie-
ra d’atun da Basilea attira mintgamai 
passa 1 milliun giasts da la Svizra e da 
l’exteriur.

La fiera d’atun da Basilea è vegnida 
realisada per l’emprima giada l’onn 
1471, suenter che l’imperatur Friedrich 
III aveva concedì a la citad da Basilea il 
privilegi respectiv. Dapi quella giada ha 
ella gì lieu mintg’onn senza interrupziun.

La fiera d’atun cumenza l’ultima son-
da da l’october a las 12.00 cun il bat dal 
zain da messa sin la plazza da la baselgia 
S. Martin. Per si’incumbensa vegn il ca-
luster indemnisà cun in pèr guants, tenor 
la salarisaziun usitada pli baud d’indem-
nisar servetschs cun natiralias. Per il bat 
d’avertura survegn el il guant sanester 
ch’el mussa a la glieud che spetga sco 
cumprova che la tradiziun vegnia cunti-
nuada; per il bat da finiziun duas emnas 
pli tard survegn el il guant dretg.

Durant las duas emnas da fiera vegn la 
citad dominada da carussels da diverti-
ment, da numerus stans cun pastizarias e 
stans da fiera e da chadainas da glischs co-
luradas e sbrinzlantas. Per blers è il mar-
tgà da cromers sin il Petersplatz il punct 
culminant da la fiera. La fiera d’atun da 
Basilea è la fiera cumbinada da diverti-
ment e da martganzia la pli gronda da la 
Svizra e dal Rain Superiur e la fiera la pli 
veglia da la Svizra.

Basilea – la citad dals museums
La citad da Basilea è loscha da sia pur-
schida culturala. Nagin’autra citad euro-
peica dispona d’in’uschè spessa rait da 
museums d’auta qualitad: sin ils radund 
37 kilometers quadrat da la surfatscha 
dal chantun sa chattan bunamain 40 mu-
seums. Quels cuvran interess multifars, 
l’accent principal è però da chattar en 
l’art figurativ – e quai pervi da la lung tra-
diziun ed experientscha da la citad sin 
quest champ.

Sco emprima citad europeica ha Basi-
lea gia rendì accessibel l’onn 1661 a la po-
pulaziun ina collecziun d’art. Il Museum 
d’art odiern mussa stgazis da tschienta-
ners daditg passads sco Hans Holbein e 
classichers da la moderna. En in edifizi 
separat preschenta il museum ina vasta 
collecziun d’art contemporan. L’irradia-
ziun internaziunala dal Museum d’art da 
Basilea sa mussa per exempel en quai che 
la gasetta da Londra «The Times» al ha 
elegì il 2013 en in ranking sco tschintg-
avel meglier museum dal mund.

Ils ultims decennis han diversas gron-
das instituziuns privatas schlargià la pur-

schida sin il sectur da l’art figurativ, sco 
per exempel la Fondation Beyeler (1997), 
il Museum Tinguely (1996) ed il Schau-
lager (2003). Er questas exposiziuns atti-
ran in grond public ed augmentan la 
muntada da la regiun da Basilea sco ma-
gnet per aderents da l’art. Quai vala sur-
tut per la Fondation Beyeler, situada a 
Riehen davant las portas da la citad, che 
posseda ina collecziun unica d’art mo-
dern ch’irradiescha lunsch sur ils cunfins.

Tar ils museums basilais cun lunga 
tradiziun tutgan – sper il Museum d’art 
da Basilea – quatter ulteriuras institu-
ziuns chantunalas da gronda muntada 
per la scienza e per la societad en general: 
Il Museum istoric, il Museum da las cul-
turas, il Museum da l’antica ed il Mu-
seum da la natira.

Ed en ils museums pli pitschens chat-
tan ins objects da collecziun unics, spe-
zialitads e scurrilitads da tut gener. Il Mu-
seum d’anatomia dat suttetg al pli vegl 
preparat anatomic enconuschent, in ske-
let da l’onn 1543, il Museum da giuga-
rets cumpiglia la pli gronda collecziun 
d’ursets en tut il mund ed er il museum 
da la farmazia u quel da la caricatura e dal 
cartoon porschan als visitaders bainin-
qual surpraisa.

Art Basel
Art Basel è ina fiera d’art internaziunala 
ch’è vegnida iniziada il 1968 dals galarists 
e commerziants d’art Trudi Bruckner, 
Balz Hilt ed Ernst Beyeler. Mintga fiera 
sa cumpona dals galarists participants, da 
divers areals d’exposiziun, d’ovras d’art e 
d’in program parallel che vegn mess en 
pe ensemen cun instituziuns localas. 
L’Art Basel porscha als galarists ina plat-

tafurma per preschentar e vender lur la-
vurs a collecziunaders, directurs da mu-
seums e curaturs ed attira in public inter-
naziunal. Il 2002 è schizunt vegnida lan-
tschada in’occurrenza parallela a Miami 
Beach ed il 2013 a Hongkong. L’exposi-
ziun a Basilea sa cumpona da radund 300 
expositurs; ils galarists derivan da bun-
dant 20 pajais e la show attira betg main 
che 37 000 visitadras e visitaders. Pervi 
da la muntada internaziunala da l’Art Ba-
sel è quella er gia vegnida titulada «Olim-
piada dal mund d’art» («The Daily Tele-
graph», 2004).

Er il Rain ha segnà a moda multifara la cultura da la citad. (FOTO: MATTHIAS LOHSE / PIXELIO)

La preschentaziun:
Dossier «Las tradiziuns vivas dal 
chantun Basilea-Citad».

Dapli infurmaziuns:
chatta.ch/?hiid=4046
www.chattà.ch

Areal da fiera a Basilea. (FOTO: MANFRED WALKER / PIXELIO)

Art en il spazi public («Helvetia en viadi» da 
Bettina Eichin, 1979). (FOTO: PD)

«The Last Swiss Holocaust Survivors»
Dar il pled a las ultimas perditgas dal temp dal holocaust ed a lur descendents

� Sco stadi neutral superescha la 
Svizra la Segunda Guerra mundiala 
per gronda part senza subir donns. Tgi 
èn las surviventas ed ils survivents dal 
holocaust en Svizra? La gronda part 
dad els n’èn lezza giada betg burgais 
svizzers. Els vegnan plitost dal Reich tu
destg u d’auters stadis europeics ed èn sco 
Gidieus pertutgads directamain da la 
persecuziun naziunalsocialistica. Insa
quants survivan champs da concentra
ziun e d’exterminaziun, auters mitschan 
cun fugir u sa zuppar. Ils blers vegnan pir 
suenter la Segunda Guerra mundiala en 
Svizra.

Ch’i dat er en Svizra surviventas e sur
vivents dal holocaust vegn conscient a la
publicitad pir en connex cun la debatta

da las facultads
senza identi
tad e las re
tschertgas isto
ricas da la «cu
missiun Ber
gier» la fin dals
onns 1990.

Ils onns 2017/2018 presidiescha la 
Svizra l’International Holocaust Re
membrance Alliance (IHRA). L’exposi
ziun «The Last Swiss Holocaust Survi
vors» dat il pled ad insaquantas da las ul
timas perditgas dal temp dal holocaust ed 
a lur descendents.

Purtrets 
Nina Weil
Nina Weil è naschida il 1932 a Klattau 
(oz en Tschechia), viva a Prag e vegn de
portada il 1942 a Theresienstadt. Pli tard 
vegnan sia mamma Amalie ed ella ad 
Auschwitz. Ella ha dudesch onns, cura 
che sia mamma (38) mora da la spussada 
e flaivlezza. Nina Weil superescha ina se
lecziun dal medi dal champ da concen
traziun Josef Mengele e surviva en in 
champ da lavur. Suenter la suppressiun 
da la Primavaira da Prag survegnan ses 
um ed ella asil en Svizra. Ella è stada la
boranta a l’ospital universitar da Turitg. 
Lura han ins tetovà mai: 71978. Jau hai 
stuì bragir fitg. Betg pervi dal mal, na, per-
vi dal numer. Jau aveva pers mes num, jau 
era mo pli in numer. Mia mamma ha ditg: 
«Betg bragir, nagut n’è capità. Cura che nus 
vegnin a chasa, frequentas ti la scola da 
sautar e survegns in grond bratschlet, per 
che nagin na vesia il numer.» Jau n’hai mai 
frequentà la scola da sautar e mai survegnì 
in bratschlet.

Fishel Rabinowicz 
Fishel Rabinowicz è naschì il 1924 a Sos
nowiec en Pologna. L’onn 1943 vegnan
assassinads ad Auschwitz sia mamma Sa
ra (42) e ses sis fragliuns Esther (16), Ja
cob (12), Frimetta (10), Benjamin (8),
Mania (6) e Beracha (3). Ses frar Jehes
kiel (18) mora en il champ da concen
traziun Faulbrück. Ses bab Israel Josef
(46) vegn sajettà giu en il champ da con
centraziun Flossenbürg. Fishel Rabino
wicz passenta quatter onns en il champ
da concentraziun ed en differents

champs da lavur sfurzada e vegn delibe
rà a Buchenwald. L’onn 1947 vegn el
cun ina gruppa da survivents en Svizra
per sa recrear. Fishel Rabinowicz resta en
Svizra e daventa schefdecoratur d’in
grond negozi en il Tessin. Dapi ch’el è
pensiunà elavura el sia biografia en ma
letgs grafics. Fishel Rabinowicz è vaiv ed
ha in figl.
Vers la fin da la guerra era jau en in com-
mando da lavur dal champ da concentra-
ziun. Nus mettevan rodaglias. Jau era il pli
giuven ed il pli pitschen en la gruppa.
L’entschatta eran nus 30 persunas. La fin
dal 1944 vivevan anc duas persunas. Co
che jau hai dumagnà quai? Jau hai gì for-
tuna. Jau aveva chavels resch cotschens. Ils
Tudestgs numnavan mai «Rotkopf». Jau
hai survegnì la lavur pli leva.

Ivan Lefkovits
Ivan Lefkovits è naschì il 1937 a Prešov
(oz en Slovachia). L’atun 1944 vegnan
Ivan, sia mamma Elisabeth e ses frar Paul
deportads a Ravensbrück. Entant che
Ivan dastga restar cun sia mamma, vegn
ses frar pli vegl (15) separà dad els e ma
nà en il champ d’umens e pli tard assas
sinà. Ivan e sia mamma survivan. Il 1969
vegn Ivan Lefkovits a Basilea per stabilir
sco professer il nov Institut per immu
nologia. El è maridà ed ha in figl e dus
biadis.
Mia mamma ha protegì fitg mai a Ravens-
brück. Ella fascheva extracommandos per
in’ulteriura purziun schuppa ch’ella deva
a mai. Jau hai emprendì da leger e scriver
ed ils amulains sut circumstanzas terriblas.
Mia mamma scheva: «Quai vegns ti anc a

duvrar en tia vita.» Quai è stà magic.
Quai vuleva dir, ti vegns a surviver.

Concept ed intent da l’exposiziun
Mantegnair las regurdientschas al holo-
caust
«Igl è capità e consequentamain poi pu
spè capitar: quai è il coc da quai che nus 
avain da dir.» Quai ha scrit l’autur e sur
vivent d’Auschwitz Primo Levi en vista a 
la tragedia e la violaziun da la civilisaziun 
dal holocaust. Ils survivents dal holo
caust san che l’istorgia po sa repeter, per
tge ch’els han vis cun agens egls tge che 
umans èn abels da far.

Era nus na dastgain betg serrar ils egls 
davant la realitad. Er sco burgaisas e 
burgais svizzers èsi l’obligaziun da nus 
tuts da mantegnair las regurdientschas al 
holocaust e d’adina puspè ans occupar 
dad el. L’exposiziun «The Last Swiss Ho
locaust Survivors» sa basa sin questa per
svasiun.

In inscunter cun las ultimas surviventas ed 
ils ultims survivents en Svizra
En l’intermediaziun da la savida davart il 
holocaust ans chattain nus en in punct 
decisiv, pertge che mo paucas perditgas 
dal temp da quest terribel genocid èn anc 
tranter nus. En il center da l’exposiziun 
«The Last Swiss Holocaust Survivors» 
stattan perquai ils purtrets ed ils raquints 
da las surviventas e dals survivents dal 
holocaust che individualiseschan l’istor
gia dal holocaust e la conservan per gene
raziuns futuras. Las persunas purtretadas 
derivan da differents pajais da l’Europa e 
vivan oz en Svizra tudestga, en Svizra ro
manda ed en il Tessin. Ellas represchen
tan tut ils umans ch’han survivì il holo
caust e chattà ina nova patria en Svizra.

Ils purtrets impressiunants mussan las 
fatschas d’umans, dals quals la dignitad 
umana è pli baud vegnida snegada. Igl èn 
fatschas segnadas da lur biografia. Ex
tracts da questas biografias emprendain 
nus d’enconuscher en ils films commo
vents. I sa tracta d’istorgias dal surviver, 
ma er d’istorgias d’ina vita suenter il ho
locaust. Ils purtretads raquintan a nus co 
ch’els èn vegnids offendids e privads da 
lur dretgs, co ch’els han survivì il holo
caust e suenter vivì vinavant ed er ch’il 
trauma e la tristezza profunda als han 
semper accumpagnà fin en l’auta veglia
detgna.

Per la giuventetgna e generaziuns futuras
L’exposiziun «The Last Swiss Holocaust
Survivors» mussa a maun da las biografias

dals purtretads, nua che l’antisemitissem
– che sa manifestescha fin oz adina puspè
– po manar. La regurdientscha al holo
caust duai perquai er esser in avertiment
tge consequenzas fatalas ch’il rassissem e
l’antisemitissem pon avair. Igl è la respon
sabladad da nossa generaziun da purtar
vinavant il clom «mai pli». L’exposiziun sa
drizza perquai oravant tut a la generaziun
giuvna e duai sensibilisar ella per la valur
e l’impurtanza da la toleranza.

Il context istoric
La Svizra e las surviventas ed ils survivents 
dal holocaust
Ils onns 1933 fin 1938 fugian plirs mil
lis da persunas che vegnan excludidas e 
persequitadas, perquai ch’ellas èn Gi
dieuas ed adversarias politicas, Romas e 
Sintis, Testimonis da Jehova u omose
xualas via la Svizra en auters stadis. Suen
ter l’entschatta da la guerra èsi strusch pli 
pussaivel da «cuntinuar il viadi» sco quai 
che las autoritads pretendan cun insi
stenza, uschia ch’in pèr millis restan en 
Svizra e survivan qua. Perquai che la Sviz
ra serra il cunfin per fugitivs, resta dapi 
l’onn 1939 mo pli la via illegala. Suenter 
che la deportaziun dals Gidieus en ils 
champs d’exterminaziun ha cumenzà e 
che la Svizra è per blers l’ultima schanza, 
vegnan plirs millis da Gidieuas e Gidieus 
refusads al cunfin, malgrà che las auto
ritads san a partir dal 1942 ch’als smana
tscha l’assassinat.

Tgi che vegn però dascusamain a l’in
tern dal pajais, na vegn betg pli repatrià,
mabain internà en champs. Durant la
guerra sa salvan uschia passa 50 000 fugi
tivs en Svizra – da quai var 20 000 Gidieus
–, malgrà che la Svizra na renconuscha fin
il fanadur 1944 betg la persecuziun dals
Gidieus sco motiv d’asil. Perquai ch’il sta
di s’engascha pir a partir dal 1941 pli fitg
per ils fugitivs, ston ovras umanitaras pri
vatas surpigliar ditg ils custs. Uschia assi
sta l’Uniun svizra da las ovras d’agid per
Gidieus durant blers onns a millis da per
sunas ed ils var 19 000 Gidieus svizzers e
lur federaziun tetgala, la Federaziun sviz
ra da las communitads israelitas, portan
grevezzas finanzialas enormas. Sustegn
survegn ins da l’American Jewish Joint
Distribution Committee.

Suenter la fin da la guerra dat la Sviz
ra agid umanitar e pussibilitescha per 
exempel a giuvenils da Buchenwald da sa 
recrear en sanatoris en il rom da dimoras 
temporaras. Suenter la revoluziun unga
raisa il 1956 e la Primavaira da Prag il 
1968 vegnan admess plirs millis da fugi

tivs. Tranter auter er surviventas e survi
vents dal holocaust che na vegnan da 
quel temp dentant betg percepids sco un
frendas dal naziunalsocialissem, mabain 
sco adversaris dal communissem. Ch’i 
dat er en Svizra surviventas e survivents 
dal holocaust vegn conscient a la publi
citad pir en connex cun la debatta da las 
facultads senza identitad e las retscher
tgas istoricas da la «cumissiun Bergier» la 
fin dals onns 1990.

Infurmaziuns praticas 
davart l’exposiziun

«The Last Swiss Holocaust Survivors» è 
in project da la Gamaraal Foundation 
fundada il 2014 cun sedia a Turitg. La 
fundaziun sustegna per l’ina surviventas 
e survivents dal holocaust basegnus e per 
l’autra s’engascha ella en il sectur da 
l’educaziun en connex cun il holocaust. 

L’exposiziun giastescha il 2017/18 en 
divers lieus en Svizra ed a l’exteriur (cf. 
lastswissholocaustsurvivors.ch/rm). I 
vegnan purschids curs d’introducziun 
per persunas d’instrucziun e visitas gui
dadas per classas da scola. Per persunas 
d’instrucziun da classas dal stgalim se
cundar I e II e dal gimnasi stat a disposi
ziun in mussavia per la visita da l’exposi
ziun. Il mussavia è vegnì elavurà da col
lavuraturs da l’Archiv per l’istorgia con
temporana da la SPF/ETH Turitg. Il 
mussavia è concepì a moda interactiva ed 
intermediescha ina curta contextualisa
ziun istorica. I vegnan discutads temas 
sco las differentas modas da surviver, 
l’elavuraziun posteriura da las experien
tschas e da las sperditas sco er l’impurtan
za da l’appel da las perditgas dal temp per 
nus ozendi.

International Holocaust 
Remembrance Alliance

L’International Holocaust Remembran
ce Alliance (IHRA) è in’organisaziun in
terguvernamentala ch’è vegnida fundada 
il 1998. Quella collia las regenzas ed ils 
experts da bundant 30 stadis commem
bers cun la finamira da promover l’infur
maziun, la perscrutaziun e la commemo
raziun dal holocaust en tut il mund.

L’incumbensa actuala da l’organisa
ziun sa basa sin la decleraziun ch’è vegni
da deliberada l’onn 2000 en rom dal Fo
rum internaziunal davart il holocaust a 
Stockholm. Quella cumpiglia trais sec
turs centrals: la furmaziun, la comme
moraziun e la perscrutaziun. L’IHRA 
promova projects da terzs, ma realisescha 
er atgnas mesiras. L’onn 2007 è il champ 
d’activitad vegnì extendì e cumpiglia uss 
er il genocid envers ils Roma e Sinti, la 
prevenziun cunter il genocid sco er il 
cumbat cunter l’antisemitissem.

Areguard la commemoraziun accen
tuescha l’organisaziun la muntada dal
holocaust sco part d’ina memoria com
munabla da la societad actuala e da socie
tads futuras. Ella fa quai surtut cun pro
mover la commemoraziun culturala en
furma d’occurrenzas, lieus commemora
tivs e museums che stattan en connex cun
il holocaust. Sustegnids vegnan tant dis
commemorativs naziunals sco er ils 27 da
schaner, il Di internaziunal da la comme
moraziun da las unfrendas dal holocaust
proclamà da las Naziuns unidas.

Sin il champ da la perscrutaziun sa 
stenta l’IHRA da porscher a la scienza 
l’access liber ad uschè bleras datas sco 
pussaivel. Per quest intent vegnan ren
dids accessibels en ils pajais commem
bers ulteriurs archivs che sa refereschan 
al holocaust e sviluppadas raits da per
scrutaziun internaziunalas.

Nina Weil: «Lura han ins tetovà mai: 71978.» Pagina d’entrada dal portal www.last-swiss-holocaust-survivors.ch.

La preschentaziun:
Dossier «Holocaust».

Dapli infurmaziuns:
chatta.ch/?hiid=3177
www.chattà.chBlers anteriurs champs da concentraziun furman oz lieus da commemoraziun (Majdanek, 

Pologna). FOTO: PD

Istorgia d’art dal Grischun en il 19avel e 20avel tschientaner
Dal classicissem a posiziuns postmodernas: Las singulas epocas en survista

� L’onn 2008 ha il Museum d’art dal
Grischun edì la broschura «Pitschen
guid tar la collecziun» (sco tom 2 da la
retscha «Scrittiras tar la collecziun
d’art dal Grischun»). Quella preschen
ta las impurtantas artistas ed artists
ch’èn represchentads en la collecziun dal
museum e descriva intginas da las capo
dovras. A medem temp sa lascha la pu
blicaziun leger sco istorgia d’art dal Gri
schun en general, la quala porscha ina
survista dals svilups multifars ch’han gì
lieu en il decurs dal 19avel e 20avel
tschientaner.

Angelika Kauffmann
Cun sia carriera excepziunala e cun ses 
triumfs ch’ella ha pudì celebrar a Londra 
ed a Roma vala Angelika Kauffmann 
(1741–1807) sco ina da las artistas las pli 
renumadas insumma. La chasa paterna 
da la «dunna ch’è forsa la dunna la pli cul
tivada en Europa» (Herder) sa chatta a la 
Reichsgasse 57 a Cuira. Tar la clientella 
da Kauffmann na tutgavan betg mo las 
visitadras ed ils visitaders da Roma, ma
bain er l’auta noblezza. La locuziun «the 
whole world is angelicamad» mussa 
quant ferm che ses motivs eran derasads 
en mez l’Europa grazia a la serigrafia.

En l’«Autopurtret» da l’onn 1780 sa 
preschenta ella – conscienta da sasezza – 

sco princessa 
artista disse
gnenta. Il bist 
da la Minerva 
renviescha sco 
motiv da desi
deri a l’antica e 
stat per il to

pos da la bellezza ideala. Cun scenas da la 
mitologia e cun ses stil ha Kauffmann 
contribuì bler al classicissem.

19avel tschientaner: 
cuntrada ed istorgia

Sin Johann Kaspar Kuster (1747–1818), 
raquintader da la scena natirala romanti
ca nocturna («Levada da la glina») suon
dan ils renovaturs Camille Corot (1796–
1875) e Barthélemy Menn (1815–1893) 
che confruntan la natira cun ina realitad 
pittoresca autonoma. La schientscha na
ziunala da la Svizra sco nov stadi federal 
vegn reflectada d’ina pictura patetica da 
las Alps: «Ils Pignatschs a Handeck» dal 
Genevrin Alexandre Celame (1810–
1864) paran da far frunt a tut las bura
scas ed a tut las tempestas e daventan 
uschia il simbol per la Confederaziun 
ch’è pronta da sa defender.

«L’ultim chavalier dal Munt Son 
Gion» dad Ernst Stückelberg (1831–
1903) fixescha il punct culminant dra
matic d’ina ditga: Il chavalier na vesa pli 
nagin’autra via per sai e sa bitta cun ses 
chaval giu en la Viamala. Tar il maletg da 
Stückelberg vegn – cuntrari a la ditga – 
la dunna giuvna ch’è vegnida rapinada 
dal tiran, salvada l’ultim mument da ses 
spus.

Ferdinand Hodler 
e Giovanni Segantini

Tuts dus artists èn represchentants im
purtants dal simbolissem e renovaturs da 
la pictura da las Alps. Els han superà la 
surelevaziun patetica e l’idealisaziun da la 
natira en l’art. Per Hodler (1853–1918) 
è il maletg ina realitad autonoma cun at
gnas leschas figurativas. Per exprimer 
l’urden sempitern en la natira ha el lavu
rà en ses maletgs cun in concept planiv, 
cun ina formalitad severa e cun corre
spundenzas simmetricas.

Segantini (1858–1899) è immigrà 
l’onn 1886 en il Grischun, ha vivì l’em
prim a Savognin ed alura a Malögia. Il 
mund alpin cun sia glisch intensiva ha 
sveglià en el ina nova enclegientscha per 
la pictura. 

El ha mess las colurs puras cun penel
ladas finas e pastusas en moda parallela 
ed uschè stretga ina sper l’autra che las 
singulas colurs s’uneschan a colurs ma
schadadas pir en ils egls da la contempla

dra u dal contemplader (divisiunissem). 
Ultra da quai vala el sco in dals simbolists 
dominants dal Findesiècle.

Augusto Giacometti
Augusto Giacometti (1878–1947) è stà 
artist dal jugendstil e simbolist, piunier 
impurtant da la pictura abstracta, cum
pogn dal moviment dada sco er renova
tur en il sectur da la pictura sin vaider e 
dal maletg da paraid. El ha passentà ina 
carriera variada da l’avantgardist fin al re
preschentant d’in art «uffizial».

A partir da l’onn 1910 ha el fatg ina 
retscha d’autopurtrets, da natiras mortas 
e da cuntradas che sa cumponan – analo
gamain a mosaics – da tachels da colurs 
pastusas. Ils objects daventan in’expres
siun pura da colurs traglischantas. Cun 
renunziar a conturas, a las dimensiuns en 
il senn tradiziunal ed a la figurativitad 
concreta sa cumpona il maletg exclusiva
main da concentraziuns pli grondas e pli 
pitschnas da tachels da differentas colurs 
(«Fantasia davart ina flur da tartuffel»). 
Ils maletgs tardivs da viadis e da citads ed 
ils interiurs («Bar Olimpia») cumparan 
sco in’aivrezza mistica da colurs.

Bab e figl: Giovanni ed 
Alberto Giacometti

Giovanni Giacometti (1868–1933) ste
va l’emprim anc sut l’influenza da Segan
tini, ha alura dentant sviluppà ses temas 
adina pli fitg da ses context da vita direct. 
Adina ha el relatà da la realitad quotidia
na: da las cuntradas da la Bregaglia e da 
l’Engiadina sco er da sia dunna Annetta 
e da ses uffants. Ensemen cun ses ami ar
tist Cuno Amiet (1868–1961) è el s’oc
cupà cun il postimpressiunissem, cun 
Paul Cézanne ed en spezial cun Vincent 
van Gogh. La frestgezza extraordinaria 
sco er l’intensitad da la glisch e da las co
lurs da sias ovras tardivas derivan da 
quest’occupaziun.

Alberto Giacometti (1901–1966), 
figl da Giovanni, ha lavurà a Paris l’em
prim en il circul dals surrealists, dals 
quals el è sa distanzià radicalmain recu
menzond a lavurar vi dal model. El è sa 
fatschentà l’entira vita en moda fitg in
tensiva cun las dumondas fundamenta
las, co che la realitad vesida pudess vegnir 
represchentada. Tar il «Bist da Silvio» 
vegn la distanza ch’è necessaria tranter 
l’observatura u l’observatur e la repre
schentaziun stgaffida cun in sochel qua
dratic da dus stgalims. 

Vers la fin da sia vita steva per Giaco
metti la mesa statua en il center da ses in
teress. Ultra dal fotograf Eli Lotar («Eli 
Lotar III») èsi adina puspè stada sia dun
na Annette che seseva model per el – il 
«Bistpurtret Annette» dat perditga da 
sias stentas instancablas da tschiffar l’es
senzialitad da ses visavi passager ed adina 
auter e da fixar questa essenzialitad en 
in’ovra plastica.

Ernst Ludwig Kirchner 
Malsaun e traumatisà dal servetsch mili
tar è il Tudestg Ernst Ludwig Kirchner 
(1880–1938) vegnì l’onn 1917 per 
l’emprima giada sin la Stafelalp. Pauc pli 
tard è el sa domicilià a Tavau Frauenkirch 
ed ha vivì qua fin a ses suicidi. Sco expres
siunist è el sa distanzià dal «Zauberberg» 
(Thomas Mann) mundan da Tavau ed ha 
agì sco «fauve» tranter ils purs simpels. 
Las chasas «In den Lärchen» ed a partir 
da l’onn 1923 sin il «Wildboden» ha el 
drizzà en ad in gener d’ina ovra d’art to
tala cun sculpturas e cun mobiglias en
tagliadas sez sco er cun tarpuns. Al con
tact cun il mund alpin ha il pictur artist 
dà in’expressiun autamain artistica – cun 
ina coluritad intensiva ed independenta 
da l’object e cun in’elevaziun a furmas di
namicritmisadas ha el renovà la pictura 
da las Alps.

La gruppa d’artists «Rot-Blau»
Cur che Kirchner ha exponì sias ovras en 
la halla d’art da Basilea il zercladur 1923, 
ha ses art gì in effect sco ina revelaziun 
per ils artists giuvens basilais Albert Mül
ler (1897–1926), Hermann Scherer 
(1893–1927), Paul Camenisch (1893–
1970) e Werner Neuhaus (1897–1934). 
Cun excepziun da Neuhaus èn els viagi
ads repetidamain a Frauenkirch tar 
Kirchner. Ina cumparegliaziun dals ma
letgs mussa ch’ils Basilais han lavurà sin 
il medem livel sper il Tudestg e che lur 
ovras sa distinguan – independentamain 
da la tenuta expressiva ch’era in punct cu
minaivel d’els tuts – en moda marcanta 
en quai che concerna il stil.

La notg da Silvester 1924/25 èn Mül
ler, Scherer, Neuhaus e Camenisch 
s’unids a la gruppa d’artists «RotBlau». 
Lur paradis terrester han ils artists chattà 
en il Mendrisiotto, nua ch’els èn s’unids 
a cuminanzas da lavur en il «mund cun
trari dal sid». Las ovras dals artists da 
«RotBlau» appartegnan a las contribu
ziuns las pli impurtantas da l’expressiu
nissem en Svizra.

Tranter art concret ed abstracziun
La preschentaziun dal mund famigliar, 
da la cuntrada e dals umans dal Grischun 
è stà lungs onns il motiv central per ble
ras artistas e per blers artists grischuns. 
Tar Maria Bass (1897–1948) sa mussan 
objects marventads en in spazi absent. 
Quai als avanza en la vischinanza da la 
nova objectivitad. Tar ils fundaturs da 
questa direcziun d’art, nua ch’ils objects 
vegnan mussads en tut ils detagls sco tar 
ils maisters vegls, tutgan er Otto Dix 
(1891–1969) e Niklaus Stoecklin (1896–
1982).

Ovras temprivas allegoricas dad Alois 
Carigiet (1902–1985) expriman il stadi 
psichic da quel temp ch’è caracterisà da 
periclitaziun e d’anguscha. Andreas Wal
ser (1908–1930) ch’è vegnì vers la fin 

dals onns 1920 a Paris, nua ch’el ha em
prendì ad enconuscher Pablo Picasso e 
Jean Cocteau, ha elavurà influenzas cu
bisticas e surrealisticas ad in’atgna pictu
ra abstracta.

Expressiunissem abstract
Suenter la Segunda Guerra mundiala è 
l’interess da giuvens artists svizzers sa fo
cusà sin Paris, il lieu da naschientscha dal 
taschissem e da la pictura informala, sco 
er – pauc pli tard – sin ils Stadis Unids, 
nua che l’expressiunissem abstract e l’ac
tion painting han fatg furora. Ultra da 
Charles Rollier (1912–1968), Wilfrid 
Moser (1914–1997), Franz Fedier 
(1922–2005) e Marcel Schaffner (1931–
2012) han er ils Grischuns Lenz Klotz 
(1925) e Matias Spescha (1925–2008) 
ristgà durant ils onns 1950 da far il pass 
en l’art nunfigurativ.

Klotz sa fida da la lingia precisa, da la 
scriptura calligrafica cun tut sias pussai
vladads expressivas. La pictura da Spe
scha sa focusescha percunter sin figura
ziuns ritmisadas ch’han in’apparientscha 
arcaica da l’autra vart d’ina gestica spon
tana. Il spazi dal maletg inexplitgabel e la 
cromatica stgira da brin e dad ocher con
tribueschan a la qualitad meditativa da 
questas tavlas.

Novas materialias – moviment
Durant ils onns 1960 è la noziun da l’art 
vegnida extendida fermamain er qua tar 
nus. Materialias betg da l’art sco ferra
menta veglia (Franz Eggenschwiler, 
1930–2000) e lain da chaschas (Alfonso 
Hüppi, 1935), stumbels da cigarettas 
(Ingeborg Lüscher, 1936), mangiativas e 
vanzadiras èn vegnidas unidas a cumpo
siziuns ch’èn mintgatant scurrilas.

Il «maletg da trapla» tempriv «Tableau 
piège piègé» da Daniel Spoerri (1930) 
cun rests da mangiativas e cun vaschella 
sin il set da maisa daventa in purtret ima
ginar da las persunas che mangian. Irri
tond è ch’il maletg vegn cupitgà da l’ori
zontala a la verticala. La tavla è er ina spe
zia memento mori, in renviament a la 
passageritad. A Jean Tinguely (1925–
1991) percunter vai per il moviment. 
Muventadas d’in motor sa midan las fur
mas geometricas simplas dal reliev adina 
puspè a novas constellaziuns.

Realissem fantastic
Sco il represchentant il pli impurtant da 
la figuraziun fantastica ha HR Giger 
(1940–2014) occupà fin la mesadad dals 
onns 1970 ina da las posiziuns las pli 
nunconformisticas da l’art svizzer. El te
matisescha traumas da naschientscha e 
temas claustrofobicas, fatgs erotics, den
tant er la tortura e la mort cun ina preci
siun objectiva e naturalistica en moda 
monocromatica. Cun objects dal min
tgadi sco ina bognera ordinaria evoche
scha Giger la sgarschur. Da l’autra vart ha 
el vesì en l’activitad da la glieud ch’allon
tanescha il rument in «act mecanic 
erotic». Cun isolar il subject e cun driz
zar il focus sin l’abiss sul stgaffescha el vi
siuns da dischariel. Er Claude Sandoz 
(1946), ch’ha lavurà ensemen cun Giger 
en il collectiv, ans preschenta in mund 
fantastic, dentant exoticsgiaglià.

Segns, natira ed uman
Sa basond sin letras da pievels vegls cree
scha Gaspare O. Melcher (1945) in’atgna 
lingua da segns. Il gest dal ductus dal pe
nel polarisescha cun l’intenziun «da sur
vegnir sut controlla il caos anarchic da 
realitads cumplexas». Il current erotic da 
la moda da raquintar da fumettis talians 
(comics) surfa el cun ideograms («Fines
tra per Lucifera»). Corsin Fontana 
(1944) sa fatschenta cun process da la na
tira. Batgettas stretgas, cullas e bastuns 
vesan ora sco objects da ritual. L’analogia 
cun culturas arcaicas sa cunfa cun il ren
viament als fatgs ciclics en la natira. Urs 
Lüthi (1947) e Kurt Sigrist (1943) tema
tiseschan il cuntrari dal dadens e dal da
dora, d’intimitad e da publicitad. Las 

ovras da Martin Disler (1949–1996) e da 
Thomas Zindel (1956) sa basan sin la 
«nova pictura selvadia» dals onns 1980.

Uman e cuntrada
La cuntrada è in tema er en la pictura 
contemporana. Elisabeth Arpagaus 
(1957–2016) sa regorda da la basa da la 
furmaziun creativa: surfatscha, colur, 
spazi. Ils pigments da colur che l’artista 
producescha cun crappa e cun plantas – 
la natira sezza creescha il maletg da sasez
za – stgaffeschan in sectur atmosferic da 
differenziaziuns coluristicas las pli finas e 
da dimensiunalitads che midan adina 
puspè. Leta Peer (1964–2012) sa refere
scha intenziunadamain a la tradiziun da 
la pictura da las Alps romanticpatetica, 
metta dentant en dumonda en moda 
subtila l’illusiun artistica e sia kitschisa
ziun. Gaudenz Signorell (1950) mussa 
objects ch’èn banals, che vegnan dentant 
vesids sco sculpturas en lur preschien
tscha suggestiva ed enigmatica ed il me
dem mument sco simbols commovents 
da l’abandun. La cuntrada da siemi da 
Thomas Zindel (1956) vegn confrunta
da cun la tragica dal pèr uman da Mar
kus Casanova (1962–2003).

Fotografia
La fotografia è s’etablida sco medium 
d’art pir dapi ils onns 1980. Las lavurs da 
Guido Baselgia (1953) mussan la cuntra
da autalpina da l’Engiadina («hochland») 
cun ina precisiun objectiva: la cuntrada 
che para d’esser famigliara sa preschenta 
dentant senza relaziun locala. «Val Fex, 
Alp Munt 23.9.2000» preschenta main 
il lieu specific, mabain in «setting» arcaic, 
en il qual la natira e las ovras da l’uman 
sa scuntran en moda irritanta. Las lavurs 
da Thomas Popp (1966) paran d’esser 
documentaras e senza emoziuns – mu
ments schelads che tegnan si il decurs da 
las chaussas ed il current dal temp. Arno 
Hassler (1954) sa serva da fotografias 
anonimas or da gasettas che mussan or
cans e tornados. Sco heliogravuras («Vi
vienne») vegn il sguard devià da l’eveni
ment e dirigì vers las qualitads sculptura
las dals eveniments atmosferics. Las trais 
tavlas «Frozen Embryos Series» da Hans 
Danuser (1953) mussan en moda evi
denta il microcosmos da l’origin da la vi
ta. Cun valurs grischas las pli subtilas 
vegnan sondads ils cunfins e las pussai
vladads da la fotografia.

Novas posiziuns
Tant Jules Spinatsch (1964) sco er Ga
briela Gerber (1970) e Lukas Bardill 
(1968) s’occupan en moda critica cun 
l’economisaziun e cun la commerzialisa
ziun da la cuntrada. En il rom da l’occu
paziun da Spinatsch cun il «Snow Ma
nagement» è vegnida creada la lavur da 
quatter parts da la sigliera olimpica ad 
Innsbruck: ils requisits medials che ve
gnan mussads sa laschan applitgar sin ils 
senns da l’uman dal vesair, da l’udir e dal 
sentir. «Partnun» da Gerber/Bardill mus
sa il far fain sin il cunfin cun la zona au
talpina inabitabla e deserta. «La Bandie
ra sin il champ» da Hannes Vogel (1938) 
è tant ina referenza al gieu da schah da 
Marcel Duchamp sco er ad ina battaglia 
sanguinusa, tar la quala la bandiera da la 
Val Schons po vegnir localisada en il cen
ter. A maun d’in motiv banal d’in plat e 
d’ina cuppina sviluppa Venice Spescha 
(1956) ina cumparegliaziun fina cun la 
percepziun.

La preschentaziun:
Museum d’art dal Grischun. Pitschen 
guid tar la collecziun. (Scrittiras tar la 
collecziun d’art dal Grischun, 2). 
Cuira 2008.

Dapli infurmaziuns:
chatta.ch/?hiid=137
www.chattà.ch

Cuverta da la 
broschura.

Ils pitgalains indigens
Sin ils fastizs dals schumbraders dal guaud

� Entaifer la sistematica dals utschels 
furman ils pitgalains (Picidae) in’atgna 
famiglia. Quella cumpiglia en tut il 
mund 28 geners cun dapli che 200 spe-
zias. En Svizra vivan nov spezias; per 
lunschor la pli frequenta è il pitgalain 
grond, ulteriuras spezias vaira fre-
quentas èn il pitgalain nair ed il pitga-
lain verd. Cun excepziun dal volvachau 
fan tut las spezias indigenas part da la sut
famiglia Picinae (‹pitgalains per propi›). 
Entaifer quella appartegna il pitgalain 
nair al gener Dryocopus ed il pitgalain 
traidet al gener Picoides; il pitgalain 
grisch ed il pitgalain verd tutgan tar il 
gener Picus e las quatter ulteriuras spezias 
– pitgalain strivlà, pitgalain grond, pitga
lain mesaun e pitgalain pitschen – fan 
part dals pitgalains giagls (Dendroco
pos).

Tratgs caracteristics dals pitgalains
Cumbain che mintga pitgalain ha si’atg
na cumparsa e moda da viver, datti tran
ter las spezias indigenas tschertas caracte
risticas communablas che gidan a distin

guer questa fa
miglia dad au
tras (sco per 
exempel dals 
utschels chan
tadurs). Tut ils 
pitgalains in
digens sa tra

tegnan l’entir onn en lur revier. Tranter 
mastgel e femella pon ins differenziar ad 
egl, damai che tut las spezias enconu
schan in dimorfissem da schlattaina bain 
visibel. Durant il sgol sa distinguan ils 
pitgalains da bleras autras famiglias tras 
lur moviment undegiant. 

In’ulteriura gruppa da caracteristicas 
communablas pertutga la moda da sa 
mover sin ils bists da las plantas e da far 
foras en quels: Il pitgalain ha pes cun 
duas griflas enavant e duas enavos. Que
sta disposiziun da las griflas è pauc dera
sada en il mund dals utschels. Al pitga
lain serva quai per sa tegnair ferm vi da la 
planta. Cur ch’el raiva sa posa el ultra da 
quai sin sia cua. Las plimas da quella èn 
uschè diras ch’ellas èn bunas da dar su
stegn al pitgalain. Ma en quella moda 
s’isan ils pizs fitg spert. 

Il pichel marcant dovra il pitgalain – 
sco ch’il num di gia – per far foras en il 
lain e per piclar gronds insects e larvas or 
da las sfessas da las plantas. La lieunga dal 
pitgalain è extrem lunga ed ha pizs sco ar
punas che perforan la preda. Blers pitga
lains fan cuvels en las plantas per gnivar. 
Lur ovs èn alvs e traglischants. Els sume

glian quels da las tschuettas che cuan er 
ellas en cuvels.

Las spezias indigenas 
las pli frequentas

Pitgalain grond
Il pitgalain grond è il pitgalain il pli fre
quent en Svizra. Vi da quest utschè sa la
scha la cumparsa ed il cumportament ti
pic dals pitgalains concretisar sco suon
da: El viva sin plantas e rampigna cun 
grond inschign da bists e roma si. Las pli
mas da la cua dovra el sco sustegn. Ils dus 
detspe che guardan enavant dovra el sco 
crutschs per sa tegnair vi da la planta. Ils 
dus detspe davos sustegnan il movi
ment. Sias fermas griflas sa foran en la 
scorsa da la planta. El sigliotta en lingia 
da spirala dal bist si tschertgond larvas 
d’insects che vivan en la scorsa. Ses pichel 
giz fora atras las galarias dals insects. Uss 
pestga il pitgalain las larvas or da las fo
ras cun la lieunga ch’è fitg lunga. Il piz da 
la lieunga è cornus ed ha pitschens cun
tracrutschs. El è cuvert cun in schlem che 
tatga.

Surtut l’atun e l’enviern maglia il pi
tgalain grond er sems che cuntegnan 
grass. El chatscha nitscholas e miscalcas 
da tieu e da pign tranter sfessas da la scor
sa u en foras ch’el fa sez en la scorsa. Lu
ra pitga el uschè ditg sin las nitscholas e 
miscalcas fin ch’el cuntanscha ils sems en 
lur intern. En talas fravgias da pitgalains 
chatt’ins savens gronds rests da maglia. 

Durant la stagiun fraida sa mussa il pi
tgalain grond mintgatant er en vischi
nanza da plazzas da pavlar.

Il pitgalain grond è bain udibel tras ses 
ferm «gic», «gic»; ed il zercladur strasuna 
il batlegim instancabel dals pitschens tras 
ils guauds. Cun ils members da la mede
ma spezia communitgescha il pitgalain er 
cun pitgar sin il lain: cun batter sco in 
tambur in rataplan marchescha el ses re
vier.

Il mastgel porta in culier cotschen 
marcant, entant che la femella n’ha nagi
na colur cotschna al chau. Durant il 
temp da cuar stgatscha il pitgalain grond 
mintga rival or da ses revier. Autras spe
zias da pitgalain, sco per exempel il pi
tgalain mesaun che sumeglia el, cumpor
ta il pitgalain grond percunter en ses re
vier. 

Il pitgalain grond viva sin tut ils stga
lims d’autezza fin al cunfin dal guaud. El 
gniva en plantas pli veglias. Il pichel dir 
dovra el sco in stgalper cura ch’el cons
truescha sias taunas. Il pitgalain pitga 
uschè ferm sin il lain che las ziplas sgo
lan. Sias taunas han la furma d’in satg. El
las èn profundas fin 30 centimeters. 
Mintga pitgalain fa pliras taunas. El do
vra quellas per durmir e per trair si ils pi
tschens. 

Pitgalain verd
Il pitgalain verd viva en cuntradas varia
das cun guauds e pastgiras, pradas ed ers. 
Ils pizs verd brins da sias plimas al zup
pentan bain tranter il fegliom da las plan
tas. En il guaud spess dovra il pitgalain 
verd alas curtas e radundas per ir ord via 
als impediments. Grazia a sias alas sa el er 
dosar il tempo, cur ch’el vul sa tschentar 
sin ina planta.

Cuntrari a bleras autras spezias d’ut
schels da la cuntrada mez averta e dals 
guauds clers, è s’augmentà il davos onns 
en Svizra il dumber da pitgalains verds. 
Quai n’è betg evident pertge che quest 
«pitgalain da la terra» è fitg spezialisà are
guard ses pavel: il pli gugent tschiffa el 
furmiclas dal prà. Quellas chatta el schi
zunt d’enviern en lur gnieu sut la naiv. 
Per cuntanscher las furmiclas posseda el 
ina lieunga tatganta che mesira pli che 10 
centimeters. Quella va en furma da lan
tscha da la missella sut vers la giargiatta e 
la tatona e turna vers il frunt per finir en 
la chava da la missella sura.

Pitgalain nair
Il pitgalain nair è grond sco in corv e fur
ma la pli gronda spezia da pitgalain indi
gena. El abitescha cunzunt en plantas 
veglias da guauds maschadads ed è da 
chattar durant l’entir onn en ses revier da 
cuar. Cun ses ferm pichel da stgalper è el 
bun da chavar grondas foras en mutagls 
attatgads per tschertgar insects e lur lar
vas. Per bunas funtaunas da nutriment 

cun bleras furmiclas e baus en la scorsa ed 
en il lain sgola el senz’auter passa in kilo
meter.

Il pitgalain nair cua en foras stgalpra
das sez. Perquai al chatt’ins cunzunt en 
guauds cun plantas grossas. Sias taunas 
da durmir e da cuar picla el en autezzas 
da 4–10 m en plantas ch’èn là anc passa 
35 cm grossas; savens fa el talas en faus 
cun ina scorsa glischa. En il lain dir dal 
fau sto il pitgalain nair furar fin in mais 
per far sia fora. Ils cuvels spazius ch’el 
n’utilisescha betg pli servan a blers ani
mals, cunzunt a la tschuetta pailusa ed a 
la columba selvadia, sco lieu da refugi.

Ulteriuras spezias 
da pitgalains indigenas

Pitgalain grisch
Il pitgalain grisch è stretgamain parentà 
cun il pitgalain verd. El sa distingua da 
quel tras ina colur dal chau pli simpla e 
tras ses clom different. Ins al vesa per ter
ra a la chatscha da furmiclas. Perquai che 
questa vivonda è daventada stgarsa en 
tschertas regiuns, è er il dumber da pi
tgalains grischs sa reducì considerabla
main, surtut en la Svizra romanda e lung 
las Prealps.

Il pli tgunsch entaup’ins questa spezia 
en la planira en guauds da feglia ritgs da 
laina morta, damanaivel da lais e flums. 
Forsa sa tradescha el cun ses cloms mar
cants: ina seria da 5–20 tuns sonors da 
flauta che vegnan pli e pli bass ed a me
dem temp er pli plauns. Ina giada che 
l’utschè da colur verd grischa è vegnì scu
vert, furma in eventual flatg cotschen sin 
il frunt in cler indizi ch’i sa tractia d’in 
mastgel; il medem vala dal reminent er 
per il flatg vi da la vista dal pitgalain verd.

Pitgalain pitschen
La primavaira sa fa il pitgalain pitschen 
d’udir cun sequenzas da clers «chichichi
chichis» e schumbradas plitost flaivlas, 
ma lungas. Uschiglio viva l’utschè stabel 
da grondezza d’in pasler ina vita discreta 
en guauds da riva, curtins da pumers cun 
bist aut ed en parcs en regiuns bassas. Im
purtant per il pitgalain pitschen èn plan
tas da feglia cun scorsa groppa e blera lai
na morta.

Pitgalain mesaun
Il pitgalain mesaun viva tar nus buna
main mo en guauds cun ruvers vegls cun 
scorsa groppa. Pervi da ses pichel relati
vamain curt e debel per in pitgalain picla 
el mo darar e na tambura insumma betg. 
Il pavel per ses pitschens prenda el per 
gronda part giu da roma e feglia. L’en
viern fora el surtut en sfessas da scorsa per 
tschertgar insects e filiens.

Pitgalain strivlà
Il pitgalain strivlà è il pli grond dals pi
tgalains giagls indigens ed a medem temp 

quel ch’ins vesa il pli darar. Pir ils ultims 
onns han pudì vegnir observads en l’ost 
dal pajais (en la regiun da Buchs e Sar
gans) singuls pèrs che cuan. Damai che 
l’utschè tschenta ordvart autas preten
siuns a ses spazi da viver – guauds nati
rals cun blera laina morta – sa restrenscha 
sia derasaziun a territoris isolads ch’èn 
per l’uman be malamain accessibels. Il 
pitgalain strivlà maina ina vita zuppada e 
sa lascha il pli tgunsch observar durant il 
temp da curtegiament.

Pitgalain traidet
Il pitgalain traidet è in utschè giagliard e 
tuttina discret ch’è da chasa en ils guauds 
muntagnards, e quai surtut en ils guauds 
da pigns subalpins cun blera laina mor
ta. El mussa ina clera preferenza per 
guauds da pigns betg memia spess e man
ca en lieus cun unicamain tieus, lareschs 
e schembers.

Il pitgalain traidet fa rintgs enturn la 
planta per tschiffar il suc da quella. Tals 
«rintgs da pitgalain» chatt’ins surtut sin 
schembers e pigns. Il mastgel sa differen
ziescha da la femella tras sia verscha mel
na. Tras questa chapitscha melna sa di
stingua il mastgel da tut tschels pitgalains 
indigens. 

En il decurs da l’evoluziun ha questa 
spezia da pitgalain pers in detpe − ils 
trais detspe restants dattan il num a 
questa spezia. Tar il detpe che manca sa 
tracti da la grifla interna che guarda ena
vos tar auters utschels; persuenter guarda 
la quarta grifla pli externa enavos.

En Svizra furma il Grischun ina da las 
regiuns principalas da la derasaziun dal 
pitgalain traidet ch’è plitost rar. El gniva 
en autezzas tranter 1500 e 1950 m e pre
ferescha ils davos 200 m dal guaud serrà. 
Il pitgalain traidet n’è dentant betg exclu
sivamain in «utschè alpin»; quai mussa 
sia derasaziun da l’Europa Centrala fin 
lunsch en l’ost da l’Asia.

Volvachau
Er il volvachau n’ha betg be in detpe 
drizzà enavos, mabain dus – uschia tra
descha l’utschè ch’el n’appartegna betg 
als utschels chantadurs, mabain a la fa
miglia dals pitgalains. Il volvachau è ina 
spezia da pitgalain che viva quasi exclusi
vamain da furmiclas e da lur poppas. 
Sch’el vegn disturbà, auza il volvachau las 
plimas da sia verscha sco ina cresta.

Ses spazi da viver preferì èn las cuntra
das libras cun bler sulegl e singulas plan
tas veglias cun numerusas chavorgias. 
Volvachaus datti magari er en il curtins 
da pumera cun ina vegetaziun bassa niz
zegiada a moda extensiva. Cun il svanir 
da las pradas natiralas e da la pumera sva
nescha er il volvachau da las cuntradas 
cultivadas a moda intensiva e va a viver 
en regiuns pli chaudas.

Il pitgalain grond è la spezia indigena per lunschor la pli frequenta. FOTO: PD

La preschentaziun:
Dossier «Pitgalains».

Dapli infurmaziuns:
chatta.ch/?hiid=1816
www.chattà.ch

Pitgalain verd – il flatg cotschen vi da la vista mussa ch’i sa tracta d’in mastgel. FOTO: PD

Fora da pitgalain. FOTO: CIS / PIXELIO

Preistorgia
Istorgia dal territori grischun en furma concisa, part 1

� L’istorgia dal Grischun cumpiglia 
las suandantas epocas: il temp pre
istoric, l’epoca romana, la Currezia 
medievala, la Republica da las Trais 
Lias (1524–1798), il chantun Rezia 
(1799–1803) ed il chantun Grischun (a 
partir dal 1803). En ina pitschna seria 
mussa «Chattà» co ch’il territori gri
schun è sa sviluppà atras il temp.

Temp da crap
Paleoliticum
Il paleoliticum, il temp da crap tempriv, 
cumpiglia la pli veglia epoca da l’istorgia 
da l’uman. Quest’istorgia para d’avair 
prendì si’entschatta avant blers millis 
onns en l’Africa Orientala e Meridiuna
la. Il territori da las Alps è stà cuvert pli
ras giadas totalmain da glatsch en il de
curs dals blers millennis. Tranteren hai dà 
pli lungas epocas senza glatsch cun tem
peraturas pli autas. En quests temps 
interglazials han mintgamai plantas, an
imals e pli tard er l’uman prendì possess 
da la terra. Ils pli vegls utensils da quests 
umans eran fatgs da crappa tagliada. Pli 
tard han ils umans preparà utensils da si
lex (crap da fieu), dad ossa e da corna.

En il temp 
da glatsch me
dieval è la fuai
na daventada 
il center da la 
culegna e da 
l’avdanza che 
sa chattava il 

pli savens en in cuvel. Ils umans vivevan 
dals fritgs rimnads e da la chatscha. Il 
motiv d’animals dominava l’art e dat qua 
tras perditga d’ina chatscha reglada d’in 
ritus. Sepulturas e chats d’unfrenda èn 
mussaments d’ina religiun primitiva. Dal 
paleoliticum tardiv derivan ils emprims 
chats archeologics dal Grischun (Cuira, 
Marsöl).

Mesoliticum
Las relaziuns climaticas pli chaudas a la
fin dal davos temp da glatsch han laschà
daventar l’uman dal mesoliticum (temp
da crap mesaun ca. 8000–4000 a.C.) in
chatschader fitg spezialisà ed universal. La
natira ha furnì da quel temp selvaschina,
peschs, fritgs ed ervas en quantitads bler
pli grondas ch’als chatschaders dal temp
da crap tempriv. Questa furma economi
ca vegn ad avair carmalà l’uman da chat
tar adina novs reviers da chatscha. Ils curs
dals flums han er mussà la via al traffic.

Ils umans dal mesoliticum han fabri
tgà lur utensils or da silex. Quai è in ma
terial fitg dir che sa lascha dentant elavu
rar fitg bain.

En la fasa finala dal mesoliticum è suc
cedida la midada tar ina furma d’econo
mia purila dal tuttafatg nova, numnada
main tar ina producziun da vivonda pla
nisada tenor il ritmus da las stagiuns. En 
il Grischun èn ils origins da questa tran
siziun cumprovads en la Val Mesauc.

Neoliticum
En il neoliticum, il temp da crap tardiv 
(ca. 4000–1800 a.C.), hai dà ina da las 
pli grondas midadas culturalas ed econo

micas da tuts temps. D’in chatschader 
nomadisant e fitg spezialisà sa mida 
l’uman en in pur che producescha tenor 
plan. El tegna animals (arments, nursas, 
chauras, portgs) e cultivescha plantas 
(graun, fava e.a.). Dumagnar la tratga da 
muvel e l’agricultura pretenda in’enorma 
avertadad spiertala. Per runcar e cultivar 
pastgiras ed ers sco er per construir in sut
tetg stabel era la sigir gist inventada in 
utensil da muntada extraordinaria. Per 
consequenza da questa sedia stabla en 
chasa e culegna ha l’uman er inventà 
tranter auter iseglia d’arar, il fis ed il taler. 
Ina novaziun caracteristica è era stada la 
cheramica. En tala vaschella da terraco
tga resistibla cunter il fieu ha ins pudì 
coier la vivonda e conservar las provi
siuns per l’enviern a moda segira.

Temp da bronz
Il temp da bronz cumpiglia il spazi da 
temp da ca. 1800–800 a.C. En questa 
epoca cumpara per l’emprima giada in 
nov metal, il bronz, ina lega da 90 per
tschient arom e 10 pertschient zin. Uten
sils da bronz han entschet pli e pli a rem
plazzar ils utensils da crap, dad ossa ed ils 
paucs utensils d’arom dal neoliticum.

Er l’uman dal temp da bronz era pur. 
Tras runcar cun agid dal fieu ha el guda
gnà nova cultira or dals guauds primitivs, 
ha cultivà ers e pratitgà la tratga da mu
vel. La chatscha aveva be anc ina munta
da secundara. La cumparsa da novas pro
fessiuns, sco quella dal minier, dal fravi 
da bronz e dal martgadant da metals vegn 
segiramain er ad avair chaschunà ina mi
dada da las structuras socialas.

Il temp da bronz en il Grischun
Il Grischun vegn populà intensivamain 
pir en il temp da bronz, e quai fin en las 
valladas las pli allontanadas. Culegnas e 
necropolas dal temp da bronz èn da chat
tar en l’Engiadina, en Surses, Tumlea

stga, Val Schons e Valragn, en la Mesol
cina, en la Vallada dal Rain da Cuira, en 
il Scanvetg, en Surselva e Lumnezia. Las 
bleras culegnas han lur origin pir en il 
temp da bronz tempriv (ca. 1800–1500 
a.C.).

En il spazi da las Alps è sa furmada 
in’atgna cultura dal temp da bronz. En
taifer curt temp èn novas culegnas vegni
das construidas, oravant tut sin muttas 
che furmavan ina protecziun strategica. 
Igl è segiramain nagina casualitad, sche 
restanzas culturalas or dal temp da bronz 
sa chattan savens sut las ruinas da chastels 
dal temp medieval. En il material chattà 
da questas culegnas dal temp da bronz en 
il Grischun èsi da constatar ina ferma in
fluenza dal sid e dal nord.

Temp da fier
Il temp da fier cumpiglia l’epoca da circa 
800–15 a.C. Ella sa divida en il temp da 
Hallstatt (800–ca. 450 a.C.; numnà te
nor il lieu da scuverta Hallstatt en l’Au
stria) ed en il temp da La Tène (ca. 450–
15 a.C.; numnà tenor il lieu da scuverta 
La Tène al Lai da Neuchâtel).

La transiziun dal temp da bronz al 
temp da fier sco er dal temp da fier vegl 
al nov è succedida senza ina cesura cultu
rala. Quai cumprova la cuntinuitad da la 
populaziun.

Il Grischun sa divida durant il temp 
da fier en trais regiuns pulit differentas 
ch’èn sumegliantas a quellas dals gronds 
vischins e che vegnan designadas sco part 
alpina da quellas. En il sid da las Alps vi
vevan ils Leponts; da quels savain nus anc 
oz fitg pauc. L’Engiadina Bassa era popu
lada d’in pievel ch’aveva ses origin en il 
Trentino/Tirol dal Sid e che vegn num
nà ils Rets. En il Grischun Settentriunal 
e Central eran ils Celts da chasa. En que
sta regiun èsi dentant er da constatar in
fluenzas dals Leponts e dals Rets.

Il fier ha remplazzà pli e pli il bronz. 
Fier d’ina qualitad inferiura n’era betg 
senz’auter meglier ch’il bronz. In grond 
avantatg era però che quel era da chattar 
en l’agen pajais.

La cumpariziun da novs elements cul
turals fitg decisivs en il temp da fier, sco 
la scrittira e la munaida, ha er midà plaun 
a plaun las furmas economicas. Differen
zas socialas èn da constatar en ils inven
taris pli ritgs e pli vegls da fossas, surtut 
en il Grischun dal Sid.

Il temp da fier en l’Engiadina
En l’Engiadina Bassa cumpara en il temp 
da bronz tardiv ina nova gruppa da cul
tura cun in’atgna cheramica fitg caracte
ristica, l’uschenumnada cheramica da 
LaugenMelaun. La furma directiva da 
quella è la cria.

L’origin da questa cultura è da chat
tar en il Trentino/Tirol dal Sid. Questa
cultura è er anc da chattar en il Tirol
Oriental, en il Vorarlberg, en la vallada
dal Rain alpin, en Tumleastga e Surses.

I n’è dentant betg da survesair che be
l’Engiadina Bassa appartegna al territori
central da questa cultura, entant che las
ulteriuras valladas menziunadas dal Gri
schun giaschan gia en ina zona perifera.

Questa cultura da LaugenMelaun
vegn remplazzada en il temp da fier tem
priv da l’uschenumnada cultura da Frit
zensSanzeno; la furma directiva da
quella furman las tipicas cuppas.

Il center da questa gruppa da cultura
giascha puspè en il Trentino/Tirol dal
Sid ed en l’Engiadina Bassa, latiers vegn
il Tirol dal Nord. Il Vorarlberg, la Valla
da dal Rain, la Tumleastga e Surses ve
gnan strusch tutgadas da questa cultura.

Sin fundament da la derasaziun da la
cultura da LaugenMelaun e da Fritzens
Sanzeno vegni supponì oz ch’ils expo
nents da quellas culturas èn identics cun
ils Rets da l’istorgia.

Il Grischun sco tal appartegna en il
meglier cas al territori perifer, dentant
betg al territori central da la cultura reti
ca.

Davart la preistorgia da las valladas meri-
diunalas
Las scuvertas preistoricas da las valladas 
meridiunalas sa differenzieschan pertu
tgant lur cumparsa exteriura cleramain 
da quellas dal nord da las Alps. Tar la 
construcziun da la via naziunala han ins 
scuvert al pe dal chastè da Mesauc ina da 
las pli veglias culegnas dal Grischun. El
la è da datar enturn 4500 a.C., quai vul 
dir en il temp transitoric dal mesoliticum 
al neoliticum. 

Al medem lieu, dentant in fin dus
meters sur l’orizont da la cultura meso
liticaneolitica han ins chattà ina rasada
d’ina culegna or dal temp da bronz tar
div.

Da Castaneda enconuschan ins ina
culegna dal temp da crap cun fastizs d’in
er arà cun arader.

E dal crest dal chastè sper Mesauc de
riva ina sigir da crap dal temp neolitic.
Da la Val Müstair, dal Puschlav e da la
Bregaglia èn enconuschents varsaquants
chats singuls or dal temp da bronz e da
fier.

Enavos en il 6avel tschientaner a.C.
tanschan las numerusas fossas dal temp
da fier ch’èn vegnidas scuvertas a Me
sauc, Cama e Castaneda. Insatge pli
giuvna è la necropola (champ da fossas)
da Sta. Maria d.C. Ultra dal champ da
fossas è er enconuschenta la culegna cor
respundenta a Castaneda.

Il Grischun dal Nord durant il temp da fier
Durant il temp da fier pon ins constatar 
en il territori grischun pliras gruppas da 
cultura. En il sid da las Alps, en la Mesol
cina, vivan ils Leponts. Ils Rets èn da 
chattar en l’Engiadina Bassa e per temps 
er en singulas parts dal Grischun Central 
e Settentriunal. En il Grischun Setten
triunal viveva però principalmain ina po
pulaziun celtica.

La fasa tempriva dal temp da fier pli 
vegl u da Hallstatt è enconuschenta en il 
Grischun Settentriunal be tras paucs 
chats singulas, sco per exempel tras la 
cuppa en duas colurs da Favugn, decora
da cun in bul, u tras la nizza d’ina sigir da 
Molinis.

La fasa tardiva dal temp da Hallstatt 
vegn documentada a moda fitg impres
siunanta tras il champ da fossas da Tu
main. Restanzas da culegnas da l’usche
numnà orizont da Tumain èn tranter au
ter vegnidas chattadas a Cuira/Welsch
dörfli, Fläsch/Pass da S. Gliezi, Halden
stein/Lichtenstein e Cazas/Cresta. 

Il temp da fier pli giuven u da Latène 
(450–15 a.C.) è represchentà en il Gri
schun Settentriunal tras culegnas da 
l’uschenumnà orizont da Schneller a 
Cuira/Welschdörfli, Fläsch/ Pass da S. 
Gliezi ed autras.

Dal temp da Latène tardiv (150–15 
a.C.) èsi surtut da numnar las culegnas 
da Lantsch/Bot da Loz, Scharans/Spun
das, Panaduz/Bot Panadisch e Trun/
Grepault. 

La cumparida da la scrittira e dal da
ner en il temp da fier pli giuven ha gì ina 
gronda influenza sin ils secturs culturals 
ed economics dal territori da las Alps. La 
scuverta dal stgazi da munaida a Cunter/
Bravuogn a la ruta dal Güglia e Set con
ferma quai a moda impressiunanta.

Tge san ins dals Rets?
L’interpretaziun da la tradiziun scritta 
mussa ch’ils Rest eran enconuschents als 
scripturs da l’antica be a l’ur da l’Italia dal 
Nord, il plitgunsch en il conturn da Ve
rona e Trento e forsa anc enturn Como. 
Tenor Strabo e Plinius abitavan ils Rets 
er en il territori da la Vallada dal Rain. 
Accordanza exista pia en la tradiziun 
istorica be concernent il fatg che tut ils 
Rets han appartegnì al territori da las 
Alps.

Davart la lingua dals pievels che ve
gnan designads sco Rets na pon ins 
strusch dir insatge. Texts d’ina tscherta 
dimensiun che sa laschassan chapir are
guard grammatica e cuntegn mancan dal 
tuttafatg. Avant maun èn curtas inscrip
ziuns, spezialmain dal sid da las Alps, 
ch’èn chapiblas be per part. Las paucas 
inscripziuns oriundas da l’Engiadina 
Bassa èn scrittas en l’alfabet da Bulsaun 
ch’è ina varianta da l’alfabet «nordetrusc» 
u «subalpin».

Las indicaziuns istoricas documenta
das or dal temp roman sa cuvran per 
gronda part cun il territori da derasaziun 
da la cultura da bronz da LaugenMelaun 
e da la cultura dal temp da fier Fritzens
Sanzeno. Il territori central da quellas 
culturas sa chatta en il Trentino/Tirol dal 
Sid. Sco purtaders da quellas culturas da 
LaugenMelaun e FritzensSanzeno va
lan ils Rets.

Cun l’erecziun da la provinza Raetia 
dal temp dals imperaturs sa schlargia la 
noziun d’ina gruppa etnica cun ina lin
gua speziala sin ils abitants d’ina provin
za e qua tras è ella daventada pauc trans
parenta.

Dal Marsöl a Cuira (a sanestra) derivan ils emprims fastizs umans scuverts en il Grischun.                           (FOTO: PD)

La preschentaziun:
Dossier «Istorgia dal Grischun en fur
ma concisa».

Dapli infurmaziuns:
chatta.ch/?hiid=1879
www.chattà.chCrestaulta sper Surin (collina a dretga) – in’impurtanta perditga da la cultura interalpina 

dal temp da bronz.

Temp dals Romans
Istorgia dal territori grischun en furma concisa, part 2 

L’epoca romana en survista
Territori, populaziun, commerzi e traffic
Tenor ils chats ch’èn vegnids a la glisch 
fin oz, era la gronda part da las valladas 
alpinas dal Grischun gia populada l’emp-
rim tschientaner a.C. Singuls contacts 
cun l’Italia èn documentads gia avant 
l’arrivada dals Romans, per exempel en 
furma dal chat da munaidas padanas a 
Cunter-Burvagn u da fina vaschella 
d’import a Cuira.

Il Grischun cun ses territori natiral 
sparpaglià è stà segnà en quel temp da 
tradiziuns regiunalas ed influenzas exte-
riuras ch’èn fruntadas ina sin l’autra. Du-
rant il domini roman ch’ha durà radund 
400 onns è però sa sviluppada en il terri-
tori ina Romanitas unifitganta; quella ha 
cuvert ils divers substrats indigens, ils 
quals èn be perscrutads parzialmain.

La topografia dal Grischun è segnada 
d’ina vart da valladas orientadas vers vest-
ost ch’han avert il territori da vegl ennà a 
las culturas situadas en las Alps Orienta-
las. A partir dal temp dals imperaturs 
tempriv e surtut vers l’antica tardiva han 
alura gì lieu contacts intensivs vers l’Ita-
lia dal Nord. Da la fin da l’emprim fin il 
terz tschientaner èn las valladas dal nord 

stadas influen-
zadas supple-
mentarmain – 
e schizunt pli 
ferm – nà da 
las provinzas 
romanas situa-
das en il nord-

vest da l’Imperi roman. Quai resulta 
tranter auter da l’import da vaschella.

La basa da viver han furmà vinavant 
las resursas mineralas – dal temp roman 
surtut fier, ma er cristals e lavetsch – sco 
er transports, pasculaziun, selvicultura 
ed agricultura. Impurtantas colliaziuns 
vers nord-sid han furmà il San Bernardin 
sco er il Set e Güglia. Quests passadis 
n’han però betg cuntanschì la medema 
muntada sco il Brenner u il Grond Son 
Bernard. Singuls chats romans derivan er 
dal Lucmagn, da la Greina, dal Spleia e 
dal Bernina.

Il temp da fluriziun dal domini roman
Il temp dals Romans per propi da las 
grondas parts dal Grischun odiern en-
tschaiva pir cun la campagna militara da 
l’onn 15 a.C. sut il commando dals dus 
figliasters da l’imperatur Augustus, Tibe-
rius e Drusus, tras la quala il Grischun è 
vegnì sut il domini dals Romans. L’ap-
partegnientscha a l’Imperi roman ha spe-
zialmain gì per consequenza ch’il latin è 
daventà il linguatg administrativ uffizial 
per l’entira Svizra. La gronda influenza 
da la cultura e moda da viver dals Ro-
mans ha purtà sco las pli grondas nova-
ziuns civilisatoricas legislaziun, admini-
straziun communala, posta e fatgs da 
guerra organisads, fatgs bancars e mone-
tars, religiun statala e pli tard il cristianis-
sem, dentant er divers auters elements 
culturals sco construcziun da vias, edifi-
zis da crap e la viticultura.

En il temp dals imperaturs tempriv ha 
la gronda part dal Grischun dad oz ap-
partegnì a la provinza Rezia cun la chapi-
tala dad Augsburg. Las novaziuns funda-
mentalas en l’administraziun da l’Impe-
ri dal temp dals imperaturs Dioclezian e 
Constantin han consistì en la furmaziun 
dal tuttafatg nova da la partiziun da l’Im-
peri: Cuira (Curia) daventa chapitala da 
la provinza Raetia prima. Il Grischun sez 
è dentant vegnì collià cun auters territo-
ris a la diocesa «Italica» ed uschia a la pre-
fectura italica cun Milaun sco residenza 
da las autoritads.

Situaziun en l’antica tardiva
En la segunda mesadad dal terz ed en il 
quart tschientaner dattan invasiuns dals 
Alemans perditga da temps agitads. Quai 
resulta tranter auter dals numerus chats 
da munaidas zuppadas e da las stresas ar-

sas frequentas en la Val dal Rain Alpina 
ed a Cuira. Suenter l’onn 400 finescha il 
domini roman en las parts da la Svizra 
Settentriunala da las Alps. 

Tenor la legenda duai son Gliezi gia
avair missiunà en la Rezia vers la fin dal
segund tschientaner. Archeologicamain
sa lascha la midada da la religiun antica
al cristianissem tschiffar pir en il temp
roman tardiv, en furma da baselgias e
santeris (t.a. a Cuira, Panaduz ed Asche-
ra). Tant a Cuira sco er en las valladas
pon ins far quint a partir dal quart
tschientaner cun cuminanzas pli gron-
das; sco sedia episcopala para la citad da
Cuira d’esser s’etablida en il quart
tschientaner tardiv ed a partir dal 451 èn
uvestgs da Cuira cumprovads en furma
scritta. La transiziun al cristianissem n’ha
però betg muntà la fin da tut ils anteriurs
lieus da cult. Quai cumprova in cuvel da
cult a Ziràn ch’è vegnì duvrà il quart e tut
tenor er anc en il decurs dal 5avel e 6avel
tschientaner.

Entant ch’igl han existì vinavant abi-
tadis averts, sco per exempel a Cuira-
Welschdörflil, Riom u Aschera, sa la-
schan er cumprovar a partir dal terz 
tschientaner tardiv abitadis e fortezzas 
sin collinas ed en auters lieus nunaccessi-
bels (Cuira-Curt, Castiel-Carschlingg 
e.a.). Per part han er turs e pitschens 
chastels protegì puncts impurtants sco a 
Salouf (Motta Vallac) u a Sagogn-Schied-
berg. Tenor ils resultats da las exchava-
ziuns èn las structuras da bajegiar roma-
nas idas en decadenza a partir dal 5avel 
tschientaner. Al lieu d’edifizis da crap 
(maulta) èn vegnidas erigidas construc-
ziuns pli simplas en lain. Blers lieus èn 
però vegnids abitads vinavant d’ina po-
pulaziun originara respectivamain da de-
rivanza romana.

In sguard als chats dal temp 
dals Romans

Davart la preschientscha dals Romans en 
il Grischun existan be paucas infurma-
ziuns en furma scritta; e quellas relatan 
quasi exclusivamain la vista romana. La 
repartiziun dals chats archeologics dat 
d’ina vart perditga da la spessa colonisa-
ziun per lung da las rutas da transit. Da 
l’autra vart dependan ils chats da l’inten-
sitad da las exchavaziuns e quella è collia-
da fermamain cun la spessezza odierna 
dals abitadis. Da ca. 230 chats romans 
ch’èn enconuschents fin oz èn ca. 25% 
chats d’abitadis e 6% chats da fossas; tar 
ils ulteriurs sa tracti da chats singuls, per 
ordinari en furma da munaidas.

Cuira sco citad romana
Dal temp dals Romans ha Cuira gì sia 
gronda muntada pervi da sia posiziun da 
la vart settentriunala dals pass grischuns. 
Cuira era pia in impurtant center da traf-
fic sin quella colliaziun nord-sid da l’Im-
peri roman. 

Il «vicus» roman sa chattava al sid da 
la citad odierna, protegida da la spunda 
dal Pizochel ed en il nord da la Plessur. 
L’extensiun oriunda n’è betg enconu-
schenta, cunquai ch’il quartier Welsch-
dörfli sa chatta oz suravi.

Las chattadas or dal Welschdörfli en-
conuschentas fin oz cumprovan in’urba-
risaziun da l’entschatta dal prim tschien-
taner fin la fin dal quart tschientaner. 
Vers la fin dal quart tschientaner è il «vi-
cus» vegnì transferì sin la collina che por-
ta la curt episcopala dad oz, nua ch’ins ha 
probablamain erigì in chastè da refugi 
per sa proteger da las invasiuns dals Ale-
mans.

Las exchavaziuns en il Welschdörfli 
han cumprovà che l’areal da la halla da 
fiera è stà reservà ad edifizis publics ed ils 
areals Dosch, Ackermann, Zingg e Pedo-
lin-Derendinger a bajetgs privats ch’èn 
vegnids erigids sin rasadas preromanas. 
Da las construcziuns oriundas da laina 
èsi da constatar be paucs fastizs. Da las 
construcziuns da crap posteriuras èsi da 
numnar per ils edifizis sin l’areal Dosch 
ed Ackermann l’installaziun da stgauda-
ments da palantschieu e da paraid ed er 
picturas muralas da l’emprim fin il terz 
tschientaner. 

Cun il stgaudament d’ipocaust ave-
van ils Romans in sistem raffinà per 
stgaudar ils locals d’abitar. En la fuaina 
vegniva ars laina; l’aria chauda che sorti-
va ed il fim vegnivan manads tras ils nu-
merus conducts da sventilaziun dal pa-
lantschieu e da las paraids. Tals stgauda-
ments sa chattavan surtut en chasas da 
glieud bainstanta u en bajetgs publics, 

sco per exempel en las termas. En il 
Welschdörfli è vegnì chattà vaschella da 
terracotga, da lavetsch, da vaider, objects 
da bronz, da fier, ossa e munaida. La nu-
merusa tocca da cheramica dat spezial-
main infurmaziuns davart l’intensitad e 
la direcziun da las relaziuns da commer-
zi dal «vicus» roman a Cuira.

La predilecziun dals Romans per ina 
cultura da mangiar perfecziunada sa ma-
nifestescha en l’import da vaschella pre-
ziusa da terra sigillata, però er d’ulteriu-
ra vaschella da maisa da terracotga e vai-
der durant l’entira epoca romana or da 
parts allontanadas da l’Imperi ed er en 
l’import da vin, dad ieli d’ulivas e conser-
vas da peschs; l’emballadi da quests pro-
ducts, las amforas, è sa mantegnì fin oz.

A Cuira-Welschdörfli è er vegnida 
chattada in’inscripziun e dedicaziun mo-
numentala che sa cloma sco suonda: «L · 
CA[esari · Augusti · filio] / PRINC[ipi · 
iuventutis]». L’inscripziun sa referescha a 
L. Caesar, il figl adoptiv da l’imperatur 
Augustus, ch’ha purtà dapi l’onn 3 a.C. 
il titel «princeps iuventutis» e ch’è mort 
l’onn 2 s.C. L’inscripziun cumprova den-
tant er ch’il vicus roman da Cuira-
Welschdörfli stoppia esser stà in center 
d’administraziun gia en il temp roman 
tempriv.

Chats da statuettas da dieus romans
Ils dieus romans correspundevan en lur 
caracter e furmas da preschentaziun per 
gronda part als dieus grecs, er sch’els pa-
ran dad esser vegnids midads e transfur-
mads en lur natira tras la vita spiertala e 
religiusa dals Romans. En il Grischun èn 
tranter auter vegnidas chattadas statuet-
tas da Mercur (Cuira, Maladers), da Dia-
na (Cuira) e da Neptun (Fläsch).

Spezialmain da chasa en il Grischun 
era il dieu Mercur (grec: Hermes), il dieu 
dal commerzi, il currier dals dieus, il dieu 
dals viandants e pasturs, l’accumpagna-
der dals vivs e morts en il hades. Hermes 
è stà l’emprim dals dieus grecs ch’è vegnì 
surpiglià dals Etrucs e lura er dals Ro-
mans en il 5avel tschientaner a.C. e trans-
furmà da quels en Mercurius. Ses attri-
buts èn il chapè, ils chalzers cun alas, il 
bastun d’erold e dapi il temp dals impe-
raturs la bursa che marchescha cleramain 
la stretga relaziun dal dieu cun il com-
merzi.

Damanaivel a Mercur steva la Diana 
rurala (grec: Artemis). Artemis è enconu-
schenta da la litteratura e da l’art sco 
giuvna dieua da la chatscha, sco patruna 
dals animals. Tastga, frizza ed artg èn ses 
attributs. 

Neptun (grec: Poseidon), il dieu da las 
mars e da las inslas, dals lais e flums, il 

movider da la terra, vegn il pli savens re-
preschentà cun barba e sco um vegl. Ses 
attributs èn il traident ed ils peschs. 
Poseidon è in dals pli vegls dieus grecs ed 
en il temp tempriv in dieu bler pli pus-
sant che quai ch’el vegn preschentà en ils 
epos da Homer.

Ils altars votivs da Segl-Baselgia
Ils altars votivs da lavetsch, fitg sumegli-
ants en furma e decoraziun, derivan pro-
bablamain dal medem lavuratori che sa 
chattava en Bregiaglia u en il conturn da 
Chiavenna. 

Ils altars èn vegnids tschentads dal 
medem deditgader Tertius Valerii. Il de-
ditgader sco er ses bab portan nums da 
mintgadi, sco ch’els èn cumprovads nu-
merusamain.

Dals dieus, als quals ils altars èn dedi-
tgads, èn dedicaziuns a Diana, Mercurius 
e Silvanus fitg numerusas. Main savens 
èn da chattar ils «Pastores», ils dieus dals 
pasturs, che cumparan qua per l’empri-
ma giada sco dieus.

La menziun da quests quatter dieus 
dattan indizis da las relaziuns economi-
cas en l’Engiadin’Ota dal temp dals Ro-
mans, da l’economia da pastgiras e da 
chatscha, dentant er dal traffic da com-
merzi sur il Güglia.

Las quatter inscripziuns latinas sin ils 
altars èn las emprimas inscripziuns cum-
plettas dal temp dals imperaturs romans 
en il Grischun.

Ulteriurs chats e fastizs dals Romans 
en il Grischun

Malögia (rampa da chars al Malögin): La 
via romana maina davent da Malögia sin 
la vart dretga da la val engiu fin a Casac-
cia. La via è fitg stippa. En la platta da 
grip dad otg meters lunghezza èn stgal-
prads 14 stgalims per la manadira. En la 
paraid dal grip da var 80 cm autezza sa 
chattan sis foras artifizialas en ina distan-
za da mintgamai 115 cm. Quellas duvra-
van ils viturins probablamain per metter 
en levagls. Uschia pudevan els gidar la 
manadira da vegnir da la rampa stippa 
siador.
Casti: Sper Casti èn vegnids chattads 
objects da plum che portan ils buls da le-
giuns romanas. Els han ina lunghezza da 
circa trais fin quatter centimeters ed in 
pais da 35 fin 55 grams. I sa tracta da pro-
jectils che vegnivan bittads cun agid da 
schlingias e che dattan perditga dals 
cumbats ch’han gì lieu a chaschun da 
l’invasiun dals Romans l’onn 15 a.C.
Roveredo, Panaduz e.a.: Sper diversas 
cuppas da cheramica, amforas ed autra 
vaschella ch’è vegnida chattada en divers 
lieus, èn er sa mantegnids recipients da 
vaider. Quels dattan perditga d’ina elavu-
raziun avanzada da quest material (diver-
sas coluraziuns, ornaments, furmas mul-
tifaras) e derivan, per exempel en il cas da 
Roveredo e Panaduz, er da champs da 
fossas (1.–4. tschientaner).
Riom: Avant la derasaziun dal buttun te-
gnev’ins ensemen la vestgadira cun fivlas. 
Las fivlas romanas da bronz ch’èn vegni-
das chattadas a Riom avevan damai la 
funcziun da gluvas da serra e servivan a 
medem temp sco bischutaria. Persunas 
noblas e bainstantas s’ornavan gugent 
cun fivlas fitg custaivlas ch’ellas purtavan 
bain vesaivlamain.
Fläsch: A Fläsch, al pe dal Pass da
S. Gliezi, è vegnì a la glisch in chat che
cumpiglia 23 munaidas d’argient (de-
nars). Ellas derivan dal temp tranter
69 e 192 s.C.

Colonnas romanas sin il Pass dal Güglia.

La preschentaziun:
Dossier «Istorgia dal Grischun en fur-
ma concisa».

Dapli infurmaziuns:
chatta.ch/?hiid=1879
www.chattà.ch

Cuira-Welschdörfli: Fragment d’in maletg 
da paraid che mussa Mercur, il dieu dal
commerzi.  (FOTO: SERVETSCH ARCHEOLOGIC)

La Currezia medievala
Istorgia dal territori grischun en furma concisa, part 3

La Rezia en il temp medieval tempriv 
(quart enfin 9avel tschientaner)

Da la migraziun dals pievels al Reginavel 
dals Francs
Dals scumbigls dal temp da la migraziun 
dals pievels han patì er ils territoris retics 
ch’èn stads integrads en l’Imperi roman 
dapi la fin da l’emprim tschientaner 
avant Cristus. Invasiuns dals Alemans en 
la segunda mesadad dal quart tschienta
ner han intimà ils avdants da tschertgar 
refugi en lieus adattads per sa defender, 
per exempel sin la «Curt» a Cuira u en la 
gronda culegna da refugi a Castiel. Sut il 
domini da Theoderich, il retg dals Ost
gots orientals, han ils Rets sut il com
mando d’in manader indigen procurà 
per la protecziun dals cunfins da l’Impe
ri ch’ha anc ina giada pudì giudair ina pe
rioda da pasch pli lunga cun in viv com
merzi sur las Alps.

En il 6avel tschientaner è la Rezia ve
gnida integrada en il Reginavel dals 
Francs. Pliras giadas èn armadas da 
Francs ed Alemans passadas sur las Alps. 
Uschia er suenter ils 568, cur ch’ils Francs 
han gì differenzas ostilas cun ils Lango
bards, ils novs patruns da l’Italia Supe
riura. Las dispitas permanentas tranter ils 
Francs sezs han pussibilità a la Rezia da 
cuntanscher ina gronda independenza 
interna sut manaders indigens. Tranter 
quels èn sa distinguids surtut ils mem
bers da l’uschenumnada chasa dals Vic
torids. Quels han probablamain cuntan
schì lur influenza e muntada en encle

gientscha cun 
cumandants 
francons. Els 
han regì il pa
jais sco preses; 
per part han 
els unì la pus
sanza eccle

siastica e seculara en la famiglia e per 
temp perfin en ils medems mauns.

Da la cristianisaziun a Carl il Grond
Il cristianissem è sa derasà spertamain per 
lung da las colliaziuns da traffic, proba
blamain gia a la fin dal quart, dentant se
giramain dapi il 5avel tschientaner. Gia 
baud èsi vegnì erigì in’atgna diocesa a 
Cuira. Quella ha dentant appartegnì a 
l’archuvestgieu da Milaun. Las stretgas 
relaziuns ecclesiasticas, dentant er il 
grond traffic tranter ils Alemans e Lan
gobards, han laschà surviver las institu
ziuns da traffic dals Romans. Questas 
han existì anc en il 9avel tschientaner en 
furma d’albierts, da staziuns da paus e da 
stgomi da chavals e sco servetschs da na
vigaziun.

Ils administraturs carolings han inte
grà ils Alemans en il decurs dal 8avel 
tschientaner pli ferm en il Reginavel dals 
Francs, e cur che Carl il Grond ha unì en 
ses mauns il Reginavel dals Francs e quel 
dals Langobards, è la Rezia daventada ina 
punt da communicaziun impurtanta 
tranter l’Alemania e l’Italia Superiura. 
Pass per pass è succedida la transiziun dal 
domini praticamain autonom dals preses 
tar al contadi francon. L’emprim ha il 
retg laschà exister l’uniun da la pussanza 
profana ed ecclesiastica en il maun d’in 
rectur; el ha dentant accentuà la depen
denza da quel dal Reginavel dals Francs. 
Alura ha el installà l’ester Remedius sco 
rectur. Pauc pli tard è succedida la sepa
raziun da la pussanza profana ed eccle
siastica. La profana è ida vi en ils mauns 
d’in cont francon, entant che la pussan
za ecclesiastica è restada ad in uvestg in
digen.

Dal temp da Ludivic il Pietus han par
tiziuns dal Reginavel ed il cumbat per la 
dignitad dal cont mess en moviment il 
territori retic. En il Contract da Verdun 
dal 843 è la Rezia vegnida integrada en il 
Reginavel francon da l’ost; sia colliaziun 
ecclesiastica cun Milaun è vegnida inter
rutta. Ils davos rests da la posiziun spezia
la da la Rezia èn sparids cur che uvestgs 

tudestgs han entschet e residiar en il 9avel 
tschientaner a Cuira empè d’uvestgs in
digens. Lingua, organisaziun ecclesiasti
ca ed il dretg han dentant fatg endament 
vinavant che la Rezia è stada antruras ina 
part da l’Imperi roman.

Perditgas da la cristianisaziun – in chat dal 
temp medieval tempriv
Exchavaziuns archeologicas han manà a 
la glisch a Panaduz/Valbeuna ina necro
pola dal temp medieval tempriv. Tar las 
720 fossas ch’han destruì in santeri ro
man da fossas cun restanzas arsas, han ins 
constatà trais direcziuns d’orientaziun. 
Las fossas eran profundadas en la gera, 
varsaquantas eran circumdadas da crap
pa, autras cuvridas cun plattas da crap. 
Da las 720 fossas cun skelets eran 87 % 
senza agiuntas.

En il center dal champ da fossas han 
ins chattà 27 fossas orientadas da l’ost 
vers il vest (il chau en l’ost, ils pes en il 
vest). Agiuntà a quellas fossas eran ta
gliers e cups da lavetsch u vaider da la se
gunda mesadad dal quart fin l’entschatta 
dal 5avel tschientaner sco er parts da 
portgs, arments, nursas u chauras e gia
glinas. Las agiuntas destinadas per la vi
ta dals morts en l’auter mund e las fossas 
orientadas vers saira èn perditgas d’ina 
tradiziun antica.

Enturn e tranter questas fossas en di
recziun vers saira eran las autras fossas en 
retschas. I sa tracta da 545 fossas orienta

das vers l’ost (chau en il vest, pes en l’ost) 
e da 45 fossas orientadas vers nordsid. 
Dals 582 sutterrads han be 67 gì agiun
tas (che derivan dal 6avel e 7avel tschien
taner). 

La midada da las fossas orientadas vers
il vest tar talas orientadas vers l’ost e la re
nunzia da las agiuntas en fossa, surtut da
vivonda, vegnan a star en connex cun la
cristianisaziun da la populaziun. La cri
stianisaziun è probablamain stada avanza
da en il 5avel tschientaner gia en la gron
da part dal territori dal Grischun dad oz.

La Rezia en il temp autmedieval 
(9avel fin 12avel tschientaner)

L’uvestg sco signur territorial
Dapi il temp da Carl il Grond ha in cont 
regì en Rezia en num dal retg francon. 
Sper quel devi dentant anc autras pussan
zas: l’uvestg al qual era restà ina part con
siderabla da sias anteriuras possessiuns a 
chaschun da la partiziun dals bains cun il 
cont, lura ils possessurs dals feudums dal 
retg, las claustras e senza dubi er famiglias 
noblas indigenas cun agens bains. In 
grond eveniment istoric èsi stà per la Re
zia cur ch’il cont retic Burkhard ha resta
bilì ils onns 917/18 il ducadi svabais 
ch’era svanì en il 8avel tschientaner. 
Uschia eran contadi retic e ducadi svabais 
unids en in maun. Prest èsi dentant reus
sì als retgs saxons da liar ils novs ducadis 
pli ferm cun l’Imperi e da consolidar 
l’atgna pussanza cun agid dals prinzis ec

clesiastics. Hartbert, in stretg confident 
da l’imperatur Otto I, è daventà uvestg 
da Cuira ed ha segirà a ses signur ils pass 
grischuns uschè impurtants per sia poli
tica en l’Italia. 

Persuenter ha l’uvestgieu obtegnì 
gronds privilegis e numerusas posses
siuns. Da lez temp èn ils dretgs dal cont 
en Bergiaglia e probablamain er quels en 
l’Engiadin’Ota passads en possess da 
l’uvestgieu. Sche plirs conts han exequì 
bainprest ils dretgs dal cont, è quai in 
mussament da la decadenza dal contadi 
en Rezia; quest è lura er sparì en il 11avel 
tschientaner.

Cultura curtaisa e politica da pass
Ils dretgs dal cont èn uss vegnids exequids
da l’uvestg, dals ministerials da l’uvestg,
forsa er d’in ministerial imperial per las
possessiuns regalas restadas e lura da las fa
miglias libras dals nobels da Tarasp, da Ra
zén, da Vaz e d’ina entira retscha da fami
glias en Surselva, main impurtantas per
tutgant la pussanza. Dispitas tranter quel
las pussanzas èn segiramain succedidas
(surtut tranter l’uvestg ed ils da Vaz), ma
talas èn strusch da cumprovar per il temp
tempriv. Quests nobels libers han residià
l’emprim sin ils gronds bains, sco ch’els èn
cumprovads en l’urbari dals bains impe
rials per il 9avel tschientaner. Or da quests
èn sa sviluppads ina gronda part dals vitgs
posteriurs.

Forsa gia en il 10avel, segiramain en il 
11avel tschientaner han els cumenzà ad 
eriger chastels sco centers da lur signura
dis. Nobels da main gronda muntada e 
ministerials han suandà l’exempel dals 
potentats ecclesiastics e seculars. Tras 
questa spartiziun dals dretgs suverans, 
ch’eran liads vi d’in chastè sco simbol dal 
domini, è il Grischun daventà la terra 
classica dals chastels. Las dispitas tranter 
l’imperatur ed il papa han er pertutgà la 
Rezia. L’uvestg da Cuira era dentant per 
regla in aderent da l’imperatur. Dal temp 
dals Stauffers e lur politica en l’Italia è 
puspè sa manifestada la muntada strate
gica dals pass grischuns. L’imperatur Bar
barossa ha segirà il diever da quels cun 
l’agid da l’uvestg da Cuira ch’ha surdà la 
curatella da Cuira al figl da l’imperatur, 
da la claustra da Mustér sco pertgiradra 
da la ruta dal Lucmagn e da la citad da 
Chiavenna.

Cun la fin dals Stauffers e cun la fin da 
la ferma politica imperiala en l’Italia han 
er ils pass dal Grischun pers per part lur 
muntada; cumbats locals per la pussanza 
han dominà il pajais. Cun l’entschatta 
dal 13avel tschientaner han novas forzas 
influenzà l’istorgia retica, numnadamain 
ils burgais e pauc pli tard ils Gualsers. Els 
han effectuà transfurmaziuns linguisti
cas, economicas da la moda da colonisa
ziun e dal dretg ch’han manà, profitond 
da las dispitas e da la decadenza econo

mica dals nobels, a la fundaziun da la Re
publica da las Trais Lias.

Influenzas nà dal sid – in chat dal temp 
autmedieval
A chaschun d’exchavaziuns dal 1961 a 
Cazas/Riòlta è vegnida chattada ina cha
pellina en furma da calotta che deriva da 
la segunda mesadad dal 12avel tschienta
ner. Ella sa chattava en la rasada superiu
ra da rument d’ina curt ordaifer la part 
centrala dal chastè. La chapellina è ve
gnida pitgada or d’ina platta da fier en 
furma d’ina mesa culla. In liom da fier 
circumdescha l’ur sut da la chapellina. 
Quest liom è decorà cun duas retschas da 
total 63 guttas cun chaus en furma da 
tgeiel e cun fridas da puntga. La gutta sin 
la tschima da la chapellina è nova. Mi
nims rests da tgirom e da lenziel en l’in
teriur da la chapellina permettan da trair 
conclusiuns davart la flodra da quella. 

La chapellina represchenta in unicum 
en la retscha da svilup da las chapellinas 
dal temp medieval tranter la chapellina 
cun fermagls ed en furma da calotta da 
Chamoson (Vallais) dal 11avel tschienta
ner e tranter las chapellinas en furma da 
cuppa dal 13avel tschientaner. Probabla
main deriva ella d’ina fravgia d’armas da 
l’Italia Superiura da la segunda mesadad 
dal 12avel tschientaner. Ella correspunda 
pia bain als chats da rauba pitschna che 
cumprovan ch’il chastè è stà abità dal 
11avel fin il 14avel tschientaner. Oz è il 
crest cun il chastè al nord da Riòlta en 
Tumleastga sparì en consequenza d’ina 
explotaziun da gera. La chapellina è pro
bablamain stada en possess dals signurs 
da Rialt che cumparan en documents dal 
13avel e 14avel tschientaner. Ella è in cler 
mussament per l’influenza da l’Italia sin 
la cultura dals chavaliers retics che po er 
vegnir cumprovada sin auters secturs.

Cuira sco citad diocesana
Tenor la legenda duai son Luzi avair pur
tà il cristianissem a Cuira. La tradiziun 
dal pievel considerescha el sco emprim 
purtader da la cretta cristiana, sco funda
tur da l’uvestgieu e sco emprim uvestg da 
Cuira. L’onn 451 cumpara cun Asinio 
l’emprima menziun d’in uvestg da Cuira 
en l’istorgia.

Cunter la fin da l’emprim millenni ha 
l’uvestg cuntanschì er en fatgs seculars 
ina posiziun pli e pli impurtanta. El ha 
profità qua da la favur dals imperaturs tu
destgs. Quels al han regalà grondas pos
sessiuns, entradas (dazis sin punts e vias) 
ed impurtants dretgs (giurisdicziun, 
dretgs da batter munaida, da fiera e da 
chatscha). Cuira è daventà il center da la 
pussanza episcopala. L’uvestg era mede
mamain il suveran dals abitants da Cui
ra ed aveva er in pled en chapitel tar 
l’elecziun dal cussegl da la citad; en pli 
nominava el ils parsuras da las dretgiras 
ed il curatur da la citad. Il 1170 cumpa
ra l’uvestg da Cuira per l’emprima giada 
sco prinziuvestg en in document da 
l’imperatur Friedrich Barbarossa.

Dapi la fundaziun da la Lia da la Cha
dé il 1367 entschaiva la pussanza seculara
da l’uvestg a diminuir. La relaziun tranter
la citad e ses signur era gia daditg plain
tensiun, cunquai ch’ils burgais sa stenta
van da cuntanscher ils dretgs e las entradas
da la citad. Ils artitgels da Glion da l’onn
1526, ch’èn influenzads da la refurma
ziun, han fatg fin cun il regiment secular
da l’uvestg sur la citad. Els han numnada
main fixà ch’in uvestg n’haja d’occupar ni
curaturs, ni mistrals ni uffizis.

Ruina dal chastè medieval Tschanüff sper Ramosch. FOTO: PD

La Republica da las Trais Lias
Istorgia dal territori grischun en furma concisa, part 4

Origin ed organisaziun 
da las Trais Lias

En il 15avel tschientaner èn la Lia da la
Chadé (fundada il 1367), la Lia Sura u
Lia Grischa (fundada il 1424) e la Lia da
las Diesch Dretgiras (fundada il 1436)
sa liadas pli fermamain per pudair sa de-
fender cunter l’expansiun da la chasa da
Habsburg. A Vazarouls, in lieu central,
han gì lieu pliras giadas dietas dals mess
da las Lias. L’emprim document com-
munabel da las Lias datescha dentant
pir da l’onn 1524. El cuntegna la con-
stituziun dal Stadi da las Trais Lias. Te-
nor quella na dastga ina Lia betg conclu-
der allianzas e declerar guerra u pasch
senza il consentiment da las autras. La
pli auta autoritad communabla è la Die-
ta da las Trais Lias. Mintga Lia è dividi-
da en cumins che tramettan lur delegads
a la Dieta.

La giurisdicziun auta e bassa è
chaussa dals cumins. Il cudesch dal pa-
jais dad Avras da 1622 numna ils segns
da la suveranitad e da la pussanza sta-
tala: «Wir haben Eygen Staab und Si-
gel stock und galgen.» Dapi ils artitgels
da Glion da l’onn 1526 han ils cumins
er gì il dretg da cogestiun concernent
l’administraziun da la Republica da las
Trais Lias. Ils fatgs monetars eran sut-
tamess a lur surveglianza. Ellas han fi-
xà las mesiras ed ils pais da la citad da
Cuira sco unitad per l’entir territori da
las Lias. Quellas n’èn dentant betg adi-
na vegnidas renconuschidas. Ils cu-

mins han er
reglà il man-
tegniment da
vias e punts,
ils fatgs da
transport e da
flottaziun. La
chatscha e

pestga eran chaussa da las vischnancas.
Las dretgiras autas eran en divers lie-

us identicas cun ils cumins, numnada-
main a Cuira, en la Val Müstair, a Tavau,
en ils Quatter Vitgs, a Poschiavo ed a
Mustér (Cadi). En quest cas eran ellas a
medem temp district administrativ e
giudizial. Nua ch’ellas na furmavan betg
in’unitad geografica, eran las dretgiras
autas exclusivamain circuls administra-
tivs e betg districts giudizials, sco ch’ins
pudess concluder da la denominaziun.
La Republica da las Trais Lias ha repar-
tì ils uffizis, las entradas ed expensas te-
nor questas dretgiras autas. Sut la ban-
diera da la dretgira auta èn las cumpa-
gnias marschadas en la champagna.

Las Terras subditas
Las terras subditas Clavenna, Vuclina e 
Buorm en la Lumbardia dad oz èn stadas 
per las Trais Lias ina funtauna da ritgez-
za economica durant trais tschientaners. 
Il possess da las trais valladas ha gì per 
consequenza ch’ils Grischuns han gì en 
lur mauns ils pass dal Spleia e la Furcla 
d’Umbrail ed uschia in contact direct 
cun la Republica da Vaniescha. Ils pro-
ducts principals da questa provinza fri-
tgaivla eran il vin, vinars, chastognas, sai-
da e seghel. Per la tratga da biestga dal 
Grischun era la Vuclina ina terra d’export 
bainvegnida.

L’onn 1512 èn las Trais Lias sa parti-
cipadas a las champagnas dals Confede-
rads per privar ils Franzos dal ducadi da
Milaun. Entant ch’ils Confederads èn
marschads vinavant cunter Pavia, han
ils Grischuns occupà las valladas da vart
meridiunala da lur muntognas. Dad uss
davent han els tramess funcziunaris
ch’han administrà ils fatgs da taglia e la
giurisdicziun en las terras subditas. Da-
pi lur conquista èn las Terras subditas
stadas il motiv d’inquietezzas politicas
permanentas e da lungas dispitas. Pir
Napoleun ha fatg fin cun quellas l’onn
1797. Tras sia decisiun è la Vuclina ve-
gnida integrada en la Republica cisalpi-
na.

L’organisaziun dal traffic da sauma
La pli simpla e la pli veglia furma da 
transport era il transport da rauba dal 
martgadant sez. En las Alps e cunquai er 
en il Grischun èn sa sviluppadas cun il 
traffic creschent dapi il 14avel tschienta-
ner corporaziuns da transport che sa 
numnavan ports (dal latin «portare»). 
Las vischnancas d’ina vallada èn s’organi-
sadas en corporaziuns per la spediziun ed 
il transport da la rauba surdada dals 
martgadants. Sulet ils ports avevan il 
dretg da transportar rauba sin ils tschan-
cuns da vias entaifer lur territori commu-
nal. Quai vuleva pia dir che la rauba stue-
va vegnir trastgargiada tar mintga port. 
Quellas chargias vegnivan numnadas 
«Rodfuhren» (roda = successiun). Ils 
ports procuravan per la construcziun, 
l’amplificaziun ed il mantegniment da las 
vias ed incassavan persuenter dazis sin 
vias e punts. Commember d’in port pu-
deva be daventar in burgais dal lieu. Ul-
tra da quai stueva el esser chau-chasa e 
posseder chaval, char e cumet da chaval.

Gia en il 15avel tschientaner è sa svi-
luppà sco libra concurrenza tar ils ports 
il sistem dals transports directs. Quai era 
rauba urgenta che vegniva transportada 
directamain da Cuira a Clavenna u a Bel-
linzona senza transtgargiar e cun in aug-
ment da pretsch. Ils berniers directs lavu-
ravan da professiun sin il sectur da trans-
port, entant ch’ils commembers dals 
ports faschevan lur transports sper l’agri-
cultura. En il sistem dals transports di-
rects èn spediturs passads legalmain al 
lieu dals ports ed els han er surpiglià la re-
sponsabladad per la rauba confidada ad 
els.

Dal temp medieval tempriv fin en il 
19avel tschientaner è ina gronda part da 
la rauba vegnida transportada cun agid 
da chavals e mils da sauma. Chavals eran 
en il cas da purtar ina chargia da 100-150 
kg. Ina chargia da sauma stueva consister 
da duas parts, per che l’animal possia ve-
gnir chargià gulivamain. Ils butschins per 
il transport da vin vegnan numnads ba-
rigls. Perquai ch’ils berniers eran il me-
dem mument er purs, èn ils chavals er 
vegnids duvrads per erptgar e per trans-
portar il fain e la laina.

Stampa da cudeschs ed 
epoca confessiunala 

(16avel/17avel tschientaner)
La pressa da stampar cun las letras da me-
tal inventada l’onn 1455 da Johannes 
Gutenberg a Mainz ha pussibilità la pro-
ducziun da texts en grond dumber. Ils 
conflicts religius ch’èn s’inflammads de-
cennis pli tard han dà l’impuls per l’alfa-
betisaziun dal pievel. Cun agid da stam-
pats sco la Bibla, catechissems, cudeschs 
da chant e da legendas dueva la «vaira» re-
ligiun vegnir derasada. Ils auturs ed edi-
turs appartegnevan per il solit al clerus. 
Ins suppona che 30-40% da la popula-
ziun da l’Europa Centrala saveva leger a 
l’entschatta dal 17avel tschientaner.

Er en il Grischun èn las emprimas 
stamparias vegnidas fundadas en conse-
quenza da la refurmaziun. I dat en egl che 
questas èn staziunadas en la vischinanza 
dal territori catolic: Dolfino Landolfi a 
Poschiavo (fundà il 1547) e Jachen Dor-
ta a Scuol (fundà il 1660). Stamparias 
eran bastiuns spiertalas che derasavan la 
propaganda religiusa. Quai è stà il motiv 

ch’ina rotscha engaschada e pajada da 
spogliaders ha attatgà l’onn 1623 l’uffici-
na Landolfi ed ha arsentà blers cudeschs 
evangelics.

Ils stampadurs sa differenziavan so-
cialmain dals ulteriurs mastergnants. Al-
main a l’entschatta appartegnevan els a la 
classa superiura cun in sustegn finanzial 
davos dies. Cunquai ch’ina producziun 
permanenta da cudeschs n’era betg pus-
saivla en in lieu stabel pervi da la povra-
dad da la populaziun, han ils stampadurs 
pratitgà il medem sco ils auters master-
gnants. Giond d’ina regiun a l’autra, han 
els adina tschertgà novs territoris da ven-
dita. Sper il protestant Jachen Dorta èsi 
da numnar il catolic Gion Gieri Barbisch 
ch’ha installà sia stamparia dal 1672 al 
1675 a Cuira, il 1676 a La Punt-Reichen-
au, il 1680 a Panaduz ed il 1686 perfin 
en il vitg protestant da Luven.

L’um cumin legeva en sia vita pliras 
giadas ses paucs cudeschs, nudava en 
quels ils pli impurtants eveniments da sia 
famiglia ed empleniva las paginas vidas 
cun scrittiras decorativas da valur artisti-
ca. El tschentava ses cudeschs en in plaz 
d’onur en sia stiva ed als deva vinavant a 
ses descendents.

Ils Scumbigls grischuns
Il Grischun ha stuì viver cun las sgar-
schurs da la Guerra da trent’onns (1618–
1648), e quai sco suletta regiun da la 
Svizra. Sco in schlegn traversal era il Gri-
schun situà tranter ils imperis da l’Au-
stria e da la Spagna alliads: en l’ost cunfi-
nava el cun il Tirol austriac, en il sid cun 
la Vuclina ed uschia cun il territori da 
Milaun ch’appartegneva a la Spagna. La 

Frantscha ha tschertgà sustegn cunter 
Habsburg tar Vaniescha, cunquai ch’ella 
n’aveva anc betg desistì da sia pretensiun 
sin il ducadi da Milaun. Habsburg vule-
va trametter sias truppas tras la Vuclina, 
entant che la Frantscha ha pretendì da las 
Trais Lias ina bloccada dals pass per ses 
adversaris. Cun prender partida politica 
han ins er provocà il conflict confessiunal 
en il Grischun. Ils Salis cun las parts 
evangelicas dal pajais han defendì ils in-
teress da la Frantscha e da Vaniescha. 
L’Austria e la Spagna han acquistà l’agid 
da las parts catolicas sco er dals Plantas 
ch’eran dentant per gronda part da con-
fessiun evangelica. Il pictur, magister e 
cronist Hans Ardüser (ca. 1615) ha de-
scrit la situaziun sco suonda: «Also sindt 
die Pünttner, so als trüwe Pundtslüt het-
ten sollen zusammensetzen und einan-
dren dapfer zur syten stan, allerdingen 
zertrennt und starc wider einandren, und 
all tag in allen dryen Pündten unsäglich 
gros geschrey, rumor, kyben, zancken, 
disputieren, nydt, hass, unwillen, zank, 
hader, stoss, lermen, schlachten, ufein-
andrenhouwen.»

Cuira sco citad da mastergnanzas
L’onn 1464 ha la citad da Cuira (suenter 
in incendi ch’ha destruì ina gronda part 
da la citad) obtegnì da l’imperatur Fried-
rich III plirs impurtants privilegis. La ci-
tad ha dastgà endrizzar ina chasa da 
martganzia tenor l’exempel da Constan-
za. Ils vischins da Cuira han uss pudì 
tscherner lur burgamester e cussegliers ed 
er las autoritads giudizialas senza la coge-
stiun da l’uvestg. Ma surtut ha l’impera-
tur dà ad els il dretg da fundar master-
gnanzas. Ils 17 da schaner 1465 è vegnì 
mess si l’emprim urden da mastergnan-
zas e tuts vischins da Cuira èn vegnids re-
partids en las suandantas tschintg ma-
stergnanzas: mastergnanza dals viticul-
turs (possessurs da funs, patruns e fa-
megls), mastergnanza dals chalgers (maz-
lers, cuntschapels, chalgers), master-
gnanza dals cusunzs (martgadants da tai-
la, tagliasdratschs, cromers, pellitschers, 
tessunzs, corders, cusunzs e chapellers), 
mastergnanza dals ferrers (tagliacrappa, 
miradurs, lainaris, picturs, vaidrers, sel-
lers, roders, vaschlers, ferrers, culaders da 
zin), mastergnanza dals furners (muli-
ners, viturins da graun, ustiers, paster-
ners, cuschiniers, barbiers e «medis»).

Be burgais da la citad han pudì daven-
tar commembers da las mastergnanzas. 
Na-burgais, servs, naschids illegitima-
main e las uschenumnadas professiuns 
malundraivlas sco musicants ed acturs, 
daziers, famegls da la citad, boiers e chal-
darers eran sclaus da las mastergnanzas.

L’urden da las mastergnanzas ha reglà 
l’organisaziun e l’activitad da las ma-
stergnanzas fin en ils pli pitschens de-
tagls. Igl existivan prescripziuns davart il 
temp da lavur, davart il dumber dals 
emprendists e dals giarsuns per mana-
schi, davart la recepziun da novs patruns, 
davart la qualitad da la rauba. El decurs 
dals tschientaners è l’urden da las ma-
stergnanzas daventà pli e pli in impedi-
ment per il progress. Il dretg da cogestiun 
politic be per paucas famiglias e la man-
canza da libertad da mastergn han provo-
cà pli e pli la critica dals abitants disch-
avantagiads. Suenter quasi 400 onns 
constituziun da mastergnanzas è questa 
vegnida dismessa l’onn 1840 ed enstagl 
da quella è vegnida introducida ina con-
stituziun liberala per la citad.

Las Terras subditas Clavenna, Vuclina e Buorm sin ina charta dal 1798. FOTO: PD

Ils onns da vieuta dal 18avel al 19avel tschientaner
Istorgia dal territori grischun en furma concisa, part 5

Influenzas da l’illuminissem
En il decurs dal 18avel tschientaner ha 
l’illuminissem mess en dumonda il 
mund politic e social tradì dal temp me-
dieval. Libertad ed egualitad per tuts e 
stadis republicans empè da monarchias – 
quai eran las pretensiuns dal temp. En il 
Grischun aveva il svilup democratic tem-
priv dal 15avel/16avel tschientaner gia 
anticipà insaquants da quests postulats. 
Perquai n’èsi betg vegnì vers la fin dal 
18avel tschientaner ad ina revoluziun sco 
en Frantscha. Ils aderents da las novas 
ideas han però er chattà qua avunda la-
vur!

In da quels «innovaturs» è stà Pader 
Placi a Spescha (1752-1833), conventual 
da la claustra da Mustér. Sco alpinist e 
collectader da minerals, perscrutader da 
la lingua rumantscha, descriptur e criti-
cher da las relaziuns politicas e socialas, 
ma era sco cumbattant dal celibat ha el 
prestà lavur da piunier sin secturs fitg di-
vers. Tranter auter ha Placi a Spescha ani-
mà da duvrar la sauna raschun e da betg 
fidar sulettamain da l’agid da Dieu. 
D’ina da sias numerusas turas da mun-
togna scriva el: «Da return avain nus 
prendì in’autra via, damai che jau hai vis 
che la sfessa vegniva pli stretga vers nord. 
L’emprim hai jau laschà siglir mes ac-
cumpagnader sur quel ed al hai tegnì vi 
da la suga per ch’el na possia betg sa dis-

graziar. Ri-
stgond el da 
far il sigl, ha el 
clamà: ‹Sto. 
Antonio!› Jau 
però al hai cla-
mà en in talian 
maltschec: 

‹ciappa pel erba›, vul dir: ta tira or da la 
sfessa e lascha per entant da la vart sontg 
Antoni!»

Ils patriots economs
Durant la segunda mesadad dal 18avel 
tschientaner èn er renovaziuns agriculas 
ed industrialas da l’Engalterra e da la 
Frantscha penetradas en il Grischun. 
Aristocrats, spirituals e medis scolads èn 
sa stentads da cumbatter la povradad dal 
pievel. Per quest intent stuevan l’agricul-
tura e la scola vegnir meglieradas. En 
quest temp han er gì lieu la segunda 
gronda campagna per alfabetisar il sim-
pel pievel. Lur ideas han ils patriots eco-
noms derasà cun la periodica «Der 
Sammler» ch’è cumparida per l’emprima 
giada l’onn 1779. Els han propagà da 
pavlar en stalla, la cultivaziun dal traifegl, 
l’engraschament intensiv, la cultura da 

puma e la cultivaziun dal tartuffel pauc 
enconuschent fin uss. «Der Sammler» è 
surtut vegnì legì da la classa superiura. 
Sias propostas èn dentant penetradas en 
il pievel tras las pregias da spirituals pro-
gressivs u tras sairas da prelecziun dals 
magisters.

Perdita da las Terras subditas
Sco bleras autras regiuns èn era las Terras 
subditas da la Veglia Republica grischu-
na – la Vuclina ed ils contadis da Claven-
na e Buorm – stadas bunas d’interpretar 
en lur favur ils signals dal temp. Animads 
dal vent illuministic e revoluziunar che sa 
fascheva valair enturn enturn, han els in-
oltrà l’avrigl 1787 a lur patruns ina ro-
tscha da protestas e pretendì dapli dretgs. 
Las tractativas dals proxims onns n’han 
dentant betg purtà il success giavischà.

Tut auter è la situaziun sa preschenta-
da suenter las victorias da las truppas 
franzosas en l’Italia dal Nord: il zercladur 
1797 han ils subdits grischuns erigì plan-
tas da la libertad e declerà lur indepen-
denza. Napoleun – da quel temp cuman-
dant da las truppas franzosas en l’Italia – 
ha sin quai empruvà d’intermediar tran-
ter els e lur signurs. Questas tractativas 
han culminà l’avust 1797 en la votaziun 
da recepir la Vuclina ed ils contadis da 
Clavenna e Buorm sco quarta Lia da la 
Republica grischuna. Ma la maioritad 
dals cumins ha refusà questa proposta. 
Sin quai ha Napoleun permess l’october 
1797 als anteriurs subdits da s’alliar cun 
la Republica cisalpina.

Aristocrats e patriots
Dal punct da vista politic èn ils aristo-
crats conservativs stads ils sperdents dals
novs svilups. L’onn 1798 han truppas
revoluziunaras franzosas conquistà la
Confederaziun ed installà la Republica
helvetica. Il Grischun è bain vegnì envi-
dà da participar a la nova Republica, el
ha dentant refusà la dumonda cun vota-
ziun dal fanadur 1798 – ils circuls con-
servativs eran la finala sa fatgs valair
cunter ils uschenumnads patriots che
vulevan s’unir cun la Republica helveti-
ca.

Suenter la fundaziun da la Republica 
helvetica èn las Trais Lias stadas confrun-
tadas nunspetgadamain cun la pre-
schientscha da truppas franzosas als cun-
fins. Per far frunt a questas smanatschas 
han ils aderents dal vegl sistem politic 
clamà en agid truppas austriacas. Ma l’ar-
rivada dal general Auffenberg e da sia 
schuldada l’october 1798 dueva manar la 
guerra pir da dretg en il pajais.

Onns da guerra
Il mars 1799 è il Grischun vegnì occupà 
da l’armada franzosa ed incorporà en la 
Republica helvetica. Ils Austriacs han 
stuì abandunar il pajais e la populaziun 
sto sa suttametter a la predominanza mi-
litara. Ma il matg 1799 è prorutta ina re-
volta, sin la quala ils Franzos han respun-
dì cun cuntraviolenza. Tuttina èsi reussì 
a las truppas imperialas da reconquistar 
il Grischun e l’atun dal medem onn è 
schizunt schuldada russa sut il general 
Suvorov arrivada sur il Pass Pigniu. Ma la 
Frantscha ha cuntinuà cun las attatgas e 
conquistà il Grischun definitivamain la 
stad 1800.

En differentas parts dal Grischun èn 
ils eveniments da guerra – spezialmain 
quels da l’uschenumnà «onn dals Fran-
zos» (1799) – vegnids tradids a la poste-
ritad a moda orala ed en furma da texts, 
maletgs e relicts da guerra.

Il chantun Rezia sco part da la 
Republica helvetica

Bain existivan gia dapi il 15avel tschien-
taner cunvegnas politicas e militaras 
tranter la Confederaziun svizra e la Re-
publica da las Trais Lias. Enfin la fin dal 
18avel tschientaner han quels dus stadis 
dentant existì independentamain in sper 
l’auter.

Ma alura èn ils eveniments sa precipi-
tads: suenter l’invasiun da l’armada fran-
zosa en Svizra è vegnida fundada la Re-
publica helvetica. Ed er il destin politic 
dal Grischun è vegnì decidì en la mede-
ma maniera sco quel da la Svizra – num-
nadamain cun forza militara: la victoria 
dals Franzos sur ils imperials ha unì 
in’emprima giada il Grischun cun la Re-
publica helvetica gia la primavaira 1799. 
Definitivamain ha il «chantun Rezia» ap-
partegnì dapi la stad 1800 a quest nov 
stadi.

Sco part da la Republica helvetica ha 
il Grischun survegnì in’organisaziun cen-
tralistica. Las novas autoritads han sur-
purtà in vestgì d’uffizi unifurm; las colurs 
mellen, cotschen e verd han ornà la ban-
diera e la cocarda da la Republica helve-
tica. E l’administraziun centralistica ha 

producì en ses curt temp d’uffizi dapli ac-
tas che l’administraziun da la Veglia Re-
publica durant decennis.

La malaveglia crescha
Gia da bell’entschatta èn ils aderents dal 
sistem politic vegl-republican ids sin las 
barricadas cunter la Republica helvetica. 
Cun petiziuns e resistenza passiva, per 
part però era cun revoltas han els expri-
mì lur aversiun cunter tut centralissem. 
Ma perfin tar la cuntrapartida ha il nov 
stadi pers svelt ses credit. Las circumstan-
zas difficilas da guerra han numnada-
main pretendì victimas da tuttas varts ed 
impedì in svilup statal prosperaivel. 

En il decurs dals onns 1801/02 è la 
cuntraversa davart l’avegnir politic da la 
Svizra sa splegada tranter duas partidas 
oppostas, numnadamain la partida cen-
tralistica e quella federalistica. Per metter 
ina fin a las dispitas tranter questas duas 
partidas, ha Napoleun clamà l’october 
1802 a Paris delegaziuns dals singuls 
chantuns. Da las temas e speranzas che 
regivan en il Grischun durant che l’usche-
numnada Consulta era radunada a Paris 
relata per exempel la «Canzun sin danief 
digl onn 1803» da Gieri Antoni Vieli 
(1745-1830). Vieli tira bilantscha dals 
eveniments succedids en il Grischun en 
il decurs dals ultims onns e constatescha 
ch’ils «purs», quai vul dir la gronda part 
da la populaziun, èn sa laschads surma-
nar da singuls manaders politics, dals 
uschenumnads «signurs».

Vers la mediaziun dal 1803
Sche dus sa dispitan, il terz profita – 
quest motto pudess valair per l’istorgia 
grischuna e svizra enturn l’onn 1800. 
Napoleun Bonaparte ha chapì da profi-
tar da la paralisa politica chaschunada da 
las dispitas tranter las forzas conservativs 
ed ils aderents d’innovaziuns politicas e 
socialas. El ha chanalisà tenor ses gust il 
destin politic dal pajais ed ha la finala dà 
novas constituziuns tant a la Svizra sco er 
als singuls chantuns. L’Acta da media-
ziun dal 1803 dueva sigillar l’apparte-
gnientscha dal Grischun a la Confedera-
ziun svizra.

Ord l’optica dad oz pon ins bain dir 
che l’adesiun definitiva a la Svizra haja 
preservà il Grischun da l’isolaziun e pur-
tà prosperitad. Blers contemporans han 
dentant deplorà anc ditg la sperdita da las 
Terras subditas e l’independenza statala 
da la Veglia Republica da las Trais Lias.

Ils eveniments principals
en survista

20 d’avrigl 1787: Ils subdits s’opponan 
cunter la Republica da las Trais Lias cun 
quindesch puncts da protesta.
20 da mars 1789: Ils «patriots» innovativs 
sa furman sco partida d’opposiziun en-
vers ils «aristocrats». 
14 da fanadur 1789: L’Assagl sin la Bas-
tille marchescha il cumenzament da la 
Revoluziun franzosa. 
10 d’avust 1792: Assagl sin las Tuileries a 
Paris. Blers mercenaris grischuns vegnan 
relaschads senza dretg a la pensiun. 
26 da mars 1794: Ina radunanza extraor-
dinaria dals stans a Cuira surdat la pus-
sanza politica als patriots.
16 da matg 1796: Entrada da Napoleun 
a Milaun. Las truppas franzosas cunti-
nueschan lur campagna triumfala en 
l’Italia dal Nord. 
21 da zercladur 1797: La Vuclina declera 
si’independenza da la Republica da las 
Trais Lias.
22 d’october 1797: Napoleun permetta 
als anteriurs subdits grischuns da s’alliar 
cun la Republica cisalpina.
15 da november 1797: Las protestas dals 
patriots cunter la politica vuclinaisa dals 
conservativs mainan a l’installaziun d’ina 
dieta.
13 d’avrigl 1798: Fundaziun da la Repu-
blica helvetica cun appel formal al Gri-
schun da s’alliar.
29 da fanadur 1798: Ils cumins grischuns 
refuseschan l’adesiun a la Republica hel-
vetica. Blers patriots mitschan sur ils 
cunfins.
18 d’october 1798: Suenter la stipulaziun 
d’in contract d’agid militar occupan 
schuldads austriacs il Grischun.
6 da mars 1799: Truppas franzosas con-
quistan il Grischun; il chantun Rezia 
vegn integrà en la Republica helvetica.
14 da matg 1799: L’Austria stgatscha l’ar-
mada franzosa dal Grischun. La Regenza 
interimala vegn installada.
16 da fanadur 1800: Danovamain occu-
pan truppas franzosas il Grischun. Il 
Cussegl da prefectura vegn installà.
9 da favrer 1801: La Pasch da Lunéville 
terminescha la Segunda Guerra da coali-
ziun.
29 da settember 1801: Parts dal Grischun 
n’obedeschan betg a las autoritads; per-
quai vegnan scumandadas las cumpa-
gnias da mats.
22 da schaner 1802: La chombra d’admi-
nistraziun remplazza il Cussegl da prefec-
tura; assimilaziun da l’administraziun als 
ulteriurs chantuns.
25 da matg 1802: Las autoritads helveti-
cas decidan da far ina votaziun davart la 
nova constituziun; da quella resulta ina 
grond’opposiziun cunter las innovaziuns 
planisadas.
30 da settember 1802: Napoleun envida 
ils represchentants dals singuls chantuns 
(l’uschenumnada Consulta) per tractati-
vas a Paris.
19 da favrer 1803: Napoleun surdat l’Ac-
ta da mediaziun als represchentants da la 
Confederaziun e dals chantuns.
20 d’avrigl 1803: Il Cussegl grond dal 
chantun Grischun sa raduna per l’em-
prima giada.

La surdada da l’Acta da mediaziun tras Napoleun (1803) furma l’origin dal chantun Gri-
schun odiern. (Maletg da ca. 1850).

La preschentaziun:
Dossier «Istorgia dal Grischun en fur-
ma concisa».

Dapli infurmaziuns:
chatta.ch/?hiid=1879
www.chattà.ch

Retirada dal general russ Suvorov sur il Veptga l’october 1799. (Maletg istorisant da Was-
sili Surikow, fin dal 19avel tschientaner).

Vers il temp modern
Istorgia dal territori grischun en furma concisa, part 6

Dal chantun Grischun a
la schientscha naziunala svizra

Il 1803, suenter ils embrugls da la helveti-
ca, ha Napoleun Bonaparte decretà l’Acta
da Mediaziun. Dapi quel mument fa – sper
tschintg ulteriurs novs chantuns – er la Veg-
lia Republica da las Trais Lias part da la Sviz-
ra, e quai sco chantun Grischun e senza las
anteriuras Terras subditas. In ulteriur im-
purtant pass vers las relaziuns politicas
d’ozendi ha furmà la constituziun chantu-
nala dal 1854. Quella è suandada a la reali-
saziun da la Confederaziun svizra sco stadi
federal il 1848. Ma l’integraziun da las sin-
gulas forzas spiertalas e politicas en il stadi
federal e la furmaziun d’ina schientscha na-
ziunala è stà in process ch’ha duvrà ses temp.

La Societad helvetica fundada il 1761 ha
propagà gia avant la Revoluziun franzosa
ina schientscha federala communabla.
Quest moviment naziunal ha l’emprim
cumpiglià be la pitschna classa superiura.
L’onn 1819 è vegnida fundada l’Uniun da
Zofingia, l’emprima uniun patriotica da
students. Dals 1830-1840 èn las uniuns
academicas s’entusiasmadas per las ideas dal
liberalissem, sco libertad da pressa, rinfor-
zament dals dretgs dal pievel ed ina consti-
tuziun per l’entira Svizra. Students da la

Germania han
da quest temp
introducì en
Svizra la moda
da purtar co-
lurs. Bindel e
chapitscha èn
l’emprim ve-

gnids refusads sco atipics per la Svizra. Pir
enturn il 1880 èn els vegnids acceptads de-
finitivamain.

Suenter la Guerra da la Lia separatista e
la fundaziun dal stadi federal l’onn 1848 è
il sentiment naziunal sa dasdà pli e pli en
tuttas parts da la populaziun. Il foss politic
tranter chantuns liberals e conservativs due-
va vegnir surmuntà cun agid d’uniuns fede-
ralas. Il passà è vegnì declerà per in temp er-
oic. La figura legendara da Tell è daventada
per las uniuns da tir l’idol or dal temp da las
guerras per la libertad. Ils gimnasts han la-
schà reviver ils gieus da pasturs documen-
tads dapi il temp medieval, sco stuschar ed
auzar crappa, siglir e lutgar. Cumponists
han stgaffì chanzuns patrioticas per las uni-
uns da chant. La moda da regalar buccals
tar ils tiradurs, chantadurs e gimnasts era
in’imitaziun dals usits da las mastergnanzas
dal temp medieval. Ultra da quai han las
uniuns patrioticas surpiglià elements da fes-
ta da la Revoluziun franzosa, sco plantas da
libertad, toasts, artgs da triumf ed il cult da
bandieras.

Emigraziun
Servetsch militar sco professiun
Dapi l’entschatta dal 16avel tschientaner è
l’activitad militara daventada pli e pli ina
professiun. Ils confederads, disads da far gu-
erra, han spert constatà ch’il servetsch mili-
tar era ina pussaivladad bainvegnida per
chattar in gudogn. La furma economica dal
temp modern tempriv, l’interpresa privata,
ha er cumpiglià il mastergn da schuldà.
L’interprendider militar era il chapitani

d’ina cumpagnia. El n’era betg be il mana-
der mabain er il proprietari da la cumpag-
nia, da la quala el pudeva disponer tenor
plaschair. El engaschava ils mercenaris, pa-
java quels, tscherniva ses uffiziers e sutuffi-
ziers e fixava lur sold. El surpigliava la re-
sponsabladad finanziala e militara, purtava
la perdita e metteva il gudogn en ses satg.
Sco il mastergnant stueva procurar sez per
ses utensils e sia vestgadira, ha er il merce-
nari stuì finanziar sez sias armas e sia vest-
gadira. Las armas arrivadas en il Grischun
tras ils servetschs esters prestan il mussa-
ment ch’ils Grischuns han fatg servetsch
militar sut numerus patruns. Il 1743 stevan
en servetsch da la Frantscha 2850 Gri-
schuns, en servetsch da l’Austria 2400, en
servetsch da l’Ollanda 2400, en servetsch
da la Spagna 600 ed en servetsch dal Pie-
munt 2100.

Il davos grond dumber da Grischuns e
d’auters confederads ha lutgà per Napoleun
en la campagna en Russia. La schientscha
naziunala svizra dal 19avel tschientaner e
l’emigraziun da mastergnants, ch’ha cun-
tanschì ina pli e pli gronda muntada, han
plaunet fatg fin al servetsch militar. Sin fun-
dament dal decret dal Cussegl federal dal
1859 han ils davos regiments svizzers aban-
dunà il servetsch napolitan. Il servetsch en
la guardia svizra a Roma na munta tenor
dretg svizzer betg in servetsch chastiabel tar
in’armada estra; el vala plitost per in ser-
vetsch d’onur per il papa e per la baselgia.

Mastergn e finamira dals emigrants
Durant tschientaners èn Grischuns emig-
rads en terras estras. Entiras famiglias han
tschertgà da mitschar d’ina povra vita sin in
bain puril memia pitschen. Las autoritads
èn gugent stadas prontas da trametter vi
surmar persunas malvesidas sco concursits
e delinquents. Emigrants bainstants eran
in’excepziun.

Dapi il 14avel tschientaner era la Repu-
blica da Vaniescha la mira da blers emig-
rants grischuns. L’onn 1493 è vegnida fun-
dada la mastergnanza e confraternitad dals
pastiziers che consistiva per la gronda part
da Grischuns domiciliads. Gia en il temp
medieval tardiv èn quels sa spezialisads sin
la fabricaziun da marzipan e confect cun
agid da zutger, da lez temp ina spezaria da
luxus. Enturn la mesadad dal 17avel
tschientaner èn ils burgais bainstants da
l’Europa s’orientads tenor las isanzas da
mangiar e da baiver da la noblezza franzo-
sa. Grischuns capavels ed iniziativs han vis
la pussaivladad da far fatschenta ed han fun-
dà l’onn 1680 l’emprim café a Vaniescha. A
lur clientella appartegnevan er uffiziers da
lur patria. La nova bavronda chauda vegni-
va servida cun zutger e cun pastizaria dult-
scha. Ils pastiziers grischuns han surpiglià
tuttas raffinezzas dal diever da zutger ch’èn
vegnidas cultivadas a la curt dal retg fran-
zos. Exclusivitads sco liquors, limunadas,
glatsch e pralinas eran prest d’obtegnair a
Vaniescha.

Las classas pli bassas dals immigrants la-
vuravan sco portabagascha als ports da mar
u sco vaidrers, chalgers e ferrers da cuntels.

Enturn ils onns 1760 hai dà grondas
tensiuns economicas e religiusas tranter ils
Venezians ed ils esters. L’onn 1771 han ins
desditg il dretg da dimora a quels Grischuns
che n’èn betg stads pronts da sa laschar na-
tiralisar. Els han tschertgà in nov dachasa en
l’Italia Superiura, en Frantscha, en Germa-
nia, en Pologna ed en Russia. En i1 19avel
tschientaner èn ils Stadis Unids da l’Ameri-
ca daventads la terra classica da l’emigrazi-
un.

Insatge da l’istorgia da l’agricultura
Gia dal temp medieval sa distinguan il ac-
launs e vitgs dal Grischun tras ina structu-
ra maschadada da l’agricultura che cumpig-
lia la cultivaziun dad ers e la tratga da mu-
vel. Dal 16avel fin il 18avel tschientaner ha
la cultivaziun da dumiec, seghel e furment/
salin dominà en Surselva, en l’Engiadina
Bassa, Tumleastga, Schons, Scanvetg e sin
la Mantogna. Gia en il 9avel tschientaner
chattan ins mulins d’aua sco accumpagna-
ders indispensabels da l’agricultura. Las pli
veglias spezias da legums ch’èn vegnidas
plantadas entaifer l’agricultura èn la fava e
las ravas; las ravas sco pavel per il muvel.
Concernent la producziun da textilias per
la chasada èsi da dir che ers da glin domina-
van dapi il 16avel tschientaner plitost en las
regiuns pli autas ed il chonv en las regiuns
pli bassas. L’agen provediment sin il sectur
da vestgadira e biancaria è bain sa reducì pli
e pli davent da la fin dal 17avel tschienta-
ner; el ha dentant prendì ina fin definitiva
pir enturn ils onns 1920.

Il 13avel tschientaner sa distingua tras la
derasaziun da la tratga da nursas. In product
impurtant era la taila grischa da launa ful-
lada e purtada dals purs ch’ha dà a quels il
num tudestg dals «Grawe Puren» ed a lur
pajais il num Grischun. Cunter la fin dal
temp medieval èn ils purs sa distatgads pli e
pli da la tratga da biestga manidla ed han
cumenzà cun la tratga da biestga gronda.
L’utilisaziun dal latg ed il fanar steva uss en
il center en tschertas regiuns. Ils purs da
l’Engiadin’Ota han importà la metoda da
far chaschiel grass da l’Italia Superiura ent-
urn il 1525 ed els èn pli tard stads en il  cas
d’exportar da quest chaschiel grazia a la cul-
tivaziun intensiva da lur alps. Fin la fin dal
19avel tschientaner era er il chaschiel grass
da Tujetsch fitg tschertgà. Adina colliada
cun l’economia da latgiras è stada la tratga
da portgs.

La viticultura è documentada en la all-
ada dal Rain ed en las vals meridiunalas da-
pi il temp medieval tempriv. Caracteristica
per il Grischun meridiunal è er la cultura da
chastagners.

A partir da la fin dal 18avel tschientaner
daventa l’agricultura l’object da perscruta-
ziuns scientificas. El center da quellas stat
l’augment da la producziun. Ils «patriots
economics» propagheschan sco novaziun la
cultivaziun dal tartuffel, l’augment da la
producziun tras ladar e d’intensivar la cul-
tivaziun da puma en regiuns adattadas.

La revoluziun industriala ha er cumpig-
lià l’agricultura grischuna cunter la fin dal
19avel tschientaner ed ha midà sias structu-
ras cuntinuadamain ed a moda radicala. Da
constatar è ina spezialisaziun en la produc-
ziun, la mecanisaziun dals meds da produc-
ziun, il diever da chemicalias per l’augment
da la producziun, ina sminuziun dal dum-
ber dals manaschis ed a medem temps in
engrondiment da la surfatscha per mana-
schi e dal dumber d’animals. Oz lavuran en
l’agricultura be anc ina pitschna procentua-
la da tut ils occupads.

Il traffic cun vehichels
La dependenza economica totala da la Ger-
mania dal Sid durant l’onn da fomaz
1816/17 ha stimulà il chantun Grischun da
construir las vias sur ils pass. Dal 1818-
1821 è vegnida construida la via lada sur il
San Bernardino, 1822 la via sur il Spleia.
Dals 1820-1826 suonda il tschancun dal
Güglia Bivio-Silvaplana, 1827/28 il toc
Malögia-Casaccia. La direcziun da las la-
vurs è stada en ils mauns dal priminschig-
ner chantunal Richard La Nicca (1794-
1883) da Sarn. Participads essenzialmain a
la finanziaziun èn stads la regiun da Milaun
austriaca, Sardegna-Piemunt, la corporazi-
un da transport da Cuira ed il Chantun. Las
vischnancas dals pass han furnì gratuita-

main il material da construcziun. Pir l’erec-
ziun da questas «vias artifizialas» ha fatg ils
pass charrabels senza interrupziun per
transports da rauba e charrotschas da posta
da dus fin sis chavals. Ils temps da transport
èn vegnids pli curts, ils custs èn sa reducids.
La consequenza è stada in grond augment
dal traffic da rauba. Ustarias ed hotels exis-
tents èn vegnids engrondids, novas cons-
trucziuns èn suandadas. Ils aspects da gu-
dogn da la populaziun èn creschids. Gia il
1823 suenter la construcziun da la via sur il
Spleia e sur il San Bernardino cursescha la
posta privata regulara da la firma Abys e
Bauer. Las novas vias da traffic han dentant
betg be purtà avantatgs a la populaziun in-
digena. Ils spediturs cun gronda influenza
politica ed economica han pretendì da dis-
metter ils ports ed uschia d’introducir in ur-
den economic liberal tenor il princip da la
libra concurrenza. Ils vegls dretgs dals com-
members dals ports èn vegnids dismess de-
finitivamain cun il conclus federal dal
1861. La viafier sur il Brenner (1867) e
l’avertura dal tunnel dal Son Gottard
(1882) han reducì fermamain il traffic da
transit tras il Grischun. La situaziun dueva
pir sa megliurar cun l’avertura dals pass per
il traffic motorisà (suenter la dissoluziun dal
scumond da quel ch’è stà en vigur fin il
1925).

La construcziun da la rait da la Viafier
retica da l’onn 1889 fin l’erupziun da
l’Emprima Guerra mundiala è stada collia-
da cun finamiras turisticas. La viafier cun
sia gronda capacitad ha contribuì essenzial-
main al svilup economic dal chantun Gri-
schun.

Turissem en il Grischun
En la segunda mesadad dal 19avel tschien-
taner èn ils Englais vegnids sco emprims tu-
rists en il Grischun. En l’Engalterra devi gia
ils indizis da l’industrialisaziun: chamins fi-
mants, quartiers da miseria ed in proletariat
agità politicamain. La classa superiura – no-
blezza, clerus ed uffiziers pli auts – èn veg-
nids en las Alps. Els han tschertgà qua aria
pura, sulegl e la bellezza da la cuntrada. Els
han er cartì da chattar umans en in stadi na-
tiral e senza maclas. Ils indigens han spert
vis ch’i deva bunas pussaivladads da gudogn
cun sa preschentar en la vestgadira tradiziu-
nala e da laschar reviver las veglias isanzas.

Dapi ils onns 1870 èn ils simpels vitgs
da muntogna sco San Murezzan e Tavau sa
sviluppads plaun a plaun a citads pompu-
sas da hotels. Il medi tudestg Alexander
Spengler ha scuvert ch’il bacil da tuberculo-
sa na prosperescha strusch en il clima alpin.
Tavau è daventà qua tras in lieu da cura re-
numà per malsauns dal lom.

L’interiur dals hotels era adattà al stan-
dard social dals giasts. L’istorgia da quels
ch’han tgirà las mobiglias pompusas ed han
gì quità per il bainstar dals giasts maldisads
n’è betg anc scritta.

Ils emprims decennis èn ils esters arri-
vads be la stad. Las muntognas han carma-
là en las autezzas. Chatschaders e pasturs di-
sads en las muntognas èn s’offrids sco gu-
ids. La nova professiun da guid da muntog-
na ha procurà per lavur e gudogn. En ils
onns 1870 han alpinists englais cumenzà
cun ascensiuns d’enviern. Per quest intent
han els duvrà tschertgels da naiv dals purs
da muntogna. Ina vieuta decisiva per il svi-
lup dal turissem d’enviern è stada la cum-
parida dals emprims skis ils onns 1890.
L’hotelier iniziativ da San Murezzan Caspar
Badrutt ha introducì il curling per ses giasts
l’enviern 1883/84. Patinar e scarsolar han
chattà pli e pli blers amaturs. Dar tennis è
daventà in sport preferì da stad e d’enviern.

Hotel Pontresina dal temp da la Belle Époque.

La preschentaziun:
Dossier «Istorgia dal Grischun en fur-
ma concisa».

Dapli infurmaziuns:
chatta.ch/?hiid=1879
www.chattà.ch

Erecziun dal tunnel da viafier da l’Alvra ch’è vegnì avert il 1903.

